
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 

ᑭᒃᑰᒻᒪᖔᑕ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ), ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᒻᒪᑕ 
ᑭᒡᒐᖅᑐᐃᓪᓗᑎᒃ ᑕᒫᓂ 14,000ᖏᓐᓃᑦᑐᓂᑦ ᐃᓄᓐᓂᑦ ᕿᑭᖅᑕᓂ (ᕿᑭᖅᑖᓗᒻᒥ) ᓄᓇᓕᓐᓂᑦ ᓄᓇᕗᒥ, 13ᖑᓪᓗᑎᒃ 
ᓄᓇᓖᑦ ᐊᐅᓱᐃᑦᑐᕐᒥ ᑕᑉᐹᙵᑦ ᖁᑦᑎᑦᑐᒥ ᑕᐅᓄᖓ ᓴᓂᑭᓗᐊᕐᒧᑦ ᑎᑭᓯᒪᓪᓗᑎᒃ (ᕿᑭᖅᑕᐃᑦ).

ᐱᔾᔪᑎᖓᑦ ᑲᑐᔾᔨᖃᑎᒌᒃᑯᑦ ᐃᒪᐃᑦᑑᒻᒪᑦ ᓴᐳᔾᔨᓗᑎᒃ, ᐊᐅᓚᑦᑎᓗᑎᒃ ᓯᕗᒧᐊᑦᑎᑦᑎᓗᑎᓪᓗ ᐱᔪᓐᓇᐅᑎᖏᓐᓂᒃ 
ᐃᑲᔫᓯᐊᔅᓴᖏᓐᓂᓪᓗ ᕿᑭᖅᑕᓃᑦᑐᓂᑦ ᓄᓇᓖᑦ ᐃᓄᐃᑦ; ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᒃᑎᑐᑦ, ᐃᓄᐃᑦ 
ᐅᖃᐅᓯᖓᓐᓂᒃ ᐊᒻᒪᓗ ᐱᖅᑯᓯᖏᓐᓂᒃ, ᐊᕙᑎᓕᕆᓂᕐᒥᒃ ᐅᑉᐱᕆᔭᖏᓐᓂᒃ, ᓇᒻᒥᓂᕐᓱᕈᓐᓇᕐᓂᖏᓐᓂᒃ, ᐊᒻᒪᓗ 
ᒪᑭᒪᓇᓱᐊᕈᑎᖏᑎᒍᑦ, ᐃᓅᓯᖏᑎᒍᑦ ᐃᓕᖅᑯᓯᖅᑎᒍᓪᓗ ᒪᑭᑕᑦᑎᐊᖁᓪᓗᒋᑦ ᓴᖅᑭᔮᖅᑐᒥᒃ ᐊᒻᒪᓗ ᓇᒻᒥᓂᕐᓱᕐᓗᑎᒃ.
 
ᒪᓕᑦᑐᒍ ᐃᓛᒃᑯᑦ 39 ᓄᓇᕗᑦ ᐊᖏᖃᑎᒌᒍᑎᓂᑦ ᑲᑐᔾᔨᖃᑎᒌᒃᑯᑦ ᑐᑭᓯᔭᐅᓯᒪᕗᑦ ᓇᓗᓇᐃᖅᑕᐅᓯᒪᓪᓗᑎᒃ ᐃᓄᓐᓄᑦ 
ᑲᑐᔾᔨᖃᑎᒌᖑᓂᖏᓐᓂᒃ ᑲᒪᒋᔭᓖᑦ ᐊᐅᓚᑦᑎᖃᑦᑕᓂᕐᒥᒃ ᐃᓄᐃᑦ ᓄᓇᖁᑎᖏᓐᓂᒃ ᕿᑭᖅᑕᓂ ᐊᕕᑦᑐᕐᓯᒪᕕᒻᒥ.

ᑲᑐᔾᔨᖃᑎᒌᒃᑯᑦ ᐃᓚᒋᔭᐅᕗᑦ ᐱᖓᓱᓄᑦ ᐊᕕᑦᑐᕐᓯᒪᓂᐅᔪᓄᑦ ᐃᓄᓐᓄᑦ ᑲᑐᔾᔨᖃᑎᒌᓄᑦ ᑎᒥᖁᑎᒋᔭᐅᓪᓗᑎᒃ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓄᑦ. (ᑐᙵᕕᒃᑯᑦ), ᐊᐃᑉᐸᖏᒃ ᑲᑐᔾᔨᖃᑎᒌᒃᑯᑦ ᐅᑯᐊᖑᕘᒃ: ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ. ᐃᖅᑲᓇᐃᔭᖃᑎᖃᓪᓚᑦᑖᓲᖑᔪᒍᑦ ᑲᑐᔾᔨᖃᑎᒋᕙᑦᑕᑎᓐᓂᒃ ᐊᒻᒪᓗ 
ᐊᔾᔨᒌᙱᑐᒡᒍᑎᓂᑦ ᒐᕙᒪᒃᑯᓐᓂᑦ ᐊᓪᓚᕝᕕᐅᔪᓂᑦ ᖃᐅᔨᒪᑦᑎᐊᕐᓂᐊᕋᑦᑕ ᐃᓄᐃᑦ ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑕ.
  
ᒪᕐᕉᒃ ᑲᑐᔾᔨᖃᑎᒌᑦ ᒫᓐᓇ ᐊᐅᓚᓂᓖᒃ ᑲᑐᔾᔨᖃᑎᒌᒃᑯᑦ ᐊᑖᓂ: ᑲᑭᕙᒃ ᑲᑐᔾᔨᖃᑎᒌᑦ, ᑲᒪᒋᔭᖃᕐᐸᑦᑐᑦ ᓄᓇᓕᓐᓂᑦ 
ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᒥᑭᔫᑎᓂᑦ ᐃᖅᑲᓇᐃᔭᕐᕕᖁᑎᒋᔭᐅᔪᓂᑦ; ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᓐ, ᐋᖅᑭᑦᑕᐅᓂᑯ 
ᑲᒪᒋᔭᖃᖃᑦᑕᓂᐊᕐᖓᑕ ᐱᕙᓪᓕᐊᔪᓕᕆᓂᕐᒥᒃ ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᒃᑯᑦ.

ᑲᑭᕙᒃᑯᑦ ᑲᑐᔾᔨᖃᑎᒌᒃᑯᓐᓂᑦ ᓄᓇᓕᓐᓄᑦ 
ᐱᕙᓪᓕᐊᔪᓕᕆᔨᒋᔭᐅᕗᑦ ᐊᒻᒪᓗ ᒥᑭᔫᑎᓄᑦ 
ᐃᖅᑲᓇᐃᔭᕐᕕᖁᑎᒋᔭᐅᔪᓄᑦ ᐱᓕᕆᔨᐅᓪᓗᑎᒃ. 
ᑲᑭᕙᒃᑯᑦ ᐱᓇᓱᐊᕋᔅᓴᓖᑦ ᐃᑲᔪᖃᑦᑕᓂᕐᒥᒃ 
ᕿᑭᖅᑕᓂ ᓄᓇᓕᓐᓂᑦ ᐃᓄᓐᓂᑦ ᓇᒻᒥᓂᖃᕐᓂᕐᒥᒃ 
ᐊᒻᒪᓗ ᐱᕙᓪᓕᐊᑎᑦᑎᖃᑦᑕᓂᕐᒥᒃ 
ᐃᖅᑲᓇᐃᔭᕐᕕᖁᑎᖏᓐᓂᒃ ᐃᓕᓐᓂᐊᑎᑦᑎᕙᑦᑐᑎᒃ 
ᐊᒻᒪᓗ ᐃᑲᔪᕐᐸᑦᑐᑎᒃ ᑭᒃᑯᑐᐃᓐᓇᕐᓂᑦ, 
ᑲᑐᔾᔨᖃᑎᒌᓂᑦ ᐊᒻᒪᓗ ᐃᖅᑲᓇᐃᔭᕐᕕᐅᔪᓂᑦ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐱᓇᓱᐊᕈᑎᖃᓲᑦ 
ᐃᑲᔪᖅᑎᓪᓚᕆᐅᓂᕐᒥᒃ ᐃᓘᓐᓇᖏᓐᓄᑦ 
ᐱᓕᕆᕕᐅᕙᑦᑐᓄᑦ ᓄᓇᕗᒥ ᒪᑭᒪᓇᓱᐊᕈᑎᖃᕐᕕᒻᒥ, 
ᑲᒪᒋᔭᖃᓪᓗᐊᑕᕐᐸᑦᑐᑎᒃ ᐃᖃᓗᓕᕆᓂᕐᒥᒃ, 
ᓂᐅᕕᕐᕕᕋᓛᓕᕆᓂᕐᒥᒃ, ᓇᒻᒥᓂᖁᑎᖏᓐᓂᒃ 
ᐱᕙᓪᓕᐊᑎᑦᑎᓂᕐᒥᒃ ᐊᐅᓚᑦᑎᓂᕐᒥᓪᓗ. ᑎᒥᐅᔪᖅ 
ᐱᔨᑦᑎᕋᐅᑎᖃᕐᐸᒻᒥᔪᖅ ᓴᖅᑭᐊᕙᓪᓕᐊᔪᓄᑦ 
ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᐱᓇᓱᐊᕈᑎᔅᓴᓕᕆᓂᕐᒧᑦ 
ᐱᕙᓪᓕᐊᑎᑦᑎᔨᐅᔪᓄᑦ.  

ᐊᖏᔪᖅᑳᕐᒥᑦ ᑐᓴᕋᔅᓴᖅ

ᐊᕐᕌᒍ ᐊᑐᖅᑕᕗᑦ 
ᐱᓕᕆᐊᔅᓴᖃᕐᕕᒋᓯᒪᕕᐅᑎᒃᑲᑦᑎᒍ 
ᑲᒪᓇᖅᑐᓂᑦ ᐊᒻᒪᓗ 
ᐱᕈᕈᑎᒋᓯᒪᓪᓗᑎᒍ 
ᑲᑐᔾᔨᖃᑎᒌᒃᑯᓐᓂ, ᑖᒃᑯᓂᖓᓗ 
ᑎᑎᕋᖅᑎᓪᓗᖓ, ᑲᒪᓇᒻᒪᕆᑦᑐᖅ 
ᐊᒥᓱᕐᔪᐊᕌᓘᒻᒪᑕ ᐅᓂᒃᑳᔅᓴᕗᑦ 
ᐃᖅᑲᓇᐃᔮᕆᓯᒪᔭᑦᑕ ᒥᔅᓵᓄᑦ. 

ᑭᓪᓕᒋᓂᐊᖅᑕᖓᑕ ᑕᕆᐅᑉ ᓴᐳᔾᔨᕕᓕᐊᖑᔪᒪᔫᑉ ᐱᒻᒪᕆᐊᓗᒻᒥᒃ 
ᑲᔪᓯᑎᔅᓯᒪᔭᑦᑎᓐᓂᒃ ᐊᑐᕐᓯᒪᔭᑐᐊᕆᙱᓇᑦᑎᒍ.

ᔪᓚᐃ 2017ᖑᑎᓪᓗᒍ, ᖁᕕᐊᓱᖃᑎᒋᔪᒻᒥᒐᑦᑎᒍ 
ᑲᖏᖅᑐᒑᐱᒻᒥᐅᑦ ᖁᕕᐊᓲᑎᖃᖅᑎᓪᓗᒋᑦ ᓵᓚᔅᓴᕐᓂᕆᔪᔭᖓᓐᓂᒃ 
ᐊᑭᓴᖅᑐᕈᑎᒋᔪᔭᖓᓐᓂᒃ ᑲᓇᑕᒥ ᐆᒻᒪᖅᑯᓯᕆᓂᕐᒧᑦ ᑲᑎᒪᔩᑦ 
ᑐᑭᑖᕈᑎᒋᓚᐅᕐᓯᒪᔭᖓᑦ ᐱᔾᔪᑎᒋᓪᓗᒍ ᐃᖅᑲᕐᓂᐊᕐᓗᑎᒃ 
ᖃᐅᔨᓴᕈᓐᓇᕐᓂᕋᐃᓯᒪᑎᓪᓗᒋᑦ ᓴᓐᓂᕈᑎᐅᑉ ᐃᒪᖓᓂ 
ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ. ᑲᑐᔾᔨᖃᑎᒌᒃᑯᑦ ᑐᓂᓯᔪᒻᒪᑕ 
ᐅᖓᑖᓃᑦᑐᓂᑦ $100,000 ᐃᑲᔫᑕᐅᓂᐊᖅᑐᓂᑦ ᑲᖏᖅᑐᒑᐱᒻᒥᐅᑦ 
ᒪᓕᒐᖅᑎᒍᑦ ᐊᑭᓴᖅᑐᕈᑎᖏᓐᓂᒃ ᐃᖅᑲᕐᓂᐊᕐᓗᑎᒃ 
ᖃᐅᔨᓴᕈᒪᓯᒪᔪᓄᑦ, ᑮᓇᐅᔭᑦ ᐊᑐᖅᑕᐅᔪᔪᑦ ᐃᖅᑲᖅᑐᐃᕕᒻᒧᑦ 
ᐊᑭᓕᐅᑎᓄᑦ, ᖃᖓᑦᑕᐅᑎᓄᑦ ᐊᑭᓕᐅᑎᓄᑦ Hᐊᒪᓚᒃᑯᓄᑦ 
ᐊᖑᓇᓱᑦᑐᓕᕆᔨᒃᑯᓄᓪᓗ, ᐃᓕᓐᓂᐊᕐᓂᐅᔪᓄᓪᓗ ᓄᓇᓕᓐᓂᓪᓗ 
ᑐᑭᓯᒋᐊᕐᕕᖃᕐᓂᐅᔪᓄᑦ ᑐᑭᓯᓇᓱᑦᑐᑎᒃ ᐊᒻᒪᓗ ᓄᐊᑦᑎᓪᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐃᓚᖓᑦ ᐅᐱᒋᓗᐊᙳᐊᖅᑕᕋ ᑕᒫᓂ ᐊᕐᕌᒍᒥ 
ᑐᑭᑖᕈᑎᖃᕐᓂᕆᔪᔭᕗᑦ ᑐᓂᓯᓂᐊᕐᓂᕐᒧᑦ $200,000ᓂᑦ 80ᓄᑦ 
ᓄᑖᓄᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᕿᑭᖅᑕᓃᑦᑐᓂᑦ 
ᓄᓇᓕᓐᓂᑦ ᐃᓄᓐᓄᑦ ᐃᓕᓐᓂᐊᕆᐊᕐᓂᐊᖅᑐᓄᑦ ᓯᓚᑦᑐᓴᕐᕕᒻᒧᑦ.

ᑖᒃᑯᐊ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ, ᑕᐃᒫᒃ ᐃᖅᑲᓇᐃᔮᖃᕐᓯᒪᒐᑦᑕ 
ᓴᐳᔾᔨᕕᓕᐅᕐᓂᕐᒥᒃ, ᐱᕈᕐᐸᓪᓕᐊᑎᑦᑎᒍᑕᐅᒻᒪᑕ 
ᓯᕗᓂᔅᓴᑎᓐᓄᑦ ᑐᕌᖓᔪᓂᑦ. ᖃᐅᔨᒪᔪᐃᓐᓇᐅᔪᒍᑦ 
ᐃᓕᓐᓂᐊᕐᓂᖅ ᐊᖅᑯᑎᓪᓗᐊᑕᐅᒻᒪᑦ ᒪᑭᑕᑦᑎᐊᕈᒪᓂᐊᕐᓗᓂ 
ᐊᒻᒪᓗ ᒪᑭᑕᑦᑎᐊᖁᓂᐊᕈᑦᑎᒍ ᐃᓅᓱᑦᑐᐃᑦ ᐃᓄᐃᑦ - 
ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑕᐅᓯᒪᔪᑦ ᐊᖅᑯᑎᑖᕈᑕᐅᕙᒻᒪᑕ 
ᐃᖅᑲᓇᐃᔮᔅᓴᑦᑎᐊᕙᐅᓂᕐᓴᓄᑦ ᐊᒻᒪᓗ ᐱᔪᓐᓇᕐᓯᒍᑕᐅᓲᖑᓪᓗᑎᒃ 
ᐃᓅᓱᑦᑐᓄᑦ ᓯᕗᓕᖅᑎᑦᑎᐊᕙᐅᓂᕐᓴᐅᓂᐊᕐᖓᑕ. ᑖᒃᑯᐊ 
ᐊᑐᕐᓗᒋᑦ ᐃᓕᓐᓂᐊᕐᓂᕐᒧᑦ ᐃᑲᔫᓯᐊᔅᓴᑦ, ᐊᒥᓲᓂᕐᓴᐃᑦ ᐃᓄᐃᑦ 
ᐃᓕᓐᓂᐊᖅᑎᑦ ᐃᓕᓐᓂᐊᖃᑦᑕᕈᓐᓇᙳᓱᒻᒪᑕ ᖁᕝᕙᓯᓐᓂᕐᓴᓂᑦ 
ᐃᓕᓐᓂᐊᕋᔅᓴᐅᕙᑦᑐᓂᑦ. 
 
ᐃᓚᖓᑦᑕᐅᖅ ᑲᑐᔾᔨᖃᑎᒌᒃᑯᓐᓂ ᑲᔪᓯᑎᑕᐅᑦᑎᐊᕐᓯᒪᒻᒥᔪᖅ ᑕᒫᓂ 
ᐊᕐᕌᒍᒥ ᐃᖅᑲᓇᐃᔮᕆᓚᐅᖅᑕᕗᑦ ᓄᓘᔮᓕᕆᓂᕐᒥ. ᑲᑐᔾᔨᖃᑎᒌᒃᑯᑦ 
ᐱᒋᐊᖅᑎᑦᑎᔪᔪᑦ ᐋᖅᑭᒋᐊᒃᑲᐃᓂᕐᒥᒃ ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑎᓂᑦ ᖃᓄᖅᑑᕈᑕᐅᓕᖅᑐᓂ ᐋᖅᑮᓇᓱᓐᓂᕐᒧᑦ 
ᑎᒥᐅᔫᑉ ᑲᔪᓯᑎᒋᐊᖃᕐᓯᒪᔭᖏᓐᓂᒃ ᑲᔪᓯᑎᑦᑎᓯᒪᙱᓐᓂᖏᓐᓄᑦ 
ᓂᖏᖅᑕᕈᑕᐅᔭᕆᐊᖃᕐᓯᒪᔪᓂᑦ ᐃᓄᓐᓄᑦ ᒪᓕᑦᑐᒋᑦ ᓄᓘᔭᓕᕆᓂᕐᒥ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ. 
ᐃᓘᓐᓇᑎᒃ ᑐᑭᑖᕈᑎᖃᖅᑐᑎᒃ, ᐋᖅᑭᒋᐊᒃᑲᐃᔩᑦ ᑐᑭᑖᕈᑎᖃᔪᔪᑦ 
ᐹᕕᓐᓛᓐᑯᑦ ᐊᑭᓕᔅᓴᖃᕐᓂᕋᖅᑐᒋᑦ ᑲᑐᔾᔨᖃᑎᒌᒃᑯᓐᓄᑦ 
$7.3 ᒥᓕᐊᓐᓂᑦ. ᑖᓐᓇ ᐊᖅᑯᑎᒋᓪᓗᒍ, ᑕᑯᑎᑦᑎᓯᒪᔪᒍᑦ 
ᐊᖏᖃᑎᒌᒍᑕᐅᓯᒪᔪᑦ ᐃᓄᓐᓄᑦ ᐃᑉᐱᒋᔭᐅᑦᑎᐊᖃᑦᑕᕆᐊᖃᕐᖓᑕ. 

ᐅᖃᐅᓯᕆᓗᒋᑦ ᑮᓇᐅᔭᑦ ᐃᓯᕐᐸᑦᑐᑦ, ᐊᕐᕌᒍᒋᓚᐅᖅᑕᑎᓐᓂ 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖃᑦᑎᐊᕐᓯᒪᔪᐊᓘᒻᒪᑕ 
ᐊᐅᓚᑦᑎᑦᑎᐊᕋᓱᓐᓂᕐᓴᐅᓪᓗᑎᒃ ᑮᓇᐅᔭᖁᑎᑦᑎᓐᓂᒃ ᐊᒻᒪᓗ 
ᖃᐅᔨᒪᑦᑎᐊᕋᓱᑦᑐᑎᒃ ᐱᕚᓪᓕᕈᑕᐅᖏᓐᓇᖃᑦᑕᓂᐊᖅᑐᓂᑦ 
ᐃᓄᓐᓄᑦ ᐅᓪᓗᒥ ᐊᒻᒪᓗᑦᑕᐅᖅ ᓯᕗᓂᕆᓂᐊᖅᑕᑎᓐᓂ.  
2016ᖑᑎᓪᓗᒍ, ᐊᑐᓕᖅᑎᑦᑎᔪᒐᑦᑕ ᓄᑖᓂᒃ ᑐᑭᓯᓇᑦᑎᐊᖅᑐᓂᒃ 
ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᕐᓂᑦ. ᐊᑐᐊᒐᑦ ᐋᖅᑮᒍᑕᐅᔪᔪᑦ 
ᓄᑖᓂᑦ ᑮᓇᐅᔭᓂᑦ ᑐᖅᑯᖅᑕᐅᕙᓪᓕᐊᓂᐊᖅᑐᓂᑦ ᐊᒻᒪᓗ 

ᐃᓚᖏᑦ ᐱᒻᒪᕆᐅᓗᐊᙳᐊᕐᓂᖏᑦ ᑕᒫᓂ ᐊᕐᕌᒍᒥ ᐅᑯᐊᖑᒻᒪᑕ 
ᓄᓇᓕᓐᓂᑦ ᖁᕕᐊᓲᑎᖃᕐᓂᐅᔪᔪᑦ ᖁᑦᑎᑦᑐᒥᐅᓂᑦ ᐋᖅᑭᔅᓱᔪᔭᕗᑦ 
ᐋᒡᒋᓯᒧᑦ 2017 ᑲᑐᔾᔨᖃᑎᖃᖅᑐᑕ ᒥᕐᖑᐃᓯᕐᕕᓕᕆᔨᒃᑯᓐᓂ 
ᑲᓇᑕᒥ: ᐃᓕᓴᕆᔭᐅᓯᒪᔪᓄᑦ ᒪᑐᐃᖅᑕᐅᓂᕆᔪᔭᖓ ᖃᐅᓱᐃᑦᑐᖅ 
ᒥᕐᖑᐃᓯᕐᕕᐅᑉ ᖃᐅᓱᐃᑦᑐᕐᒥ ᐊᒻᒪᓗ ᓇᓗᓇᐃᖅᑕᐅᓂᕆᔪᔭᖓ 
ᑭᓪᓕᒋᓂᐊᖅᑕᖓ ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᓴᐳᔾᔨᕕᐅᑉ 
ᒥᑦᑎᒪᑕᓕᒻᒥ.
 
ᑖᒃᑯᐊ ᑕᒪᒃᑮᒃ ᐱᓕᕆᐊᖑᔪᔫᒃ ᓇᓗᓇᐃᒃᑯᑕᐅᕘᒃ 
ᐊᔅᓱᕈᐊᖃᕐᓯᒪᓪᓗᑎᒃ ᐃᖅᑲᓇᐃᔮᖃᕐᓯᒪᓂᖏᓐᓄᑦ ᑭᖑᕚᕇᑦ 
ᐃᓄᐃᑦ ᖁᑦᑎᑦᑐᒥᐅᑦ ᐊᒻᒪᓗ ᑲᑦᑐᖓᐃᕐᓯᒪᓂᖏᓐᓄᑦ 
ᓴᐳᔾᔨᕕᓕᐅᕈᒪᓯᒪᓂᖏᓐᓄᑦ ᕿᑭᖅᑕᓂ ᐊᓯᐅᖁᓇᒋᑦ ᐱᖅᑯᓯᑦᑎᒍᑦ 
ᐃᓅᓯᕗᑦ ᐊᒻᒪᓗ ᓂᕐᔪᑏᑦ ᓂᕿᒋᔭᐅᕙᑦᑐᑦ ᓄᓇᓕᑦᑎᓐᓄᑦ.

ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ, ᐃᖅᑲᓇᐃᔮᕆᓯᒪᔭᕗᑦ ᑕᓪᓗᕈᑎᐅᑉ 
ᐃᒪᖓᓂ ᑲᔪᓯᓂᐊᖅᑐᑦ ᐋᔩᖃᑎᒌᒍᑎᖃᖅᑎᓪᓗᑕ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᑲᓇᑕᒥ 
ᑕᕆᐅᕐᒥ ᓴᐳᔾᔨᕕᒻᒥ ᓇᓗᓇᐃᕈᑕᐅᓯᒪᓂᐊᖅᑐᓂ ᐱᓪᓚᑦᑖᓂᑦ 
ᐱᕚᓪᓕᕈᑎᔅᓴᓂᑦ ᐃᓄᓐᓄᑦ ᓄᓇᑦᑎᓐᓂ ᑭᖑᕚᕆᓂᐊᖅᑕᖏᓐᓄᓪᓗ 
ᓯᕗᓂᔅᓴᑎᓐᓂ.

ᓇᓗᓇᐃᖅᑕᐅᑎᓪᓗᒍ ᐱᙳᖅᑎᑕᐅᓂᖓᓂᒃ ᑲᓇᑕᒥ 
ᒥᕐᖑᐃᓯᕐᕕᑦᑖᖅᑲᐅᑉ ᐊᒻᒪᓗ ᓯᕕᑦᑐᕆᐊᖅᑕᐅᓯᒪᓂᖓᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ ᐃᓄᓐᓄᑦ 
ᓂᐅᕕᖃᑦᑕᓂᕐᒧᑦ ᑳᓐᑐᓛᒃᓯᖃᑦᑕᓂᕐᒧᓪᓗ ᐸᕐᓇᐅᑏᑦ.

ᐃᖅᑲᓇᐃᔮᖃᖃᑦᑕᕐᓂᕗᑦ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓂᑦ ᓱᓕ ᑲᔪᓯᔪᖅ, ᒫᑦᓯᐅᑎᓪᓗᒍ, ᐃᓚᒋᔭᐅᓚᐅᕐᓯᒪᔪᖓ 
ᐃᖃᓗᓐᓂ ᓈᓚᓐᓂᖃᖅᑎᓪᓗᒋᑦ ᐃᑲᔪᕐᓰᔭᖅᑐᕐᓯᒪᓪᓗᖓ 
ᐊᖑᓇᓱᑦᑐᓕᕆᔨᒃᑯᓐᓂᑦ Hᐊᒪᓚᒃᑯᓂᓪᓗ ᕿᑭᖅᑕᓂ 
ᓄᓇᓕᓐᓂᑦ ᐊᒻᒪᓗ ᑐᓴᖅᑕᐅᔪᒪᓪᓗᖓ ᐅᖃᕆᐊᖅᑐᕐᓯᒪᑎᓪᓗᖓ 
ᐱᒻᒪᕆᐅᓂᖓᓂᒃ ᓄᓇᓖᑦ ᐃᓚᒋᔭᐅᔭᕆᐊᖃᕐᓂᖏᓐᓂᒃ ᐊᒻᒪᓗ 
ᑐᑭᓯᒋᐊᕐᕕᐅᖃᑦᑕᕆᐊᖃᕐᓂᖏᓐᓂᒃ ᐱᕙᓪᓕᐊᑎᑦᑎᓂᖏᓐᓂ 
ᑖᒃᑯᓂᖓ ᐸᕐᓇᐅᑎᓂᑦ. ᑖᓐᓇ ᐊᑲᐅᓈᕐᓯᒪᓂᖓᓂ 
ᐅᖃᐅᓯᖃᕐᕕᒋᔪᒻᒥᔭᕋ ᓴᐳᑎᔭᐅᓯᒪᑦᑎᐊᕆᐊᖃᕐᓂᖏᓐᓂᒃ 
ᑐᑦᑐᐃᑦ ᐊᒻᒪᓗ ᐃᑲᔪᕐᓰᓂᑦᑎᓐᓂᒃ ᓴᐳᔾᔨᕕᐅᓂᐊᖅᑐᓂᑦ ᑐᑦᑐᐃᑦ 
ᐱᔾᔪᑎᒋᓪᓗᒋᑦ.  

ᑕᒫᓂ ᐊᕐᕌᒍᒥ ᐋᖅᑭᒋᐊᓪᓗᐊᑲᓪᓚᔪᔭᕗᑦ 
ᑐᓴᐅᒪᖃᑦᑕᐅᑎᓂᕆᕙᑦᑕᕗᑦ ᐃᖅᑲᓇᐃᔮᑦᑕ ᒥᔅᓵᓄᑦ. 
ᓄᑖᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᕗᑦ, ᐱᕙᓪᓕᐊᔪᓕᕆᕕᕗᑦ, 
ᑐᓴᐅᒪᖃᑦᑕᐅᑎᒍᑎᒋᕙᑦᑕᕗᑦ (ᒪᑯᐊ Facebook, Twitter, 
Instagram) ᐊᒻᒪᓗ ᑕᑯᓐᓇᕋᔅᓴᓕᐊᖑᓯᒪᔪᓂᑦ ᑕᑯᓐᓇᕋᔅᓴᓕᕆᕕᒻᒧᑦ 
ᐃᓚᒋᔭᐅᕕᕗᑦ (youtube), ᐃᓚᒋᔭᐅᓪᓗᑎᒃ ᑐᓴᕋᔅᓴᓕᐊᕆᕙᑦᑕᕗᑦ 
ᐊᒻᒪᓗ ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ ᐃᑲᔫᑎᖃᕐᓯᒪᔪᑦ ᐅᕙᑦᑎᓐᓄᑦ 
ᑐᓴᐅᒪᑎᑦᑎᖃᑦᑕᓂᕐᒧᑦ ᐃᓄᓐᓂᑦ. 
  
ᐅᐱᒍᓱᒻᒥᔪᖓ ᐃᖅᑲᓇᐃᔮᕆᓯᒪᔭᑦᑎᓐᓂᒃ ᑲᔪᖏᕐᓴᕆᐊᒃᑲᓂᖅᑐᒋᑦ 
ᐃᓅᓱᑦᑐᖁᑎᕗᑦ ᐃᓄᒃᑎᑑᖃᑦᑕᖁᓪᓗᒋᑦ; ᐊᖅᑯᑎᒋᕙᑦᑐᒋᑦ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒥᒃ ᑕᖅᑭᖃᖃᑦᑕᕐᓂᖅ, 
ᐃᙱᐅᓯᐅᕐᓂᕐᒧᑦ/ᐅᖃᓗᕋᐅᔭᐅᑎᓕᐅᕐᓂᕐᒧᑦ 
ᓵᓚᔅᓴᑎᑦᑎᒐᓱᖃᑦᑕᕐᓂᖅ, ᑲᑐᔾᔨᖃᑎᖃᖃᑦᑕᕐᓂᕗᑦ 
ᐅᖃᓕᒫᒐᓕᐅᖅᑎᓂᑦ Inhabit Media ᐃᓄᒃᑎᑑᖓᔪᓂᑦ 
ᐅᖃᓕᒫᒐᓕᐅᖃᑦᑕᓂᕐᒧᑦ, ᐊᒻᒪᓗ ᖃᐅᑕᒫᑦ 
ᐅᖃᐅᓯᓕᕆᔾᔪᑎᖃᖃᑦᑕᕆᓪᓗᑕ ᐱᒋᐊᖅᑎᓯᒪᔭᑦᑎᓐᓂᒃ. 
 
2016ᒥ ᓂᕈᐊᕐᓇᐅᓚᐅᕐᓯᒪᒻᒪᑦ ᑲᑐᔾᔨᖃᑎᒌᒃᑯᓐᓂ, ᑎᓯᐱᕆᐅᑎᓪᓗᒍ 
ᑐᙵᓱᑦᑎᑦᑎᔪᔪᒍᑦ ᓄᓇᓕᓐᓃᙶᕐᓯᒪᔪᓂᑦ ᑲᑎᒪᔨᑖᖅᑲᐅᑎᓐᓂᒃ 
ᐊᒻᒪᓗ ᐄᐳᓘᑎᓪᓗᒍ ᒪᐅᓇᑐᐃᓐᓇᖅ-ᓂᕈᐊᕆᐊᖃᓕᕐᓂᖏᓐᓄᑦ 
ᓂᕈᐊᖅᑐᖃᕐᖓᑦ ᑲᑎᒪᔨᑖᖅᑲᐅᑲᓐᓂᔪᒋᓪᓗᑕ. 
ᐃᖅᑲᓇᐃᔮᕆᕙᑦᑕᖏᑦ ᐊᒻᒪᓗ ᑐᓂᓯᒪᓂᕆᕙᑦᑕᖏᑦ 
ᓂᕈᐊᖅᑕᐅᓯᒪᔪᖁᑎᑦᑕ ᑲᑎᒪᔩᑦ ᑲᑐᔾᔨᖃᑎᒌᕝᕕᑦᑕ 
ᐃᖏᕐᕋᔾᔪᑎᒋᕙᒻᒪᒋᑦ. 
 
ᑕᒫᓂ ᐊᕐᕌᒍᒥ ᐱᕚᓪᓕᕐᓯᒪᒃᑲᓂᖅᑐᑦ ᐊᓯᔾᔨᐸᓪᓕᐊᓯᒪᓪᓗᓂᓗ 
ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᓚᒋᔭᐅᙳᐊᑕᕐᓯᓇᕐᓂᕋ 
ᐃᑉᐱᒍᓪᓗᒍ ᑖᒃᑯᓄᖓ ᑲᑐᔾᔨᖃᑎᒌᓄᑦ ᐱᒻᒪᕆᐊᓗᒻᒥᒃ 
ᑲᑐᔾᔨᖃᑎᒌᒍᑎᖃᖅᑎᓪᓗᒋᑦ ᐊᒻᒪᓗ ᓂᕆᐅᑦᑐᖓ 
ᐱᒻᒪᕆᐅᓂᕐᓴᑲᓐᓂᒻᒪᕆᓐᓂᒃ ᑲᔪᓯᑎᑦᑎᖃᑦᑕᕐᓂᐊᕆᐊᔅᓴᖅ 
ᐊᕐᕌᒍᒋᓂᐊᖅᑕᑎᓐᓂ.  

ᖁᔭᓐᓇᒦᒃ. 

P.J. Akeeagok

ᐃᑲᔫᓯᐊᔅᓴᓂᑦ ᑮᓇᐅᔭᓂᑦ. ᑮᓇᐅᔭᑦ ᑐᖅᑯᖅᑕᐅᕙᓪᓕᐊᔪᑦ 
ᐱᕈᕐᐸᓪᓕᐊᑎᑦᑎᓂᐊᕐᖓᑕ ᑮᓇᐅᔭᓂᑦ ᐃᓯᕐᐸᑦᑐᓂᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑐᕌᖓᔪᓂᑦ ᐊᒥᓱᕈᒃᑲᓐᓂᖁᓪᓗᒋᑦ ᐃᑲᔫᑎᔅᓴᐃᑦ 
ᑮᓇᐅᔭᐃᑦ. ᐊᕐᕌᒍᒋᓛᖅᑕᑎᓐᓂ ᑮᓇᐅᔭᓄᑦ ᐊᐅᓚᕕᑦᑎᓐᓂ, 
ᓂᕆᐅᑦᑐᒍᑦ $1 ᒥᓕᐊᓐᑲᓂᕐᓂᑦ ᐃᑲᔫᑎᔅᓴᖃᓛᕆᐊᔅᓴᖅ 
ᕿᑭᖅᑕᓃᑦᑐᓕᒫᓄᑦ ᓄᓇᓕᓐᓄᑦ, ᖁᔭᓐᓇᒦᕈᑎᒋᕙᕗᑦ ᑖᒃᑯᐊ 
ᑮᓇᐅᔭᐃᑦ. 
  
ᐅᐱᕐᖔᖅ 2017ᒥ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ 
ᑐᑭᓯᒋᐊᕐᕕᖃᖃᑦᑕᔪᒻᒪᑕ ᐃᓘᓐᓇᖏᓐᓂᒃ 13ᓂᑦ ᓄᓇᓕᓐᓂᑦ, 
ᖃᐅᔨᒃᑲᐃᓪᓗᑎᒃ ᐃᓄᓐᓂᑦ ᓄᑖᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᐃᑦ ᒥᔅᓵᓄᑦ ᐊᒻᒪᓗ ᑐᑭᓯᔪᒪᓪᓗᑎᒃ ᖃᓄᖅ 
ᐃᓱᒪᒋᔭᖃᕐᒪᖔᑕ ᐃᑲᔫᑕᐅᔭᕆᐊᓕᓐᓂᑦ ᕿᑭᖅᑕᓂ ᓄᓇᓕᓐᓂᑦ. 
ᕿᒥᕐᕈᓚᐅᖅᑐᑎᒍ ᑐᑭᓯᒍᑎᔅᓴᐃᑦ ᓄᓇᓕᓐᓂᑦ ᑐᑭᓯᒋᐊᕈᑕᐅᓯᒪᔪᓂᑦ 
ᑲᑎᒪᔨᕗᑦ ᑐᑭᑖᕈᑎᖃᔪᔪᑦ ᐃᓕᖅᑯᓯᓕᕆᓂᕐᒨᖓᔪᓂᑦ 
ᐱᓕᕆᐊᔅᓴᓂᑦ ᐊᒻᒪᓗ, ᐸᐃᕆᕕᓕᕆᓂᕐᒧᑦ ᐊᒻᒪᓗ ᓱᕈᓯᓛᓂᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᑦ ᑲᒪᒋᔭᐅᓪᓗᐊᑕᖃᑦᑕᖁᓪᓗᒋᑦ ᓄᑖᓂᑦ 
ᐃᑲᔫᑎᓪᓗᐊᑕᐅᓂᐊᖅᑐᓂᑦ. 

ᐃᖅᑲᓇᐃᔮᖃᕐᓂᑎᓐᓂ ᓄᑖᓂᑦ ᐱᓕᕆᐊᔅᓴᓂᑦ, ᓱᓕ ᐊᑐᖃᑦᑕᖅᑐᒍᑦ 
ᒫᓐᓇ ᐃᑲᔫᑎᒋᕙᑦᑕᑎᓐᓂᒃ. 2016-17ᒥ ᑲᑐᔾᔨᖃᑎᒌᒃᑯᑦ ᐃᓕᓯᓯᒪᔪᑦ 
ᑕᒫᓂ $2.5 ᒥᓕᐊᓐᓂᑦ ᐃᑲᔫᑎᓄᑦ ᑐᕌᖓᔪᓂᑦ. 

ᑲᑐᔾᔨᖃᑎᒌᒃᑯᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖓᑦ, 
ᐃᓚᒌᒃᑐᓄᑦ ᑮᓇᐅᔭᑦ, ᐊᒻᒪᓗ ᑐᓂᔭᐅᕙᑦᑐᓄᑦ ᐃᑲᔫᑕᐅᕙᑦᑐᓄᑦ 
ᑮᓇᐅᔭᑦ ᐃᑲᔫᑎᖃᕐᓯᒪᔪᑦ ᐱᔨᑦᑎᕋᐅᑕᐅᓪᓗᑎᒃ ᐊᒥᓱᓂᑦ 
ᐱᓕᕆᐊᓂᑦ ᕿᑭᖅᑕᓃᑦᑐᓂᑦ ᓄᓇᓕᓐᓂᑦ ᑕᒫᓂ ᐊᕐᕌᒍᒥ. ᑖᒃᑯᐊ 
ᐸᕐᓇᑕᐅᓯᒪᔪᑦ ᒪᑯᐊᖑᓪᓗᑎᒃ ᒥᕐᓱᑎᑦᑎᖃᑦᑕᕐᓂᖅ ᐊᒻᒪᓗ 
ᐊᖑᓇᓱᖃᑦᑕᕐᓂᖅ, ᓂᔾᔭᐅᓯᔭᖃᑦᑕᕐᓂᖅ, ᐊᕙᒐᓱᖃᑦᑕᓂᕐᓗ 
ᑕᒪᒃᑯᓄᖓ ᑎᑭᓯᒪᓪᓗᑎᒃ. ᐃᑲᔫᑏᑦ ᐃᓚᒋᔭᐅᑎᑦᑎᓯᒪᔪᑦ 
ᐃᓄᓐᓂᑦ ᓱᕈᓯᕐᓂᑦ, ᐃᓅᓱᑦᑐᓂᑦ, ᐃᓄᑐᖃᕐᓂᑦ ᐊᒻᒪᓗ ᐃᓚᒌᓂᑦ 
ᐆᒪᑎᑦᑎᓪᓗᑎᒃ ᐃᓕᖅᑯᓯᑦᑎᓐᓂᒃ ᐊᒻᒪᓗ ᓄᓇᖅᑲᑎᒌᓐᓂᕐᒥᒃ 
ᑲᔪᓯᑎᑦᑎᓪᓗᑎᒃ.  

ᐱᓇᓱᐊᕈᑎᒋᕙᑦᑕᑎᓐᓂᒃ ᑲᔪᓯᑎᑦᑎᕙᓪᓕᐊᓯᒪᐃᓐᓇᕐᒥᔪᒍᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. ᓴᐃᒻᒪᖃᑎᒌᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔩᑦ, ᑖᒃᑯᐊ ᐊᑐᓕᖅᑎᑦᑎᕙᓪᓕᐊᓂᕐᒥᒃ 
ᐃᖅᑲᓇᐃᔮᖃᕐᐸᑦᑐᑦ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ, 
ᓯᕗᓪᓕᕐᐹᒥ ᑲᑎᒪᓚᐅᕐᓯᒪᔪᑦ ᕖᕝᕗᐊᓕᐅᑎᓪᓗᒍ ᑕᐃᑲᓂᓗ 
ᓇᓗᓇᐃᔭᐃᓚᐅᕐᓯᒪᔪᑦ ᐊᕐᕌᒍᓕᒫᕐᒧᑦ ᖃᓄᖅᑑᕈᑎᔅᓴᓂᑦ 
ᐸᕐᓇᐅᑎᓂᑦ ᐋᖅᑭᔅᓱᐃᓯᓐᓈᖅᑐᑎᒃ ᐃᓄᐃᑦ 
ᐊᑐᖃᑦᑕᕐᓯᒪᔭᑐᖃᖏᓐᓂᒃ ᑕᖅᑭᕆᔭᐅᖃᑦᑕᓂᐊᖅᑐᒥᒃ.

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔮᔅᓴᖃᕈᓘᔭᕐᓯᒪᕕᐅᑎᑦᑐᑦ ᑕᒫᓂ 
ᐊᕐᕌᒍᒥ; ᐅᐱᕐᖔᖑᓚᐅᖅᑐᖅ ᐋᖅᑭᔅᓱᐃᓚᐅᕐᓯᒪᔪᑦ 
ᐊᑭᖃᙱᑦᑐᒥᒃ ᑮᓇᐅᔭᓕᕆᔾᔪᑎᓂᑦ ᐅᖃᓕᒫᖃᑦᑕᓂᕐᒧᑦ 
ᐃᓕᓐᓂᐊᑎᑦᑎᓂᕆᓛᖅᑕᖓᓐᓂᒃ ᑎᓴᒪᓂᑦ ᕿᑭᖅᑖᓘᑉ 
ᐅᐊᓐᓇᖓᓂ ᓄᓇᓕᓐᓂᑦ. ᑖᒃᑯᐊ ᐃᓕᓐᓂᐊᑎᑦᑎᓂᐅᔪᔪᑦ 
ᐃᓚᒋᔭᐅᕗᑦ ᑲᑦᑐᖓᐃᕈᑎᒋᓯᒪᔭᑦᑎᓐᓄᑦ 
ᐊᖅᑯᓯᐅᒃᑲᓐᓂᖃᑦᑕᕈᒪᓪᓗᑕ ᐃᓄᓐᓄᑦ ᐃᖅᑲᓇᐃᔮᖅᑖᖃᑦᑕᖁᓪᓗᒋᑦ 
ᐃᖅᑲᓇᐃᔮᕆᔪᒥᓇᕐᓂᕐᓴᓂᑦ. ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ 
ᐊᖏᕐᓯᔪᒻᒥᔪᑦ ᓯᕗᓪᓕᕐᐹᒥ ᐃᓘᓐᓇᖏᓐᓂᒃ ᓈᕆᓯᒪᔪᓂᑦ 
ᐊᕐᕌᒍᓕᒫᒧᑦ ᐃᖅᑲᓇᐃᔮᔅᓴᓂᑦ ᐸᓇᐅᑎᓂᑦ ᒪᐃ 2017ᖑᑎᓪᓗᒍ 
ᐃᓚᒋᔭᐅᓪᓗᑎᒃ ᐱᔭᕇᖅᑕᐅᓂᕆᔪᔭᖏᑦ ᐃᓄᓐᓂᑦ 

ᑲᑐᔾᔨᖃᑎᒌᒃᑯᑦ ᖃᓄᐃᓕᖓᓂᖓᑦ

ᐃᖃᓗᐃᑦ

ᑭᒻᒥᕈᑦ
ᑭᙵᐃᑦ

ᐸᓐᓂᖅᑑᖅ

ᕿᑭᖅᑕᕐᔪᐊᖅ

ᑲᖏᖅᑐᒑᐱᒃ

ᒥᑦᑎᒪᑕᓕᒃ

ᐃᒃᐱᐊᕐᔪᒃ

ᐃᒡᓗᓕᒃ

ᓴᓂᕋᔭᒃ

ᓴᓂᑭᓗᐊᖅ

ᖃᐅᓱᐃᑦᑐᖅ

ᐊᐅᓱᐃᑦᑐᖅ

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ (CIP)

ᐱᓕᕆᐊᖅ ᑮᓇᐅᔭᓂᑦ ᐃᑲᔫᑎᖃᓲᑦ ᐱᓕᕆᑎᑦᑎᒍᑕᐅᓂᐊᖅᑐᓄᑦ 
ᒪᑯᓄᖓ ᑐᕌᖓᔪᓄᑦ: ᓄᓇᓕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᖅ; 
ᐊᑐᖅᑎᑦᑎᒋᐊᒃᑲᓂᕐᓂᖅ ᐃᓄᐃᑦ ᐃᓕᖅᑯᓯᖓᓐᓂᒃ; 
ᒪᑭᒪᓇᓱᐊᕈᑎᓄᑦ ᐃᑲᔫᑏᑦ; ᐃᓅᓯᓕᕆᓂᕐᒧᑦ; 
ᐋᓐᓂᐊᖅᑐᓕᕆᓂᕐᒧᑦ ᒪᑭᒪᓂᕐᒧᑦ; ᐊᒻᒪᓗ ᓴᐳᔾᔨᕐᓂᒧᑦ 
ᐊᕙᑎᑦᑎᓐᓂᒃ. ᐱᓕᕆᐊᕐᒧᑦ ᑮᓇᐅᔭᑦ ᐊᑐᖅᑐᔅᓴᑦ ᑮᓇᐅᔭᓂᑦ 
ᓂᖏᖅᑕᕈᑎᒋᕙᑦᑕᖏᓐᓃᙶᕐᐸᑦᑐᑦ ᑲᑐᔾᔨᖃᑎᒌᒃᑯᑦ 
ᑎᒥᖁᑎᖏᓐᓂ ᑲᑐᔾᔨᖃᑎᒌᓂᑦ: ᕿᑭᖅᑖᓗᒃ ᑯᐊᐳᕇᓴᓐ ᐊᒻᒪᓗ 
ᓄᓇᓯ ᑯᐊᐳᕇᓴᓐ.  

ᑐᓐᓂᖅᑯᑎᓂᑦ ᐃᑲᔫᑎᓂᓪᓗ ᑐᔅᓯᕋᐅᓯᐅᕈᑕᐅᕙᑦᑐᑦ 

ᑖᓐᓇ ᐃᑲᔫᑎ, ᐊᖏᕐᓯᒍᑕᐅᔪᓐᓇᐸᑦᑐᖅ ᑐᓐᓂᖅᑯᓯᐊᔅᓴᓂᑦ 
ᑐᔅᓯᕋᐅᑕᐅᓯᒪᔪᓂᑦ $15,000ᓄᑦ ᑎᑭᐅᒪᔪᓂᑦ, ᑭᒃᑯᑐᐃᓐᓇᕐᓄᑦ 
ᐅᕝᕙᓘᓐᓃᑦ ᑲᑐᔾᔨᔪᓄᑦ/ᑲᑐᔾᔨᖃᑎᒌᓄᑦ ᑮᓇᐅᔭᓂᑦ 
ᐃᑲᔫᓯᐊᔅᓴᓂᑦ ᐱᓇᓱᐊᕐᓯᒪᔪᓄᑦ ᐱᓕᕆᐊᖑᓂᐊᖅᑐᓄᑦ 
ᐃᑲᔫᑎᓕᓐᓂᑦ ᓴᐳᔾᔨᓂᕐᒥᒃ ᐊᑐᖅᑎᑦᑎᒋᐊᒃᑲᓂᕐᓂᒥᓪᓗ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ ᕿᑭᖅᑕᓂ ᓄᓇᓕᓐᓂᑦ.  

ᓄᑖᑦ ᑲᑐᔾᔨᖃᑎᒌᒃᑯᓐᓂ ᐃᑲᔫᑎᐅᖃᑦᑕᕐᓂᐊᓕᖅᑐᑦ

2017 ᐱᒋᐊᓕᕋᑖᖅᑎᓪᓗᒋᑦ ᑲᑐᔾᔨᖃᑎᒌᒃᑯᑦ ᓄᓇᓕᒫᓄᑦ 
ᑐᑭᓯᒋᐊᕐᕕᖃᖃᑦᑕᔪᒻᒪᑕ ᐊᒻᒪᓗ ᐃᑲᔫᑎᒋᕙᑦᑕᖏᓐᓂᒃ 
ᕿᒥᕐᕈᓚᐅᕐᓯᒪᒻᒪᑕ ᑐᑭᓯᒍᒪᓪᓗᑎᒃ ᖃᓄᐃᑦᑐᓂᑦ 
ᐃᑲᔫᑎᓂᑦ ᐱᔭᕆᐊᖃᕐᒪᖔᑕ ᐊᒻᒪᓗ ᓴᖅᑭᖁᔨᒻᒪᖔᑕ 
ᕿᑭᖅᑕᓂ ᓄᓇᓖᑦ ᐃᓄᐃᑦ. ᒪᓕᑦᑐᒋᑦ ᑖᒃᑯᐊ 
ᑐᑭᓯᒋᐊᕈᑕᐅᔪᔪᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᓂᕈᐊᔪᔪᑦ 
ᐃᓕᖅᑯᓯᓕᕆᓂᕐᒨᖓᔪᓂᑦ, ᐊᒻᒪᓗ ᐸᐃᕆᕕᓕᕆᓂᕐᒥᒃ 
ᐊᒻᒪᓗ ᓱᕈᓯᓛᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ 
ᑖᒃᑯᓂᖓ ᑲᒪᒋᔭᐅᓪᓗᐊᑕᕐᓂᐊᖅᑐᓂᑦ ᑲᑐᔾᔨᖃᑎᒌᒃᑯᑦ 
ᐃᑲᔫᑎᑖᖅᑲᐅᒋᓂᐊᖅᑕᖏᓐᓂᒃ. ᑖᒃᑯᐊ ᑲᒪᒋᔭᐅᓂᐊᖅᑑᒃ 
ᐋᖅᑭᓱᖅᑕᐅᕙᓪᓕᐊᒻᒪᑕ ᐃᑲᔫᑎᑖᖅᑲᐅᖑᓂᐊᖅᑐᑎᒃ 
ᐃᓘᓐᓇᖏᓐᓂ 13ᓂᑦ ᕿᑭᖅᑕᓂ ᓄᓇᓕᓐᓂᑦ.  

ᑲᑐᔾᔨᖃᑎᒌᒃᑯᑦ 
ᐃᑲᔫᑎᒋᕙᑦᑕᖏᑦ

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᓴᐃᒪᖃᑎᒌᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔩᑦ

ᓴᐃᒪᖃᑎᒌᓐᓂᕐᒧᑦ ᐱᔭᕆᐊᑭᓪᓕᑎᑦᑎᔩᑦ ᐃᖅᑲᓇᐃᔭᕐᐸᑦᑐᑦ 
ᑲᒪᒋᔭᖃᖅᑐᑎᒃ ᐊᑐᓕᖁᔨᔾᔪᑕᐅᓯᒪᔪᓂᑦ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (ᑭᓪᓕᓯᓂᐊᖅᑏᑦ) 
ᑲᒪᒋᔭᐅᕙᑦᑐᑎᒃ ᑐᑭᒧᐊᑦᑎᑕᐅᕙᑦᑐᑎᓪᓗ ᑲᑐᔾᔨᖃᑎᒌᒃᑯᓐᓂ. 
“ᓴᐃᒻᒪᓂᖅ” ᑎᑭᐅᑎᓂᐅᒻᒪᑦ ᓇᒻᒥᓂᖅ ᓴᐃᒪᓂᕐᒧᑦ; 
ᐊᒻᒪᓗ “ᓴᐃᒪᖃᑎᒌᓐᓂᖅ” ᑐᑭᓕᒃ ᓴᐃᒻᒪᖃᑎᖃᕐᓂᕐᒥᒃ 
ᐊᑲᐅᙱᓕᐅᕈᑎᖃᓚᐅᖅᑎᓪᓗᒋᒃ ᐃᓅᒃ ᒪᕐᕉᒃ ᐅᕝᕙᓘᓐᓃᑦ 
ᐊᒥᓲᓂᕐᓴᐃᑦ, ᐅᕝᕙᓘᓐᓃᑦ ᑲᑎᒻᒪᔪᑦ. ᓴᐃᒻᒪᖃᑎᒌᓐᓂᖅᑕᖃᓲᖅ 
ᐅᐊᑦᑎᐊᕈ ᐊᑭᓕᕇᒥᓃᑦ ᑲᑎᑎᓪᓗᒋᑦ, ᑲᑎᓪᓗᑎᒃ, ᐊᒻᒪᓗ 
ᓴᐃᒻᒪᐅᑎᖃᓕᖅᑐᑎᒃ ᐊᓂᒍᐃᑎᑦᑎᓪᓗᑎᒃ. ᑭᓪᓕᓯᓂᐊᖅᑏᑦ 
ᐱᔭᕇᕈᑎᖏᓐᓂ ᐅᓂᒃᑳᓕᐊᕆᓚᐅᕐᓯᒪᔭᖏᑦ ᑲᔪᓯᑎᑦᑎᓂᖅ 
ᓴᐃᒪᖃᑎᒌᓐᓂᕐᒥᒃ ᐃᒪᐃᓕᐅᖁᔨᓯᒪᒻᒪᑕ ᑲᑐᔾᔨᖃᑎᒌᒃᑯᓐᓂ, 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᓄᓇᕗᓪᓗ ᒐᕙᒪᒃᑯᖏᓐᓂᒃ 
ᑲᔪᓯᑎᑦᑎᖁᓪᓗᒋᑦ ᐊᒥᓱᓂᑦ ᐊᑐᓕᖁᔨᔾᔪᑎᓕᐊᕆᓯᒪᔭᖏᓐᓂᒃ 
ᐱᔨᑦᑎᕋᐅᑎᖃᑦᑎᐊᓂᕐᓴᐅᖁᓪᓗᒋᑦ ᐃᓄᓐᓄᑦ. 
ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᕐᐸᑦᑐᑦ ᑎᒍᒥᐊᖅᑎᐅᖃᑕᐅᔪᓂᑦ 
ᑲᔪᓯᑎᑦᑎᕙᓪᓕᐊᓪᓗᑎᒃ ᑕᒪᒃᑯᓂᖓ 
ᐃᖅᑲᓇᐃᔮᕆᔭᕆᐊᓕᖏᓐᓂᒃ. 

ᑐᑭᓯᒋᐊᒃᑲᓐᓂᕈᒪᒍᔅᓯ ᑐᑭᓯᒋᐊᕐᕕᔅᓴᖅ ᑕᕝᕗᖓ 
www.qtcommission.ca 

ᑖᒃᑯᐊ ᐃᑲᔫᑏᑦ ᐊᑐᐃᓐᓇᐅᔪᑦ ᐅᑯᓄᖓ ᓄᓇᓕᓐᓄᑦ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, 
ᐃᒡᓗᓕᒃ, ᐊᒻᒪᓗ ᒥᑦᑎᒪᑕᓕᒃ ᐱᔾᔪᑎᒋᓪᓗᒋᑦ ᓄᓘᔮᓕᕆᓂᕐᒧᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ.

ᐃᓚᒌᒃᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᔅᓴᐃᑦ ᑮᓇᐅᔭᑦ
ᑖᒃᑯᐊ ᐃᑲᔫᑏᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ ᑎᒥᐅᔪᓄᑦ, ᑲᑎᒪᔨᕋᓛᕐᓄᑦ, ᑲᑐᔾᔨᖃᑎᒌᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑲᑐᔾᔨᖃᑎᖃᕐᐸᑦᑐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᓕᓐᓄᑦ ᑕᓪᓕᒪᓂᑦ ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ. ᐱᓕᕆᐊᔅᓴᑦ 
ᓂᕈᐊᖅᑕᐅᓯᒪᔪᑦ ᑕᑯᔾᔪᑕᐅᓂᐊᖅᑐᑦ ᓈᒻᒪᑦᑐᒥᒃ ᓱᕐᕋᐃᕙᓪᓕᐊᓂᖏᓐᓂᒃ ᐃᓄᓐᓄᑦ ᓄᓇᓕᓐᓂᑦ ᐃᒫᒃ 
ᐊᑑᑎᑎᑦᑎᒍᒫᕐᓂᐊᖅᑐᑎᒃ ᐊᓐᓇᐅᒪᔪᓐᓇᖅᑐᑦ ᓄᓇᓖᑦ, ᐃᓚᒌᑦᑎᐊᕐᓂᖅ, ᐊᒻᒪᓗ ᐃᖅᑲᓇᐃᔮᔅᓴᓄᑦ ᐅᐸᓗᖓᐃᕐᓯᒪᓂᖅ.  

ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ
ᑖᒃᑯᐊ $750,000 ᑮᓇᐅᔭᑦ ᐋᖅᑭᑦᑕᐅᓯᒪᔪᑦ ᐃᑲᔫᑕᐅᒍᒫᕐᓂᐊᖅᑐᑎᒃ ᐊᑭᓖᖃᑦᑕᓂᕐᒧᑦ ᐊᖑᓇᓱᑦᑎᓄᑦ ᑕᓪᓕᒪᓂᑦ 
ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ. ᐋᖅᑭᑦᑕᐅᓯᒪᔪᑦ ᑲᒪᒋᔭᖃᕐᓂᐊᕐᖓᑕ ᓱᕐᕋᑦᑕᐅᔪᓐᓇᕐᓂᖏᓐᓄᑦ ᐅᔭᕋᓐᓂᐊᕐᓂᖅ 
ᐱᔾᔪᑎᒋᓪᓗᒍ ᕿᑭᖅᑕᓂ ᓄᓇᓖᑦ ᐃᓄᐃᑦ. ᐃᓄᐃᑦ ᓄᓇᓖᑦ ᓱᕐᕋᑦᑕᐅᓯᒪᔪᑦ ᓄᓘᔮᓂᑦ ᐅᔭᕋᓐᓂᐊᕐᓂᕐᒧᑦ 
ᑐᔅᓯᕋᖃᑦᑕᕈᓐᓇᖅᑐᑦ ᑮᓇᐅᔭᓂᑦ ᐊᓐᓇᐃᑎᑕᐅᓐᓂᖅᑲᑕ ᐅᕝᕙᓘᓐᓃᑦ ᓱᕋᐃᔭᐅᓐᓂᖅᑲᑕ, ᓄᓘᔮᓕᕆᓂᖅ ᐱᔾᔪᑎᒋᓪᓗᒍ 
ᑕᕝᕙᙶᓪᓚᑦᑖᖅᑐᒥᒃ ᐅᕝᕙᓘᓐᓃᑦ ᑖᓐᓇ ᐅᔭᕋᓐᓂᐊᕐᕕᒃ ᐱᔾᔪᑎᒋᓪᓗᒍ ᑕᐃᒪᐃᓐᓂᖅᑲᑕ.  

ᐱᓕᕆᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᑦ ᑮᓇᐅᔭᑦ
ᑖᒃᑯᐊ ᑮᓇᐅᔭᑦ ᐃᑲᔫᑏᑦ ᐃᓄᓐᓄᑦ ᐋᖅᑭᒋᐊᕐᓯᒍᒪᔪᓄᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖏᓐᓂᒃ ᐅᕝᕙᓘᓐᓃᑦ 
ᐱᒋᐊᖅᑎᑦᑎᒍᒪᔪᓂᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᒋᓂᐊᖅᑕᖏᓐᓂᒃ. ᐅᓪᓗᒥᒧᑦ ᑎᑭᑦᑐᒍ ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ 
ᐊᑐᓂᑦ ᐃᑲᔫᑎᖃᕐᓯᒪᔪᑦ  $750,000ᓂ (ᑲᑎᑦᑐᒋᑦ ᐊᒥᓲᓂᓖᑦ $1,500,000). ᑮᓇᐅᔭᑦ ᐊᐅᓚᑕᐅᕙᑦᑐᑦ ᑲᑐᔾᔨᖃᑎᒌᒃᑯᑦ 
ᑎᒥᖁᑎᖓᓐᓄᑦ, ᑲᑭᕙᒃ ᑲᑐᔾᔨᖃᑎᒌᑦ ᑖᒃᑯᐊ ᑲᒪᒋᔭᖃᕐᐸᑦᑐᑦ ᑖᒃᑯᓂᖓ ᐃᑲᔫᑎᓂᑦ ᐊᓯᖏᓐᓂᑦᑕᐅᖅ ᑲᒪᒋᔭᖃᕐᐸᑭᓪᓗᑎᒃ 
ᐃᑲᔫᑎᐅᕙᑦᑐᓂᑦ ᐱᓕᕆᕕᓐᓄᑦ ᐃᑲᔫᑎᐅᕙᑦᑐᓂᑦ.   

ᐋᖅᑭᓯᒪᓂᖏᑕ ᖃᓄᐃᓕᖓᓂᖏᑦ
ᕿᑭᖅᑕᓂ ᐃᓄᐃᑦ

ᑲᑎᒪᔩᑦ (16)

ᓯᕗᓕᖅᑏᑦ ᑲᑎᒪᔨᓂᑦ (6)

ᐊᖏᔪᖅᑳᖅ

ᓯᕗᓕᖅᑎ ᐃᖅᑲᓇᐃᔭᖅᑎᓄᑦᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑎᖓ

ᐃᖅᑲᓇᐃᔭᖅᑐᓕᕆᔨ

ᒪᓕᒐᓕᕆᔨ

ᐊᖏᔪᖅᑳᑉ ᐃᑲᔪᖅᑎᖓ

ᓯᕗᓕᖅᑎᐅᑉ ᐃᖅᑲᓇᐃᔭᖅᑎᓄᑦ 
ᐃᑲᔪᖅᑎᖓ

ᑐᓴᐅᒪᖃᑦᑕᐅᑎᑎᑦᑎᔩᑦ

ᐊᖏᔪᖅᑳᖅ ᑐᓴᐅᒪᖃᑦᑕᐅᑎᓂᕐᒧᑦ

ᑐᓴᐅᒪᑎᑦᑎᔩᑦ ᐊᓪᓚᕝᕕᖓᑦ

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ

ᐊᖏᔪᖅᑳᖅ ᐱᒻᒪᕆᐊᓗᓐᓂᑦ 
ᐱᓕᕆᐊᔅᓴᓕᕆᔨᓄᑦ

ᐊᖏᔪᖅᑳᑉ ᐱᒻᒪᕆᐊᓗᓐᓂᑦ 
ᐱᓕᕆᐊᔅᓴᓕᕆᔨᓄᑦ ᐃᑲᔪᖅᑎᖓ

ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓕᕆᔨ

ᐱᓕᕆᐊᓄᑦ ᐊᐅᓚᑦᑎᔨ

ᐱᓕᕆᔅᓴᓂᑦ ᐊᐅᓚᑦᑎᔨ

ᐱᓕᕆᔅᓴᓕᕆᔨ

ᓄᓇᓕᓐᓅᖓᔪᓂᑦ ᑲᒪᔨ

ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᓪᓗ ᑲᒪᔨ 

ᐊᐅᓚᑦᑎᓂᕐᒧᑦ ᐃᑲᔪᖅᑎ/
ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᖅᑐᖅ 

ᐊᐅᓚᑦᑎᔾᔪᑎᓄᑦ/ᑎᑎᖅᑲᓂᑦ 
ᑎᑎᕋᖅᑎ

ᓄᓇᓕᕆᔩᑦ

ᐊᖏᔪᖅᑳᖅ ᓄᓇᓕᕆᓂᕐᒧᑦ

ᐊᐅᓚᑦᑎᔨ

ᓄᓇᓕᕆᓂᕐᒧᑦ ᑐᑭᒧᐊᑦᑎᑦᑎᔨ

ᓄᓇᓕᕆᔨ

ᖃᕋᓴᐅᔭᒃᑯᑦ ᓄᓇᙳᐊᓕᕆᔨ

ᐊᕙᑎᓕᕆᓂᕐᒧᑦ ᐊᒻᒪᓗ 
ᐊᐅᓚᑦᑎᔾᔪᑎᓄᑦ ᐅᖃᐅᔾᔨᒋᐊᖅᑎ

ᓄᓇᓕᓐᓂᑦ ᐱᖃᑕᐅᑎᑦᑎᓂᕐᒧᑦ ᑲᒪᔨ

ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᑲᒪᔨ

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᐅᓚᑦᑎᔨ

ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐃᓕᓐᓂᐊᖅᑐᖅ

ᑮᓇᐅᔭᓕᕆᔩᑦ

ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ

ᑮᓇᐅᔭᓕᕆᔨᓪᓗᐊᑕᖅ

ᑮᓇᐅᔭᓂᑦ ᐊᑐᖅᑐᔅᓴᓂᑦ ᕿᒥᕐᕈᔨ 

ᐊᑭᓕᕐᓱᐃᔾᔪᑎᓂᑦ ᐃᑲᔫᓯᐊᔅᓴᓂᑦ 
ᑎᑎᕋᖅᑎ

ᑮᓇᐅᔭᓕᕆᓂᕐᒧᑦ ᐊᓪᓚᑦᑎ

ᐃᓅᓯᓕᕆᓂᕐᒧᑦ ᐸᕐᓇᐃᔩᑦ

ᐊᖏᔪᖅᑳᖅ ᐃᓅᓯᓕᕆᓂᕐᒧᑦ 
ᐸᕐᓇᐃᔨᓄᑦ

ᐱᓕᕆᐊᕐᒥ ᐊᐅᓚᑦᑎᔨ 

ᐱᓕᕆᐊᔅᓴᓕᕆᔨ

ᐊᑐᐊᒐᕐᓂᑦ ᕿᒥᕐᕈᔨ 

ᓄᓇᓕᓐᓂᑦ ᐱᕙᓪᓕᐊᔪᓕᕆᔨ 

ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᑲᒪᔨ

ᐃᓅᓱᑦᑐᓄᑦ ᐱᓕᕆᐊᔅᓴᓕᕆᔨ 

ᖃᕋᓴᐅᔭᓕᕆᔨ

ᑎᑎᖅᑭᕆᔨ

ᓄᓇᓕᓐᓂᑦ ᑐᓴᐅᒪᑎᑦᑎᔨᓄᑦ ᑲᒪᔨ

ᑐᑭᓕᐅᕆᔩᑦ

ᑐᓴᐅᒪᑎᑦᑎᔩᑦ (13)

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᐸᐅᓗᓯ ᐊᕿᐊᕈᖅ
ᐊᖓᔪᖅᑳᖅ

ᓚᐃᓴ ᓂᖏᐅᖅ
ᑲᑎᒪᔨᑐᐃᓐᓇᖅ

ᐅᓛᔪᒃ ᐊᑭᓱᒃ
ᐊᖓᔪᖅᑳᖅ ᑐᖏᓕᐊ 

ᑖᒥ ᐊᑲᕚᒃ
ᑲᑎᒪᔨᑐᐃᓐᓇᖅ

ᔫ ᐊᑕᒍᑦᑖᓗᒃ
ᑲᑎᒪᔨᑐᐃᓐᓇᖅ

ᓕᕙᐃ ᐸᓇᐹᓯ 
ᑲᑎᒪᔨᑐᐃᓐᓇᖅ

ᐃᓅᑎᖅ ᐃᒃᑲᕐᕆᐊᓗᒃ
ᑲᖏᖅᑐᒑᐱᒃ

ᓴᐃᒪᓐ ᓇᑖᖅ
ᐃᖃᓗᐃᑦ

ᕼᐋᓕ ᐊᓗᑭ
ᕿᑭᖅᑕᕐᔪᐊᖅ 

ᓚᐃᓴ ᓂᖏᐅᖅ
ᐊᐅᓱᐃᑦᑐᖅ 

ᑖᒥ ᐊᑲᕚᒃ
ᑭᒻᒥᕈᑦ

ᐹᓪ ᐊᒪᕈᐊᓕᒃ
ᖃᐅᓱᐃᑦᑐᖅ

ᐊᐃᕙᓚᕼᐊᒻ ᖃᒪᓂᖅ
ᓴᓂᕋᔭᒃ 

ᐲᑕ ᐃᕕᒃ
ᐸᓐᓂᖅᑑᖅ 

ᐲᑕ ᑲᑦᑐᒃ
ᓴᓂᑭᓗᐊᖅ 

ᔮᓂ ᒪᓚᐃᔭ ᑯᑉᓗ
ᐃᒡᓗᓕᒃ

ᒫᑎᐅ ᓴᕕᐊᕐᔪᒃ ᔮ
ᑭᙵᐃᑦ

ᓕᕙᐃ ᐸᓇᐹᓯ
ᐃᒃᐱᐊᕐᔪᒃ 

ᑕᐃᕕᑎ ᑰᓕ
ᒥᑦᑎᒪᑕᓕᒃ 

ᑲᑎᒪᔩᑦ

ᓄᓇᓕᓐᓂᑦ ᑲᑎᒪᔩᑦ

ᐃᓚᖓᑦ ᑕᒫᓂ ᐊᕐᕌᒍᒥ ᑐᓴᕈᒥᓇᕐᓂᕐᐹᖑᓯᒪᔪᓂᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ (ᑲᑐᔾᔨᖃᑎᒌᖏᓐᓂ) 
ᐋᖅᑭᑦᑕᐅᓂᕆᔪᔭᖓ $200,000ᑦ ᓄᑖᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ ᕿᑭᖅᑕᓂ ᓄᓇᓕᓐᓄᑦ 
ᐃᓕᓐᓂᐊᖅᑎᓄᑦ.  

ᑖᓐᓇ ᓯᕗᓪᓕᕐᐹᖑᓪᓗᓂ ᐊᕐᕌᒍᒋᓂᐊᕋᑦᑎᒍ 
ᑲᑐᔾᔨᖃᑎᒌᒃᑯᑦ ᓴᖅᑭᖅᑕᐅᕋᑖᕐᓯᒪᔪᓂᑦ ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᖃᖅᑎᑦᑎᓂᕐᒧᑦ ᐃᓚᓕᐅᑎᔪᑦ $5,000.00ᓄᑦ/
ᐊᕐᕌᒍᑕᒫᑦ ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ 
ᐃᑲᔫᓯᐊᖅᑖᑎᑦᑎᒍᑎᒋᕙᑦᑕᑎᓐᓄᑦ.   

80 ᓄᑖᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ $2,500/
ᐊᕐᕌᒍᒫᑦ, ᑐᓂᔭᐅᕙᑦᑐᑦ ᓯᕗᓪᓕᕐᐹᑐᐃᓐᓇᕐᓄᑦ 
ᑐᔅᓯᕋᐅᓯᐅᖅᑐᓄᑦ ᐃᓕᓐᓂᐊᖅᑎᓄᑦ ᐃᓘᓐᓇᖏᓐᓂᒃ 
ᖁᓕᓂᑦ ᐱᖓᓱᓂᓪᓗ ᕿᑭᖅᑕᓂ ᓄᓇᓕᓐᓃᙶᕐᓯᒪᔪᓄᑦ 
ᐃᓕᓐᓂᐊᕆᐊᕐᓂᐊᖅᑐᓄᑦ ᓯᓚᑦᑐᓴᕐᕕᒻᒧᑦ.  

ᑭᐅᔭᐅᔾᔪᑎᒋᖃᑦᑕᓚᐅᖅᑕᖏᑦ ᑲᑐᔾᔨᖃᑎᒌᒃᑯᑦ 
ᐃᓕᓐᓂᐊᖅᑎᓂᑦ ᓇᑭᑐᐃᓐᓇᖅ ᕿᑭᖅᑕᓂ ᓄᓇᓕᓐᓂᑦ 
ᑲᒪᓇᒻᒪᕆᓚᐅᖅᑐᑦ. ᐊᒥᓱᒃᑲᓐᓃᑦ ᐃᓕᓐᓂᐊᖅᑏᑦ 
ᑐᔅᓯᕋᕐᓯᒪᒻᒪᑕ ᑮᓇᐅᔭᓂᑦ ᑐᓂᔭᐅᔪᓐᓇᖅᑐᑦ ᐅᖓᑖᓃᑦᑐᑎᒃ 
80 ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᐅᖃᑦᑕᑎᓪᓗᒋᑦ.  

ᐃᓕᓐᓂᐊᖅᑏᑦ ᑐᔅᓯᕋᖃᑦᑕᓚᐅᖅᑐᑦ ᑮᓇᐅᔭᓂᑦ 
ᐃᑲᔪᖅᑕᐅᔾᔪᑎᔅᓴᖏᓐᓂᒃ ᓯᓚᑦᑐᓴᕐᕕᒻᒥ 
ᓯᓚᑦᑐᓴᕐᕕᔾᔪᐊᕐᒥᓘᓐᓃᑦ ᐅᕝᕙᓘᓐᓃᑦ 
ᐊᔪᕆᕐᓯᐅᔾᔨᔨᖃᕐᓗᑎᒃ ᐃᓕᓐᓂᐊᓂᐊᖅᑎᓪᓗᒋᑦ ᐃᓘᓐᓇᑎᒃ 
ᕿᑭᖅᑕᓂ ᓄᓇᓕᓐᓃᙶᕐᓯᒪᔪᐃᓐᓇᐅᓚᐅᖅᑐᑦ. ᐃᓚᖏᑦ 
ᒫᓐᓇᕋᑖᐸᓗᒃ ᐃᓕᓐᓂᐊᕐᕕᐊᓗᒻᒥ ᐱᔭᕇᕋᑖᕐᓂᑯᐃᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᐅᓴᔪᑦ. ᐊᓯᖏᑦ 
ᐃᓕᓐᓂᐊᖅᑕᖏᓐᓂᒃ ᐱᔭᕇᕐᓯᓯᒪᔪᑦ ᖁᕝᕙᓯᓐᓂᕐᓴᓄᑦ 
ᐊᒻᒪᓗ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᐅᓴᔪᑦ. ᐊᒥᓱᑦ 
ᑐᔅᓯᕋᕐᓯᒪᓚᐅᖅᑐᑦ ᐃᓐᓇᒡᒍᑏᑦ ᐃᓚᖃᐅᖅᑐᑎᒃ 
ᖁᕝᕙᐸᓪᓕᐊᑎᑦᑎᔪᑦ ᐃᓕᓐᓂᐊᕈᑎᒋᒋᐊᖃᕐᓯᒪᔭᖏᓐᓂᒃ. 
ᖁᕕᐊᓇᓪᓚᕆᑦᑐᑦ ᑕᑯᖃᑦᑕᕆᐊᔅᓴᖅ ᐊᓈᓇᐅᔪᓂᑦ 
ᐊᑖᑕᐅᔪᓂᓪᓗ−ᐃᓄᑑᔾᔨᔪᓂᑦ ᕿᑐᕐᖓᓕᓐᓂᑦ 
ᐃᓕᓐᓂᐊᕆᐊᒃᑲᓐᓂᖃᑦᑕᖅᑐᓂᑦ ᕿᑐᕐᖓᖏᓐᓂᒃ 
ᐱᔾᔪᑎᖃᖅᑐᑎᒃ ᐱᓇᓱᐊᕈᑎᖃᕐᓂᖏᓐᓂᒃ.   

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 
ᐱᒋᐊᖅᑎᑦᑎᔪᖅ 
$200,000ᓂᑦ ᓄᑖᓂᑦ 
ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᓂᑦ

ᑕᕝᕙᐅᑯᐊ ᐊᒥᓲᙱᑦᑑᒐᓗᐊᑦ ᑲᒪᒋᓯᒪᔭᑦᑎᓐᓂ 
ᐃᓕᓐᓂᐊᓂᕐᒧᑦ ᐃᑲᔫᓯᐊᖅᑖᕐᓯᒪᔪᑦ ᐅᕙᑦᑎᓐᓂᒃ: 

ᐃᒃᐱᐊᕐᔪᒃ
ᐃᒃᐱᐊᕐᔪᒻᒥᐅᑕᖅ ᔭᓇᕗ ᖃᖅᑲᓯᖅ ᑕᖅᑐ, 22, ᐃᓕᓐᓂᐊᖅᑐᖅ 
ᓄᓇᕗᑦ ᓯᕗᓂᒃᓴᕗᒻᒥ ᐊᑕᐅᓯᕐᒥ−ᐊᕐᕌᒍᒥ.   

ᑭᙵᐃᑦ
ᒥᐊᓕᑯᓗ ᒪᒃᒪᓐ, 45 ᑭᙵᕐᒥᐅᑕᔅᓴᔭ, ᒫᓐᓇ ᐃᖃᓗᓐᓂ 
ᓄᓇᓕᒃ ᐱᖓᔪᐊᓂ−ᐊᕐᕌᒍᒥ ᐃᓕᓐᓂᐊᖅᑎ ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᑐᓵᔨᐅᓂᕐᒥᒃ/ᑐᑭᓕᐅᕆᔨᐅᓂᕐᒥᒃ 
ᐃᓕᓐᓂᐊᖅᑐᖅ.

ᑲᖏᖅᑐᒑᐱᒃ
ᑲᖏᖅᑐᒑᐱᒻᒥᐅᑕᖅ ᔨᐊᓇ ᓈᑕᓇᐃ ᐸᓖᑦᑐᖅ, 31, 
ᓯᕗᓪᓕᕐᐹᖓᓂ−ᐊᕐᕌᒍᒥ−ᐃᓕᓐᓂᐊᖅᑎ ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᓄᓇᕗᒥ ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᖅᑐᖅ.

ᐊᐅᓱᐃᑦᑐᖅ
ᐊᐅᓱᐃᑦᑐᕐᒥᐅᑕᖅ ᐃᑦᑐᐊᖓᑦ ᐊᕿᐊᕈᖅ, 21, ᑐᖏᓕᐊᓂ−
ᐊᕐᕌᒍᒥ−ᐃᓕᓐᐊᓂᖅᑎ ᐊᕙᑎᓕᕆᓂᕐᒥᒃ ᐃᓕᓐᓂᐊᖅᑐᖅ 
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ.

ᓴᓂᕋᔭᒃ
ᓴᓂᕋᔭᒻᒥᐅᑕᖅ ᑳᑎ ᐱᑯᔭᒃ, 23, ᐃᓕᓐᓂᐊᖅᑎ ᐋᓪᒑᓐᑯᐃᓐ 
ᓯᓚᑦᑐᓴᕐᕕᒻᒥ ᐃᓄᐃᑦ ᒥᔅᓵᓄᑦ ᖁᕝᕙᓯᓐᓂᕐᓴᒥ 
ᐃᓕᓐᓂᐊᖅᑐᖅ.   

ᐃᒡᓗᓕᒃ 
ᐃᒡᓗᓕᒻᒥᐅᑕᖅ ᕕᐊᔅ ᑰᑦᑎᖅ, 28, ᐱᖓᔪᐊᓂ−ᐊᕐᕌᒍᒥ 
ᖁᕝᕙᓯᓐᓂᕐᓴᒥ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᖅ 
ᓯᓚᑦᑐᓴᕐᕕᔾᔪᐊᕐᒥ ᐋᑐᕚᒥ. 

ᐃᖃᓗᐃᑦ 
ᑕᐃᕕᑎ ᓛᓴᓐ, 34, ᓯᕗᓪᓕᕐᐹᖓᓂ−ᐊᕐᕌᒍᒥ ᓄᓇᕗᒥ 
ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᑎᑦᑎᒍᑕᐅᔪᒥ ᑲᑐᔾᔨᖃᑎᖃᖅᑐᑎᒃ 
ᓯᓚᑦᑐᓴᕐᕕᔾᔪᐊᕐᒥ ᓴᔅᑳᑦᑐᐊᓐ. 

ᑭᒻᒥᕈᑦ 
ᑭᒻᒥᕈᕐᒥᐅᑕᖅ ᑭᐅᕋᓐ ᓄᙵᖅ, 43, ᑐᖏᓕᐊᓂ−ᐊᕐᕌᒍᒥ 
ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᖅᑐᖅ.  

ᐸᓐᓂᖅᑑᖅ
ᐸᓐᓂᖅᑑᕐᒥᐅᑕᖅ ᐄᒪᓕ ᖄᐱᒃ, 31, ᓯᕗᓪᓕᕐᐹᖓᓂ 
ᐊᕐᕌᒍᒥ ᐃᓕᓐᓂᐊᖅᑎ ᓄᓇᕗᒥ ᒪᓕᒐᓕᕆᓂᕐᒥᒃ ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᑎᑦᑎᒍᑕᐅᔪᒥ 
ᑲᑐᔾᔨᖃᑎᖃᖅᑐᑎᒃ ᓯᓚᑦᑐᓴᕐᕕᔾᔪᐊᕐᒥ ᓴᔅᑳᑦᑐᐊᓐ. 

ᒥᑦᑎᒪᑕᓕᒃ
ᒥᑦᑎᒪᑕᓕᒻᒥᐅᑕᖅ ᔨᐊᓇ ᒥᖅᑯᓵᖅ, 26, ᑐᖏᓕᐊᓂ−ᐊᕐᕌᒍᒥ 
ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᖅ. 

ᕿᑭᖅᑕᕐᔪᐊᖅ 
ᕿᑭᖅᑕᕐᔪᐊᕐᒥᐅᑕᖅ ᔨᐊᓂ ᒨᓯᓯ, 22, ᑐᖏᓕᐊᓂ−ᐊᕐᕌᒍᒥ 
ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᖅᑐᖅ.  

ᖃᐅᓱᐃᑦᑐᖅ
ᖃᐅᓱᐃᑦᑐᕐᒥᐅᑕᖅ ᓖᓴ ᖁᒪᖔᐱᒃ, 44, ᓯᕗᓪᓕᕐᐹᒥ−ᐊᕐᕌᒍᒥ 
ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᑐᓵᔨᐅᓂᕐᒥᑦ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᖅᑐᖅ.   

ᓴᓂᑭᓗᐊᖅ
ᓴᓂᑭᓗᐊᕐᒥᐅᑕᖅ ᒥᒃ ᐊᐸᖅᑲᖅ, 25, ᑐᖏᓕᐊᓂ−ᐊᕐᕌᒍᒥ 
ᐃᓕᓐᓂᐊᖅᑎ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᖅᑐᖅ.  

2017 ᓄᓇᓕᓐᓂᑦ ᑐᑭᓯᒋᐊᕐᕕᖃᕐᓂᖅ

ᕖᕝᕗᐊᓕᒥ, ᒫᑦᓯᒥ ᐄᐳᓗᒥᓗ 
2017 ᑲᑐᔾᔨᖃᑎᒌᒃᑯᑦ 
ᑐᓴᐅᒪᖃᑦᑕᐅᑎᑎᑦᑎᔨᖏᑦ 
ᐊᒻᒪᓗ ᐃᓅᓯᓕᕆᓂᕐᒧᑦ 
ᐸᕐᓇᐃᔨᖏᑦ 
ᐱᖃᑎᖃᖅᑐᑎᒃ 
ᓄᓇᓕᓐᓂᑦ ᑲᑎᒪᔨᓂᑦ 
ᑐᓴᐅᒪᑎᑦᑎᔨᓂᓪᓗ 
ᑐᑭᓯᒋᐊᕐᕕᖃᔪᒻᒪᑕ ᐊᑐᓂᑦ 
ᖁᓕᓂᑦ ᐱᖓᓱᓂᓪᓗ 
ᕿᑭᖅᑕᓂ ᓄᓇᓕᓐᓂᑦ.  

ᐃᒃᐱᐊᕐᔪᒻᒥ ᑲᑎᒪᓂᖓᓐᓂ, ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ 
ᕿᒥᕐᕈᔪᔪᑦ ᐅᓂᒃᑳᓂᑦ ᐊᒻᒪᓗ ᓂᕈᐊᔪᔪᑦ ᒪᕐᕉᓐᓂᒃ 
ᑲᒪᒋᓪᓗᐊᑕᖃᑦᑕᓂᐊᖅᑕᖏᓐᓂᒃ ᑲᑐᔾᔨᖃᑎᒌᒃᑯᑦ ᓄᑖᓂᑦ 
ᐃᑲᔫᑎᒋᖃᑦᑕᓂᐊᖅᑕᖏᓐᓂᒃ. ᑖᒃᑯᐊ ᓂᕈᐊᖅᑕᐅᔪᔫᒃ 
ᑲᑐᔾᔨᖃᑎᒌᒃᑯᑦ ᑲᒪᒋᓪᓗᐊᑕᖃᑦᑕᓂᐊᖅᑕᖏᓐᓂᒃ ᐃᑲᔫᑎᓂᑦ 
ᐅᑯᐊᖑᕘᒃ: ᐃᓕᖅᑯᓯᓕᕆᓂᖅ, ᐊᒻᒪᓗ, ᐸᐃᕆᕕᓕᕆᓂᖅ 
ᓱᕈᓯᓛᓂᓪᓗ ᐃᓕᓐᓂᐊᑎᑦᑎᖃᑦᑕᕐᓂᖅ.
 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᓖᑦ 
ᐋᖅᑭᔅᓱᐃᕙᓪᓕᐊᓪᓗᑎᒃ ᓄᑖᓂᑦ ᐃᑲᔫᑎᓂᑦ ᐃᓘᓐᓇᖏᓐᓄᑦ 
ᖁᓕᓄᑦ ᐱᖓᓱᓄᓪᓗ ᕿᑭᖅᑕᓂ ᓄᓇᓕᓐᓄᑦ ᑐᕌᖓᔪᓂᑦ 
ᑲᒪᒋᖃᑦᑕᓂᐊᖅᑕᖏᓐᓂᒃ. ᑖᒃᑯᐊ ᐃᑲᔫᑎᔅᓴᐃᑦ 
ᐃᓱᒪᒋᔭᐅᓯᒪᔪᑦ ᐅᓂᒃᑳᖑᓛᖅᑐᑦ ᑲᑎᒪᔨᓄᑦ ᑭᖑᓪᓕᕐᐹᒥ 
ᓂᕈᐊᕈᑕᐅᓛᕐᖓᑕ. ᑐᕌᒐᓖᑦ ᐱᒋᐊᖅᑎᑦᑎᒍᒪᓪᓗᑎᒃ ᓄᑖᕐᒥᑦ 
ᐃᑲᔫᑎᒋᖃᑦᑕᓂᐊᖅᑕᖓᓐᓂᒃ ᓄᙳᖏᓐᓂ 2017 ᐊᒻᒪᓗ 
ᐱᒋᐊᙵᕐᓂᖏᓐᓂ 2018. 

ᑐᑭᓯᒋᐊᕐᕕᖃᕐᓂᐅᔪᔪᑦ ᐃᓚᒋᔭᐅᔪᔪᑦ ᑲᑐᔾᔨᖃᑎᒌᒃᑯᑦ 
ᐃᖅᑲᓇᐃᔮᕆᕙᑦᑕᖏᓐᓄᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᓕᕆᓂᕐᒥ.

ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐋᖅᑮᒍᑕᐅᔪᔪᑦ ᒪᕐᕉᓐᓂᒃ 
ᑮᓇᐅᔭᖃᖅᑎᑦᑎᒍᑕᐅᖃᑦᑕᓂᐊᖅᑑᓐᓂᒃ ᑲᑐᔾᔨᖃᑎᒌᒃᑯᓐᓂ, 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐊᒻᒪᓗ ᐃᑲᔫᓯᐊᔅᓴᑦ ᑮᓇᐅᔭᑦ. 
ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐊᒥᓱᕈᕐᐸᓪᓕᐊᓂᖏᓐᓂ 
ᐃᓯᕐᐸᑦᑐᑦ ᑮᓇᐅᔭᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ 
ᐃᓕᔭᐅᖃᑦᑕᓂᐊᕐᖓᑕ ᐊᒥᓱᕈᒃᑲᓐᓂᖁᓪᓗᒋᑦ ᐃᑲᔫᑎᐅᕙᑦᑐᑦ 
ᐃᓄᓐᓄᑦ. ᐊᕐᕌᒎᓛᖅᑐᒥ, ᓂᕆᐅᑦᑐᒍᑦ $1 ᒥᓕᐊᓐᑲᓐᓂᕐᓂᒃ 
ᐱᓛᕆᐊᔅᓴᖅ ᐃᑲᔫᑎᓄᑦ ᑐᕌᖓᔪᓂᑦ ᕿᑭᖅᑕᓂ ᓄᓇᓕᓐᓄᑦ, 
ᖁᔭᓐᓇᒦᕈᑎᒋᕙᕗᑦ ᑖᒃᑯᐊ ᑮᓇᐅᔭᐃᑦ.   

ᕖᕝᕗᐊᓕᒥ, ᒫᑦᓯᒥ ᐄᐳᓗᒥᓗ 2017 ᑲᑐᔾᔨᖃᑎᒌᒃᑯᑦ 
ᑐᓴᐅᒪᖃᑦᑕᐅᑎᑎᑦᑎᔨᖏᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐸᕐᓇᐃᔨᖏᑦ 
ᐱᖃᑎᖃᖅᑐᑎᒃ ᓄᓇᓕᓐᓂᑦ ᑲᑎᒪᔨᓂᑦ ᑐᓴᐅᒪᑎᑦᑎᔨᓂᓪᓗ 
ᑐᑭᓯᒋᐊᕐᕕᖃᔪᒻᒪᑕ ᐊᑐᓂᑦ ᖁᓕᓂᑦ ᐱᖓᓱᓂᓪᓗ ᕿᑭᖅᑕᓂ 
ᓄᓇᓕᓐᓂᑦ. 
 
ᐊᐅᓪᓚᖃᑦᑕᔪᔪᒍᑦ ᓄᓇᓕᓐᓄᑦ ᓇᓪᓕᑭᑕᖅᑐᒋᑦ 
ᑲᑎᖃᑎᖃᖃᑦᑕᔪᔪᒍᑦ ᐃᓄᓐᓂᑦ ᑭᒃᑯᑐᐃᓐᓇᑦᑎᐊᓂᑦ. 
ᐅᖃᖃᑎᖃᕈᓐᓇᕐᓯᔪᔪᒍᑦ ᓱᕈᓯᕐᓂᑦ, ᐃᓅᓱᑦᑐᓂᑦ, ᐃᓕᓴᐃᔨᓂᑦ, 
ᓄᓇᓕᓐᓂᑦ ᓯᕗᓕᖅᑎᓂᑦ, ᐃᓄᑐᖃᕐᓂᑦ ᐊᒻᒪᓗ ᐊᒥᓱᓂᑦ 
ᕿᑐᕐᖓᕇᒡᒍᑎᓂᑦ.

ᑐᑭᓯᒋᐊᕐᕕᖃᖅᑎᓪᓗᑕ ᐊᐱᕐᓱᕈᓐᓇᕐᓯᔪᔪᒍᑦ ᐃᓄᓐᓂᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᖃᓄᐃᑦᑐᓂᑦ ᐃᑲᔫᑎᓂᑦ ᑕᑯᔪᒪᒐᔭᕐᒪᖔᑕ 
ᑲᑐᔾᔨᖃᑎᒌᒃᑯᓐᓂ ᐋᖅᑭᓱᖅᑕᐅᒐᔭᖅᑐᓂᑦ. ᐃᓄᐃᑦ 
ᑲᑎᒪᖃᑎᒋᕙᑦᑐᒋᑦ ᐃᓱᒪᒋᔭᖏᓐᓂᒃ ᐅᖃᐅᓯᖃᕈᓐᓇᕐᓯᖃᑦᑕᔪᔪᑦ 
ᑭᙴᒪᔭᐅᔪᓂᑦ ᓄᓇᖏᓐᓂ ᐊᒻᒪᓗ ᖃᓄᖅ ᓄᑖᑦ ᐃᑲᔫᑎᓄᑦ 
ᑮᓇᐅᔭᐃᑦ ᐃᑲᔫᑎᖃᕋᔭᕐᒪᖔᑕ ᐱᕈᕐᐸᓪᓕᐊᓂᖏᓐᓄᑦ ᐊᒻᒪᓗ 
ᐱᕙᓪᓕᐊᓂᖏᓐᓄᑦ.  

ᐃᓘᓐᓇᖏᓐᓂ, ᑐᑭᓯᒋᐊᕐᕕᖃᕐᓂᕆᔪᔭᕗᑦ 
ᑐᑭᓯᒃᑲᓐᓂᕈᑎᒋᖃᑦᑕᔪᔭᕗᑦ ᐃᑲᔫᑏᑦ, ᐱᓇᓱᐊᕈᑎᔅᓴᐃᑦ 
ᐱᔨᑦᑎᕋᐅᑏᓪᓗ ᒥᔅᓵᓄᑦ ᐊᑐᓂᑦ ᓄᓇᓕᓐᓂᑦ ᐊᒻᒪᓗ 
ᑕᑯᔾᔪᑎᒋᓪᓗᒋᑦ ᑲᑐᔾᔨᔪᓂᑦ ᐊᒻᒪᓗ ᐊᑐᓂᑦ ᑭᒃᑯᑐᐃᓐᓇᐃᑦ 
ᑲᒪᒋᔭᖃᖃᑦᑕᕈᒪᓂᖏᓐᓂᒃ ᑕᒪᒃᑯᓂᖓ ᐱᓕᕆᐊᔅᓴᓂᑦ. 
  
ᑐᑭᓯᒋᐊᕐᕕᖃᓚᐅᖅᑎᓪᓗᑕ, ᐃᖅᑲᓇᐃᔭᖅᑏᑦ ᕿᒥᕐᕈᔪᔪᑦ 
ᑭᐅᔾᔪᑕᐅᖃᑦᑕᔪᔪᓂᑦ ᓄᓇᓕᓐᓂᑦ ᐊᒻᒪᓗ ᑲᑎᕐᓱᐃᔪᔪᑦ 
ᐅᓂᒃᑳᕆᓂᐊᖅᑕᖏᓐᓂᒃ ᑐᑭᓯᒍᑎᒋᔪᔭᖏᓐᓂᒃ. ᐅᐱᕐᖔᖅ 

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᑲᑐᔾᔨᖃᑎᒌᒃᑯᑦ ᓄᑖᑦ ᑮᓇᐅᔭᓄᑦ 
ᐃᓯᕐᐸᑦᑐᓄᑦ ᐊᑐᐊᒐᖏᑦ

ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ 

ᑮᓇᐅᔭᑦ ᑲᑐᔾᔨᖃᑎᒌᒃᑯᑦ ᐱᕈᕐᐸᓪᓕᐊᑎᓐᓂᐊᖅᑕᖏᑦ 
ᑐᖅᑯᖅᑕᐅᕙᓪᓕᐊᔪᓄᑦ ᑮᓇᐅᔭᓄᑦ ᓇᑭᑐᐃᓐᓈᕐᓯᒪᕙᑦᑐᑦ ᒪᑯᓂᖓ: 
 
• ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓂᑦ 

ᐊᑭᓕᐅᑕᐅᔪᑦ ᐊᖏᔫᑎᓂᑦ ᐱᓕᕆᐊᓂᑦ.
• ᑮᓇᐅᔭᑦ ᐱᕙᑦᑕᖏᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 

ᐅᔭᕋᓐᓂᐊᓂᕐᒥᑦ ᐃᓄᐃᑦ ᓄᓇᖁᑎᖓᓐᓂ ᐅᔭᕋᑦᑕᖅᑕᐅᔪᓂᑦ. 
• ᑮᓇᐅᔭᑦ ᐱᕙᑦᑕᖏᑦ ᓯᐅᕋᖅᑕᕈᑕᐅᕙᑦᑐᓂᑦ 

ᑐᐊᐸᑦᑕᕈᑕᐅᕙᑦᑐᓂᓪᓗ ᐃᓄᐃᑦ ᓄᓇᖁᑎᖏᓐᓂ. 
• ᐅᑎᕐᕕᐅᔾᔪᑎᒋᕙᑦᑕᖏᑦ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ ᐊᒻᒪᓗ 

ᓄᓇᓯ ᑯᐊᐳᕇᓴᒃᑯᓐᓂ. 
• ᑮᓇᐅᔭᑦ ᐱᕙᑦᑕᖏᑦ ᓇᑭᑐᐃᓐᓇᖅ ᐱᕈᕐᐸᓪᓕᐊᑎᑕᐅᔪᓂᑦ 

ᑐᖅᑯᖅᑕᐅᕙᓪᓕᐊᔪᓂᑦ ᑮᓇᐅᔭᓂᑦ.
• ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐃᓕᓯᕕᐅᖃᑦᑕᕈᓐᓇᕐᒥᔪᑦ 

ᑮᓇᐅᔭᓂᑦ ᐊᒥᐊᒃᑯᓂᑦ ᐃᓯᖅᑐᒥᓂᕐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᓄᑦ.  

ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐋᖅᑭᓱᖅᑕᐅᓯᒪᔪᑦ ᖃᐅᔨᒪᑦᑎᐊᓂᐊᕐᖓᑕ 
ᑮᓇᐅᔭᑦ ᐃᓯᕐᐸᑦᑐᑦ ᐃᓕᔭᐅᕙᑦᑐᑦ ᑐᖅᑯᖅᑕᐅᕙᓪᓕᐊᔪᓄᑦ 
ᑮᓇᐅᔭᓄᑦ ᐊᑐᖅᑕᐅᖃᑦᑕᔾᔮᖏᒻᒪᑕ ᑲᑐᔾᔨᖃᑎᒌᒃᑯᑦ ᐊᐅᓚᓂᕐᓄᑦ 
ᐊᑐᖅᐸᑦᑕᖏᓐᓄᑦ, ᑕᐃᒪᐃᒻᒪᑦ ᓴᐳᑎᔭᐅᓯᒪᓂᐊᖅᑐᑦ ᐊᑯᓃᖅᑐᒧᑦ-
ᐋᖅᑭᓯᒪᔪᑦ ᐃᑲᔫᓯᐊᔅᓴᑦ ᐃᓄᓐᓄᑦ ᑐᕌᖓᔪᑦ.

ᐃᑲᔫᓯᐊᔅᓴᑦ ᑮᓇᐅᔭᑦ

ᐃᑲᔫᓯᐊᔅᓴᑦ ᑮᓇᐅᔭᑦ ᐋᖅᑭᓱᑦᑕᐅᓯᒪᔪᑦ ᑮᓇᐅᔭᓂᑦ 
ᐃᓕᓯᕕᐅᖃᑦᑕᓂᐊᖅᑐᑎᒃ ᐊᕐᕌᒍᑕᒫᑦ ᐊᑭᓕᐅᑕᐅᕙᑦᑐᓂᑦ 
ᑐᖅᑯᖅᑕᐅᕙᓪᓕᐊᓯᒪᔪᓂᑦ ᑮᓇᐅᔭᓂᑦ. ᑕᐃᒫᒃ ᑲᑐᔾᔨᖃᑎᒌᒃᑯᑦ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑐᙵᕕᖃᑦᑎᐊᕋᓗᐊᕐᒪᖔᑕ ᑮᓇᐅᔭᐃᑦ 
ᐊᐅᓚᑦᑎᖃᑦᑕᓂᐊᖅᑎᓪᓗᒋᑦ ᐃᑲᔫᑎᓂᑦ ᑮᓇᐅᔭᐃᑦ ᐃᓯᕐᐸᑦᑐᑦ 
ᐊᓯᔾᔨᖃᑦᑕᕐᓂᐊᕋᓗᐊᖅᑎᓪᓗᒋᑦ ᓯᕗᓂᔅᓴᑎᓐᓂ. ᑮᓇᐅᔭᐃᑦ 
ᐱᕕᖃᖅᑎᑦᑎᖃᑦᑕᓂᐊᕐᒥᔪᑦ ᐃᑲᔫᑏᑦ ᓯᕕᑦᑐᕆᐊᖃᑦᑕᓂᐊᕐᖓᑕ 
ᓯᕗᓂᔅᓴᑎᓐᓂ ᐱᕈᕐᐸᓪᓕᐊᑎᑕᐅᔪᑦ ᑮᓇᐅᔭᐃᑦ ᐱᕈᕐᐸᓪᓕᐊᓂᖏᓐᓂ.
  
ᐊᓯᖏᑦ ᑲᑐᔾᔨᖃᑎᒌᒃᑯᓐᓂ ᑮᓇᐅᔭᖁᑎᒋᔭᐅᔭᕇᖅᑐᑦ
ᑲᑐᔾᔨᖃᑎᒌᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖏᑦ ᐋᖅᑭᓱᖅᑕᐅᓯᒪᔪᑦ 
ᑮᓇᐅᔭᓂᑦ ᐃᓕᓯᕕᐅᖃᑦᑕᓂᐊᖅᑐᑎᒃ ᓚᐃᓴᖃᕈᑕᐅᔪᓂᑦ 
ᐊᑐᖅᑐᐊᕈᑕᐅᕙᑦᑐᓂᓪᓗ ᐃᓄᐃᑦ ᓄᓇᖁᑎᖏᓐᓂᒃ. ᑖᒃᑯᐊ ᑮᓇᐅᔭᑦ 
ᓯᕗᓪᓕᕐᒥ ᐃᓕᔭᐅᓲᑦ ᑲᑐᔾᔨᖃᑎᒌᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ 
ᑭᖑᓂᐊᒍᑦ ᑐᖅᑯᖅᑕᐅᕙᓪᓕᐊᔪᓄᑦ ᑮᓇᐅᔭᓂᑦ ᐃᓕᔭᐅᓲᖑᓪᓗᑎᒃ. 
 
ᑲᑐᔾᔨᖃᑎᒌᒃᑯᑦ ᐃᓘᓐᓇᖏᓐᓅᖓᔪᑦ ᑮᓇᐅᔭᖏᑦ ᑮᓇᐅᔭᒃᑯᕕᐅᕙᑦᑐᖅ 
ᑲᑐᔾᔨᖃᑎᒌᒃᑯᓐᓄᑦ ᑮᓇᐅᔭᓂᑦ ᐃᓯᕐᕕᐅᕙᑦᑐᖅ ᐃᓕᓯᕕᐅᕙᑦᑐᓂᓗ 
ᐊᕐᕌᒍᑕᒫᑦ ᑮᓇᐅᔭᓄᑦ ᐃᑲᔫᑕᐅᕙᑦᑐᓄᑦ ᓄᓇᕗᒥ ᑮᓇᐅᔭᓂᑦ 
ᐸᐸᑦᑎᔨᓂᑦ.  

ᑲᑐᔾᔨᖃᑎᒌᒃᑯᑦ ᓄᑖᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᖏᑦ 
ᐋᖅᑭᑦᑕᐅᓚᐅᕐᓯᒪᔪᑦ ᓇᓗᓇᐃᕐᓯᒪᒍᑕᐅᓂᐊᕐᖓᑦ 
ᑲᑐᔾᔨᖃᑎᒌᒃᑯᑦ ᑐᑭᓯᓇᑦᑎᐊᖅᑐᓂᑦ ᓴᖅᑭᔮᑦᑎᐊᖅᑐᓂᓪᓗ 
ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖃᕐᓂᖏᓐᓂᒃ 
ᐱᕚᓪᓕᕈᑕᐅᓂᐊᖅᑐᓂᑦ ᐃᓄᓐᓄᑦ ᐅᓪᓗᒥ ᐊᒻᒪᓗᑦᑕᐅᖅ 
ᓯᕗᓂᔅᓴᑎᓐᓂ. ᐊᑐᐊᒐᑦ, ᐊᖏᖅᑕᐅᓚᐅᕐᓯᒪᔪᑦ ᐅᑐᐱᕆ 
2016ᖑᑎᓪᓗᒍ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᕕᔾᔪᐊᕐᓂᖓᓐᓂ 
ᐊᕐᕌᒍᒐᓴᓐᓂᑦ ᐃᖅᑲᓇᐃᔮᖑᓚᐅᖅᑎᓪᓗᒋᑦ, ᐱᔾᔪᑎᖃᖅᑐᑎᒃ 
ᒪᑯᓂᖓ ᐱᓪᓗᐊᑕᐅᔪᓂᑦ: ᐊᐅᓚᓃᑦ, ᓯᕕᑐᔪᒧᑦ-ᐋᖅᑭᓯᒪᔪᒥᒃ 
ᓄᐊᑕᐅᓂᕆᓂᐊᖅᑕᖏᓐᓂᒃ, ᐃᑲᔫᑎᓂᑦ ᐊᒻᒪᓗ 
ᐱᕚᓪᓕᕈᑎᔅᓴᓂᑦ ᐃᓄᓐᓄᑦ. 
 
ᐊᑐᐊᒐᑦ ᐊᕐᕌᒍᑕᒫᑦ ᑮᓇᐅᔭᓂᑦ ᐃᓯᖅᑎᑦᑎᕙᑦᑐᑦ 
ᐊᑐᖅᑕᐅᖃᑦᑕᕆᐊᓕᓐᓂᑦ ᑲᔪᓯᑎᑦᑎᓂᐊᕐᓂᕐᒧᑦ 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᕆᔭᕆᐊᓕᖏᓐᓂᒃ 
ᐊᒻᒪᓗ ᐃᑲᔫᑎᒋᒋᐊᓕᖏᓐᓂᒃ ᐊᑕᐅᑦᑎᑯᓪᓗ 
ᐃᑲᔫᑎᖃᖃᑦᑕᕆᓪᓗᑎᒃ ᓯᕕᑐᔪᒧᑦ-ᐋᖅᑭᓯᒪᔪᒧᑦ 
ᓄᐊᑕᐅᕙᓪᓕᐊᓂᐊᖅᑐᓂᑦ ᑲᑐᔾᔨᖃᑎᒌᒃᑯᑦ 
ᓯᕗᓂᔅᓴᖓᓐᓄᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ ᐃᓅᓯᓕᕆᓂᕐᒧᑦ 
ᐃᑲᔫᑎᒋᕙᑦᑕᖏᓐᓄᑦ. ᑲᑐᔾᔨᖃᑎᒌᒃᑯᑦ ᐊᐅᓚᓂᖃᓲᖑᒻᒪᑕ 
ᑕᒪᒃᑮᓐᓂᒃ ᐃᓘᓐᓇᖏᓐᓅᖓᔪᓂᑦ ᑮᓇᐅᔭᓂᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᑦ.

ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐋᖅᑮᒍᑕᐅᓯᒪᔪᑦ ᓄᑖᓂᑦ 
ᑮᓇᐅᔭᓂᑦ ᑲᑐᔾᔨᖃᑎᒌᒃᑯᓐᓄᑦ, ᑐᖅᑯᖅᑕᐅᕙᓪᓕᐊᔪᓂᑦ 
ᑮᓇᐅᔭᓂᑦ ᐊᒻᒪᓗ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ:

• ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐋᖅᑭᓱᖅᑕᐅᓯᒪᔪᑦ 
ᑮᓇᐅᔭᓂᑦ ᐱᕈᕐᐸᓪᓕᐊᑎᑦᑎᖁᓪᓗᒋᑦ ᓯᕗᓂᔅᓴᑎᓐᓄᑦ 
ᑐᕌᖓᔪᓂᑦ.  

• ᐃᑲᔫᓯᐊᔅᓴᑦ ᑮᓇᐅᔭᑦ ᐊᑐᖅᑕᐅᓲᑦ 
ᐱᔨᑦᑎᕋᐅᑎᖃᖃᑦᑕᓂᕐᒧᑦ ᐃᑲᔫᑎᓂᑦ ᐃᓄᓐᓄᑦ. 

ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ ᐱᕈᕐᐸᓪᓕᐊᑎᓪᓗᒋᑦ 
ᑮᓇᐅᔭᑦ ᐃᓯᕐᐸᑦᑐᑦ ᑖᒃᑯᓇᙵᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᑐᕌᖃᑦᑕᕐᖓᑕ ᐊᒥᓱᕈᒃᑲᓐᓂᖃᑦᑕᓂᐊᕐᖓᑕ 
ᐃᑲᔫᑎᐅᕙᑦᑐᓄᑦ ᐃᓄᓐᓄᑦ. 
 
ᓄᐊᑦᑎᕙᓪᓕᐊᓗᑎᒃ ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ 
ᐊᖅᑯᑎᒋᓗᒋᑦ, ᑲᑐᔾᔨᖃᑎᒌᒃᑯᑦ ᓂᕆᐅᑦᑐᑦ ᓈᒻᒪᑦᑐᓂᑦ 
ᐃᑲᔫᑎᔅᓴᖃᐃᓐᓇᕐᓂᐊᕆᐊᔅᓴᖅ ᐃᓄᓐᓄᑦ ᑐᕌᖓᔪᓂᑦ, 
ᑮᓇᐅᔭᐃᑦ ᐃᓯᕐᐸᑦᑐᑦ ᖃᑦᑏᓐᓇᐅᓂᕐᓴᒐᓗᐊᕋᐃᑉᐸᑕ. 
ᐊᑐᐊᒐᑦ ᐃᑲᔫᑎᖃᖃᑦᑕᕐᒥᔪᑦ ᐃᓄᐃᑦ 
ᑐᕚᖃᙱᓂᕐᓴᐅᖃᑦᑕᓂᐊᕐᖓᑕ ᓯᓚᑖᓃᑦᑐᓂᑦ 
ᑮᓇᐅᔭᖃᖅᑎᑦᑎᕙᑦᑐᓂᑦ ᓯᕗᓂᔅᓴᑎᓐᓄᑦ 
ᐱᕙᓪᓕᐊᓂᑦᑎᓐᓂ ᐋᖅᑭᔅᓱᐃᒍᑕᐅᓪᓗᑎᒃ ᑕᕝᕙᓂ ᐃᓗᐊᓂ 
ᑮᓇᐅᔭᓂᑦ ᐃᓯᕐᐸᑦᑐᓂᑦ ᐃᑲᔫᓯᐊᔅᓴᓄᑦ ᐃᑲᔫᑎᔅᓴᓄᓪᓗ.

ᖃᐅᓱᐃᑦᑐᖅ ᒥᕐᖑᐃᓯᕐᕕᒃ ᐊᒻᒪᓗ 
ᑕᓪᓗᕈᑎᐅᑉ ᐃᒪᖓ ᓴᐳᔾᔨᕕᒃ 

ᐋᒡᒌᓯ ᖁᕕᐊᓇᓪᓚᕆᑦᑐᐊᓘᓯᒪᒻᒪᑦ ᑕᖅᑭᑎᓐᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐱᔾᔪᑎᒋᓪᓗᒍ
ᑲᑐᔾᔨᖃᑎᒌᕝᕕᕗᑦ ᖁᕕᐊᓲᑎᖃᕈᓐᓇᕐᓯᒪᒻᒪᑕ ᒪᕐᕉᓐᓂᒃ ᐱᒻᒪᕆᐊᓘᓐᓂᒃ 
ᑲᔪᓯᑎᑕᐅᓚᐅᖅᑑᓐᓂᒃ: ᒪᑐᐃᖅᑕᐅᓂᖓ ᖃᐅᓱᐃᑦᑐᖅ ᒥᕐᖑᐃᓯᕐᕕᐅᑉ 
ᖃᐅᓱᐃᑦᑐᕐᒥ ᐊᒻᒪᓗ ᓇᓗᓇᐃᖅᑕᐅᓂᖓ ᑭᓪᓕᒋᓂᐊᖅᑕᖓᑕ 
ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᐅᑉ ᒥᑦᑎᒪᑕᓕᒻᒥ.    

ᑖᒃᑯᐊ ᑕᒪᒃᑮᒃ ᑲᒪᒋᔭᐅᓚᐅᖅᑑᒃ ᐱᔭᕇᖅᑕᐅᓚᐅᖅᑑᒃ 
ᑲᑐᔾᔨᖃᑎᖃᖅᑐᑎᒃ ᒥᕐᖑᐃᓯᕐᕕᓕᕆᔨᒃᑯᓐᓂ ᑲᓇᑕᒥ, 
ᑲᔪᓯᑎᑕᐅᔪᓐᓇᓚᐅᖅᑑᒃ ᐊᔅᓱᕈᐊᖃᕐᓯᒪᓂᖏᓐᓄᑦ 
ᑐᓂᓯᒪᓂᕆᓚᐅᖅᑕᖏᓐᓄᓪᓗ ᐃᓄᐃᑦ 
ᖁᑦᑎᑦᑐᒥᐅᑦ ᐊᔅᓱᕈᐊᖃᕐᓯᒪᒻᒪᑕ ᐊᕐᕌᒍᒐᓴᓐᓂᑦ 
ᓴᐳᔾᔨᕕᓕᐊᖑᓇᓱᓐᓂᖏᓐᓂᒃ.  

ᒫᓐᓇ, ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ 
ᖃᐅᓱᐃᑦᑐᓕᐊᒃᑲᓐᓂᓛᖅᑐᑦ ᑐᑭᓯᒋᐊᕐᕕᖃᕆᐊᖅᑐᕐᓗᑎᒃ 
ᖃᐅᓱᐃᑦᑐᕐᒥᐅᓂᑦ ᐱᔾᔪᑎᒋᓪᓗᒋᑦ ᖃᐅᓱᐃᑦᑐᕐᒥ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ 
(ᐊᖏᕈᑏᑦ).  

ᑕᓪᓗᕈᑎᐅᑉ ᐃᒪᖓ, ᑲᑐᔾᔨᖃᑎᒌᒃᑯᑦ ᑲᓇᑕᐅᓪᓗ 
ᒐᕙᒪᒃᑯᖏᑦ ᐱᔭᕇᕐᕕᔅᓴᓖᑦ ᒫᑦᓯ 2019ᒥ 
ᐋᔩᕋᕈᑎᖃᕐᓂᕐᒥᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓂᑦ. ᑲᑐᔾᔨᖃᑎᒌᒃᑯᑦ 
ᓇᓗᓇᐃᕐᓯᕕᐅᓯᒪᔪᑦ ᑲᓇᑕᐅᑉ ᐊᖏᔪᖅᑳᕐᔪᐊᖓᓐᓄᑦ 
ᑐᕉᑑ “ᐃᓘᓐᓇᑎᒃ-ᒐᕙᒪᒃᑯᑦ” ᐱᓇᓱᐊᕈᑎᖃᓛᕐᓂᖏᓐᓂᒃ 
ᑖᒃᑯᐊ ᐊᖏᕈᑏᑦ ᐱᔾᔪᑎᒋᓪᓗᒋᑦ, ᐃᒫᒃ ᑐᑭᓕᒃ ᐃᓘᓐᓇᑎᒃ 
ᒐᕙᒪᑐᖃᒃᑯᓐᓂ ᐊᓪᓚᕝᕖᑦ ᑲᒪᒋᔭᖃᕆᐊᓖᑦ ᐃᓚᒋᔭᐅᓗᑎᒃ 
ᐃᒪᕐᒥᐅᑕᓕᕆᔨᒃᑯᑦ, ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᑐᖃᒃᑯᑦ ᐃᖅᑲᓇᐃᔭᖃᑎᒌᓛᕐᖓᑕ 
ᐊᑕᐅᓯᐅᖃᑎᒌᓪᓗᑎᒃ ᑕᓪᓗᕈᑎᐅᑉ ᐃᒪᖓᓄᑦ 
ᐊᖏᕈᑎᓕᕆᓂᕐᒥ ᑲᑐᔾᔨᖃᑎᖃᕐᓗᑎᒃ ᑲᑐᔾᔨᖃᑎᒌᒃᑯᓐᓂ.  

ᓂᕆᐅᒋᔭᔅᓴᐅᓂᐊᖅᑐᓂᑦ ᐃᓄᓐᓄᑦ ᑕᒫᓂ ᓄᓇᓕᓐᓄᑦ. 

ᐋᖅᑭᓱᖅᑕᐅᓯᒪᓂᖏᑦ ᖃᐅᓱᐃᑦᑐᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ ᑐᙵᕕᓕᐅᕈᑕᐅᓯᒪᕗᑦ 
ᐃᓄᓐᓄᑦ ᖁᑦᑎᑦᑐᒥᐅᓄᑦ ᐊᒻᒪᓗ ᖃᐅᓱᐃᑦᑐᕐᒥᐅᓄᑦ 
ᐱᕚᓪᓕᕈᑎᖃᐃᓐᓇᖃᑦᑕᖁᓪᓗᒋᑦ ᒥᕐᖑᐃᓯᕐᕕᒻᒥᑦ ᑕᒫᙵᑦ 
ᐅᓪᓗᒥ ᓯᕗᓂᕆᓂᐊᖅᑕᑎᓐᓂᓪᓗ.

ᐊᖏᖃᑎᒌᒍᑦ ᓇᓗᓇᐃᒃᑯᑕᐅᕗᖅ ᐋᖅᑭᑦᑕᐅᓂᖓ, 
ᐊᐅᓚᑕᐅᓂᖓ ᐊᐅᓚᓂᕆᓂᐊᖅᑕᖓᓗ ᖃᐅᓱᐃᑦᑑᑉ 
ᐊᑕᓂᐊᕐᖓᑦ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓄᑦ. 
ᓴᐳᔾᔨᒍᑕᐅᓂᐊᕐᖓᑦ ᓂᕐᔪᑎᓄᑦ ᓇᔪᒐᓪᓗᐊᑕᐅᕙᑦᑐᓂᑦ ᐊᒻᒪᓗ 
ᐊᖅᑯᑕᐅᕙᑦᑐᓂᑦ, ᓄᕐᕆᐅᕐᕕᐅᕙᑦᑐᓂᑦ, ᐅᑭᐊᓪᓕᕕᐅᕙᑦᑐᓂᓪᓗ 
ᓄᖑᓕᕐᓂᕋᖅᑕᐅᓯᒪᔪᓄᑦ ᖁᑦᑎᑦᑑᑉ ᑐᑦᑐᖏᓐᓄᑦ, ᐊᒻᒪᓗᑦᑕᐅᖅ 
ᓇᔪᒐᕆᕙᑦᑕᖏᓐᓂᒃ ᐅᒥᖕᒪᐃᑦ, ᐅᑭᐅᖅᑕᖅᑐᒥ ᐊᒪᖅᑯᐃᑦ, 
ᑎᕆᒐᓐᓂᐊᑦ, ᐊᕕᙵᐃᑦ ᐅᑲᓖᓪᓗ. ᐃᓘᓐᓇᑎᒃ, ᐱᒻᒪᕆᐊᓘᒻᒪᑕ 
ᓄᓇᒥᐅᑕᐅᓪᓗᑎᒃ ᐃᓄᓐᓄᑦ ᓄᓇᓕᓐᓄᑦ.

ᓯᕗᓂᔅᓴᑎᓐᓄᑦ ᑕᑯᓐᓈᕐᓂᖅ ᑭᖑᕚᕆᓂᐊᖅᑕᕗᑦ 
ᐱᔾᔪᑎᒋᓪᓗᒋᑦ, ᖃᐅᓱᐃᑦᑐᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ ᒪᑭᒪᓇᓱᐊᕈᑎᔅᓴᓂᑦ 
ᓴᖅᑭᑎᑦᑎᒻᒪᑕ ᐃᓄᓐᓄᑦ ᐱᓕᕆᔪᓐᓇᕐᓯᕙᓪᓕᐊᓂᕐᒧᑦ 
ᐊᒻᒪᓗ ᐱᕚᓪᓕᕈᑎᖃᕈᓐᓇᓂᕐᒧᑦ ᐃᖅᑲᓇᐃᔮᔅᓴᓂᑦ ᐊᒻᒪᓗ 
ᐱᓕᕆᕕᖃᕐᓂᕐᒧᑦ ᐱᓇᓱᐊᕋᔅᓴᓂᑦ ᒥᕐᖑᐃᓯᕐᕕᓕᕆᓂᕐᒨᖓᔪᓂᑦ.   

ᑖᔅᓱᒪ ᒪᑐᐃᖅᑕᐅᓂᖓ ᖃᐅᓱᐃᑦᑑᑉ ᐃᒫᒃ ᑐᑭᓕᒃ 
ᐃᖅᑲᓇᐃᔮᖑᓪᓚᕆᒋᐊᖃᕐᓂᐊᕐᖓᑕ ᑖᒃᑯᐊ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ 
ᑲᔪᓯᑎᑕᐅᒋᐊᓕᕐᓗᑎᒃ. ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ ᒫᓐᓇ 
ᐃᖅᑲᓇᐃᔭᖃᑎᓖᑦ ᖃᐅᓱᐃᑦᑐᕐᒥᐅᓂᑦ ᐅᖃᖃᑎᒌᒍᑎᖃᕋᔭᖅᑐᑎᒃ 
ᖃᓄᖅ ᑲᔪᓯᑎᑦᑎᒍᒪᒐᔭᙳᐊᕐᒪᖔᑕ ᐊᑐᓕᖅᑎᑦᑎᓗᑎᒃ 
ᑕᒪᒃᑯᓂᖓ ᐃᖅᑲᓇᐃᔮᖑᔭᕆᐊᖃᕐᓂᐊᖅᑐᓂᑦ. 

ᖃᐅᓱᐃᑦᑐᖅ ᓇᓗᓇᐃᒃᑯᑕᐅᒻᒪᑦ ᐃᑲᔫᑎᖃᕐᓯᒪᓂᖏᓐᓄᑦ 
ᐃᓄᐃᑦ ᑲᓇᑕᒥ ᐊᑐᖅᑕᐅᖃᑦᑕᕐᓯᒪᔪᓄᑦ, ᑲᓇᑕᐅᔾᔪᑎᖓᓄᑦ 
ᐊᒻᒪᓗ ᐊᐅᓚᑦᑎᕕᖃᕐᓂᖓᓄᑦ ᐅᑭᐅᖅᑕᖅᑐᒥ. ᑖᓐᓇ 
ᒥᕐᖑᐃᓯᕐᕕᒃ ᖃᐅᔨᒪᔾᔪᑕᐅᓂᐊᓕᖅᑐᖅ ᑲᔪᓯᑎᑦᑎᒍᓐᓇᓂᑦᑎᓐᓂᒃ 
ᑲᑐᔾᔨᖃᑎᒌᖃᑦᑕᕈᑦᑕ ᐃᓱᒪᒋᓪᓗᒍ ᓴᐃᒻᒪᖃᑎᒌᓐᓂᖅ. 
ᖃᐅᓱᐃᑦᑐᖅ ᐊᒻᒪᓗ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ ᐱᒻᒪᕆᐅᓪᓗᑎᒃ ᐃᓚᒋᔭᐅᒻᒪᑕ 
ᐱᒋᐊᖅᑎᓯᒪᔭᑦᑎᓐᓄᑦ ᑐᓂᓯᒪᓂᐊᖅᑐᒋᑦ ᐃᓄᓐᓄᑦ ᑕᒫᓂ 
ᓄᓇᓕᓐᓄᑦ.

ᖃᐅᓱᐃᑦᑐᖅ ᒥᕐᖑᐃᓯᕐᕕᒃ ᓇᓗᓇᐃᒃᑯᑕᐅᒻᒪᑦ ᐃᓘᓐᓇᖏᓐᓄᑦ 
ᐱᓇᓱᐊᕈᑎᒋᓯᒪᔭᖏᓐᓄᑦ ᐃᓄᐃᑦ, ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ, ᐱᒻᒪᕆᐅᒻᒪᑦ ᖃᐅᔨᒪᔭᐅᔭᕆᐊᖃᕐᖓᑦ 
ᒪᑐᐃᖅᑕᐅᓂᕆᔪᔭᖓ ᑖᔅᓱᖓ ᒥᕐᖑᐃᓯᕐᕕᐅᑉ ᑲᔪᓯᒐᔭᓚᐅᙱᒻᒪᑦ 
ᐱᓇᓱᐊᕈᑎᖃᓚᐅᙱᑉᐸᑕ ᐃᓄᐃᑦ ᖁᑦᑎᑦᑐᒥᐅᑦ. ᓄᓇᓖᑦ ᓲᕐᓗ 
Hᐊᒪᓚᒃᑯᖏᑦ ᖃᐅᓱᐃᑦᑐᕐᒥᐅᑦ ᐱᓇᓱᐊᕈᑎᖃᓯᒪᓪᓚᕆᒻᒪᑕ 
ᑭᓪᓕᒋᓂᐊᖅᑕᖓᓂᒃ ᒥᕐᖑᐃᓯᕐᕕᐅᑉ ᓇᓗᓇᐃᕐᓯᒪᑦᑎᐊᓂᐊᕐᖓᑦ 
ᓴᐳᑎᔭᐅᓯᒪᐃᓐᓇᓂᐊᕐᓂᖏᓐᓂᒃ ᖁᑦᑎᑦᑐᒥ ᑐᑦᑐᐃᑦ ᐊᒻᒪᓗ 
ᓇᔪᒐᕆᕙᑦᑕᖏᑦ.  

ᑭᓯᐊᓂᓕ, ᐱᒻᒪᕆᐅᓯᒋᐊᓚᐅᕐᓯᒪᕗᖅ ᖃᐅᓱᐃᑦᑐᖅ ᒥᕐᖑᐃᓯᕐᕕᐅᑉ 
ᓯᕗᓂᐊᒍᑦ 1950ᖏᓐᓂ ᐃᓄᐃᑦ ᐊᐅᓪᓛᖅᑎᑕᐅᒻᒪᑕ 
ᖃᐅᓱᐃᑦᑐᕐᒧᑦ. ᑕᒪᓐᓇ ᐱᒻᒪᕆᐊᓘᓪᓗᓂ ᐱᖅᑯᓯᖅᑎᒍᑦ 
ᐊᑐᖅᑕᐅᖃᑦᑕᕐᓯᒪᒻᒪᑦ ᓇᓕᑐᐃᓐᓇᖏᓐᓄᑦ ᐃᓄᓐᓄᑦ 
ᓄᓇᓕᐅᔪᓄᑦ ᐊᕐᕌᒍᓂᑦ ᐊᓂᒍᖅᑐᓂᑦ. 4,500 ᐊᕐᕌᒍᑦ ᐊᓂᒍᖅᑐᑦ 
ᑕᐃᔅᓱᒪᓂᑐᖄᓗᒃ ᐃᓄᒋᐊᙵᒥᓃᑦ ᐱᖓᓱᑦ ᑐᖏᓕᕇᑦ ᑕᒫᓂ 
ᓄᓇᖃᖅᑐᑐᖃᐅᓯᒪᒻᒪᑕ. 
 
ᓂᕐᔪᑏᑦ ᑕᒫᓂ ᐊᓐᓇᐅᒪᑎᑦᑎᓯᒪᒻᒪᑕ ᓂᕿᒋᔭᐅᓪᓗᑎᒃ 
ᐃᓄᓐᓄᑦ ᐊᕐᕌᒍᒐᓴᕐᔪᐊᕌᓗᓐᓂᑦ. ᒥᕐᖑᐃᓯᕐᕕᕈᖅᑎᑕᐅᓂᖓ, 
ᐊᒻᒪᓗ ᐊᐅᓚᑦᑎᖃᑎᒌᓐᓂᖏᓐᓄᑦ ᐃᓄᐃᑦ ᖁᑦᑎᑦᑐᒥᐅᑦ, 
ᑲᑐᔾᔨᖃᑎᖃᖅᑐᑎᒃ ᒐᕙᒪᑐᖃᒃᑯᓐᓂ, ᖃᐅᔨᒪᑦᑎᐊᕈᑕᐅᓂᐊᖅᑐᖅ 
ᖃᐅᓱᐃᑦᑐᖅ ᐊᒻᒪᓗ ᐊᓯᕝᕙᖏᑦ ᐃᖃᓗᒐᓱᕝᕕᒋᕙᑦᑕᖏᓪᓗ 
ᐊᑐᖅᑕᐅᖏᓐᓇᖃᑦᑕᓂᐊᕐᓂᖏᓐᓂᒃ ᑭᖑᕚᖏᓐᓄᑦ ᓯᕗᓂᔅᓴᑎᓐᓂ.  

ᐃᓄᐃᑦ ᖃᐅᔨᒪᔭᑐᖃᖏᑦ - ᐊᒻᒪᓗ ᐃᓄᐃᑦ 
ᐅᓂᒃᑳᕆᖃᑦᑕᕐᓯᒪᔭᖏᑎᒍᑦ ᐅᖃᐅᓯᒃᑯᑦ ᐱᒻᒪᕆᐅᒻᒪᑕ 
ᐊᐅᓚᑕᐅᖃᑦᑕᕐᓂᖏᓐᓄᑦ ᑕᐃᔅᓱᒪᓂᓴᐃᑦ ᐃᑦᑕᕐᓂᓴᐃᓪᓗ 
ᒥᕐᖑᐃᓯᕐᕕᒻᒦᑦᑐᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᒻᒧᐊᓃᒻᒪᑕ 
ᑐᑭᓕᐅᖅᑕᐅᖃᑦᑕᕐᓂᖏᓐᓄᑦ ᐊᑐᖅᑕᐅᖃᑦᑕᕐᓯᒪᔪᑐᖃᐃᑦ 
ᖃᐅᓱᐃᑦᑐᖅ ᒥᕐᖑᐃᓯᕐᕕᒻᒥ. ᖁᕕᐊᓱᓪᓚᕆᑉᐳᒍᑦ 
ᖃᐅᔨᑎᑦᑎᔭᕆᐊᔅᓴᖅ ᑕᒪᒃᑯᓂᖓ ᖃᐅᔨᒪᔭᐅᓕᕐᐸᓪᓕᐊᓯᒪᔪᓂᑦ 
ᑭᖑᕚᕇᓄᑦ ᐃᓄᓐᓄᑦ ᑲᑐᔾᔨᖃᑎᒋᕙᑦᑕᑎᓐᓄᑦ 
ᒥᕐᖑᐃᓯᕐᕕᓕᕆᔨᒃᑯᓐᓂ ᑲᓇᑕᒥ ᑕᐃᒫᒃ ᖃᐅᔨᒪᑦᑎᐊᕐᓂᐊᕋᑦᑕ 
ᐊᐅᓚᑕᐅᑦᑎᐊᓂᐊᕐᓂᖓᓂᒃ ᖃᐅᓱᐃᑦᑑᑉ ᕿᑐᕐᖓᑎᓐᓄᑦ 
ᕿᑐᕐᖓᖏᓐᓄᓪᓗ.

ᐃᓕᓴᕆᔭᐅᓯᒪᔪᓄᑦ ᒪᑐᐃᖅᑕᐅᓂᕆᔪᔭᖓ ᖃᐅᓱᐃᑦᑐᖅ 
ᒥᕐᖑᐃᓯᕐᕕᐅᑉ ᐊᑑᑎᖃᓪᓚᕆᒻᒪᑦ ᐱᔾᔪᑎᒋᓪᓗᒍ ᐃᓄᓐᓂᑦ 
ᐱᕕᖃᖅᑎᑦᑎᓂᐊᕐᖓᑦ ᓄᑖᓂᑦ ᐱᓕᕆᖃᑎᑖᕐᐸᓪᓕᐊᓂᕐᒥᒃ 
ᐊᒻᒪᓗ ᑐᙵᕕᒋᓂᐊᖅᑕᖏᓐᓂᒃ ᓯᕗᓂᔅᓴᖃᑦᑎᐊᓂᕐᓴᐅᖁᓪᓗᒋᑦ. 
ᖃᐅᓱᐃᑦᑐᖅ ᒥᕐᖑᐃᓯᕐᕕᒃ ᓇᓗᓇᐃᒃᑯᑕᐅᒻᒪᑦ ᓯᕗᓕᑦᑎᓐᓄᑦ 
ᐊᒻᒪᓗ ᐃᑉᐱᒍᓱᑦᑎᐊᕐᓂᕆᓯᒪᔭᖏᓐᓄᑦ ᐆᒪᔪᓐᓇᖅᑐᓕᒫᓂᑦ 
ᐊᕙᑎᖓᓂᓪᓗ. ᐅᔾᔨᕈᓱᑦᑎᐊᕐᒥᔪᖓ ᐊᔅᓱᕈᖃᑦᑕᕐᓯᒪᓂᒥᓂᖏᓐᓂᒃ 
ᐃᓄᐃᑦ ᖁᑦᑎᑦᑐᒥᐅᑦ ᐊᐅᓪᓛᖅᑎᑕᐅᒻᒪᑕ ᖃᐅᓱᐃᑦᑐᕐᒧᑦ 
- ᑭᓯᐊᓂ ᑕᑯᓐᓈᓗᐊᙳᐊᖅᑕᕋᓕ ᓯᕗᓂᔅᓴᑎᓐᓂ 

ᖃᐅᓱᐃᑦᑐᖅ ᒥᕐᖑᐃᓯᕐᕕᒃ ᖃᐅᓱᐃᑦᑐᕐᒥ

ᑕᓪᓗᕈᑎᐅᑉ ᐃᒪᖓ - 
ᐃᓚᒋᔭᐅᓂᐊᓕᕆᕗᖅ ᓇᓗᓇᐃᒃᑯᑕᐅᔪᓄᑦ 
ᐊᑐᖅᑕᐅᖃᑦᑕᕐᓯᔪᓄᑦ 

ᐊᑐᐃᓐᓇᖁᓪᓗᒋᑦ ᐃᓕᖅᑯᓯᑦᑎᓐᓄᑦ, ᐱᖅᑯᓯᑦᑎᒍᑦ 
ᐃᓅᓯᕆᕙᑦᑕᑎᓐᓄᑦ ᐊᒻᒪᓗ ᐊᓐᓇᐅᒪᔭᕆᐊᖃᕐᓂᑎᓐᓄᑦ. 
  
ᐃᓄᐃᑦ ᓴᐳᔾᔨᓂᕐᒥᒃ ᐊᑐᓯᓯᒪᒻᒪᑕ ᑕᓪᓗᕈᑎᐅᑉ 
ᐃᒪᖓᓂ ᐱᒋᐊᖅᑐᑎᒃ ᑕᒫᓂ 1960 1970ᒥᓗ 
ᐊᒻᒪᓗ ᐸᕐᓇᐅᑎᓕᐅᕈᑕᐅᓯᓚᐅᕐᓯᒪᓪᓗᓂ ᓯᕗᓪᓕᕐᐹᒥ 
ᑕᓪᓗᕈᑎᐅᑉ ᐃᒪᖓᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ 
1990ᑎᓪᓗᒍ. ᐅᓪᓗᒥ ᓇᓗᓇᐃᖅᑕᐅᓂᖓ ᑲᔪᓯᕗᖅ 
ᐱᔭᕇᖅᑕᐅᓂᖏᓐᓄᑦ ᐃᖅᑲᓇᐃᔮᕆᓯᒪᔭᖏᑦ ᐊᕐᕌᒍᒐᓴᓐᓂᑦ 
ᐃᓄᐃᑦ ᐊᑐᖅᑎᑦᑎᒋᐊᒃᑲᓐᓂᕈᒪᓂᕐᒧᑦ ᓴᐳᔾᔨᒍᒪᓂᕐᒧᓪᓗ 
ᐊᑲᕐᕆᕕᒋᔪᒪᕙᑦᑕᑎᓐᓂᒃ ᑕᒪᔅᓱᒥᖓ.

ᐱᒻᒪᕆᐅᔾᔪᑎᖏᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ

ᒫᓐᓇ, ᐋᖅᑭᑦᑕᐅᓂᖏᓐᓄᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ ᑕᓪᓗᕈᑎᐅᑉ ᐃᒪᖓᓄᑦ, 
ᐃᓄᐃᑦ ᑕᒫᓂᒥᐅᑦ ᐱᕚᓪᓕᕈᑎᖃᐃᓐᓇᖃᑦᑕᓂᐊᕐᖓᑕ 
ᑕᒪᔅᓱᒪᙵᑦ ᑕᕆᐅᕐᒥ ᐊᒻᒪᓗ ᐱᕙᓪᓕᐊᒍᑎᖃᕐᓗᑎᓪᓗ 
ᒪᑭᑉᐸᓪᓕᐊᒍᑎᖃᕐᓗᑎᓪᓗ ᓯᕗᓂᔅᓴᑎᓐᓂ. 

ᑖᒃᑯᐊ ᐊᑦᑐᖅᑕᐅᓂᖏᓐᓄᑦ ᐊᖏᕈᑏᑦ 
ᖃᐅᔨᒪᑦᑎᐊᕈᑕᐅᓂᐊᖅᑐᑦ ᐃᓄᐃᑦ ᑕᒫᓂᒥᐅᑦ 
ᐊᐅᓚᔾᔪᑎᔅᓴᖃᕐᓂᖏᓐᓂᒃ ᐱᓇᓱᐊᕈᑎᔅᓴᖃᕐᓂᖏᓐᓂᒃ 
ᐊᑐᕆᐊᖃᖅᑕᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑲᔪᓰᓐᓇᕈᑎᔅᓴᖓᓐᓂᒃ ᓯᕗᓂᔅᓴᑎᓐᓂ ᖁᑦᑎᑦᑐᒥ. ᑕᒪᒃᑯᐊ 
ᐊᐅᓚᔾᔪᑎᔅᓴᐃᑦ ᐃᑲᔫᑎᖃᕋᔭᖅᑐᑦ ᐊᑐᕆᐊᖃᕋᔭᖅᑕᖏᓐᓄᑦ 
ᖁᑦᑎᑦᑐᒥᐅᑦ ᐊᒻᒪᓗ ᐊᑐᖃᑦᑕᕈᓐᓇᓂᐊᕐᖓᑕ 
ᑕᓪᓗᕈᑎᐅᑉ ᐃᒪᖓᓂ ᐊᒻᒪᓗ ᐃᖏᕐᕋᖃᑦᑕᕈᓐᓇᕐᓗᑎᒃ 
ᓇᓕᐊᓐᓄᕋᖃᑦᑕᕐᓗᑎᒃ ᐅᖓᓯᒌᑦᑐᒡᒍᑎᓂᑦ ᓄᓇᓕᓐᓂᑦ.   

ᐃᓄᐃᑦ ᖁᑦᑎᑦᑎᒥᐅᑦ ᑐᓚᑦᑕᕐᕕᓕᐅᒃᑲᓐᓂᖁᔨᓯᒪᒻᒪᑕ ᐊᒻᒪᓗ 
ᐅᒥᐊᕋᓛᖑᓂᕐᓴᓄᑦ ᐄᒐᕐᕕᓕᐅᖃᑦᑕᖁᔨᓯᒪᓪᓗᑎᓪᓗ ᐊᕐᕌᒍᓂᑦ 
ᐊᒥᓱᓂᑦ. ᒥᑦᑎᒪᑕᓕᒻᒥᐅᑦ ᓴᓇᔭᐅᒋᐊᖁᔨᖃᑦᑕᕐᓯᒪᒻᒪᑕ 
ᖃᖓᑕᓲᓄᑦ ᑐᖅᑲᑕᕐᕕᐊᓂᑦ ᐊᑲᕐᕆᓂᕐᓴᐅᖁᓪᓗᒋᑦ ᑎᑭᑉᐸᑦᑐᑦ 
ᓄᓇᖓᓐᓄᑦ ᐊᐅᓪᓚᐸᑦᑐᓪᓗ ᓄᓇᖓᓐᓂ.

ᑕᒫᓂ ᐊᖏᓂᖃᐸᓗᑦᑐᓂ 110,000 ᑭᑉᐹᕆᑦᑐᓂᑦ ᑭᓛᒥᑕᓂᑦ 
ᐆᑦᑑᑎᑎᒍᑦ, ᑕᓪᓗᕈᑎᐅᑉ ᐃᒪᖓ ᐊᖏᓂᖃᐸᓗᑦᑐᖅ 
ᒪᕐᕈᐊᑎᓪᓗᐊᖅᑐᒍᖃᐃ ᓅᕙ ᓯᑰᓴᐅᑉ ᐊᖏᓂᖓ 
ᑕᐃᒪᓐᓇᓪᓗᐊᑎᒋᐸᓗᒃ.

ᑕᒪᓐᓇ ᑲᒪᒋᔭᐅᔪᓐᓇᕐᓯᒪᔪᖅ ᐱᔾᔪᑎᒋᓪᓗᒋᑦ 
ᐃᓱᒪᒋᓚᐅᕐᓯᒪᔭᖏᑦ ᑲᔪᓯᑎᑕᐅᖁᒐᔭᙳᐊᖅᑐᖏᑦ 
ᐃᓄᐃᑦ ᓲᕐᓗ ᐅᑯᐊᑎᑐᑦ ᔮᓐ ᐊᒪᕈᐊᓕᒃ, ᓛᕆ ᐊᐅᓪᓚᓗᒃ 
ᐊᒻᒪᓗ ᓵᒻ ᐅᒥᒃ. ᑖᒃᑯᐊ ᐃᓄᐃᑦ ᐊᒻᒪᓗ ᑕᐃᒪᐃᒃᑯᐊᖏᑦ 
ᐃᓱᒪᒋᔭᖃᓚᐅᕐᓯᒪᒻᒪᑕ ᑲᔪᓯᑎᒍᒥᓇᖅᑐᒥᒃ ᑕᓪᓗᕈᑎᐅᑉ 
ᐃᒪᖓ ᓴᐳᑎᔭᐅᓯᒪᓛᖁᓪᓗᒍ ᕿᑐᕐᖓᖏᑦ ᕿᑐᕐᖓᖏᓪᓗ 
ᐱᔾᔪᑎᒋᓪᓗᒋᑦ.

ᐱᓇᓱᐊᒐᖃᓚᐅᕐᓯᒪᒻᒪᑕ ᖃᐅᔨᒪᑦᑎᐊᕈᑎᔅᓴᖏᓐᓂᒃ ᐃᓄᐃᑦ 
ᐅᓪᓗᒥ ᓯᕗᓂᔅᓴᑎᓐᓂᓗ ᓱᓕ ᐊᖑᓇᓱᖃᑦᑕᕈᓐᓇᓛᕐᓂᖏᓐᓂᒃ 
ᐃᖃᓗᒐᓱᖃᑦᑕᕈᓐᓇᓛᕐᓂᖏᓐᓂᒃ ᑕᓪᓗᕈᑎᐅᑉ ᐃᒪᖓᓂ, 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᓄᓇᕗᒥ ᐊᖏᖃᑎᒌᒍᑎᓂᑦ, 
ᑭᓯᐊᓂᓗᑦᑕᐅᖅ ᐱᕚᓪᓕᕈᑎᖃᖁᒋᓪᓗᒋᑦ ᑲᑐᔾᔭᐅᓗᓂ 
ᐊᐅᓚᑕᐅᓂᐊᕐᓂᖓᓂᒃ ᓴᐳᑎᔭᐅᓯᒪᓗᓂ. 

ᐱᒻᒪᕆᐅᓂᖓ ᑕᓪᓗᕈᑎᐅᑉ ᐃᒪᖓ ᐃᓄᓐᓄᑦ

ᑕᓪᓗᕈᑎᐅᑉ ᐃᒪᖓ ᐊᖏᔪᐊᓗᒻᒥᒃ ᐱᒻᒪᕆᐅᓂᖃᕐᖓᑦ 
ᐃᓄᓐᓄᑦ ᓄᓇᓕᓐᓄᑦ ᓯᔾᔭᖓᓂ ᐊᕙᑖᓂ ᑕᒪᔅᓱᒪ ᐃᒪᐅᑉ. 
ᑕᒪᓐᓇ, ᐃᒪᕐᒥᐅᑕᐅᕐᓂᑦ ᐆᒪᔪᖃᐅᑦᑎᐊᖅᑐᓂ, ᐃᓕᖅᑯᓯᑦᑎᓐᓄᑦ 
ᑐᙵᕕᓪᓚᕆᐅᒻᒪᑦ ᓄᓇᖓ ᐊᒻᒪᓗ ᐃᑲᔫᑎᖃᕐᓯᒪᒻᒪᑦ 
ᓄᓇᓕᖁᑎᑦᑎᓐᓄᑦ ᑕᐃᒪᙵᓂᑐᖃᕐᔪᐊᕌᓗᒃ. ᑭᖑᕚᖏᓐᓄᑦ 
ᐃᓄᐃᑦ ᑲᔪᓯᓯᒪᓪᓗᓂ ᑕᒪᒃᑯᓂᖓ ᐊᓐᓇᐅᒪᔾᔪᑎᖃᕐᓯᒪᒻᒪᑕ 
ᓂᕿᖃᖅᑐᑎᒃ ᕿᓚᓗᒐᕐᓂᑦ, ᑑᒑᓕᓐᓂᑦ, ᓇᓄᕐᓂᑦ ᐊᒻᒪᓗ 
ᓈᒪᑦᑎᐊᖅᑐᒥᒃ ᑭᓱᖃᐅᖅᑐᒥᒃ ᐊᕙᑎᖓᓂᒃ ᐃᒪᐅᑉ.  

ᓴᐳᑎᔭᐅᔭᕆᐊᖃᕐᓂᖓ ᑕᒪᔅᓱᒪ ᐱᒻᒪᕆᐊᓘᒻᒪᑦ 
ᐃᓅᓯᖏᓐᓄᑦ ᐊᒻᒪᓗ ᒪᑭᑕᓂᖏᓐᓄᑦ ᐃᓄᐃᑦ ᖁᑦᑎᑦᑐᒥᐅᑦ 
- ᑲᑦᑐᖓᒍᑕᐅᓯᒪᔪᖅ ᓄᓇᓕᖁᑎᑦᑎᓐᓄᑦ ᐊᑯᓂᐊᓗᒃ. 
ᐊᕐᕌᒍᓂᑦ 50ᐸᓗᓐᓂᑦ, ᐃᓄᐃᑦ ᐱᓇᓱᐊᕈᑎᖃᕐᓯᒪᒻᒧᑕ 
ᖃᐅᔨᒪᑦᑎᐊᕋᓱᐃᓐᓇᖅᑐᑎᒃ ᑕᒪᒃᑯᐊ ᐊᕙᑖᓃᑦᑐᑦ 

ᑕᓪᓗᕈᑎᐅᑉ ᐃᒪᖓᓄᑦ ᐊᖏᕈᑏᑦ ᐊᑎᓕᐅᖅᑕᐅᑐᐊᖅᑲᑕ ᒫᑦᓯ 2019ᖑᓕᖅᑲᑦ, 
ᑕᒪᓐᓇ ᐊᖏᓂᕐᐹᖑᓗᓂ ᓴᐳᔾᔨᕕᐅᓛᕐᖓᑦ ᓴᐳᔾᔨᕕᓕᐊᖑᓯᒪᔪᓂᑦ ᑲᓇᑕᒥ. ᑕᓪᓗᕈᑎᐅᑉ 
ᐃᒪᖓᓄᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ 
ᓇᓗᓇᐃᕈᑕᐅᓛᕐᖓᑦ ᑭᓪᓕᓕᐅᖅᑕᐅᓂᖓᓄᑦ ᑕᒪᔅᓱᒪ ᑲᓇᑕᒥ ᑕᕆᐅᑉ ᓴᐳᔾᔨᕕᐅᑉ 
ᐊᒻᒪᓗ ᓇᓗᓇᐃᔭᐃᓯᒪᓛᖅᑐᓂ ᐱᕚᓪᓕᕈᑎᔅᓴᓂᑦ ᑕᒪᑐᒧᖓ ᑐᕌᖓᔪᓂᑦ ᓴᐳᔾᔨᕕᒥ 
ᐃᓄᓐᓄᑦ ᑕᒫᓂᒥᐅᓄᑦ. 

ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ 
ᐊᖏᕈᑏᑦ ᐱᕕᖃᕈᑕᐅᒻᒪᑕ ᑲᒪᒋᔭᖃᕆᐊᕈᓐᓇᓂᕐᒧᑦ 
ᑕᒪᒃᑯᓄᖓ ᐱᑖᖑᔭᕆᐊᓕᓐᓄᑦ ᐊᒻᒪᓗ ᑕᐃᒫᒃ ᐃᓄᐃᑦ 
ᐱᕚᓪᓕᕈᑎᑖᕈᓐᓇᖁᓪᓗᒋᑦ ᐊᒻᒪᓗ ᒪᑭᒪᒋᐊᒃᑲᓐᓂᕈᓐᓇᖁᓪᓗᒋᑦ 
ᑕᓪᓗᕈᑎᐅᑉ ᐃᒪᖓᑕ ᑲᓇᑕᒥ ᓴᐳᔾᔨᕕᓕᐅᖅᑕᐅᓂᖓᓄᑦ.
  
ᐃᓘᓐᓇᑎᒃ ᒐᕙᒪᒃᑯᑦ ᐱᓇᓱᐊᕈᑎᖃᕐᓂᖓᑦ

ᑲᑐᔾᔨᖃᑎᒌᒃᑯᑦ ᖁᕕᐊᓱᑉᐳᑦ ᒐᕙᒪᑐᖃᒃᑯᑦ ‘ᒐᕙᒪᓕᒫᑦ 
ᐱᓇᓱᐊᕈᑎᖃᕐᓂᖏᓐᓂᒃ’ ᑕᒪᑐᒥᖓ ᐱᔾᔪᑎᒋᓪᓗᒍ 
ᑲᑐᔾᔨᖃᑎᒌᑦᑐᐃᓐᓇᐅᔭᕆᐊᖃᕐᓂᐊᕐᖓᑕ ᐊᒥᓱᑦ 
ᐊᓪᓚᕝᕕᐅᕙᑦᑐᑦ ᑎᑭᑕᐅᔪᒪᓂᐊᖅᑲᑕ ᑐᕌᒐᓕᐊᕆᓯᒪᔭᕗᑦ 
ᑕᓪᓗᕈᑎᐅᑉ ᐃᒪᖓᓄᑦ ᑐᕌᖓᔪᑦ.
 
ᑲᑐᔾᔨᖃᑎᒌᓐᓂᖅ ᑕᓪᓗᕈᑎᐅᑉ ᐃᒪᖓᓄᑦ ᐱᒋᐊᔪᔪᖅ 
ᑲᑐᔾᔨᖃᑎᖃᖅᑐᑕ ᒥᕐᖑᐃᓯᕐᕕᓕᕆᔨᒃᑯᓐᓂ ᑲᓇᑕᒥ - ᑭᓯᐊᓂᓕ 
ᐱᖃᑕᐅᖃᑦᑕᕆᐊᖃᕐᓂᐊᕐᖓᑕ ᐊᒻᒪᓗ ᐊᖏᕐᓯᒪᓗᑎᒃ 
ᐊᓯᖏᑦ ᐱᓕᕆᕝᕕᐅᔪᑦ ᒐᕙᒪᑐᖃᒃᑯᓐᓂ ᑎᑭᑦᑐᒪᓂᐊᕈᑦᑎᒍ 
ᐱᔾᔪᑎᕗᑦ ᐃᓚᒋᔭᐅᓗᑎᓪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ, 
ᐃᒪᕐᒥᐅᑕᐅᓕᕆᔨᒃᑯᑦ, ᐊᒻᒪᓗ, ᓄᓇᖃᖅᑐᑐᖃᓕᕆᔩᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᓕᕆᔩᑦ ᑲᓇᑕᒥ (ᐃᓄᓕᕆᔨᑐᖃᒃᑯᑦ ᑲᓇᑕᒥ).  

ᓯᕕᑦᑐᕆᐊᖅᑕᐅᓯᒪᓂᖓ ᑭᓪᓕᖓ ᑕᓪᓗᕈᑎᐅᑉ ᐃᒪᖓᑕ

ᐱᔾᔪᑎᒋᓪᓗᒋᑦ ᐱᓇᓱᐊᕈᑎᒋᓯᒪᔭᖏᑦ ᐃᓄᐃᑦ ᑕᓪᓗᕈᑎᐅᑉ 
ᐃᒪᖓ ᐊᖏᓂᕐᐹᖑᓪᓗᓂ ᓴᐳᔾᔨᕕᐅᓂᐊᕐᖓᑦ 
ᓴᐳᔾᔨᕕᓕᐊᖑᓯᒪᔪᓂᑦ ᑲᓇᑕᒥ. ᖁᑦᑎᑦᑐᒥᐅᑦ 
ᓄᓇᓖᑦ ᓲᕐᓗ ᒥᑦᑎᒪᑕᓕᒃ, ᐊᔅᓱᕈᐊᖃᕐᓯᒪᒻᒪᑕ 
ᓯᕕᑦᑐᕆᐊᖅᑕᐅᒃᑲᐃᓇᓱᐊᖅᑐᑎᒃ ᑕᓪᓗᕈᑎᐅᑉ ᐃᒪᖓᑕ 
ᓴᐳᔾᔨᕕᓕᐊᖑᓂᐊᕐᓂᖓᓂᒃ.  

ᐃᒪᐃᑦᑑᓯᒪᒻᒪᓇᐃ, ᐃᓄᐃᑦ ᖃᐅᔨᒪᔭᑐᖃᖏᑦ, ᐅᕝᕙᓘᓐᓃᑦ 
ᐃᓄᐃᑦ ᐱᖅᑯᓯᖅᑎᒍᑦ ᖃᐅᒪᔨᒪᔭᖏᑦ ᑕᓪᓗᕈᑎᐅᑉ ᐃᒪᖓᑕ 
ᒥᔅᓵᓄᑦ ᐃᑲᔫᑎᖃᕐᓯᒪᔪᑦ ᑐᑭᓯᑎᑦᑎᓂᕐᒥᒃ ᖃᓄᑎᒋ 
ᓯᕕᑐᑎᒋᔪᒥᒃ ᐃᓄᐃᑦ ᐊᑐᖃᑦᑕᕐᒪᖔᑕ ᑕᒪᔅᓱᒥᖓ ᐊᕙᑖᓂᒃ 
ᐊᒻᒪᓗ ᓯᕕᑦᑐᕆᐊᖅᑕᐅᒍᑎᒋᔪᓐᓇᕐᓯᒪᓪᓗᓂᐅᒃ ᓴᐳᔾᔨᕕᐅᑉ 

ᐅᓪᓗᒥᓗ ᖁᕕᐊᓲᑎᒋᓪᓗᑎᒍ. ᖃᐅᔨᒪᔭᖏᑦ ᐃᓄᑐᖃᐃᑦ 
ᐃᑲᔫᑎᖃᕐᓯᒪᔪᑦ ᐅᕙᑦᑎᓐᓄᑦ ᖃᓄᑎᒋ ᑕᒪᓐᓇ ᐆᒪᓂᓖᑦ 
ᓇᔪᒐᖏᑕᓗ ᐊᕙᑖ ᐊᑦᑐᐊᑎᒋᒻᒪᖔᖅ ᐃᓄᓐᓄᑦ ᓄᓇᓕᓐᓄᑦ 
ᑕᒫᓂ.

ᐊᑐᕆᐊᖃᕐᓂᓯ ᐃᓄᒃᑎᑐᑦ ᑕᐃᒎᓯᑦᑎᓐᓂᒃ

ᑭᖑᓪᓕᕐᐹᒥ, ᐱᒻᒪᕆᐅᒻᒪᑦ ᑐᑭᓯᐅᒪᔭᐅᔭᕆᐊᖃᕐᓂᖓ 
ᑕᓪᓗᕈᑎᐅᑉ ᐃᒪᖓᑕ ᑕᐃᔭᐅᔾᔪᓯᖓᑕ ᑐᑭᖓ. 
ᑕᐃᒫᔅᓴᐃᓐᓇᖅ ᐃᓄᒃᑎᑐᑦ ᑕᐃᔭᐅᔾᔪᓯᖓ ᑐᑭᖃᕐᒥᒻᒪᑦ 
ᖃᓄᕐᓗ ᑕᐃᒫᒃ ᑕᐃᔭᐅᓕᕐᓂᕐᒪᖔᖅ. ᑕᓪᓗᕈᑦ ᐃᓄᒃᑎᑐᑦ 
ᑕᐃᔭᐅᔾᔪᓯᕆᒻᒪᒍ ᑎᐊᕙᓐ ᕿᑭᖅᑕᖓ (Devon Island). 
ᐃᓄᐃᑦ ᐅᑉᐱᕆᔭᖃᓚᐅᕐᖓᑕ ᑖᓐᓇ ᕿᑭᖅᑕᖅ ᑕᓪᓗᕈᑎᑎᑐᑦ 
ᑕᐅᑦᑐᖃᕆᐊᔅᓴᖓᓂᒃ ᐃᓄᒃ ᑮᓇᖓᒍᑦ ᑐᓐᓂᖃᖅᑎᓪᓗᒍ 
ᐊᓪᓕᕈᖏᑎᒍᑦ ᑕᓪᓗᕈᑎᐅᓂᕋᖅᑕᐅᒻᒪᑕ ᑕᕝᕙ ᑖᓐᓇ ᑕᐃᒫᒃ 
ᑐᑭᖃᖅᑯᖅ. ᐃᒪᖓ ᑐᑭᓕᐅᔾᔭᐅᓯᒪᓪᓗᓂ ᑕᓪᓗᕈᑎᐅᒡᒎᖅ 
ᐃᒪᖓ. 

ᐅᕙᑦᑎᓐᓄᑦ ᐱᒻᒪᕆᐊᓘᒻᒪᑦ ᐊᑎᑐᖃᖓ ᑖᔅᓱᒪ ᓴᐳᔾᔨᕕᐅᑉ 
ᐅᓪᓗᒥ. ᑕᓪᓗᕈᑎᐅᑉ ᐃᒪᖓ ᑕᐃᒫᒃ ᑕᐃᔭᐅᖃᑦᑕᑎᓪᓗᒍ, 
ᐃᓕᓴᕐᓯᒍᑎᖃᖅᑐᓯ ᓯᕗᓕᑦᑎᓐᓄᑦ ᐊᑦᑐᐊᓂᖏᓐᓂᒃ ᐃᓄᐃᑦ 
ᖁᑦᑎᑦᑐᒥᐅᑦ ᑕᒪᔅᓱᒧᖓ ᐊᕙᑖᓄᑦ ᐊᒻᒪᓗ ᐆᒪᑎᑦᑎᒐᔅᓯ 
ᑕᐃᔅᓱᒪᓂᓴᕐᓂᑦ ᐊᑦᑐᐊᔪᓂᑦ ᐃᓄᓐᓄᑦ ᐊᒻᒪᓗ ᑕᒪᔅᓱᒧᖓ 
ᑕᕆᐅᖓᓄᑦ.  

ᖁᔭᓇᖅᑐᒥᒃ ᐱᓕᕆᐊᔅᓴᖃᕐᓇᖅᑐᒥᓪᓗ ᐊᕐᕌᒍᖃᕐᓯᒪᕗᑦ 
ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ. ᔪᓚᐃ 2017ᖑᑎᓪᓗᒍ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) 
ᓈᒻᒪᓴᖅᑐᐃᓐᓇᐅᓪᓗᑎᒃ ᑐᑭᑖᕈᔾᔭᐅᔪᒻᒪᑕ ᐋᖅᑭᒋᐊᒃᑲᐃᔨᓂᑦ 
ᐹᕕᓐᓛᓐᑯᑦ ᐊᑭᓕᔅᓴᖃᕐᓂᖏᓐᓂᒃ $7.3 ᒥᓕᐊᓐᓂᑦ. 

ᑐᑭᓯᑎᑦᑎᒋᐊᕈᑦ ᓄᓘᔮᓂᑦ ᐱᓕᕆᐊᑉ ᒥᔅᓵᓄᑦ

ᐅᐱᕐᖔᖅ 2017ᒥ ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 
ᐃᖅᑲᓇᐃᔭᖅᑎᖏᑦ ᐋᖅᑭᔅᓱᐃᓚᐅᕐᓯᒪᔪᑦ 
ᐊᑭᖃᙱᑦᑐᒥᒃ ᑮᓇᐅᔭᓕᕆᔾᔪᑎᓂᑦ 
ᐅᖃᓕᒫᖃᑦᑕᓂᕐᒥᒃ ᐃᓕᓐᓂᐊᑎᑦᑎᔪᒻᒪᑕ 
ᑎᓴᒪᓂᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓂᑦ. 
ᐃᓕᓐᓂᐊᑎᑦᑎᖃᑦᑕᕐᓂᕆᔪᔭᖓᖏᑦ ᐃᓚᒋᔭᐅᕗᑦ 
ᑲᑦᑐᖓᐃᕈᑎᒋᓯᒪᔭᑦᑎᓐᓂᒃ ᐊᖅᑯᑎᖃᖁᓪᓗᒋᑦ 
ᐊᒥᓲᓂᕐᓴᓂᑦ ᐃᓄᐃᑦ ᐃᖅᑲᓇᐃᔮᖅᑖᖃᑦᑕᓂᐊᕐᖓᑕ 
ᐃᖅᑲᓇᐃᔮᕆᔪᒥᓇᕐᓂᕐᓴᓂᑦ. ᑲᑐᔾᔨᖃᑎᒌᒃᑯᑦ 
ᐹᕕᓐᓛᓐᑯᓪᓗ ᐊᖏᕐᓯᔪᒻᒥᔪᑦ ᓯᕗᓕᕐᐹᓂᑦ ᓈᒪᔪᓂᑦ 
ᐊᕐᕌᒍᓕᒫᖅ ᐃᖅᑲᓇᐃᔮᔅᓴᓂᑦ ᐸᕐᓇᑕᐅᓯᒪᔪᓂᑦ ᒪᐃ 
2017ᖑᑎᓪᓗᒍ ᐃᓚᒋᔭᐅᓪᓗᑎᒃ ᐱᔭᕇᖅᑕᐅᓂᖏᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ 
ᐃᓄᓐᓄᑦ ᓂᐅᕕᖃᑦᑕᓂᕐᒧᑦ ᑳᓐᑐᓛᒃᓯᖃᑦᑕᓂᕐᒧᓪᓗ 
ᐸᕐᓇᐅᑏᑦ. 

ᐋᖅᑭᒋᐊᒃᑲᐃᔨᓂᑦ ᑐᑭᑖᕈᑕᐅᔪᔪᖅ ᐹᕕᓐᓛᓐᑯᑦ 
ᑲᑐᔾᔨᖃᑎᒌᒃᑯᓪᓗ ᐊᖏᖃᑎᒌᒍᓐᓇᐃᓪᓕᑎᓪᓗᒋᑦ
   
ᑲᑐᔾᔨᖃᑎᒌᒃᑯᑦ ᐱᒋᐊᖅᑎᑦᑎᓚᐅᕐᓯᒪᔪᑦ 
ᐋᖅᑭᒋᐊᒃᑲᐃᓂᕐᒥᒃ ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑎᓂᑦ ᖃᓄᖅᑑᕈᑎᒋᓇᓱᐊᖅᑐᒍ 
ᐊᖏᖃᑎᒌᒍᓐᓇᐃᓪᓕᒻᒪᑕ ᑎᒥᐅᔪᖅ ᓂᖏᖅᑕᕈᑎᓂᑦ 
ᐊᑭᓕᕐᓱᐃᖃᑦᑕᕈᓐᓃᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᑦ 
ᐃᓄᓐᓄᑦ ᑐᕌᖓᔪᓂᑦ ᒪᓕᑦᑐᒋᑦ ᓄᓘᔮᓕᕆᓂᕐᒥ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ. 
  
ᐋᖅᑭᒋᐊᒃᑲᐃᔩᑦ ᐊᖏᖃᑎᒌᑦᑐᐃᓐᓇᐅᓪᓗᑎᒃ 
ᑐᑭᑖᕈᑎᖃᔪᔪᑦ, ᓇᓗᓇᐃᕐᓯᓪᓗᑎᒃ ᐹᕕᓐᓛᓐᑯᑦ 
ᐊᑭᓖᔭᕆᐊᖃᕐᖓᑕ ᑲᑐᔾᔨᖃᑎᒌᒃᑯᓐᓄᑦ $7.3 
ᒥᓕᐊᓐᓂᑦ.  

ᑖᓐᓇ ᐊᑐᖅᑕᐅᑎᓪᓗᒍ, ᑲᑐᔾᔨᖃᑎᒌᒃᑯᑦ 
ᑕᑯᑎᑦᑎᔪᔪᑦ ᐊᖏᖃᑎᒌᒍᑏᑦ ᐃᓄᓐᓄᑦ 
ᐃᑉᐱᒋᔭᐅᑦᑎᐊᖃᑦᑕᕆᐊᖃᕐᖓᑕ.  
 
ᐋᖅᑭᒋᐊᒃᑲᐃᔩᑦ ᑐᑭᑖᕈᑎᖃᖁᔭᐅᔪᒻᒪᑕ 
ᑐᑭᓯᔭᐅᓯᒪᑦᑎᐊᖁᓪᓗᒋᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᑦ (ᐊᖏᕈᑏᑦ) 
ᓄᓘᔮᓕᕆᓂᕐᒧᑦ ᑐᕌᖓᔪᑦ. ᑐᑭᑖᕈᑎᖃᕆᐊᖃᔪᒻᒥᔪᑦ 
ᖃᓄᖅ ᓯᕗᓂᐊᒍᑦ ᐊᑭᓕᕐᓱᐃᔾᔪᑎᒋᓂᐊᖅᑕᖏᑦ 
ᐹᕕᓐᓛᓐᑯᑦ ᐊᑭᓕᕐᓱᐃᔾᔪᑕᐅᔭᕆᐊᖃᕐᖓᑕ 
ᑲᑐᔾᔨᖃᑎᒌᒃᑯᓐᓄᑦ ᒪᓕᑦᑐᒋᑦ ᐊᑎᓕᐅᖅᑕᐅᓯᒪᔪᑦ 
ᐊᖏᕈᑏᑦ. 
 
ᑖᒃᑯᐊ $7.3 ᒥᓕᐊᓐ ᐃᓄᓐᓄᑦ ᑐᕌᖓᓪᓗᑎᒃ 
ᑮᓇᐅᔭᐅᒻᒪᑕ, ᐋᔩᖃᑎᒌᒍᑕᐅᓯᒪᔪᑦ ᒪᓕᑦᑐᒋᑦ ᐊᖏᕈᑏᑦ. 
ᐱᕚᓪᓕᕈᑎᔅᓴᖏᑕ ᐃᓚᖏᑦ ᐃᓄᐃᑦ ᕿᑭᖅᑕᓂ 
ᓄᓇᓖᑦ ᐱᓂᐊᖅᑕᖏᑦ ᐱᕙᓪᓕᐊᑎᑦᑎᓂᖏᓐᓄᑦ 
ᐃᓄᐃᑦ ᓄᓇᖓᓐᓂ. 
 
ᑖᒃᑯᐊ $7.3 ᒥᓕᐊᓐ, ᑕᐃᒫᒃ ᐊᑕᐅᓯᐊᑐᐃᓐᓇᕐᓗᑎᒃ 
ᐃᓗᐃᒃᑲᐅᓗᒋᑦ ᑮᓇᐅᔭᖅᑕᓲᖑᒻᒪᑕ ᑲᑐᔾᔨᖃᑎᒌᒃᑯᑦ 
ᐱᕙᓪᓕᐊᑎᑦᑎᔪᓂᑦ ᕿᑭᖅᑕᓂ ᐊᕕᑦᑐᕐᓯᒪᕕᒻᒥ, 
ᐱᕈᕐᐸᓪᓕᐊᑎᑕᐅᓂᐊᖅᑐᑦ ᑐᖅᑯᖅᑕᐅᕙᓪᓕᐊᓗᑎᒃ 
ᑮᓇᐅᔭᑦ ᑭᖑᕚᔅᓴᕆᔭᐅᔪᑦ ᐱᔾᔪᑎᒋᓪᓗᒋᑦ. ᐊᕐᕌᒍᑕᒫᑦ 
ᕿᑐᕐᖏᐅᕐᓂᕆᖃᑦᑕᓂᐊᖅᑕᖏᑦ ᐱᕈᕐᐸᓪᓕᐊᑎᑕᐅᔪᑦ 
ᐃᓕᔭᐅᖃᑦᑕᓂᐊᖅᑐᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ 
ᐊᑐᖅᑕᐅᖃᑦᑕᓂᐊᖅᑐᑎᓪᓗ ᐃᑲᔫᑎᐅᓗᑎᒃ 
ᐱᔨᑦᑎᕋᐅᑕᐅᓗᑎᒃ ᐃᓄᓐᓄᑦ.  

ᑎᑎᕋᕐᓯᒪᔪᒥ ᑐᑭᑖᕈᑎᒥᓂᖓᓐᓂ, ᐋᖅᑭᒋᐊᒃᑲᐃᔩᑦ 
ᑐᑭᓯᓯᒪᓂᕋᖅᑐᑦ ᐊᑑᑎᖃᕐᓂᕆᓂᐊᖅᑕᖏᓐᓂᒃ 
ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐋᖅᑭᔅᓯᓯᒪᒍᑕᐅᓗᑎᒃ 
ᑮᓇᐅᔭᖁᑎᒋᔭᐅᓂᐊᖅᑐᓂᑦ ᐋᖅᑭᓯᒪᑦᑎᐊᖅᑐᓂᑦ 
ᐊᒻᒪᓗ ᐃᑲᔫᑎᓂᑦ ᐃᓄᓐᓄᑦ ᑐᕌᖓᔪᓂᑦ.  

“ᑲᑐᔾᔨᖃᑎᒌᒃᑯᑦ ᐃᑲᔫᓯᐊᔅᓴᓄᑦ ᑮᓇᐅᔭᖏᑦ 
ᐊᑐᖅᑕᐅᕙᑦᑐᑦ ᖃᓄᐃᑦᑐᑐᐃᓐᓴᕐᓄᑦ ᐃᓄᓐᓄᑦ 
ᐃᑲᔫᑎᓄᑦ ᐃᓚᒋᔭᐅᓪᓗᑎᒃ ᐅᑯᐊ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᓂᐅᕙᑦᑐᑦ, ᐃᓅᓯᓕᕆᔨᓂᑦ 
ᐃᓕᓐᓂᐊᑎᑦᑎᖃᑦᑕᕐᓂᖅ, ᓄᓇᓕᓐᓂᑦ ᖃᕋᓴᐅᔭᒃᑯᓪᓗ 
ᑐᓴᐅᒪᑎᑦᑎᖃᑦᑕᕐᓂᖅ ᐃᓄᓐᓂᑦ, ᐱᖅᑯᓯᑦᑎᓐᓂᒃ 
ᐃᓕᓯᒪᔭᕆᐊᓕᖏᓐᓂᒃ ᐃᓕᓐᓂᐊᑎᑦᑎᖃᑦᑕᕐᓂᖅ, 
ᐃᓄᑐᖃᕐᓄᑦ ᐃᓅᓱᑦᑐᓄᓪᓗ ᐱᓕᕆᐊᑦ ᐊᒻᒪᓗ 
ᓄᓇᓕᓐᓂᑦ ᐊᖑᓇᓱᑦᑎᑦᑎᖃᑦᑕᕐᓂᖅ,” ᓇᓗᓇᐃᕐᓯᓯᒪᔪᑦ 
ᑕᐃᒫᒃ ᐋᖅᑭᒋᐊᒃᑲᐃᔩᑦ ᑐᑭᑖᕈᑎᒋᔪᔭᖓᓐᓂ. 

“ᐱᐅᓯᕆᔭᐅᓂᐊᖅᑐᖅ ᓯᕗᓂᐊᒍᑦ ᐊᑭᓕᕐᓱᐃᔾᔪᑎᓂᑦ 
ᐊᑭᓖᖃᑦᑕᓂᕐᒥᒃ ᑲᑐᔾᔨᖃᑎᒌᒃᑯᓐᓄᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓄᑦ ᖃᐅᔨᒪᑦᑎᐊᕈᑕᐅᓂᐊᖅᑐᑦ ᑖᒃᑯᐊ 
ᑮᓇᐅᔭᐃᑦ ᐱᕚᓪᓕᑎᑦᑎᖃᑦᑕᓂᐊᕐᓂᖏᓐᓂᒃ ᐃᓄᓐᓂᑦ 
ᐃᓱᖃᙱᑦᑐᒧᑦ.”

ᐋᖅᑭᒋᐊᒃᑲᐃᔨᓄᑦ ᑐᑭᑖᕈᑕᐅᓚᐅᖅᑐᖅ ᐃᒫᒃ ᑐᑭᓕᒃ 
ᐊᕐᕌᒎᓛᖅᑐᒥ, ᐱᒋᐊᕐᓗᑎᒃ ᐄᐳᓗ 1, 2018ᒥ, 
ᑲᑐᔾᔨᖃᑎᒌᒃᑯᑦ ᐊᒥᓱᕈᖅᑎᑦᑎᒋᐊᕈᓐᓇᕐᓯᓛᓕᕐᖓᑕ 
ᑮᓇᐅᔭᓂᑦ ᐊᑐᖃᑦᑕᖅᑕᖏᓐᓂᒃ ᐃᑲᔫᓯᐊᔅᓴᓂᑦ 
ᑮᓇᐅᔭᓂᑦ. ᐊᒥᓲᓂᕆᓛᖅᑕᖏᑦ ᑮᓇᐅᔭᑦ ᐃᓕᔭᐅᓛᖅᑐᑦ 
ᐊᑭᓕᕐᓱᐃᔾᔪᑕᐅᓛᖅᑐᑎᒃ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ 
ᐊᕐᕌᒎᓛᖅᑐᖅ ᓇᓗᓇᐃᖅᑕᐅᓛᖅᑐᑦ ᑲᑐᔾᔨᖃᑎᒌᒃᑯᓐᓂ 
ᐅᑐᐱᕆ 2017ᒥ ᑲᑎᒪᔩᑦ ᑲᑎᒪᓕᖅᑲᑕ.

ᑐᑭᓯᑎᑦᑎᒋᐊᕈᑦ ᓄᓘᔮᓕᕆᓂᕐᒥ ᐊᕐᕌᒍᑕᒫᑦ 
ᕿᒥᕐᕈᓂᕐᒧᑦ ᑲᑎᒪᓂᐅᓚᐅᖅᑐᒥ ᐃᒃᐱᐊᕐᔪᒻᒥ
ᓄᓘᔮᓕᕆᓂᕐᒥ 
ᐊᕐᕌᒍᑕᒫᑦ ᕿᒥᕐᕈᓂᕐᒧᑦ 
ᑲᑎᒪᓂᐅᓚᐅᕐᓯᒪᔪᖅ 
ᐃᒃᐱᐊᕐᔪᒻᒥ ᒪᐃᖑᑎᓪᓗᒍ 
ᐊᑑᑎᖃᑦᑎᐊᓚᐅᕐᓯᒪᔪᖅ 
ᐃᓚᒋᔭᐅᓚᐅᖅᑐᑎᒃ 
ᓄᓇᓕᓐᓂᑦ ᑭᒡᒐᑐᖅᑏᑦ 
ᓴᓐᓂᕋᔭᒻᒥᐅᑦ, ᐃᒡᓗᓕᒻᒥᐅᑦ, 
ᑲᖏᖅᑐᒑᐱᒻᒥᐅᑦ, 
ᒥᑦᑎᒪᑕᓕᒻᒥᐅᑦ ᐊᒻᒪᓗ 
ᐃᒃᐱᐊᔪᒻᒥᐅᑦ - ᑕᓪᓕᒪᑦ 
ᓄᓇᓖᑦ ᓱᕐᕋᑦᑕᐅᓯᒪᔪᑦ 
ᐅᔭᕋᓐᓂᐊᕐᓂᕐᒧᑦ.

ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂᒃ ᑭᓪᓕᖃᕐᓗᑎᒃ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑐᕌᒐᐃᑦ ᐱᓕᕆᐊᕐᒧᑦ 25 
ᐳᓴᓐᖑᔪᒻᒪᑕ, ᑖᒃᑯᐊ ᑲᔪᓯᑎᑕᐅᓯᒪᒻᒪᑕ 2017ᒧᑦ. ᐅᓪᓗᒥ, 
ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑎᑭᐅᑎᓯᒪᙱᑦᑐᑦ 
ᑐᕌᒐᓕᐊᖑᓯᒪᔪᒧᑦ. 

ᐊᓯᖏᑦ ᐅᖃᐅᓯᐅᔪᒻᒥᔪᑦ ᐋᖅᑭᒋᐊᕐᓯᖁᔨᓪᓗᑎᒃ 
ᑐᓴᐅᒪᖃᑦᑕᐅᑎᓂᐅᕙᑦᑐᒥᒃ ᐃᓄᓐᓂᑦ ᐊᒻᒪᓗ ᓴᐳᔾᔨᓂᕐᒥᒃ 
ᐊᕙᑎᑦᑎᓐᓂᒃ.

ᐊᕙᑎᓕᕆᓂᕐᒥᒃ ᑲᒪᒋᔭᖃᑦᑎᐊᕐᓂᖅ ᐱᒻᒪᕆᐅᓪᓗᓂ 
ᐊᐅᓪᓗᔾᔭᐅᓗᐊᕐᖓᑦ ᑲᑐᔾᔨᖃᑎᒌᒃᑯᓐᓂ. ᐊᕙᑎᓕᕆᓂᕐᒥᒃ 
ᖃᐅᔨᓴᖃᑦᑕᕐᓂᕐᒧᑦ ᒪᓕᖃᑦᑕᓂᕐᒧᓪᓗ ᐱᓕᕆᐊᑦ ᓱᓕ 
ᐃᓚᒋᔭᐅᒻᒪᑕ ᐱᓕᕆᐊᕐᒥ. ᐊᒥᓱᑦ ᐱᖃᑕᐅᓯᒪᔪᑦ ᑲᑎᒪᓂᕐᒥ 
ᐊᐱᕆᖃᑦᑕᔪᒻᒪᑕ ᐊᕙᑎᓕᕆᓂᕐᒥ ᐊᑦᑐᐃᓂᖃᕋᔭᙳᐊᖅᑐᓂᑦ 
ᑐᔅᓯᕋᐅᑕᐅᓯᒪᔪᒥ ᑐᖏᓕᐊᓂ ᐱᓕᕆᐊᖑᔪᒪᔪᒥ. ᑖᒃᑯᐊ 
ᐅᖃᐅᓯᐅᓯᒪᔪᑦ ᑲᒪᒋᔭᐅᓛᖅᑐᑦ ᓄᓇᕗᒥ ᐊᕙᑎᓕᕆᓂᕐᒧᑦ 
ᑲᑎᒪᔨᓂᑦ ᐱᓕᕆᓂᖏᓐᓂ.

ᐊᕐᕌᒍᑕᒫᑦ ᕿᒥᕐᕈᖃᑦᑕᓂᕐᒧᑦ ᑲᑎᒪᓚᐅᖅᑎᓪᓗᒋᑦ, 
ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᐅᓂᒃᑳᓕᐅᔪᔪᑦ ᐃᓚᖃᖅᑐᑎᒃ 
ᐊᑐᓕᖁᔨᔾᔪᑕᐅᓯᒪᔪᓂᑦ ᐱᔾᔪᑕᐅᔪᓃᙶᕐᓯᒪᔪᓂᑦ 
ᐃᓱᒫᓘᑕᐅᓯᒪᔪᓂᓪᓗ ᐅᖃᐅᓯᐅᔪᔪᓂᑦ ᑲᑎᒪᓂᕐᒥ. 
ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᑭᐅᔾᔪᑎᖏᓐᓂᒃ ᐅᓂᒃᑳᔪᔪᑦ 
ᖃᓄᖅ ᐃᖅᑲᓇᐃᔮᖃᕐᓂᐊᕐᒪᖔᑕ ᑲᒪᒋᔭᖃᕐᓗᑎᒃ 
ᐊᑐᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ ᐱᓕᕆᐊᕐᒥ ᕿᒥᕐᕈᓂᕐᒧᑦ 
ᑲᑎᒪᓂᕆᓚᐅᖅᑕᖓᓐᓂ. ᑖᒃᑯᐊ ᐅᓂᒃᑳᑦ ᑐᓂᔭᐅᔪᔪᑦ 
ᑲᑎᒪᖃᑕᐅᔪᔪᓄᑦ, ᐃᓄᓕᒫᓄᓪᓗ ᑕᑯᔭᔅᓴᕈᖅᑎᑕᐅᓗᑎᒃ. 

ᑲᑐᔾᔨᖃᑎᒌᒃᑯᑦ ᐅᑉᐱᕈᓱᑦᑐᑦ ᑕᒪᕐᒥᓕᒫᐸᓗᒃ 
ᐊᑐᓕᖁᔨᔾᔪᑕᐅᓯᒪᔪᑦ ᐱᓕᕆᐊᕐᒥ ᕿᒥᕐᕈᓂᕐᒧᑦ 
ᑲᑎᒪᓂᕆᔪᔭᖓᓐᓂ ᑲᒪᒋᔭᐅᓂᐊᕆᐊᔅᓴᖏᓐᓂᒃ 
ᑲᔪᓯᑎᑦᑎᕙᓪᓕᐊᓂᖏᑎᒍᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑎᖏᓐᓂᒃ.    

ᐊᕐᕌᒍᑕᒫᑦ ᕿᒥᕐᕈᖃᑦᑕᓂᕐᒧᑦ ᑲᑎᒪᖃᑦᑕᕆᐊᖃᕐᖓᑕ ᒪᓕᑦᑐᒍ 
ᐃᓛᒃᑯᑦ 14 ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ (ᐊᖏᕈᑏ) 
ᑖᒃᑯᓂᖓ ᑲᑐᔾᔨᖃᑎᒌᒃᑯᓐᓂ ᐹᕕᓐᓛᓐᑯᓐᓂᓗ. ᑲᑎᒪᓂᖓᑦ 
ᕿᒥᕐᕈᒍᑕᐅᔪᓐᓇᔪᒻᒥᔪᖅ ᓱᕐᕋᐃᒍᑕᐅᓯᒪᔪᓂᑦ ᐊᒻᒪᓗ 
ᐸᕐᓇᐅᑎᓂᑦ ᐋᖅᑭᒋᐊᕈᑎᔅᓴᓂᑦ ᐅᔭᕋᓐᓂᐊᓂᕐᒧᑦ. ᑲᑎᒪᓂᖓᑦ 
ᐊᓯᔾᔩᒍᑕᐅᔪᒻᒥᔪᖅ ᐃᓄᓕᒫᑦ ᐊᐱᕐᓱᖃᑦᑕᕈᓐᓇᖁᓪᓗᒋᑦ 
ᐊᒻᒪᓗ ᐊᑐᓕᖁᔨᔾᔪᑎᓕᐅᖃᑦᑕᖁᓪᓗᒋᑦ ᐋᖅᑭᒋᐊᕈᑎᔅᓴᓂᑦ 
ᓄᓘᔮᓕᕆᓂᕐᒥ.   

ᑕᒫᓂ ᐊᕐᕌᒍᒥ ᑲᑎᒪᓂᖓᓐᓂ ᐃᓚᒋᔭᐅᔪᔪᑦ ᐊᖏᔪᖅᑲᐅᑏᑦ 
ᑭᒡᒐᑐᖅᑏᑦ ᑲᑐᔾᔨᖃᑎᒌᒃᑯᓐᓂ ᐹᕕᓐᓛᓐᑯᓐᓂᓗ ᐊᒻᒪᓗᑦᑕᐅᖅ 
ᐃᓄᑐᖃᕐᓂᑦ ᐃᓅᓱᑦᑐᓂᓪᓗ ᑭᒡᒐᑐᖅᑎᓂᑦ ᐊᑐᓂᑦ ᑕᓪᓕᒪᓂᑦ 
ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ. ᑕᓪᓕᒪᑦ ᑲᑐᔾᔨᖃᑎᒌᒃᑯᓐᓂ 
ᓄᓇᓕᓐᓂᑦ ᑲᑎᒪᔨᒋᔭᐅᔪᑦ ᓴᓂᕋᔭᒻᒥᐅᓂᑦ, ᐃᒡᓗᓕᒻᒥᐅᓂᑦ, 
ᑲᖏᖅᑐᒑᐱᒻᒥᐅᓂᑦ, ᒥᑦᑎᒪᑕᓕᒻᒥᐅᓂᑦ ᐃᒃᐱᐊᔪᒻᒥᐅᓂᓪᓗ 
ᑲᑎᒪᔭᖅᑐᕐᓯᒪᔪᒻᒥᔪᑦ ᑲᑎᒪᓂᕐᒧᑦ.

ᐊᒥᓱᑦ ᐱᔾᔪᑕᐅᔪᑦ ᐅᖃᐅᓯᐅᔪᔪᑦ ᑲᑎᒪᓂᕐᒥ 
ᐱᔾᔪᑎᖃᔪᔪᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒥᒃ 
ᐃᓚᖃᖅᑐᑎᒃ ᑲᒪᒋᔭᖃᒃᑲᓐᓂᕆᐊᖃᕐᓂᖏᓐᓂᒃ 
ᐸᕐᓇᐅᑎᓂᑦ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ 
ᐃᖅᑲᓇᐃᔭᖅᑎᖃᐃᓐᓇᕈᓐᓇᓂᕐᒧᓪᓗ ᐃᓄᓐᓂᑦ 
ᐊᒻᒪᓗ ᐃᑲᔪᖅᑕᐅᖃᑦᑕᕐᓗᑎᒃ ᖁᕝᕙᓯᓐᓂᕐᓴᓄᑦ 
ᐱᕙᓪᓕᐊᔪᓐᓇᖁᓪᓗᒋᑦ. 2016ᖑᑎᓪᓗᒍ 

2017ᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓂᑦ 
ᐃᖅᑲᓇᐃᔮᔅᓴᐃᑦ ᐸᕐᓇᐅᑏᑦ ᓄᓘᔮᓕᕆᓂᕐᒧᑦ  
ᐃᒃᐱᐊᕐᔪᒻᒦᓐᓂᖏᓐᓂ, 
ᑲᑐᔾᔨᖃᑎᒌᒃᑯᑦ 
ᐹᕕᓐᓛᓐᑯᓪᓗ ᐊᖏᕐᓯᔪᒻᒥᔪᑦ 
ᓯᕗᓪᓕᕐᓂᑦ ᐃᓘᓐᓇᖏᓐᓂᒃ 
ᐱᔾᔪᑎᓕᓐᓂᑦ ᐊᕐᕌᒍᓕᒫᖅ 
ᐃᖅᑲᓇᐃᔮᔅᓴᓂᑦ 
ᐸᕐᓇᐅᑎᓂᑦ ᐊᖏᕈᑎᓄᑦ 
ᑲᑐᔾᔨᓪᓗᑎᒃ ᐊᖏᕈᑎᓂᑦ 
ᓯᕗᓕᖅᑏᑦ ᑲᑎᒪᔨᕋᓛᑦ 
ᑲᑎᒪᓂᖓᓐᓂ.   

ᐱᕙᓪᓕᐊᑎᑦᑎᓂᕐᒥᒃ ᓴᓇᔪᓕᕆᓂᕐᒥᒃ ᐱᓕᕆᐊᕐᒥ 
ᐃᓄᓐᓄᑦ ᐃᖅᑲᓇᐃᔮᖅᑖᕈᒪᔪᓄᑦ ᐅᔭᕋᓐᓂᐊᕐᕕᒻᒥ, 
ᓴᖅᑭᔮᕐᓂᕐᓴᐅᓕᕐᓗᑎᓪᓗ ᐹᕕᓐᓛᓐᑯᑦ ᕿᑭᖅᑖᓘᑉ ᐅᐊᓐᓇᖓᓂ 
ᓄᓇᓕᓐᓂᑦ, ᐊᒻᒪᓗ ᑲᑐᔾᔨᖃᑎᖃᕐᓂᕐᓴᐅᓗᑎᒃ ᓯᓚᑖᓃᑦᑐᓂᑦ 
ᐱᓇᓱᐊᕈᑎᔅᓴᓂᑦ, ᓲᕐᓗ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ.  

ᑲᑐᔾᔨᖃᑎᒌᒃᑯᑦ ᓂᕆᐅᑉᐳᑦ ᑲᑐᔾᔨᖃᑎᖃᖃᑦᑕᕐᓂᐊᕆᐊᔅᓴᖅ 
ᐹᕕᓐᓛᓐᑯᓐᓂᑦ ᐊᒻᒪᓗ ᐃᓄᓐᓂᑦ ᑲᔪᓯᑎᑦᑎᓂᕐᒥᒃ 2017ᒥ 
ᐊᖏᕈᑎᓂᑦ ᐃᖅᑲᓇᐃᔮᔅᓴᓂᑦ ᐸᕐᓇᐅᑎᓂᑦ.  

ᒫᓐᓇᓕ ᑲᑐᔾᔨᖃᑎᒌᒃᑯᑦ ᑲᒪᒋᔭᕆᐊᖃᖅᑕᖏᓐᓂᒃ ᑲᒪᒋᔭᓖᑦ 
ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒥᓱᓂᑦ ᐸᕐᓇᐅᑎᓂᑦ 
ᐊᑐᖅᑐᑎᒃ ᐃᓚᒋᔭᐅᓪᓗᓂ ᐋᖅᑭᔅᓱᐃᓂᖅ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑎᑎᖅᑲᓂᑦ ᑐᖅᑯᕐᓯᓯᒪᕕᒻᒥᒃ. 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖃᕐᓯᒪᒻᒪᑕ ᐋᖅᑭᔅᓱᐃᕙᓪᓕᐊᓪᓗᑎᒃ 
ᐃᓄᐃᑦ ᑎᒥᖁᑎᖏᑕ ᒥᔅᓵᓄᑦ ᑐᖅᑯᐃᕕᒻᒥᒃ 
ᐱᔭᕆᐊᑭᓐᓂᕐᓴᐅᖃᑦᑕᓂᐊᕐᖓᑦ ᕿᓂᖅᑎᓪᓗᒋᑦ ᐃᓄᐃᑦ 
ᓇᒻᒥᓂᖁᑎᖏᓐᓂᒃ ᐃᖅᑲᓇᐃᔭᕈᓐᓇᖅᑐᓂᑦ ᑲᒪᒋᔭᖃᕐᓗᑎᒃ 
ᑳᓐᑐᓛᓂᑦ ᓄᓘᔮᓕᕆᓂᕐᒥ.  
ᐊᒥᓱᑦ ᑮᓇᐅᔭᓄᑦ ᑐᔅᓯᕋᐅᑏᑦ ᑎᑎᕋᖅᑕᐅᓯᒪᔪᑦ 
ᑲᑐᔾᔨᖃᑎᒌᒃᑯᓐᓂ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒨᖓᔪᑦ 
ᑕᑯᔪᓐᓇᖃᑦᑕᓂᐊᕐᖓᑕ ᐊᒥᓲᓂᕐᓴᓂᑦ ᐱᓇᓱᐊᕈᑎᔅᓴᓂᑦ 
ᐃᓕᓐᓂᐊᑎᑦᑎᓂᕐᒨᖓᔪᓂᑦ ᐃᓄᓐᓂᑦ ᐃᖅᑲᓇᐃᔮᔅᓴᓄᑦ.

ᒫᓐᓇᕋᑖᖑᓂᕐᐹᖅ, ᑲᑐᔾᔨᖃᑎᒌᒃᑯᑦ ᑮᓇᐅᔭᖅᑖᖅᑎᑕᐅᔪᔪᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᑲᑎᒪᔨᓂᑦ ᑮᓇᐅᔭᓕᕆᔾᔪᑎᓂᑦ ᐅᖃᓕᒫᖃᑦᑕᓂᕐᒧᑦ 
ᐃᓕᓐᓂᐊᑎᑦᑎᒍᓐᓇᓂᐊᕐᖓᑕ ᓇᒥᑐᐃᓐᓇᖅ ᓄᓇᓕᓐᓂᑦ - 
ᐋᖅᑭᒋᐊᖁᔨᓪᓗᑎᒃ ᐃᓄᐃᑦ ᐃᓕᓯᒪᔭᖏᓐᓂᒃ ᓄᓘᔮᓕᕆᓂᕐᒧᑦ 
ᑳᓐᑐᓛᓅᖓᔪᓂᑦ ᐃᖅᑲᓇᐃᔮᔅᓴᓅᖓᔪᓂᓪᓗ. 

ᑲᒪᒋᔭᐅᓪᓗᐊᑕᕐᓂᐊᖅᑐᑦ 2017ᒥ ᐊᖏᕈᑎᓂᑦ 
ᐃᖅᑲᓇᐃᔮᔅᓴᓂᑦ ᐸᕐᓇᐅᑎᓂᑦ ᐅᑯᐊ:  
• ᐱᔭᕇᖅᑕᐅᓗᑎᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐸᕐᓇᐅᑏᑦ, 
• ᐱᔭᕇᖅᑕᐅᓗᑎᒃ ᐃᓄᓐᓄᑦ ᓂᐅᕕᖃᑦᑕᓂᕐᒧᑦ/

ᑎᒍᓯᖃᑦᑕᓂᕐᒧᑦ ᐊᒻᒪᓗ ᑳᓐᑐᓛᒃᓯᖃᑦᑕᓂᕐᒧᑦ ᐸᕐᓇᐅᑏᑦ, 
• ᐊᖏᕐᓯᓗᑎᒃ ᖄᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂᒃ 

ᑭᓪᓕᖃᕐᓗᑎᒃ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑎᓂᑦ, 

• ᐊᖏᕐᓯᓗᑎᒃ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᓂᕐᒧᓪᓗ 
ᐸᕐᓇᐅᑎᓂᑦ,

• ᐱᕙᓪᓕᐊᑎᑦᑎᓗᑎᒃ ᐱᔭᕇᕐᓯᓗᑎᓪᓗ ᐃᖅᑲᓇᐃᔭᕐᕕᒻᒥ 
ᖃᓄᐃᓐᓂᐅᔪᓂᑦ ᖃᐅᔨᓴᖃᑦᑕᓂᕐᒥᒃ.  

ᐃᓘᓐᓇᖏᓐᓄᑦ ᑐᕌᒐᖃᕐᖓᑕ 2017ᒥ ᐊᖏᕈᑎᓂᑦ 
ᐃᖅᑲᓇᐃᔮᔅᓴᓂᑦ ᐸᕐᓇᐅᑎᓂᑦ ᐊᒥᓱᕈᕆᐊᒃᑲᓐᓂᖁᓪᓗᒋᑦ 
ᐃᓄᐃᑦ ᐃᖅᑲᓇᐃᔭᕐᐸᑦᑐᑦ ᐃᓕᓐᓂᐊᐸᑦᑐᓪᓗ.      

ᐹᕕᓐᓛᓐᒃᑯᑦ ᑲᑐᔾᔨᖃᑎᒌᒃᑯᓪᓗ ᑭᒡᒐᑐᖅᑐᖏᑦ 
ᓇᓗᓇᐃᕐᓯᓯᒪᕗᑦ ᐊᑐᖅᑎᑦᑎᓂᐊᕐᓂᕋᖅᑐᑎᒃ ᐊᒥᓲᓂᕐᓴᓂᑦ 
ᐱᓇᓱᐊᕈᑎᔅᓴᓂᑦ, ᓄᑖᓂᑦ ᐸᕐᓇᐅᑎᓂᑦ, ᐊᒻᒪᓗ 
ᑲᑐᔾᔨᖃᑎᒌᑦᑎᐊᓂᕐᓴᐅᓗᑎᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 
ᐊᖏᕈᑏᑦ. ᑕᒪᓐᓇ ᐃᓚᖃᕐᒥᔪᖅ ᐋᖅᑮᒃᑲᓐᓂᐊᓂᕐᓂᖏᓐᓂᒃ 
ᐃᖅᑲᓇᐃᔮᔅᓴᓄᑦ ᐸᕐᓇᓯᒪᓂᕐᒥᒃ ᐱᓕᕆᐊᕐᒥᒃ ᐃᓄᓐᓄᑦ 
ᑐᕌᖓᔪᒥᒃ ᐃᖅᑲᓇᐃᔮᖅᑖᕈᒪᕙᑦᑐᓄᑦ ᐹᕕᓐᓛᓐᑯᓐᓂ, 

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ
ᑕᒪᒃᑯᓇᙵᑦ ᓅᓯᒪᑎᑦᑎᖃᑦᑕᓂᕐᒥ 
ᐊᖑᓇᓱᒋᐊᕐᓯᒪᑎᑦᑎᖃᑦᑕᓂᕐᒥᓪᓗ 
ᐃᓕᓴᕕᒻᒥ ᓂᕿᑦᑎᐊᕙᓕᕆᖃᑦᑕᓂᕐᒧᑦ 
ᐸᕐᓇᐅᑎᓄᑦ ᑎᑭᑦᑐᒍ ᐊᒻᒪᓗ 
ᓂᔾᔭᐅᓯᔭᖃᑦᑕᓂᕐᒧᑦ, ᑲᑐᔾᔨᖃᑎᒌᒃᑯᑦ 
ᐱᓕᕆᐊᖓᓐᓂ-ᑮᓇᐅᔭᖃᖅᑎᑕᐅᓯᒪᔪᑦ 
ᐱᓕᕆᐊᑦ ᐃᑲᔫᑎᖃᕐᓯᒪᔪᑦ 
ᐋᖅᑭᐅᒪᑎᑦᑎᒋᐊᒃᑲᓂᕐᓂᕐᒥᒃ 
ᐃᓅᓯᖏᓐᓂᒃ ᐃᓄᐃᑦ ᕿᑭᖅᑕᓂ 
ᓄᓇᓕᓐᓂᑦ.

ᑲᑐᔾᔨᖃᑎᒌᑦ ᓄᓇᕗᒥ (RPAN) ᖁᕕᐊᒋᔭᕐᓱᓂᕐᒧᑦ 
ᐊᐅᓪᓚᕐᓯᒪᑎᑦᑎᖃᑦᑕᕈᓐᓇᕐᓯᒪᔪᑦ, 
ᐃᓕᓐᓂᐊᑎᑦᑎᖃᑦᑕᕈᓐᓇᕐᓯᒪᓪᓗᑎᓪᓗ ᓯᕗᓕᖅᑎᐅᓂᕐᒥᓪᓗ 
ᐱᕙᓪᓕᐊᑎᑦᑎᒍᓐᓇᕐᓯᒪᓪᓗᑎᒃ, ᐊᒻᒪᓗᑦᑕᐅᖅ ᐊᐅᔭᖅ 
ᐃᖅᑲᓇᐃᔭᖅᑎᑦᑎᒍᓐᓇᓚᐅᕆᓪᓗᑎᒃ ᐊᒥᓱᓂᑦ ᓱᕈᓯᕐᓂᑦ 
ᐃᓅᓱᑦᑐᓂᓪᓗ ᕿᑭᖅᑕᓂ ᐱᖓᓱᓂᑦ ᐊᕐᕌᒍᓂᑦ ᑕᐃᒫᒃ 
ᐊᑐᖃᑦᑕᕐᓯᒪᓕᖅᑐᑦ,” ᐅᖃᖅᑐᖅ ᑲᑐᔾᔨᖃᑎᒌᓄᑦ 
ᑐᑭᒧᐊᑦᑎᑦᑎᔨ ᑖᓐ ᑰᕆ.  

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᑦ 
ᐊᑐᖅᑐᔅᓴᑦ ᓂᖏᖅᑕᕈᑎᒋᕙᑦᑕᖏᓐᓂᒃ ᑮᓇᐅᔭᖅᑖᖃᑦᑕᕐᖓᑕ 
ᕿᑭᖅᑕᓂᒃᑯᑦ ᑎᒥᖁᑎᖏᓐᓂᒃ: ᕿᑭᖅᑖᓗᒃ ᑯᐊᐳᕇᓴᓐ ᐊᒻᒪᓗ 
ᓄᓇᓯ 

ᑲᑐᔾᔨᖃᑎᒌᒃᑯᑦ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᑲᑎᒪᔨᕋᓛᖏᑦ ᖃᐅᔨᓴᓲᑦ ᐊᑐᓂᑦ 
ᑐᔅᓯᕋᐅᑕᐅᓯᒪᔪᓂᑦ. ᓯᕗᓪᓕᐅᔾᔨᖃᑦᑕᓲᑦ ᐱᓕᕆᐊᔅᓴᓂᑦ 
ᐃᒪᐃᑦᑐᓂᑦ: 
• ᓄᓇᓕᓐᓂᑦ ᑲᒪᒋᔭᐅᓂᐊᖅᑐᓂᑦ;
• ᓇᒻᒥᖅ ᐋᖅᑭᐅᒪᒍᓐᓇᕐᓯᓛᖅᑐᓂᑦ ᐱᕙᓪᓕᐊᓂᖏᓐᓂ, 

ᐅᕝᕙᓘᓐᓃᑦ ᐃᑲᔫᑎᖃᐃᓐᓇᓂᐊᖅᑐᓂᑦ ᓄᓇᓕᓐᓄᑦ 
ᐱᓕᕆᐊᖅ ᐱᔭᕇᕐᓯᒪᓕᕋᓗᐊᖅᑎᓪᓗᒍ ᐊᒻᒪᓗ ᑮᓇᐅᔭᐃᑦ 
ᓄᖑᓯᒪᓕᕋᓗᐊᖅᑎᓪᓗᒋᑦ; 

• ᐱᕙᓪᓕᐅᑎᓂᖃᓪᓚᕆᓐᓂᐊᖅᑐᓂᑦ ᑲᒪᒋᔭᖃᕐᓂᕐᒥᒃ 
ᐊᑲᐅᙱᓕᐅᕈᑕᐅᕙᑦᑐᒥᒃ ᐃᓄᓐᓄᑦ ᓄᓇᓕᓐᓂᑦ 
ᐅᕝᕙᓘᓐᓃᑦ ᕿᑭᖅᑕᓃᑦᑐᓂᑦ ᓄᓇᓕᓐᓂᑦ.

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ ᑮᓇᐅᔭᓂᑦ 
ᐃᑲᔫᑎᖃᓲᖑᒻᒪᑕ ᐱᓕᕆᐊᖑᓂᐊᖅᑐᓄᑦ ᒪᑯᓄᖓ 
ᑐᕌᖓᔪᓂᑦ ᓄᓇᓕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ, 
ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᐃᑦ ᐃᓕᖅᑯᓯᖓᓐᓂᒃ, 
ᐱᕙᓪᓕᐊᔪᓕᕆᓂᕐᒥᒃ, ᐃᓅᓯᓕᕆᓂᕐᒥᒃ, ᐃᓅᓯᕐᒨᖓᔪᓂᑦ 
ᒪᑭᒪᓂᕐᒧᓪᓗ, ᐊᒻᒪᓗ ᓴᐳᔾᔨᓂᕐᒥᒃ ᐊᕙᑎᑦᑎᓐᓂᒃ. 

“2016ᒥ ᐸᓐᓂᖅᑑᒥ ᓂᔾᔭᐅᓯᔭᕐᓂᐅᓚᐅᖅᑐᖅ 
ᖁᕕᐊᒋᔭᐅᓪᓚᕆᓚᐅᕐᖓᑦ ᐱᔾᔪᑎᒋᓪᓗᒍ ᐃᑲᔪᖅᑕᐅᓚᐅᕋᑦᑕ 
ᕿᑭᖅᑕᓂᒃᑯᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐱᓕᕆᐊᖓᓐᓂ,” ᐅᖃᖅᑐᖅ ᕕᓕ ᐃᑦᑐᐊᖓᑦ, ᐸᓐᓂᖅᑑᕐᒥ 
ᓂᔾᔭᐅᓯᔭᕐᓂᕐᒧᑦ ᐃᔅᓯᕙᐅᑕᖅ. 
 
“ᑮᓇᐅᔭᑦ ᑎᑭᑎᑦᑎᒍᑎᒋᔪᓐᓇᓚᐅᕋᑦᑎᒍ ᓂᔾᔭᐅᓯᔭᖅᑎᓂᑦ 
ᓲᕐᓗ ᑖᒃᑯᐊ ᐋᕐᔫᒃ ᓂᔾᔭᐅᓯᔭᕆᐊᖅᑐᔪᒻᒪᑎᒃ ᓄᓇᑦᑎᓐᓄᑦ. 
ᐊᒥᓱᕐᔪᐊᕌᓗᐃᑦ Hᐊᓐᓇᓚᖏᓐᓃᑦᑐᑦ ᓱᕈᓰᑦ 
ᐊᔾᔨᓕᐅᕆᖃᑦᑕᔪᔪᑦ ᓂᔾᔭᐅᓯᔭᖅᑎᓂᑦ, ᐃᙱᖃᑕᐅᕙᑦᑐᑎᓪᓗ 
ᐊᒻᒪᓗ ᐊᑎᓕᐅᖅᑎᑦᑎᕙᑦᑐᑎᒃ ᐅᕕᓂᕈᖏᓐᓂᒃ, ᓇᒻᒪᖏᓐᓂᒃ 
ᖁᓕᑦᑕᐅᔭᖏᓐᓂᓪᓗ. ᑕᐃᒫᒃ ᑎᑭᑎᑦᑎᖃᑦᑕᕐᓂᖅ 
ᑐᓱᒋᔭᐅᕙᑦᑐᓂᑦ ᐃᑲᔫᑎᖃᓪᓚᕆᑦᑐᐊᓘᖃᑦᑕᕐᖓᑦ 
ᓄᓇᖅᑲᑎᑦᑎᓐᓄᑦ.” 
 
ᐃᑲᔪᖅᑕᐅᓪᓗᑎᒃ ᑲᑐᔾᔨᖃᑎᒌᒃᑯᑦ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖓᓐᓂ 
ᐱᒋᐊᖅᑎᑦᑎᒍᓐᓇᕐᓯᔪᒻᒥᔪᑦ ᖃᔭᖅᑐᐊᕐᒥᑦ - ᑖᓐᓇ ᐱᓕᕆᐊᔅᓴᖅ 
ᐱᒻᒪᕆᐊᓘᓚᐅᖅᑐᓂ ᐋᖅᑭᓱᖅᑕᐅᓯᒪᔪᖅ ᐃᓕᓴᐃᓂᐊᕐᖓᑕ 
ᐱᖅᑯᓯᑦᑎᓐᓂᒃ ᖃᔭᓕᐅᕈᓯᕐᒥᒃ ᐃᓅᓱᓐᓂᕐᓴᓄᑦ 
ᐃᓄᓐᓄᑦ ᑭᙵᕐᒥᐅᓄᑦ, ᑭᒻᒥᕈᕐᒥᐅᓄᑦ, ᐃᖃᓗᒻᒥᐅᓄᑦ 
ᑲᖏᖅᑐᒑᐱᒻᒥᐅᓄᓪᓗ.  

“ᐃᑲᔪᖅᑕᐅᓪᓗᑕ ᕿᑭᖅᑕᓂᒃᑯᑦ ᓄᓇᓕᓐᓂᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖑᑎᒍᑦ ᑮᓇᐅᔭᓂᑦ, 
ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ 

ᐃᒃᐱᐊᕐᔪᒃ

ᐃᖃᓗᓕᕆᓂᖅ ᐊᒻᒪᓗ ᓄᓇᓕᓐᓂᑦ ᓂᕆᕕᔾᔪᐊᑎᑦᑎᓂᖅ $11,277.92 ᐅᐱᕐᖔᖅ 2017

ᑭᙵᐃᑦ

Hᐊᒪᓚᒃᑯᑦ ᑭᙵᕐᓂᑦ ᐃᓕᓐᓂᐊᖅᑏᑦ ᐃᓕᓴᔭᕇᕋᐃᒻᒪᑕ ᐱᙳᐊᖅᑐᓕᕆᖃᑦᑕᕐᓂᖅ $21,043.00 ᐅᑭᐊᔅᓵᖅ 2016/ᐅᑭᐅᖅ 2017

ᓴᓂᕋᔭᒃ

ᓅᓯᒪᑎᑦᑎᓪᓗᑎᒃ ᐊᓐᓇᐅᒪᔭᕆᐅᕐᓴᑎᑦᑎᓂᖅ ᐊᖑᓇᓱᑦᑎᑦᑎᓂᕐᓗ $8,204.00 ᐅᐱᕐᖔᖅ 2017

Hᐊᒪᓚᒃᑯᑦ ᓴᓂᕋᔭᒻᒥ: ᒥᕐᓱᑎᑦᑎᖃᑦᑕᕐᓂᖅ ᐱᖅᑯᓯᖏᓐᓂᒃ ᐊᑐᖅᑐᑎᒃ ᐊᒻᒪᓗ 
ᐊᓯᖏᓐᓂᒃ ᐱᓕᕆᑎᑦᑎᓗᑎᒃ 

$12,581.51 ᐅᑭᐅᖅ 2017

ᐊᕐᓇᕐᔪᐊᖅ ᐃᓕᓴᕕᒻᒥ ᕿᑐᕐᖓᕇᒡᒍᑎᓄᑦ ᓂᕿᑦᑎᐊᕙᓕᕆᑎᑦᑎᖃᑦᑕᕐᓂᖅ 
ᐅᓐᓄᒃᑯᑦ

$2,860.82 ᐅᑭᐅᖅ 2017

ᕿᓯᓕᕆᓂᖅ/ᐱᔅᓯᓕᐅᕐᓂᖅ $12,180.00 ᐅᑭᐊᔅᓵᖅ 2016/ᐅᑭᐅᖅ 2017

ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $14,468.73 ᐅᑭᐊᔅᓵᖅ 2016/ᐅᑭᐅᖅ 2017

ᐃᒡᓗᓕᒃ

ᐅᓪᓚᑦᑏᑦ ᐱᓱᑦᑏᓪᓗ $1,550.00 ᐅᑭᐊᔅᓵᖅ 2016/ᐅᑭᐅᖅ 2017

ᐃᓚᒌᑦ ᑲᑐᔾᔨᖃᑎᒌᑦᑐᑦ ᕿᓯᓕᕆᓂᕐᒥ/ᐊᖑᓇᓱᑦᑎᑦᑎᓂᕐᒥᓪᓗ ᐅᒥᐊᒃᑯᑦ $12,430.00 ᐅᑭᐊᔅᓵᖅ 2016/ᐅᑭᐅᖅ 2017

ᐃᖃᓗᐃᑦ

ᐊᓈᓇᐅᑉ ᐅᖅᑰᔾᔪᑎᔅᓴᖃᖅᑎᑦᑎᓂᖓ ᕿᓯᓕᕆᑎᑦᑎᓂᖅ $8,579.45 ᐅᐱᕐᖔᖅ 2017

ᐃᓄᐃᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ: ᐃᓕᓴᐃᔩᑦ ᐊᔪᕆᕐᓯᐅᔾᔨᒍᑎᖏᑦ ᑕᑯᒋᓇᐃ 
ᑏᕖᒃᑯᑦ ᑕᑯᓐᓇᕋᔅᓴᑦ 

$13,552.00 ᐅᑭᐊᔅᓵᖅ 2017

ᓄᓇᓕᐸᐅᔭᐃᑦ ᐃᖃᓗᓐᓂ: ᐅᒃᐱᕋᓛᑦ $20,021.76 ᐅᑭᐅᖅ 2017

ᓄᓇᓕᐸᐅᔭᐃᑦ ᐃᖃᓗᓐᓂ: ᐃᓅᓱᑦᑐᒃᑯᕕᒻᒥ ᐃᓕᖅᑯᓯᓕᕆᔨ $7,050.00 ᐅᑭᐅᖅ 2017

ᓄᓇᓕᐸᐅᔭᐃᑦ ᐃᖃᓗᓐᓂ: ᓂᐊᖁᙴᕐᒥ ᐃᓕᓴᕕᒻᒥ ᐃᓕᓴᔭᕇᕋᐃᒻᒪᑕ 
ᐱᓕᕆᑎᑦᑎᒍᑎ

$7,000.00 ᐅᑭᐅᖅ 2017

ᑭᒻᒥᕈᑦ

ᒪᓰᑦ ᐃᓄᑐᖃᐃᓐᓇᐃᑦ $15,840.00 ᐅᑭᐊᔅᓵᖅ 2016

ᐸᖕᓂᖅᑑᖅ

ᐸᖕᓂᖅᑑᕐᒥ ᓂᔾᔭᐅᓯᔭᕐᓂᖅ $20,000.00 ᐊᐅᔭᖅ/ᐅᑭᐊᔅᓵᖅ 2016/2017

ᕿᓯᓐᓂᒃ ᖃᕐᓕᓕᑎᑦᑎᓂᖅ ᐊᒻᒪᓗ ᑲᒻᒥᑎᑦᑎᓂᖅ $4,400.00 ᐅᐱᕐᖔᖅ 2017/2018

ᐊᐅᓪᓚᕐᓯᒪᑎᑦᑎᓂᖅ ᐊᖑᓇᓱᑦᑎᑦᑎᓂᕐᓗ ᐃᓚᒌᓂᑦ $18,650.00 ᐊᐅᔭᖅ 2017/2018

ᓯᓂᑦᑕᕆᐅᖅᓴᓂᖅ ᐊᖑᓇᓱᑦᑎᑦᑎᓗᑎᒃ $6,000.00 ᐅᐱᕐᖔᖅ 2017/2018

ᕿᓯᓕᕆᓂᖅ $4,400.00 ᐅᑭᐊᔅᓵᖅ 2017/2018

ᐃᓄᐃᑦ ᐱᖅᑯᓯᖏᑦ $6,950.00 ᐅᑭᐊᔅᓵᖅ 2016/2017

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ ᖁᕕᐊᓱᓕᕐᓂᕐᒧᑦ 
ᐊᐅᔭᖅ ᐅᓪᓗᒃᑯᑦ ᑭᐱᙳᐃᔭᐃᑎᑦᑎᖃᑦᑕᕐᓂᖅ - ᐃᖅᑲᓇᐃᔭᖅᑎᓂᑦ 
ᐃᓕᓐᓂᐊᑎᑦᑎᓂᖅ ᐊᒻᒪᓗ ᐱᓕᕆᐊᕐᒥ ᐊᑐᓕᖅᑎᑦᑎᓂᖅ 

$13,000.00 ᐊᐅᔭᖅ/ᐅᑭᐊᔅᓵᖅ 2016/2017

ᐱᓕᕆᐊᑦ ᐊᖏᖅᑕᐅᓯᒪᔪᑦ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᑎᒍᑦ:

ᒥᑦᑎᒪᑕᓕᒃ

ᐃᖃᐃᓕᓴᕐᕕᓕᕆᓂᖅ $5,000.00 ᐅᐱᕐᖔᖅ 2017/2018

ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $8,957.21 ᐅᑭᐊᔅᓵᖅ 2016/ᐅᑭᐅᖅ 2017

ᐱᒋᐊᕐᕕᒃ $29,794.00 ᐊᐅᔭᖅ 2016/ᐅᑭᐅᖅ 2017

ᕿᑭᖅᑕᕐᔪᐊᖅ

ᕿᓯᓐᓂᒃ ᖃᕐᓕᓕᑎᑦᑎᓂᖅ ᐊᒻᒪᓗ ᖁᓕᐅᑦᑕᐅᓕᐅᖅᑎᑦᑎᓂᖅ $3,890.00 ᐅᐱᕐᖔᖅ 2017/2018

ᓂᖅᑎᐅᕆᐅᕐᓴᑎᑦᑎᖃᑦᑕᕐᓂᖅ $7,000.00 ᐅᑭᐊᔅᓵᖅ 2017/2018

ᐃᓅᓯᖃᑦᑎᐊᓂᕐᒧᑦ ᑲᒪᔨᐅᑉ: ᑲᒻᒥᑎᑦᑎᓂᖓ $14,025.00 ᐅᑭᐅᖅ 2016/2017

ᐃᓅᓯᖃᑦᑎᐊᓂᕐᒧᑦ ᑲᒪᔨᐅᑉ: ᐃᓅᓱᑦᑐᓂᑦ ᐃᒡᓗᓕᑎᑦᑎᓂᖓ $600.00 ᐅᑭᐅᖅ 2016/2017

ᐃᓅᓯᖃᑦᑎᐊᓂᕐᒧᑦ ᑲᒪᔨᐅᑉ: ᐃᓪᓗᕋᓛᓕᐅᖅᑎᑦᑎᓂᖓ $17,195.94 ᐅᑭᐅᖅ 2016/2017

ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $7,403.85 ᐅᑭᐅᖅ 2016/2017

ᕿᓯᓐᓂᒃ ᐊᑎᒋᓕᐅᖅᑎᑦᑎᓂᖅ (ᓇᑦᑎᓕᐅᖅᑎᑦᑎᓂᖅ) $9,209.80 ᐅᑭᐅᖅ 2017

ᖃᐅᓱᐃᑦᑐᖅ

ᓯᐊᕐᕆᔮᖅᑎᑦᑎᖃᑦᑕᕐᓂᖅ ᖃᐅᓱᐃᑦᑐᕐᒥ $13,000.00 ᐅᐱᕐᖔᖅ 2017/2018

ᑲᓇᑕᒥ Hᐊᑭᖅᑎᓪᓚᕆᐅᖃᑦᑕᕐᓯᒪᒧᑦ ᐃᓅᓱᑦᑐᓕᕆᒍᑕᐅᓂᖏᑦ $23,000.00 ᐅᐱᕐᖔᖅ 2017/2018

Hᐊᒪᓚᒃᑯᑦ ᐃᓅᓱᑦᑐᓄᑦ ᑲᑎᒪᔨᕋᓛᑦ ᓄᑖᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐅᑭᐅᖅᑕᖅᑐᒥ ᐊᐅᔭᖅ ᐃᓅᓱᑦᑐᓕᕆᒍᑕᐅᔪᑦ 2016

$29,029.47 ᐊᐅᔭᖅ/ᐅᑭᐊᔅᓵᖅ 2016/2017

ᓴᓂᑭᓗᐊᖅ  

ᐃᓅᓱᑦᑐᓄᑦ ᐊᖑᓇᓱᑦᑎᑦᑎᓂᖅ $2,077.12 ᐅᑭᐅᖅ 2017

ᖃᒧᓯᐅᕐᓂᖅ $1,544.00 ᐅᑭᐅᖅ 2017

ᐱᙳᐊᖅᑐᓕᕆᔩᑦ ᓅᓯᒪᑎᑦᑎᓂᖓᑦ $15,728.88 ᐅᑭᐅᖅ 2017

ᓇᓕᑐᐃᓐᓇᖏᓐᓂ ᓄᓇᓕᓐᓂᑦ

ᐊᓈᓇᐅᑉ ᑐᐱᖓ ᑕᓚᕖᓴᒃᑯᑦ ᑕᑯᓐᓇᕋᔅᓴᑦ $80,000.00 ᐅᑭᐅᖅ 2018

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᑦ 
ᓄᓇᕗᒥ ᓯᕗᓕᖅᑏᑦ ᑲᑎᒪᕕᔾᔪᐊᕐᓂᖓᑦ

$18,000.00 ᐊᐅᔭᖅ/ᐅᑭᐊᔅᓵᖅ 2016

ᐃᓕᖅᑯᓯᖅᑎᒍᑦ ᒪᑭᒋᐊᕐᓂᖅ ᐃᓅᓯᓕᕆᓂᖅ $85,000.00 ᐅᐱᕐᖔᖅ 2017/2018

ᐃᓄᐃᑦ ᐱᖅᑯᓯᖏᓐᓂᒃ ᓇᐅᑦᓯᑐᖅᑏᑦ ᑐᓃᑦ ᐊᕐᕕᓐᓄᑦ ᓴᐅᓂᕐᓂᑦ 
ᓴᓇᓯᒪᔪᑦ ᐃᓪᓗᓕᐊᕆᕙᑦᑕᒥᓂᖏᑕ ᐊᔾᔨᖏᓐᓂᒃ ᑲᒪᒋᔭᖃᕐᓂᕐᒧᑦ  

$20,000.00 ᐅᑭᐅᖅ 2017

ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ ᐃᓕᖅᑯᓯᑦᑎᒍᑦ ᒪᑭᒋᐊᕐᓂᖅ $14,578.69 ᐅᑭᐅᖅ 2017

ᓄᓇᕗᒥ ᐃᓅᓱᑦᑐᑦ ᐊᓪᓗᖅᑐᑦ ᖃᔭᖅᑐᐊᖅ $75,100.00 ᐅᑭᐅᖅ 2017

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᖅᑲᓇᐃᔮᖏᑦ 
ᐅᖃᓕᒫᒐᓕᐅᕐᓂᕐᒥᒃ ᐃᓄᐃᑦ ᐸᓖᓯᒥᐅᖑᕙᑦᑐᒥᓃᑦ ᒥᔅᓵᓄᑦ  

$31,903.00 ᐅᑭᐅᖅ 2017

ᐃᓚᒌᒃᑐᓄᑦ ᑮᓇᐅᔭᑦ 
ᐃᓚᒌᒃᑐᓄᑦ ᑮᓇᐅᔭᑦ ᐃᓚᒋᔭᐅᒻᒪᑕ ᓄᓘᔮᓕᕆᓂᕐᒥ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ (ᐊᖏᕈᑏᑦ). ᐋᖅᑭᑦᑕᐅᓯᒪᔪᑦ ᑲᑐᔾᔨᓪᓗᑎᒃ 
ᐃᑲᔫᑎᒋᖃᑦᑕᕐᓯᒪᔭᖏᓐᓄᑦ ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑎᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 
ᑮᓇᐅᔭᑦ ᐊᐅᓚᑕᐅᕙᑦᑐᑦ ᑲᑐᔾᔨᖃᑎᒌᒃᑯᓐᓂᑦ.
ᐱᓕᕆᐊᑦ ᓂᕈᐊᖅᑕᐅᕙᑦᑐᑦ ᑕᑯᔾᔪᑕᐅᖃᑦᑕᓂᐊᖅᑐᑦ 
ᓈᒻᒪᑦᑐᒥᒃ ᐱᕙᓪᓕᐅᑎᑎᑦᑎᖃᑦᑕᕐᓂᖏᓐᓂᒃ 
ᐃᓄᓐᓄᑦ ᕿᑭᖅᑕᓂ ᐅᐊᓐᓇᖓᓂᒥᐅᓂᑦ ᓄᓇᓕᓐᓂᑦ, 
ᐃᓚᒌᑦᑎᐊᑲᓐᓂᓂᕐᒥᒃ , ᐊᒻᒪᓗ ᐃᖅᑲᓇᐃᔮᖃᕈᓐᓇᓂᕐᒧᑦ 
ᐅᐸᓗᖓᐃᕐᓯᒪᓂᕐᒧᑦ.

ᐱᓕᕆᐊᑦ ᓂᕈᐊᖅᑕᐅᕙᑦᑐᑦ ᑕᑯᔾᔪᑕᐅᖃᑦᑕᓂᐊᖅᑐᑦ 
ᓈᒻᒪᑦᑐᒥᒃ ᐱᕙᓪᓕᐅᑎᑎᑦᑎᖃᑦᑕᕐᓂᖏᓐᓂᒃ 
ᐃᓄᓐᓄᑦ ᕿᑭᖅᑕᓂ ᐅᐊᓐᓇᖓᓂᒥᐅᓂᑦ ᓄᓇᓕᓐᓂᑦ, 
ᐃᓚᒌᑦᑎᐊᑲᓐᓂᓂᕐᒥᒃ , ᐊᒻᒪᓗ ᐃᖅᑲᓇᐃᔮᖃᕈᓐᓇᓂᕐᒧᑦ 
ᐅᐸᓗᖓᐃᕐᓯᒪᓂᕐᒧᑦ.

ᖁᔭᓐᓇᒦᖅᑯᒍᑦ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓂᕗᑦ 
ᐃᓚᒌᒃᑐᓄᑦ ᑮᓇᐅᔭᑎᒍᑦ, ᐱᙳᐊᖅᑐᓕᕆᓂᕐᒧᑦ 
ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᑦ ᓄᓇᕗᒥ 
ᐅᓪᓗᒃᑯᑦ ᑭᐱᙳᐃᔭᐃᑎᑦᑎᖃᑦᑕᕈᓐᓇᔪᔪᑦ ᐊᒻᒪᓗ 
ᓯᕗᓕᕐᓯᓂᕐᒥᒃ ᐃᓕᓐᓂᐊᑎᑦᑎᖃᑦᑕᕈᓐᓇᔪᔪᑦ 
ᐅᖓᑖᓃᑦᑐᓂᑦ 600 ᓱᕈᓯᕐᓂᑦ ᐃᓅᓱᑦᑐᓂᓪᓗ ᑕᓪᓕᒪᓂᑦ 
ᕿᑭᖅᑕᓂ ᓄᓇᓕᓐᓂᑦ ᐊᕐᕌᓂ.

 “ᑲᑐᔾᔨᖃᑎᒌᒃᑯᑦ ᐃᓚᒌᒃᑐᓄᑦ ᑮᓇᐅᔭᖏᑦ 
ᐃᑲᔫᑕᐅᓯᒪᕕᐅᑎᒻᒪᑕ ᐱᙳᐊᖅᑐᓕᕆᓂᕐᒧᑦ 
ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᒃᑯᓐᓄᑦ ᓄᓇᕗᒥ,” 
ᐅᖃᖅᑐᖅ ᑖᓐ ᑰᕆ, ᑐᑭᒧᐊᑦᑎᑦᑎᔨ.

“ᑮᓇᐅᔭᑦ ᐊᐅᓚᑦᑎᔾᔪᑎᒋᔪᓐᓇᕐᓯᒪᒐᑦᑎᒍ ᐊᑑᑎᓕᓐᓂᑦ 
ᐱᓕᕆᐊᓂᑦ ᐊᑐᖅᑎᑦᑎᕙᑦᑐᓂᑦ ᓯᕗᓕᕐᓯᓂᕐᒥᒃ ᐊᒻᒪᓗ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ ᐃᓄᓐᓄᑦ ᐃᓅᓱᑦᑐᓄᑦ.”

 “ᑲᑐᔾᔨᖃᑎᒌᒃᑯᑦ ᐃᓚᒌᒃᑐᓄᑦ ᑮᓇᐅᔭᖏᑦ ᐋᑦᓰᑯᓐᓂᒃ 
ᐃᓕᓐᓂᐊᑎᑦᑎᒍᓐᓇᔪᔪᑦ Hᐊᓐᓇᓚᖏᓐᓃᑦᑐᓂᑦ ᓱᕈᓯᕐᓂᑦ 
ᐃᓅᓱᑦᑐᓂᓪᓗ ᐃᒡᓗᓕᖕᒥ ᐱᙳᐊᕈᓘᔭᖃᑦᑕᓂᕐᒥᒃ ᐊᒻᒪᓗ 
ᓂᔾᔭᐅᓯᔭᖃᑦᑕᓂᕐᒥᒃ, ᐅᖃᖅᑐᖅ ᐋᑦᓰᒃᑯᓐᓃᙶᕐᓯᒪᔪᖅ ᒋᓛᒻ 
ᓴᓚᑎᓐ.

ᐱᖓᓱᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ ᐃᑲᔪᖅᑕᐅᓪᓗᑎᒃ 
ᑮᓇᐅᔭᓄᑦ ᐋᑦᓰᒃᑯᑦ ᐃᓅᓱᑦᑐᓕᕆᓂᕐᒥ 
ᐃᓕᓐᓂᐊᑎᑦᑎᖃᑦᑕᔪᔪᑦ ᐅᖓᑖᓃᑦᑐᓂᑦ 300 ᓱᕈᓯᕐᓂᑦ 
ᐃᓅᓱᑦᑐᓂᓪᓗ Hᐊᓐᓇᓚᖏᓐᓃᓗᐊᖅᑐᓂᓪᓗ ᓱᓕ 
ᖃᐃᔪᖃᖃᑦᑕᖅᑐᓂ ᐃᓚᒋᔭᐅᔭᖅᑐᖅᑐᓂᑦ.

ᐱᓕᕆᐊᑦ ᐊᖏᖅᑕᐅᓯᒪᔪᑦ ᐃᓚᒌᒃᑐᓄᑦ ᑮᓇᐅᔭᑎᒍᑦ:

ᑲᖏᖅᑐᒑᐱᒃ

ᐃᓕᓴᕐᓯᕕᒃ ᑲᑐᔾᔨᖃᑎᒌᑦ ᓄᓇᓕᓐᓂᑦ ᐱᓕᕆᐊᖓᑦ  $186,180 ᐅᐱᕐᖔᖅ 2015/2016

ᓴᓂᕋᔭᒃ  

ᓴᓂᕋᔭᒻᒥ ᐃᓕᓴᕕᐅᑉ ᐊᕐᓇᕐᔪᐊᖅ ᐃᓕᓴᕕᐅᑉ ᐱᕈᕐᓰᕕᖓ $6,600.00 ᐅᑭᐅᖅ 2016/2017

ᐃᒡᓗᓕᒃ  

ᐋᑦᓰᖅ ᐃᓅᓱᑦᑐᓂᑦ ᐱᕙᓪᓕᐊᔪᓕᕆᓂᕐᒧᑦ $66,480.00 ᐅᑭᐊᔅᓵᖅ 2016/2017

ᐋᑦᓰᖅ ᐃᓅᓱᑦᑐᓂᑦ ᐱᕙᓪᓕᐊᔪᓕᕆᓂᕐᒧᑦ $29,460.00 ᐅᑭᐅᖅ 2015/2016

ᒥᑦᑎᒪᑕᓕᒃ  

ᓇᓯᕝᕕᒃ ᑲᔾᔭᐅᓴᖅᑐᑦ $27,000.00 ᐅᑭᐅᖅ 2016/2017

ᐅᐱᕐᖔᖅ/ᐊᐅᔭᖅ ᐊᖑᓇᓱᑦᑎᑦᑎᖃᑦᑕᕐᓂᖅ ᐃᓅᓱᑦᑐᓂᑦ $28,103.00 ᐅᐱᕐᖔᖅ/ ᐊᐅᔭᖅ 2016

ᐱᕈᕐᕕᒃ ᓱᕈᓯᓛᓄᑦ ᐃᓕᓴᕕᒃ $26,726.77 ᐅᑭᐊᔅᓵᖅ 2015/2016

ᓇᓕᑐᐃᓐᓇᖏᓐᓂᒃ ᓄᓇᓕᓐᓂᑦ

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᑦ 
ᓄᓇᕗᒥ ᐃᓕᓐᓂᐊᑎᑦᑎᓂᕐᒧᑦ

$110,000.00 ᐊᐅᔭᖅ 2015/2016

ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᑦ ᒪᑭᒪᐅᑎᒃᓴᑦ $73,365.70 ᐅᑭᐅᖅ 2015/2016

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ 
ᓄᓇᕗᒥ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᑲᑎᒪᑎᑦᑎᓂᖅ 

$26,500.00 ᐅᑭᐊᔅᓵᖅ 2016

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᖏᑦ 
ᓄᓇᕗᒥ ᐃᓅᓱᑦᑐᓂᑦ ᐊᔪᕆᕐᓯᐅᔾᔨᔨᐅᓂᕐᒧᑦ ᐱᓕᕆᐊᖅ

$125,000.00 ᐊᐅᔭᖅ 2017

ᐊᔪᙱ ᑐᓴᕋᔅᓴᓕᕆᓂᕐᒧᑦ ᓄᓇᕗᒥ ᑐᓴᕐᓂᓂᕐᐹᓂᑦ 
ᓂᔾᔭᐅᓯᐅᕐᓂᖅ

$41,760.00 ᐅᑭᐊᔅᓵᖅ 2016

ᐱᔪᓐᓇᕐᓯᑎᑦᑎᕙᓪᓕᐊᓂᖅ ᓄᓇᓕᖁᑎᑦᑎᓐᓂᖅ 
ᑐᕌᒐᓪᓗᐊᑕᐅᓯᒪᒻᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
(ᑲᑐᔾᔨᖃᑎᒌᖏᑦ). ᐅᐱᕐᖔᖅ 2017 ᐃᒃᐱᐊᕐᔪᒻᒥ ᑲᑎᒪᔩᑦ 
ᑲᑎᒪᓂᖓᓐᓂ, ᑲᑐᔾᔨᖃᑎᒌᒃᑯᑦ ᐊᖏᕐᓯᔪᒻᒪᑕ $100,000ᓂᑦ 
ᐊᔾᔨᒌᙱᑦᑐᓄᑦ ᓄᓇᓕᓐᓂᑦ ᐸᕐᓇᑕᐅᓯᒪᔪᓄᑦ ᕿᑭᖅᑕᓂ 
ᑕᓪᓕᒪᐅᓂᐊᖅᑐᓄᑦ ᐊᕐᕌᒍᓄᑦ ᐃᑲᔫᑎᖃᖃᑦᑕᕐᓗᑎᒃ 
ᑐᓂᕐᕈᑎᔅᓴᖏᑎᒍᑦ ᐃᑲᔫᑎᔅᓴᖏᑎᒍᓪᓗ ᐃᑲᔫᑎᖓᓐᓂᒃ.

ᑮᓇᐅᔭᑦ ᐸᕐᓇᑕᐅᓯᒪᔪᓄᑦ ᑐᕌᖃᑦᑕᓂᐊᕐᖓᑕ ᐃᑲᔫᑕᐅᓗᑎᒃ 
ᐋᖅᑭᔅᓱᐃᕙᓪᓕᐊᑎᓪᓗᒋᑦ ᓄᓇᓖᑦ ᑲᓲᒪᓂᖏᓐᓂᒃ ᐊᒻᒪᓗ ᐃ 
ᑉᐱᒍᓱᓕᕈᑕᐅᕙᓪᓕᐊᓂᐊᖅᑐᓂᑦ ᐅᐱᒍᓱᓐᓂᕐᒥᒃ ᐃᓅᓂᖏᓐᓂᒃ.  

ᐊᖏᖅᑕᐅᓯᒪᔪᑦ ᐱᓕᕆᐊᑦ ᒪᑯᐊ:
• $10,000 ᐊᕐᕌᒍᑕᒫᑦ ᑕᓪᓕᒪᓂᑦ ᐊᕐᕌᒎᓂᐊᖅᑐᓂᑦ 

ᐊᕐᕌᒍᑕᒫᑦ ᓄᓇᕗᒥ ᐸᖓᒡᒍᔾᔨᖃᑦᑕᖅᑐᓄᑦ 
• $10,000 ᐊᕐᕌᒍᑕᒫᑦ ᑕᓪᓕᒪᓂᑦ ᐊᕐᕌᒎᓂᐊᖅᑐᓂᑦ 

ᐊᕐᕌᒍᑕᒫᑦ ᐊᕐᕙᕐᓂᐊᓐᓂᖃᑦᑕᖅᑐᓄᑦ ᕿᑭᖅᑕᓂ 
ᓄᓇᓕᓐᓂᑦ 

ᐱᓕᕆᐊᖅ ᐊᒥᓲᓂᖏᑦ ᓄᓇᓖᑦ

ᓄᓇᕗᑦ ᐅᓪᓗᖓ $1,000/ᓄᓇᓖᑦ ᐃᓘᓐᓇᑎᒃ 13 ᕿᑭᖅᑕᓂ ᓄᓇᓖᑦ

ᖁᕕᐊᓱᕝᕕᒻᒥ ᖁᕕᐊᓲᑎᖃᕐᓂᕐᒧᑦ $1,000/ᓄᓇᓖᑦ ᐃᓘᓐᓇᑎᒃ 13 ᕿᑭᖅᑕᓂ ᓄᓇᓖᑦ

ᑲᒪᑦᓯᐊᖅᑐᑦ ᐃᑲᔪᖅᑏᑦ $7,500 ᐃᓘᓐᓇᑎᒃ 13 ᕿᑭᖅᑕᓂ ᓄᓇᓖᑦ

ᓄᓇᕗᑦ ᓯᕗᓂᒃᓴᕗᑦ $10,000 ᐃᓘᓐᓇᑎᒃ 13 ᕿᑭᖅᑕᓂ ᓄᓇᓖᑦ

ᐊᓕᐊᓇᐃᑦ ᑕᑯᕋᓐᓈᑎᑦᑎᔩᑦ $10,000 ᓄᓇᓕᓐᓄᑦ ᓇᓕᑐᐃᓐᓇᖏᓐᓄᑦ

ᖃᒡᒋᐊᕗᑦ ᑲᑐᔾᔨᖃᑎᒌᑦ $1,000 ᓄᓇᓕᓐᓄᑦ ᓇᓕᑐᐃᓐᓇᖏᓐᓄᑦ

ᓇᒥᑐᐃᓐᓇᖅ−ᓄᓇᓕᓐᓂᑦ ᐃᖃᓗᓕᐅᑎᓂᕐᒧᑦ $5,500 ᐃᒃᐱᐊᕐᔪᒃ, ᓴᓂᕋᔭᒃ, ᐊᐅᓱᐃᑦᑐᖅ, 

ᑐᓄᓂᖅ ᓂᖀᓱᕐᕕᒃ $2,000 ᒥᑦᑎᒪᑕᓕᒃ

ᓄᓇᖃᖅᑐᑐᖃᐅᔪᓄᑦ ᐱᒋᐊᕐᕕᒃ $2,000 ᐃᒃᐱᐊᕐᔪᒃ

ᓴᓂᑭᓗᐊᕐᒥ ᐃᓚᒌᑦ ᐊᑐᕐᓯᒪᔭᖏᑕ ᒥᔅᓵᓄᑦ 
ᐱᓕᕆᐊᖅ

$2,867.36 ᓴᓂᑭᓗᐊᖅ

ᓴᓂᑭᓗᐊᕐᒥ ᐃᓄᑐᖃᐃᑦ ᑲᑎᒪᔨᕋᓛᑦ $1,000 ᓴᓂᑭᓗᐊᖅ

ᐲᑕ ᐱᑦᓯᐅᓛᖅ ᐃᓕᓴᕕᒃ $250 ᑭᙵᐃᑦ

ᓇᖕᒪᐅᑕᖅ ᐊᖑᓇᓱᑦᑐᓕᕆᔨᒃᑯᑦ $1,000 ᑲᖏᖅᑐᒑᐱᒃ

ᑐᓂᖅ ᑕᐃᒻᒥᒃ ᖁᕕᐊᓲᑎᖃᕐᓂᕐᒧᑦ 
ᓂᕆᕕᔾᔪᐊᑎᑦᑎᓂᖅ

$5,000 ᐃᖃᓗᐃᑦ

ᐃᖃᓗᓐᓂ ᐊᐃᕝᕕᐊᓂᐊᖅᑐᓄᑦ $1,000 ᐃᖃᓗᐃᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑐᓂᕐᕈᑎᔅᓴᖏᓐᓂᑦ 
ᐃᑲᔫᑎᔅᓴᖏᓪᓗ

“ᓄᓇᕗᒥ ᐸᖓᒡᒍᔾᔨᕙᑦᑐᑦ ᐊᕐᕌᒍᑕᒫᑦ ᐱᒻᒪᕆᐊᓘᓪᓗᓂ 
ᐊᑐᖅᑕᐅᕙᒻᒪᑦ ᓄᓇᓕᓐᓃᙶᖅᑐᑎᒃ ᐊᓯᐊᓄᑦ 
ᓄᓇᓕᓐᓄᑦ ᐃᖏᕐᕋᖃᑦᑕᓲᖑᒻᒪᑕ,” ᐅᖃᖅᑐᖅ ᓄᐊᒪᓐ 
ᐸᐅᓗᓯ ᐃᔅᓯᕙᐅᑕᐅᑉ ᑐᖏᓕᐊ ᐃᒃᐱᐊᕐᔪᒻᒥ ᓄᓇᕗᒥ 
ᐸᖓᒡᒍᔾᔨᕙᑦᑐᓂᑦ, “ᑖᓐᓇ ᐃᑲᔫᑕᐅᙳᐊᑕᕐᓯᓇᖅᑐᖅ 
ᑲᑐᔾᔨᖃᑎᒌᒃᑯᓐᓂᑦ ᑲᔪᓯᑎᑦᑎᒍᑕᐅᔪᓐᓇᙳᓱᒻᒪᑦ 
ᐊᑐᖅᑕᐅᑎᑦᑏᓇᕐᓂᕐᒥᒃ ᐊᒻᒪᓗ ᕿᒧᔅᓯᒃᑯᑦ 
ᓱᑲᓐᓂᑭᓴᐅᑎᕙᑦᑐᓂᑦ ᓄᓇᕗᒥ.” 
 
ᑮᓇᐅᔭᑦ ᓄᓇᕗᒥ ᐸᖓᒡᒍᔾᔨᕙᑦᑐᓄᑦ ᓇᖅᑭᑎᑦᑎᓂᐊᖅᑐᖅ 
ᐊᒻᒪᓗ ᐋᖅᑭᐅᒪᐃᓐᓇᑎᑦᑎᓗᓂ ᐱᖅᑯᓯᕐᒥᒃ ᕿᒧᔅᓯᒃᑯᑦ 
ᓱᑲᓐᓂᑭᓴᐅᑎᑎᑦᑎᖃᑦᑕᓂᕐᒥᒃ.  

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ ᒫᓐᓇ 
ᐃᖅᑲᓇᐃᔮᓖᑦ ᐊᑐᐊᒐᐅᓂᐊᖅᑐᓂᑦ ᑮᓇᐅᔭᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐊᕐᕌᒍᑕᒫᑦ ᐊᕐᕙᒐᓱᓐᓂᐅᕙᑦᑐᓄᑦ 
ᑕᐃᒫᒃ ᖃᐅᔨᒪᑦᑎᐊᓂᐊᕐᖓᑕ ᐃᓘᓐᓇᑎᒃ ᕿᑭᖅᑕᓂ 
ᓄᓇᓖᑦ ᐱᖃᑕᐅᕙᑦᑐᑦ ᐊᕐᕙᒐᓱᓐᓂᕐᒥ ᑮᓇᐅᔭᓂᑦ 
ᐱᔭᔅᓴᖃᖃᑦᑕᕐᓂᐊᕋᓗᐊᕐᒪᖔᑕ.

ᐆᒃᑐᕋᐅᑎᑦ ᐱᓕᕆᐊᖑᔪᑦ ᐊᖏᖅᑕᐅᓚᐅᖅᑐᑦ ᑐᓂᖅᑯᓯᐊᒃᓴᓂᑦ ᐃᑲᔫᓯᐊᒃᓴᓂᓪᓗ ᐱᔭᒃᓴᓕᐊᓂᑦ

ᑲᑐᔾᔨᖃᑎᒌᒃᑯᑦ ᐃᓚᒋᔭᐅᓂᖏᑦ ᓄᓇᕗᒥ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓕᐅᕐᓂᕐᒥᒃ 

ᑲᑐᔾᔨᖃᑎᒌᒃᑯᓐᓄᑦ, ᑐᑦᑐᐃᑦ ᓴᐳᑎᔭᐅᓯᒪᓂᖏᑦ, 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᓄᓇᓕᓐᓂᑦ, 
ᓯᕗᓪᓕᐸᐅᑦᑎᐅᑎᒍᒪᓯᒪᔭᑦᑎᓐᓂ ᐃᓚᒋᔭᐅᒻᒪᑦ 
ᐱᔾᔪᑎᖃᖅᑎᓪᓗᑕ ᐱᕙᓪᓕᐊᑎᑦᑎᓂᕐᒥᒃ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐅᑉᐱᕈᓱᑦᑐᑦ 
ᓴᐳᑎᔭᐅᓯᒪᑦᑎᐊᕆᐊᖃᕐᓂᖏᓐᓂᒃ ᑐᑦᑐᐃᑦ ᐊᒻᒪᓗ 
ᐃᑲᔪᕐᓰᓪᓗᑎᒃ ᓴᐳᔾᔨᕕᓕᐅᕐᓂᕐᒥᒃ ᐆᒪᔪᖃᕐᕕᓐᓂᑦ 
ᐃᓄᓐᓄᑦ ᓂᕿᖏᔭᐅᕙᑦᑐᓂᑦ. ᐅᑐᐱᕆ 
2015ᖑᑎᓪᓗᒍ ᐊᕐᕌᒍᑕᒫᕐᓯᐅᒻᒥᑦ ᑲᑎᒪᕕᔾᔪᐊᓂᕐᒥ, 
ᑐᑦᑐᑭᓪᓕᓯᒪᑎᓪᓗᒍ, ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ 
ᑲᒪᓇᖅᑐᒥᒃ ᐊᑐᓯᓚᐅᕐᓯᒪᒻᒪᑕ ᐱᖁᔨᕗᖔᕈᒻᒥᑦ 
ᑐᑦᑐᐃᑦ ᓴᐳᑎᔭᐅᓯᒪᓕᖅᑎᑦᑐᒋᑦ ᕿᑭᖅᑕᓂ 
ᐊᕕᑦᑐᕐᓯᒪᕕᒻᒥ ᐊᒻᒪᓗ ᑎᓕᐅᕆᓪᓗᑎᒃ ᓲᖑᓂᕐᓴᒥᒃ 
ᓴᐳᑎᔭᐅᓯᒪᒋᐊᒃᑲᓐᓂᖁᓪᓗᒋᑦ ᐃᓘᓐᓇᖏᓐᓂᒃ 
ᐱᖓᓱᓂᑦ ᐊᕕᑦᑐᕐᓯᒪᓂᐅᔪᓂᑦ. 

ᐄᐳᓗ 2017ᖑᑎᓪᓗᒍ ᑲᑐᔾᔨᖃᑎᒌᒃᑯᑦ ᐃᓚᒋᔭᐅᔪᒻᒪᑕ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑏᑦ ᒥᔅᓵᓄᑦ ᓈᓚᓐᓂᐅᔪᔪᓂᑦ ᐃᖃᓗᓐᓂ 
ᐃᑲᔪᖅᑐᑎᒃ ᐊᖑᓇᓱᑦᑐᓕᕆᔨᓂᑦ ᐊᒻᒪᓗ Hᐊᒪᓚᒃᑯᓐᓂᑦ 
ᕿᑭᖅᑕᓂ ᓄᓇᓕᓐᓂᑦ.
 
ᐸᕐᓇᐅᑎᓕᐊᖑᔪᑦ ᐊᖏᔪᒥᒃ ᐊᑑᑎᓂᖃᕐᓂᐊᕐᖓᑕ 
ᐊᑐᖅᑕᐅᖃᑦᑕᕐᓂᖓᓂᒃ ᓄᓇᐅᑉ ᓄᓇᕗᒥ. ᑲᑐᔾᔨᖃᑎᒌᒃᑯᑦ 
ᐊᔅᓱᕈᐊᖃᖅᑐᑎᒃ ᐃᖅᑲᓇᐃᔮᖃᕐᓯᒪᒻᒪᑕ ᑲᑐᔾᔨᖃᑎᖃᕐᐸᑦᑐᑎᒃ 
ᓄᓇᓕᓐᓂᑦ ᓂᐱᒋᔭᐅᓂᐊᕐᖓᑕ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓕᕆᓂᕐᒥ ᓈᒻᒪᑦᑐᒥᒃ ᐋᖅᑮᒍᑕᐅᖁᓪᓗᒍ 
ᓴᐳᔾᔨᒍᑕᐅᓗᑎᒃ ᓄᓇᒥᒃ ᑕᐃᒫᒃ ᖃᐅᔨᒪᑦᑎᐊᖃᑦᑕᓂᐊᕐᖓᑕ 
ᓂᕐᔪᑎᓂᑦ ᐊᖑᓇᓱᖃᑦᑕᕈᓐᓇᓂᐊᕐᓂᖏᓐᓂᒃ, ᐊᒻᒪᓗ ᐊᑐᕐᓗᑎᒃ 
ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔮᔅᓴᖃᖅᑎᑦᑎᓂᐊᖅᑐᓂᑦ 
ᐃᓄᓐᓂᑦ.   

ᐊᑑᑎᖃᕐᓂᐊᖅᑐᒥᒃ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓕᐅᕐᓂᖅ ᑲᒪᒋᔅᓲᔭᕆᐊᖃᕐᓇᕐᖓᑦ, 
ᐃᓱᒪᔅᓴᕐᓯᐅᕈᑕᐅᑦᑎᐊᖃᑦᑕᕆᐊᖃᖅᑐᓂᓗ ᐊᒻᒪᓗ 
ᑐᓂᓯᒪᒍᑕᐅᑦᑎᐊᕆᐊᖃᕐᖓᑦ. ᑲᑐᔾᔨᖃᑎᒌᒃᑯᑦ 
ᐊᑐᔪᔪᑦ ᓈᓚᓐᓂᐅᔪᓂᑦ ᐅᖃᐅᓯᖃᖃᑦᑕᓂᕐᒥᒃ 
ᑐᓴᖅᑕᐅᖁᓪᓚᕆᑦᑕᖏᓐᓂᒃ ᐱᕙᓪᓕᐊᑎᑦᑎᓂᖅ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ ᑲᒪᒋᔭᐅᔭᕆᐊᖃᕐᖓᑦ 
ᓄᓇᓕᓕᒫᑦᑎᐊᑦ ᐃᓚᒋᔭᐅᑎᑕᐅᓗᑎᒃ ᐊᒻᒪᓗ 
ᑐᑭᓯᒋᐊᕐᕕᐅᖃᑦᑕᕐᓗᑎᒃ ᐱᔾᔪᑎᒋᓪᓗᒍ ᓄᓇᓕᖁᑎᕗᑦ 
ᓈᒪᑦᑎᐊᖅᑐᓂᑦ ᐃᓗᐃᑦᑐᓂᑦ ᑐᑭᓯᐅᒪᔾᔪᑎᔅᓴᖅᑕᖃᕐᖓᑕ 
ᓄᓇᐅᑉ ᒥᔅᓵᓅᖓᔪᓂᑦ.   

ᑲᑐᔾᔨᖃᑎᒌᒃᑯᑦ ᐊᑐᖃᑦᑕᔪᒻᒥᔪᑦ ᓈᓚᓐᓂᐅᔪᓂᑦ 
ᑕᐃᒫᒃ ᓱᓕ ᐃᓘᓐᓇᓕᒫᑦᑎᐊᖏᓐᓂᒃ ᐊᑑᑎᓕᒻᒥᓪᓗ 
ᑐᑭᓯᒋᐊᕐᕕᖃᖃᑦᑕᖁᔨᓪᓗᑎᒃ ᑕᐃᒫᒃ ᓄᓇᓖᑦ 
ᐱᕕᖃᖃᑦᑕᓂᐊᕐᖓᑕ ᓈᒻᒪᑦᑐᒥᒃ ᐅᖃᐅᓯᖃᕐᓂᕐᒥᒃ ᓈᒪᔪᓂᑦ 
ᐃᓘᓐᓇᖏᓐᓂᒃ ᐅᖃᐅᓯᕆᔭᕆᐊᓕᖏᓐᓂᒃ. 

ᓈᓚᓐᓂᐅᔪᓂᑦ, ᑲᑐᔾᔨᖃᑎᒌᒃᑯᑦ ᖃᐅᔨᒪᖁᔨᔪᔪᑦ 
ᓄᓇᕗᑦ ᐊᖏᖃᑎᒌᒍᑎᖏᑦ ᑐᑭᓯᔭᔅᓴᐅᑎᐊᖅᑐᑎᒃ 
ᑎᑎᕋᕐᓯᒪᒻᒪᑕ ᓄᓇᕗᒥ ᐸᕐᓇᐃᔩᑦ ᑲᒪᒋᔭᔅᓴᖃᕐᖓᑕ 
ᖃᐅᔨᒃᑲᐃᑦᑎᐊᖃᑦᑕᕆᐊᖃᕐᓂᕐᒥᒃ ᓄᓇᓕᓐᓂᑦ 
ᐃᓗᓕᓕᒫᑦᑎᐊᖏᓐᓂᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ.   

ᑲᑐᔾᔨᖃᑎᒌᒃᑯᑦ ᑐᓴᖅᑕᐅᔪᒪᓪᓗᑎᒃ ᐅᖃᔪᔪᑦ 
ᑖᒃᑯᐊ ᑎᑎᕋᖅᑕᐅᒋᐊᙵᕐᓯᒪᔪᑦ ᐸᕐᓇᐅᑏᑦ 
ᓄᓇᓕᓐᓅᕈᔾᔭᐅᑲᓐᓂᕆᐊᖃᓛᕐᖓᑕ 
ᐅᖃᐅᓯᐅᒋᐊᒃᑲᓐᓂᕋᔭᕐᖓᑕ ᐱᔭᕇᖅᑕᐅᓚᐅᙱᓐᓂᖏᓐᓂᒃ.   

ᐃᓚᖓᑦ ᐱᔾᔪᑕᐅᔪᖅ ᐅᖃᐅᓯᐅᔪᔪᖅ ᑲᑐᔾᔨᖃᑎᒌᒃᑯᓐᓂ, 
ᐊᓯᖏᓐᓂ ᐊᕕᑦᑐᕐᓯᒪᓂᐅᔪᓂᑦ ᐃᓄᓐᓄᑦ ᑲᑐᔾᔨᖃᑎᒌᓂᑦ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ ᐱᓕᕆᓂᖏᓐᓂ 
ᑐᑦᑐᐃᑦ ᓴᐳᑎᔭᐅᓯᒪᔭᕆᐊᖃᕐᓂᖏᑦ.   

ᐃᓚᒋᔭᐅᓪᓗᓂ ᑐᑦᑐᐃᑦ ᓴᐳᑎᔭᐅᓯᒪᓂᖓᓐᓄᑦ ᑲᑐᔾᔨᖃᑎᒌᒃᑯᑦ 
ᖃᐅᔨᒪᔭᐅᖁᔨᔪᒻᒥᔪᑦ ᓴᐳᔾᔨᕕᓕᕆᓂᕐᒧᑦ ᐱᓇᓱᐊᕈᑎᖓᓐᓂᒃ 
ᑕᐃᒫᒃ ᐃᑲᔪᕐᓯᖅᑕᐅᓯᒪᒻᒪᑦ ᓄᓇᓕᓐᓂᑦ, ᕿᑭᖅᑕᓂ ᐊᒥᓱᓂᑦ 
ᓴᐳᔾᔨᕕᖃᐅᕐᓂᖓᓄᑦ. 

ᐃᓘᓐᓇᑎᒃ ᑖᒃᑯᐊ ᓴᐳᔾᔨᕖᑦ ᐊᖏᖃᑎᒌᒍᑎᖃᐅᕐᖓᑕ ᐃᓄᐃᑦ 
ᐃᓚᒋᔭᐅᓪᓗᑎᒃ ᐃᒪᐃᑦᑑᓪᓗᑎᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᖁᑎᔅᓴᖏᓐᓄᓪᓗ ᐊᖏᕈᑏᑦ. ᐱᔪᓐᓇᐅᑎᒋᒻᒪᒍ ᐃᓄᐃᑦ, 
ᐱᕚᓪᓕᕈᑎᖃᕆᐊᖃᕐᓂᕐᒥᒃ ᓴᐳᑎᔭᐅᓂᖓᓄᑦ ᓄᓇᐅᑉ. 

ᑲᑐᔾᔨᖃᑎᒌᒃᑯᑦ ᓄᓇᕗᒥ ᐸᕐᓇᐃᔨᓂᑦ ᑐᑭᓯᖁᔨᓯᒪᒻᒪᑕ 
ᓂᓪᓕᐊᖃᑦᑕᖏᓐᓂᖏᑦ ᓄᓇᓖᑦ ᑲᑎᒪᔭᖅᑐᖃᑕᐅᓯᒪᔪᑦ 
ᑐᑭᓯᓂᕐᓗᒍᑕᐅᔭᕆᐊᖃᙱᒻᒪᑦ ᓈᒻᒪᔅᓴᕆᐊᔅᓴᖏᓐᓂᒃ 
ᐅᕝᕙᓘᓐᓃᑦ ᐊᖏᖃᑎᖃᕆᐊᔅᓴᖏᓐᓂᒃ ᑐᔅᓯᕋᐅᑕᐅᓯᒪᔪᓂᒃ 
ᑎᑎᕋᖅᑕᐅᒋᐊᙵᕐᓯᒪᔪᓂᒃ ᐸᕐᓇᐅᑎᓂᑦ. 
ᐊᑲᐅᙱᓕᐅᕈᑕᐅᓗᐊᙳᐊᔪᔪᑦ ᐱᓕᕆᓂᖏᓐᓂ 
ᑎᑎᕋᖅᑕᐅᒋᐊᙵᕐᓯᒪᔪᓂᑦ ᐸᕐᓇᐅᑎᓕᐅᕐᓂᕐᒥ 
ᒪᑯᐊ ᑐᑭᓯᒋᐊᕐᕕᐅᓯᒪᑦᑎᐊᖏᓐᓂᖏᓐᓂᒃ ᐊᒻᒪᓗ 
ᐊᑑᑎᓕᒻᒥᒃ ᑐᑭᓯᒋᐊᕐᕕᐅᓯᒪᙱᓐᓂᖏᓐᓂᒃ, 
ᐃᒪᐃᓕᐅᕆᐊᖃᖅᑎᑕᐅᓪᓗᑎᓪᓗ ᑲᑎᒪᔭᖅᑐᕐᓯᒪᔪᑦ 
ᑐᓂᓯᖃᑦᑕᕆᐊᖃᖅᑐᑎᒃ ᑎᑎᕋᕐᓯᒪᔪᓂᑦ ᐊᐱᖅᑯᑎᖏᓐᓂᒃ 
ᐊᒻᒪᓗ ᓯᕿᙳᔭᒃᑯᑦ ᑭᓪᓕᖃᖅᑎᑕᐅᕕᐅᑎᑦᑐᑎᒃ 
ᐱᓕᕆᓂᖏᓐᓂ ᑕᒪᓐᓇ ᐱᓇᐃᓗᑕᐅᓯᒪᔪᖅ ᐊᒥᓱᓄᑦ ᐃᓄᓐᓄᑦ 
ᐱᖃᑕᐅᑦᑎᐊᕋᔭᖅᑑᒐᓗᐊᓄᑦ.  

ᓈᓚᓐᓂᐅᔪᓂᑦ ᑲᑐᔾᔨᖃᑎᒌᒃᑯᑦ ᐊᐱᕆᔪᔪᑦ ᓄᓇᕗᒥ 
ᐸᕐᓇᐃᔨᓄᑦ ᐃᓱᒪᒋᔭᖃᖁᔨᓪᓗᑎᒃ ᓄᓇᓕᓐᓄᑦ ᐅᑎᓛᕐᓂᕐᒥᒃ 
ᐅᓂᒃᑳᖃᕆᐊᖅᑐᕐᓗᑎᒃ 2016ᒥ ᑎᑎᕋᖅᑕᐅᒋᐊᙵᕐᓯᒪᔪᓂᑦ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᑦ. 

ᖃᐅᔨᓴᖅᑎᐅᖃᑕᐅᓂᐊᓕᖅᑑᓐᓂᒃ. ᑕᐃᒫᒃ 
ᐃᖅᑲᓇᐃᔭᖃᑎᒋᖃᑦᑕᓂᐊᖅᑕᖏᓐᓂᒃ ᐃᓕᓐᓂᐊᑎᑦᑎᓂᖅ 
ᐱᒻᒪᕆᐊᓘᓪᓗᓂ ᐃᓚᒋᔭᐅᕗᖅ ᐱᓕᕆᐊᕐᒥ, ᑐᕌᒐᖃᖅᑐᑎᒃ 
ᐱᔭᖅᑭᔅᓯᓴᖅᑎᑦᑎᒋᐊᒃᑲᓐᓂᖃᑦᑕᓂᕐᒥᒃ ᐃᓕᓯᒪᔭᖏᓐᓂᒃ 
ᐊᒻᒪᓗ ᑎᓕᐅᕆᖃᑦᑕᓂᕐᒥᒃ ᖃᐅᔨᑎᑦᑎᖃᑦᑕᖁᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᑕᐃᒪᙵᑦ ᐱᒋᐊᔪᒻᒪᑦ ᐱᓕᕆᐊᖅ, ᖃᐅᔨᓴᖅᑏᑦ ᓄᐊᑦᓯᒪᔪᑦ 
ᑐᑭᓯᔾᔪᑎᔅᓴᓂᑦ ᐱᓇᓱᐊᕈᓯᑕᒫᑦ. ᐊᑯᓂᐅᙱᑦᑐᖅ, 
ᖃᐅᔨᓴᖅᑏᑦ ᑐᓴᖅᑎᑦᑎᒍᑎᖃᕐᓯᒪᓕᕇᖅᑐᑦ 
ᐊᒥᓱᓂᑦ ᑐᓴᕈᒥᓇᖅᑐᓂᑦ ᑕᑯᓯᒪᔭᖏᓐᓂᒃ. ᑕᑯᓯᒪᔪᑦ 
ᑕᐅᓴᓐ ᖃᓂᒋᔭᖓᓃᑦᑐᓂᑦ ᕿᓚᓗᒐᕐᓂᑦ ᐃᒫᓂ 
ᖃᓂᒋᔭᖏᓐᓃᑦᑐᓂᑦ ᒥᑦᑎᒪᑕᓕᐅᑉ ᐊᒻᒪᓗ ᑕᑯᓯᒪᓪᓗᑎᒃ 
ᐊᒥᓱᓂᑦ ᐋᕐᓗᓂᑦ ᑑᒑᓕᓐᓂᑦ ᐊᖑᓇᓱᑦᑐᓂᑦ.  

ᐆᑦᑐᕋᐅᑕᐅᓪᓗᓂ ᐱᓕᕆᐊᖅ ᓂᕆᐅᒋᔭᖅ 
ᐊᕐᕌᒍᓕᒫᖅ ᑕᐃᒫᒃ ᓈᕆᓂᐊᕆᐊᖏᑕ ᓂᕆᐅᓇᖅᑐᓂ 
ᐅᐃᒍᔭᐅᒐᔭᕆᐊᔅᓴᖓᓂᒃ ᒪᓕᑦᑐᒋᑦ ᑮᓇᐅᔭᖃᖅᑎᑕᐅᓂᖏᑦ.   

ᑖᓐᓇ ᑲᔪᓯᑎᑕᐅᔪᓐᓇᕐᓯᒪᔪᖅ ᐃᑲᔪᖃᑦᑕᕐᓂᖏᓐᓄᑦ 
ᒥᑦᑎᒪᑕᓕᒻᒥᐅᑦ ᐊᖑᓇᓱᑦᑐᓕᕆᔨᒃᑯᖏᑦ 
ᐃᖅᑲᓇᐃᔮᖃᕐᓯᒪᔪᑦ ᑲᑐᔾᔨᖃᑎᖃᖅᑐᑎᒃ 
ᑲᑐᔾᔨᖃᑎᒌᒃᑯᓐᓂᑦ ᐱᒋᐊᖅᑎᑦᑎᓂᕐᒧᑦ ᓄᓇᓕᓐᓂᑦ 
ᖃᐅᔨᓴᖃᑦᑕᓂᕐᒥᒃ ᑮᓇᐅᔭᖃᖅᑎᑕᐅᓪᓗᑎᒃ 
ᑲᑐᔾᔨᖃᑎᒌᒃᑯᓐᓂᑦ, ᑕᕆᐅᓕᕆᔨᓂᑦ ᐅᑭᐅᖅᑕᖅᑐᒥ ᐊᒻᒪᓗ 
ᓄᓇᕗᒥ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᕐᒥ.

ᑭᐅᔾᔪᑎᒋᓪᓗᒍ ᓄᓇᓕᓐᓂᑦ ᐃᓱᒫᓘᑕᐅᓯᒪᔪᓄᑦ 
ᐃᖅᑲᕐᓂᐊᕐᓗᑎᒃ ᖃᐅᔨᓴᖅᑐᖃᑐᐃᓐᓇᕆᐊᖃᕐᓂᖓᓂᒃ 
ᐊᒻᒪᓗ ᐅᓯᑲᑦᑕᖃᑦᑕᖅᑐᑦ ᐅᒥᐊᕐᔪᐊᑦ 
ᐊᒥᓱᕈᒃᑲᓂᕐᓂᐊᕆᐊᔅᓴᖏᓐᓂᒃ ᐊᒻᒪᓗ ᓱᕐᕋᐃᒍᓐᓇᕐᓂᖓ 
ᐊᖑᓇᓱᖃᑦᑕᕐᓂᖏᓐᓂᒃ ᐃᒪᕐᒥᐅᑕᕐᓂᑦ ᐆᒪᔪᓂᑦ, 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᑦᑎᓂᐊᖅᑐᑦ ᑎᓴᒪᓂᑦ 
ᐊᕙᑎᓕᕆᓂᕐᒥᒃ/ᓂᕐᔪᑎᓂᑦ ᖃᐅᔨᓴᖃᑦᑕᓂᕐᒥᒃ 
ᐃᖅᑲᓇᐃᔮᖃᖃᑦᑕᓂᐊᖅᑐᑎᒃ ᓇᓪᓕᑭᑕᖃᑦᑕᕐᓗᑎᒃ ᑕᖅᑮᑦ 
ᓇᓪᓕᑕᕐᕕᖏᑎᒍᑦ ᐋᖅᑭᓯᒪᓗᑎᒃ.

ᖃᐅᔨᓴᖃᑦᑕᕐᓂᕐᒥ ᓄᐊᑦᑎᖃᑦᑕᓂᐊᖅᑐᑦ 
ᑐᑭᓯᐅᒪᔾᔪᑎᒋᓂᐊᖅᑕᖏᓐᓂᒃ ᐊᖑᓂᒃᑕᐅᕙᑦᑐᓂᑦ 
ᐆᒪᒧᓂᑦ ᖃᐅᔨᓴᖃᑦᑕᕐᓗᑎᒃ. ᑲᑎᑦᑎᕙᓪᓕᐊᓂᐊᕐᖓᑕ 
ᑎᑎᖅᑲᓂᑦ ᑕᑯᓐᓈᖅᑕᖏᑎᒍᑦ ᐊᒻᒪᓗ ᐱᐅᓯᖏᓐᓂᒃ 
ᖃᐅᔨᖃᑦᑕᕐᓂᖏᑎᒍᑦ ᐊᒻᒪᓗᑦᑕᐅᖅ ᑕᒻᒪᕇᒃᑯᑎᑎᒍᑦ 
ᑐᑭᓯᖃᑦᑕᕐᓗᑎᒃ ᐅᐊᑦᑎᓗᑎᒃ ᓇᒧᙶᖃᑦᑕᕐᓂᖏᓐᓂᒃ 
ᐊᒻᒪᓗ ᐊᒥᓲᓂᖏᓐᓂᒃ ᓂᕐᔪᑏᑦ ᐃᓄᓐᓄᑦ ᓂᕿᒋᔭᐅᕙᑦᑐᑦ.

ᖃᐅᔨᓴᖅᑎᐅᖃᑦᑕᓂᐊᖅᑐᑦ ᐊᑭᓕᕐᓱᖅᑕᐅᓗᑎᒃ 
ᑳᓐᑐᓛᒃᑕᐅᓯᒪᓂᐊᖅᑐᑦ. ᐱᓕᕆᐊᖅ ᐱᓕᕆᓐᓇᕐᓯᒐᐃᑉᐸᑦ 
ᑭᓯᐊᓂ ᐃᖏᕐᕋᖃᑦᑕᓂᐊᖅᑐᖅ, ᐃᓚᖓ ᐊᐅᓚᓂᖃᕐᓗᓂ 
ᐅᑭᐅᒃᑯᑦ/ᐅᐱᕐᖔᒃᑯᑦ ᐊᑐᖃᑦᑕᕐᓗᑎᒃ ᖃᒧᑕᐅᔭᕐᓂᑦ 
ᐊᒻᒪᓗ ᐊᓯᖏᑦ ᐊᐅᓚᓂᖃᖃᑦᑕᕐᓗᑎᒃ ᐊᐅᔭᒃᑯᑦ/
ᐅᑭᐊᔅᓵᑯᓪᓗ ᐅᒥᐊᖅᑐᓇᕐᓯᓯᒪᑎᓪᓗᒍ.

ᐃᓘᓐᓇᑎᒃ ᑎᓴᒪᑦ ᖃᐅᔨᓴᖅᑏᑦ ᐃᓕᙵᑎᐊᖅᑐᑦ 
ᐊᖑᓇᓱᑦᑎᐅᓂᕐᒥᒃ ᒥᑦᑎᒪᑕᓕᒻᒥᐅᑕᐃᑦ. ᐱᖓᓱᑦ ᐅᑭᐅᓖᑦ 
ᑐᖔᓂ 30.

ᐱᓕᕆᐊᖅ ᑮᓇᐅᔭᖃᖅᑎᑕᖅ ᑲᑐᔾᔨᖃᑎᖃᖅᑐᑎᒃ ᓄᓇᕗᒥ 
ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑎᑎᒍᑦ ᐊᒻᒪᓗ ᑕᕆᐅᓕᕆᔨᓂᑦ 
ᐅᑭᐅᖅᑕᖅᑐᒥ.   

ᐃᓘᓐᓇᑎᒃ ᑎᑎᖅᑲᐃᑦ ᐱᔭᐅᔪᑦ ᖃᕋᓴᐅᔭᒃᑯᑦ 
ᓄᓇᙳᐊᓕᕆᔾᔪᑎᒨᖅᑲᖅᑕᐅᖃᑦᑕᓂᐊᖅᑐᑦ ᑕᖅᑭᑕᒫᑦ 
ᓄᓇᙳᐊᑦ ᒥᔅᓵᓄᑦ ᐋᖅᑭᔅᓱᐃᔾᔪᑕᐅᖃᑦᑕᓂᐊᕐᖓᑕ 
ᐊᒻᒪᓗ ᐅᓂᒃᑳᓕᐅᕈᑕᐅᖃᑦᑕᕐᓗᑎᒃ ᖃᓄᐃᑦᑐᑐᐃᓐᓴᕐᓄᑦ 
ᓄᓇᓖᑦ ᐱᕚᓪᓕᕈᑎᖃᖁᓪᓗᒋᑦ. ᑎᑎᖅᑲᐃᑦ 
ᐃᑲᔫᑎᖃᕈᓐᓇᕐᖓᑕ ᖃᐅᔨᒃᑲᐃᒍᑕᐅᓗᑎᒃ ᐃᓄᓐᓄᑦ 
ᑐᑭᑖᕈᑎᖃᖃᑦᑕᓂᐊᖅᑎᓪᓗᒋᑦ ᐊᑐᐊᒐᕐᓂᑦ, 
ᓂᐱᒋᔭᐅᖃᑦᑕᕐᓂᖏᓐᓄᓪᓗ, ᐊᐅᓚᑦᑎᓂᕐᒧᓪᓗ ᐱᔾᔪᑕᐅᔪᓂᑦ 
ᐊᑦᑐᐃᓂᖃᕐᐸᑦᑐᓂᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ.   

ᑲᑐᔾᔨᖃᑎᒌᒃᑯᑦ ᐃᓕᓐᓂᐊᑎᑦᑎᔪᔪᑦ ᓯᕗᓪᓕᕐᓂᑦ 
ᐃᓚᒋᔭᐅᓂᐊᖅᑐᓂᑦ ᒪᐃ 2017ᖑᑎᓪᓗᒍ ᐊᒻᒪᓗ 
ᑲᒪᒋᔭᖃᔪᔪᑦ ᖃᐅᔨᓴᕐᕕᖓᓂ ᖃᐅᔨᓴᓪᓚᑦᑖᖅᑐᑎᒃ. 
ᒪᕐᕉᒃ ᖃᐅᔨᓴᖅᑏᒃ ᐃᓕᓐᓂᐊᖅᑎᑦᑎᔪᔫᒃ ᒪᕐᕉᓐᓂᒃ 

ᒪᐃ 2017ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) 
ᐱᒋᐊᖅᑎᑦᑎᔪᔪᑦ ᐆᑦᑐᕋᐅᑕᐅᓂᐊᖅᑐᒥᒃ ᓄᓇᓕᓐᓂᑦ 
ᖃᐅᔨᓴᖃᑦᑕᓂᕐᒥᒃ ᐊᑐᖅᑕᐅᓂᐊᖅᑐᒥᒃ ᒥᑦᑎᒪᑕᓕᒻᒥ.   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐃᑲᔪᕐᓂᕆᔪᔭᖓᑦ ᑲᖏᖅᑐᒑᐱᒻᒥᐅᑦ ᒪᓕᒐᖅᑎᒍᑦ 
ᐊᑭᓴᖅᑐᕈᑎᖃᖅᑎᓪᓗᒋᑦ ᐃᖅᑲᕐᓂᐊᕐᓗᑎᒃ 
ᖃᐅᔨᓴᕈᒪᓯᒪᔪᓄᑦ 

ᑕᕝᕙ ᐊᕕᑦᑐᕐᓯᒪᓪᓗᒋᑦ ᐊᑭᓖᒍᑕᐅᓯᒪᔪᑦ:
• $40,000 ᐃᖅᑲᖅᑐᐃᕕᒻᒧᑦ ᐊᑭᓕᐅᑎᒋᒋᐊᓖᑦ
• $57,509 ᐃᓕᓐᓂᐊᓂᕐᒧᑦ ᑐᑭᓯᒋᐊᕐᕕᖃᕐᓂᒧᓪᓗ 

ᓄᓇᓕᓐᓂᑦ ᓄᐊᑦᑎᓪᓗᑎᒃ ᑐᑭᓯᐅᒪᔾᔪᑎᔅᓴᓂᑦ 
ᒪᓕᒐᓕᕆᔾᔪᑕᐅᔪᖅ ᐱᔾᔪᑎᒋᓪᓗᒍ

• $12,165 ᐃᖏᕐᕋᔾᔪᑎᓄᑦ ᑲᑎᒪᔭᖅᑐᓂᐊᖅᑐᑦ 
Hᐊᒪᓚᒃᑯᓃᙶᕐᓯᒪᔪᑦ ᐊᖑᓇᓱᑦᑐᓕᕆᔨᒃᑯᓃᙶᕐᓯᒪᔪᓪᓗ 
ᐃᖅᑲᖅᑐᐃᕕᒻᒧᑦ ᓈᓚᒋᐊᖅᑐᕈᓐᓇᓂᐊᕐᖓᑕ

ᐊᒥᓲᓂᖏᑦ ᐃᓚᓕᐅᔾᔨᓯᒪᙱᑦᑐᑦ ᐊᑭᖏᓐᓂᒃ 
ᐊᑭᓕᕐᓱᐃᔾᔪᑕᐅᓯᒪᔪᓂᑦ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑕ 
ᐃᖅᑲᓇᐃᔭᐅᑎᒋᓚᐅᖅᑕᖏᑦ ᑕᒪᑐᒧᖓ ᑐᕌᖓᔪᒥᒃ. 
ᐃᓚᓕᐅᔾᔨᓯᒪᙱᒻᒥᔪᑦ ᐊᑭᖏᓐᓂᒃ ᐊᑭᓕᕐᓱᐃᔾᔪᑕᐅᓯᒪᔪᓂᑦ 
ᐊᖏᔪᖅᑳᑉ ᐃᖅᑲᓇᐃᔮᕆᓚᐅᖅᑕᖏᓐᓄᑦ ᑕᒪᓐᓇ 
ᒪᓕᒐᓕᕆᔾᔪᑕᐅᔪᖅ ᐱᔾᔪᑎᒋᓪᓗᒍ. 
 
ᐊᒻᒪᓗᑦᑕᐅᖅ, ᑮᓇᐅᔭᐃᑦ ᐊᑭᓕᐅᑎᒥᓃᑦ ᑲᑐᔾᔨᖃᑎᒌᒃᑯᓐᓂ 
ᒪᓕᒐᓕᕆᔾᔪᑕᐅᔪᒧᑦ, ᐃᓄᐃᑦ ᑲᑐᔾᔨᖃᑎᒌᖏᑦ ᐊᐅᓚᑦᑎᕕᑦᑎᒍᑦ 
ᒪᓕᒐᓕᕆᕕᑦᑎᒍᑦ ᐃᑲᔪᕐᓰᓚᐅᕐᓂᖏᓐᓂᒃ ᑲᖏᖅᑐᒑᐱᒻᒥᐅᓂᑦ 
ᑕᒪᑐᒥᖓ ᐊᑭᓴᖅᑐᕈᑎᖃᖅᑎᓪᓗᒋᑦ.  
ᑕᐃᒫᒃ ᓇᓗᓇᐃᕐᓯᓚᐅᕐᖓᑕ ᐃᖅᑲᖅᑐᐃᕕᔾᔪᐊᕐᒥ 
ᑲᓇᑕᒥ ᑎᑎᖅᑲᑎᒍᑦ ᑐᑭᑖᕈᑎᖓᓂ, ᑲᑐᔾᔨᖃᑎᒌᒃᑯᑦ 
ᑲᑐᔾᔨᖃᑎᖃᖅᑐᑎᒃ ᐊᓯᖏᓐᓂᒃ ᐃᓄᓐᓄᑦ 
ᑲᑐᔾᔨᖃᑎᒌᖑᔪᓂᑦ ᓲᕐᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
(ᑐᙵᕕᒃᑯᑦ), ᑐᓂᓯᓚᐅᕐᓯᒪᔪᑦ ᐊᒥᓱᓂᑦ ᑎᑎᖅᑲᓂᑦ 
ᐅᖃᐅᓯᔅᓴᖏᓐᓂᒃ ᐃᖅᑲᖅᑐᐃᕕᒻᒧᑦ ᐅᖃᐅᓯᖃᖅᑐᑎᒃ 
ᑐᑭᓯᒋᐊᕐᕕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᐊᑑᑎᖃᑦᑎᐊᖅᑐᒥᒃ 
ᐃᓄᐃᑦ.

 “ᐊᕙᑎᓕᕆᓂᕐᒥᒃ ᖃᐅᔨᓴᕐᓂᖃᖅᑎᓪᓗᒋᑦ, ᑲᖏᖅᑐᒑᐱᒻᒥᐅᑦ 
ᐊᒻᒪᓗ ᐃᓄᓐᓄᑦ ᑲᑐᔾᔨᖃᑎᒌᒡᒍᑏᑦ ᑎᑎᕋᖃᑦᑕᔪᔪᑦ 
ᐅᖃᐅᓯᔅᓴᖏᓐᓂᒃ ᐆᒻᒪᖅᑯᓯᕆᓂᕐᒧᑦ ᑲᑎᒪᔨᓄᑦ, 
ᓇᓗᓇᐃᕐᓯᕙᑦᑐᑎᒃ ᑐᑭᓯᒋᐊᕐᕕᖃᑦᑎᐊᕐᓯᒪᙱᓗᐊᕐᓂᖏᓐᓂᒃ 
ᐊᒻᒪᓗ ᐃᓱᒫᓘᑎᖃᕐᓂᕋᖅᑐᑎᒃ ᖃᐅᔨᓴᕐᓂᐅᒍᒪᔫᑉ ᒥᔅᓵᓄᑦ,” 
ᑕᐃᒫᒃ ᓇᓗᓇᐃᕐᓯᒪᔪᖅ ᑎᑎᖅᑲᑎᒍᑦ ᑐᑭᑖᕈᑎᒋᓚᐅᖅᑕᖓᓐᓂ.

ᐃᓄᓐᓄᑦ ᑲᑐᔾᔨᖃᑎᒌᓕᒫᑦ 
ᐃᖅᑲᓇᐃᔮᔅᓴᖃᖅᑐᐃᓐᓇᐅᓚᐅᕐᖓᑕ ᐊᑭᓴᖅᑐᓂᕐᒥᒃ 
ᐃᖅᑲᕐᓂᐊᕐᓗᑎᒃ ᖃᐅᔨᓴᕈᒪᓯᒪᔪᓄᑦ ᓴᓐᓂᕈᑎᐅᑉ ᐃᒪᖓᓂ 
ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ.  

ᑲᖏᖅᑐᒑᐱᒻᒥᐅᑦ Hᐊᒪᓚᒃᑯᖏᑦ ᐊᖑᓇᓱᑦᑐᓕᕆᔨᒃᑯᖏᓪᓗ 
ᓯᕗᓕᕐᓯᓚᐅᕐᖓᑕ ᓵᙵᑦᑎᓪᓗᑎᒃ ᒪᓕᒐᖅᑎᒍᑦ 
ᐊᑭᓴᖅᑐᕈᑎᖓᓂᒃ, ᓄᓇᕗᑦ ᑐᙵᕕᒃᑯᑦ 
ᓇᓗᓇᐃᖅᑕᐅᓯᒪᓪᓗᑎᒃ ᐃᓄᓐᓄᑦ ᑲᑐᔾᔨᖃᑎᒌᖑᓪᓗᑎᒃ 
ᑖᒃᑯᐊᖑᓚᐅᕐᖓᑕ ᐃᑲᔪᕐᓰᓚᐅᖅᑐᑦ ᒪᓕᒐᖅᑎᒍᑦ 
ᑲᒪᒋᔭᐅᓂᖓᓂᒃ ᐃᓕᓴᕆᔭᐅᓯᒪᓪᓗᑎᒃ ᐃᑲᔪᖅᑎᐅᓚᐅᖅᑐᑦ. 

ᑲᖏᖅᑐᒑᐱᒻᒥᐅᑦ Hᐊᒪᓚᒃᑯᖏᑦ ᐊᒻᒪᓗ 
ᐊᖑᓇᓱᑦᑐᓕᕆᔨᒃᑯᖏᑦ ᓯᕗᓕᕐᓯᓯᒪᓪᓗᑎᒃ ᑕᑯᔅᓴᐅᓚᐅᕐᖓᑕ 
ᓵᓚᔅᓴᕐᓂᖏᓐᓂᒃ ᐊᑭᓴᖅᑐᕈᑎᒋᓚᐅᖅᑕᖓᓐᓂᒃ ᔫᓂ 2014ᒥ 
ᑐᑭᑖᕈᑎᖃᓚᐅᕐᓯᒪᑎᓪᓗᒋᑦ ᑲᓇᑕᒥ ᐆᒻᒪᖅᑯᓯᕆᓂᕐᒧᑦ 
ᑲᑎᒪᔩᑦ, ᐃᖅᑲᕐᓂᐊᕐᓗᑎᒃ ᖃᐅᔨᓴᕈᓐᓇᕐᓂᕋᐃᓚᐅᕐᓯᒪᒻᒪᑕ 
ᓴᓇᕕᓕᕆᔨᓂᑦ ᐅᕐᓱᐊᓗᔅᓴᓂᑦ ᒑᓯᔅᓴᓂᓪᓗ.

ᐊᑐᖅᑕᐅᔭᕆᐅᓚᐅᖅᑐᖅ ᑐᑭᑖᕈᑎᒋᓚᐅᖅᑕᖓ 
ᐃᖅᑲᖅᑐᐃᕕᔾᔪᐊᑉ ᑲᓇᑕᒥ ᐊᑐᕈᓐᓃᑎᑦᑎᓚᐅᕐᖓᑦ 2015ᒥ 
ᑐᑭᑖᕈᑎᒋᓚᐅᕐᓯᒪᔭᖓᓐᓂᒃ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᑕ 
ᐊᔪᐃᓐᓇᕆᐊᒃᑲᓐᓂᕈᑕᐅᕙᑦᑐᓄᑦ ᓈᓚᒍᒪᓚᐅᕐᓯᒪᙱᒻᒪᑕ 
ᑲᖏᖅᑐᒑᐱᒻᒥᐅᑦ Hᐊᒪᓚᒃᑯᖏᑕ ᐊᖑᓇᓱᑦᑐᓕᕆᔨᒃᑯᖏᑕᓗ 
ᐱᓇᓱᐊᕈᑎᖓᓐᓂᒃ ᐊᑭᓴᖅᑐᓂᕐᒧᑦ ᐆᒻᒪᖅᑯᓯᕆᓂᕐᒧᑦ 
ᑲᑎᒪᔩᑦ ᑐᑭᑖᕈᑎᒥᓂᖓᓐᓂᒃ. ᐊᑐᕈᓐᓃᑎᑦᑎᓪᓗᒋᑦ 2015ᒥ 
ᑐᑭᑖᕈᑕᐅᓚᐅᕐᓯᒪᔪᒥᒃ, ᑲᓇᑕᒥ ᖁᕝᕙᓯᓐᓂᕐᐹᖅ ᐃᖅᑲᖅᑐᐃᕕᒃ 
ᑐᑭᓯᓇᕐᓯᑎᑦᑎᓚᐅᖅᑐᖅ ᒪᓕᒐᖅᑎᒍᑦ ᐊᑐᖅᑕᐅᒐᔪᑦᑐᒥᒃ 
ᐊᑐᖅᑕᐅᖃᑦᑕᕆᐊᓕᓐᓂᓪᓗ ᑐᑭᓯᒋᐊᕐᕕᖃᖃᑦᑕᕆᐊᖃᕐᓂᕐᒥᒃ 
ᓄᓇᖃᖅᑐᑐᖃᐅᔪᓂᑦ ᓄᓇᓕᓐᓂᑦ.  

ᑲᑐᔾᔨᖃᑎᒌᒃᑯᑦ ᐃᑲᔫᑎᖃᔪᔪᑦ ᐅᖓᑖᓃᑦᑐᓂᑦ $100,000 
ᑮᓇᐅᔭᓂᑦ ᐃᑲᔫᑎᖃᖅᑐᑎᒃ ᑲᖏᖅᑐᒑᐱᒻᒥᐅᑦ ᒪᓕᒐᖅᑎᒍᑦ 
ᐊᑭᓴᖅᑐᓂᐊᖅᑎᓪᓗᒋᑦ ᐃᖅᑲᕐᓂᐊᕐᓗᑎᒃ ᖃᐅᔨᓴᕈᒪᓯᒪᔪᓄᑦ. 
ᑕᒪᓐᓇ ᐃᓚᒋᔭᐅᓪᓗᓂ, ᐊᐅᓚᑦᑎᕕᑦᑎᒍᑦ, ᐱᔭᕆᐊᑐᔪᑎᒍᑦ 
ᐊᒻᒪᓗ ᒪᓕᒐᖅᑎᒍᑦ ᐃᑲᔫᑎᒋᓯᒪᔭᖏᓐᓄᑦ ᐃᓄᐃᑦ 
ᑲᑐᔾᔨᖃᑎᒌᖏᑕ Hᐊᒪᓚᒃᑯᓐᓄᑦ ᑕᒪᑐᒧᖓ ᒪᓕᒐᖅᑎᒍᑦ 
ᐊᑭᓴᖅᑐᕈᑕᐅᓚᐅᖅᑐᒧᑦ.

ᔪᓚᐃ 2017ᒥ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᖁᕕᐊᒋᔭᖃᔪᔪᑦ 
ᑐᑭᑖᕈᑎᖓᓐᓂᒃ ᐃᖅᑲᖅᑐᐃᕕᔾᔪᐊᑉ 
ᑲᓇᑕᒥ ᓇᓗᓇᐃᕈᑕᐅᓪᓗᓂ 
ᐱᔪᓐᓇᐅᑎᖓᓐᓂᒃ ᐃᓄᐃᑦ 
ᑐᑭᓯᒋᐊᕐᕕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ. 

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

2015-16 ᑮᓇᐅᔭᓄᑦ ᐊᐅᓚᕕᖓᓐᓂ ᓄᓇᓕᕆᔨᒃᑯᑦ 
ᓄᓇᓕᓕᒫᓄᑦ ᐳᓚᕋᓚᐅᕐᓯᒪᔪᑦ ᕿᑭᖅᑖᓗᒻᒥ 
ᐃᓚᒋᔭᐅᓪᓗᓂ ᐱᓕᕆᐊᖓᓐᓄᑦ ᕿᒥᕐᕈᓂᕐᒧᑦ 
ᓂᕈᐊᖅᑕᐅᒋᐊᙵᕐᓂᕆᓚᐅᕐᓯᒪᔭᖏᓐᓂᒃ ᐊᑐᖅᑕᒥᓂᕐᓂᑦ 
ᐃᓄᐃᑦ ᓄᓇᖁᑎᖏᑕ.  

ᓄᓇᙳᐊᓕᕆᖃᑎᖃᖃᑦᑕᔪᔪᑦ ᐃᓄᑐᖃᕐᓂᑦ 
ᐃᓚᒋᔭᐅᓚᐅᕐᓯᒪᔪᓂᑦ ᓂᕈᐊᖅᑕᐅᒋᐊᙵᕐᖓᑕ, 
ᐃᓚᖃᖅᑐᑎᒃ ᒫᓐᓇ ᓄᓇᓕᓐᓂᑦ ᓄᓇᓕᕆᓂᕐᒧᑦ 
ᑲᑎᒪᔨᕋᓛᕐᓂᑦ (ᓄᓇᓕᕆᔨᕋᓛᑦ) ᑕᐃᔅᓱᒪᓂ 
ᐊᑐᖅᑕᐅᓚᐅᕐᓯᒪᔪᓂᑦ ᐊᒻᒪᓗ ᐅᓪᓗᒥ ᖃᓄᖅ ᑐᑭᖃᕐᒪᖔᑕ 
ᑐᑭᓯᓇᓱᑦᑐᑎᒃ ᓄᓇᒥᒃ ᐊᑐᖃᑦᑕᕐᓂᖅ ᖃᓄᖅ 
ᐊᑑᑎᓂᖃᖃᑦᑕᕐᒪᖔᑕ ᐊᑐᓂᑦ ᓄᓇᖁᑎᒋᔭᐅᔪᓄᑦ.  

ᑐᑭᓯᒍᑎᔅᓴᐃᑦ ᓄᐊᑕᐅᓯᒪᔪᑦ ᑲᑎᒪᖃᑎᖃᖃᑦᑕᑎᓪᓗᒋᑦ 
ᖃᕋᓴᐅᔭᒃᑯᑦ ᓄᓇᙳᐊᓕᕆᔾᔪᑕᐅᒻᒪᑕ ᐊᒻᒪᓗ 
ᐊᑐᖅᑕᐅᖃᑦᑕᓂᐊᖅᑐᑎᒃ ᑐᑭᒧᐊᑦᑎᑦᑎᒍᑕᐅᓗᑎᒃ 
ᑲᑐᔾᔨᖃᑎᒌᒃᑯᑦ ᐸᕐᓇᐅᑎᖏᓐᓄᑦ ᑕᐃᒫᓪᓗ 
ᑲᑐᔾᔨᖃᑎᒌᒃᑯᓐᓂ ᓴᐳᔾᔨᓯᒪᒍᑕᐅᑦᑎᐊᓂᕐᓴᐅᓂᐊᕐᖓᑕ 
ᐊᒻᒪᓗ ᐊᑐᕈᑕᐅᓗᑎᒃ ᐃᓄᐃᑦ ᓄᓇᖁᑎᖏᓐᓂᒃ ᒪᓕᓪᓗᑎᒃ 
ᐱᔾᔪᑎᒋᓚᐅᕐᓯᒪᔭᖏᓐᓂᒃ.   

ᑐᑭᓯᒋᐊᕐᕕᖃᕐᓂᕐᒥᒃ ᑲᒪᒋᔭᖃᕆᐊᓖᑦ 2017ᖑᓕᖅᑲᑦ 
ᑕᐃᒫᒃ ᐱᖃᑕᐅᓯᒪᔪᑦ ᕿᒥᕐᕈᔪᓐᓇᓛᕐᖓᑕ ᑎᑎᖅᑲᓂᑦ 
ᓄᐊᑕᐅᓯᒪᔪᓂᑦ ᐊᒻᒪᓗ ᓴᓇᓛᕐᖓᑕ ᑖᒃᑯᓄᖓ ᑐᕌᖓᔪᓂᑦ 
ᓄᓇᙳᐊᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᖑᖃᑦᑕᓂᐊᖅᑐᓄᑦ 
ᓯᕗᓂᔅᓴᑎᓐᓂ.  

ᐃᓄᐃᑦ ᓄᓇᖁᑎᖏᓐᓂᒃ ᐊᑎᖏᓐᓂᒃ ᐱᓕᕆᐊᖃᕐᓂᖅ

ᑕᐃᒫᓪᓗ, ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖃᓪᓗᐊᑕᓚᐅᖅᑐᓪᓕ 
ᑲᔪᓯᑎᑦᑎᓂᕐᒥᒃ ᐃᖅᑲᓇᐃᔭᖃᑎᖃᖃᑦᑕᕐᓂᖏᓐᓂᒃ 
ᓄᓇᓕᓐᓂᑦ ᓇᓗᓇᐃᖅᑐᐃᓂᕐᒥᒃ ᐊᒻᒪᓗ ᓄᐊᑦᑎᓂᕐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᑐᑭᓯᒍᑕᐅᓯᒪᔪᑦ ᐃᓚᓕᐅᔾᔭᐅᓂᐊᕐᖓᑕ 
ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥ, ᐃᓚᒋᔭᐅᓗᓂ 
ᓇᓗᓇᐃᖅᑐᐃᓂᕐᒥᒃ ᑕᒪᒃᑯᓂᖓ ᐊᕙᑎᑦᑎᓃᑦᑐᓂᑦ ᐃᓄᓐᓄᑦ 
ᐊᓐᓂᕆᔭᐅᓗᐊᖅᑐᓂᑦ.  

ᒫᓐᓇ, ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖃᑎᓖᑦ 
ᓄᓇᖃᖅᑳᕐᓯᒪᔪᓕᕆᔨᓂᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᓕᕆᔨᓂᑦ 
(ᐃᓄᓕᕆᔨᑐᖃᒃᑯᓐᓂ) ᑲᓇᑕᒥ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 
ᐊᒻᒪᓗ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ ᓯᕗᓕᕐᓯᓪᓗᑎᒃ 
ᑲᒪᒋᔭᖃᕐᓂᐊᓂᕐᒧᑦ ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥ 
ᖃᐅᔨᓴᕐᓂᕐᒥ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 
ᐃᑭᕋᓴᖓᓂ.  

ᖃᐅᔨᒪᔪᖃᙱᒻᒪᑦ ᖃᓄᑎᒋ ᓱᕐᕋᐃᑎᒋᒐᔭᕐᒪᖔᖅ 
ᐃᖅᑲᕐᓂᐊᕐᓂᖅ ᖃᐅᔨᓴᕐᓗᑎᒃ ᓴᓐᓂᕈᑎᐅᑉ ᐃᒪᖓᓂ 
ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪᓗ ᑲᑐᔾᔨᖃᑎᒌᒃᑯᑦ 
ᐅᑉᐱᕈᓱᑦᑐᑎᒃ ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥ ᖃᐅᔨᓴᕐᓂᖅ 
ᐃᑲᔫᑎᖃᕐᓂᐊᕆᐊᔅᓴᖓᓂᒃ ᖃᐅᔨᓴᖅᑐᓕᕆᔨᑎᒍᑦ 
ᖃᐅᔨᒪᔭᐅᙱᑦᑐᓂᑦ ᖃᐅᔨᒪᔭᖏᓐᓂᒃ ᑖᒃᑯᐊ ᐊᐱᖅᑯᑕᐅᓯᒪᔪᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᐃᖅᑲᓇᐃᔮᖑᓂᐊᖅᑐᖅ ᐃᓚᒋᔭᐅᒻᒪᑦ 
ᐋᖅᑭᓱᖅᑕᐅᔭᕆᐊᓕᓐᓄᑦ ᓄᐊᑦᑎᑎᓪᓗᒋᑦ ᑐᑭᓯᐅᒪᔾᔪᑎᔅᓴᓂᑦ 
ᐊᑦᑐᐃᕙᑦᑐᓂᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓲᕐᓗ ᐊᖑᓇᓱᓐᓂᕐᒧᑦ 
ᐱᔪᓐᓇᐅᑎᖏᓐᓄᑦ.  
 
ᑕᒪᓐᓇᓕ ᒪᓕᒐᓕᕆᔾᔪᑕᓚᐅᖅᑐᖅ ᐊᓂᒍᕋᓗᐊᖅᑎᓪᓗᒍ, 
ᐱᕙᓪᓕᐊᓂᐊᕐᖓᑕ ᓱᓕ ᐅᑭᐅᖅᑕᖅᑐᒥ. ᓄᐊᑦᑎᓗᑎᒃ 
ᑕᒪᒃᑮᓐᓂᒃ ᖃᐅᔨᓴᖅᑐᓕᕆᔨᓂᑦ ᐊᒻᒪᓗ ᖃᐅᔨᒪᔭᑐᖃᕆᔭᐅᔪᓂᑦ, 
ᑲᑐᔾᔨᖃᑎᒌᒃᑯᑦ ᓴᐴᓗᑕᕆᓂᐊᖅᑕᖏᓐᓂᒃ ᐃᓄᐃᑦ ᐋᖅᑭᔅᓱᐃᕗᑦ 
ᐅᐸᓗᖓᐃᕐᓯᒪᑦᑎᐊᓂᕐᓴᐅᖁᓪᓗᒋᑦ ᑕᐃᒫᒃ ᐊᔾᔨᐸᓗᖏᓐᓂᒃ 
ᑲᒪᒋᔭᖃᖃᑦᑕᓂᐊᖅᑎᓪᓗᒋᑦ ᓯᕗᓂᔅᓴᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 

ᐃᖅᑲᓇᐃᔮᕆᓯᒪᔭᖏᑦ ᑭᓪᓕᓯᓂᐊᖅᑏᑦ ᑕᑯᔭᐅᔪᓐᓇᖁᓪᓗᒋᑦ 
ᑭᒃᑯᑐᐃᓐᓇᓕᒫᑦᑎᐊᓄᑦ.   

ᒪᐃ 2017ᖑᑎᓪᓗᒍ, ᑲᑐᔾᔨᖃᑎᒌᒃᑯᑦ ᓯᕗᓪᓕᕐᐹᒥ 
ᑲᑎᒪᑎᑦᑎᓚᐅᕐᓯᒪᔪᑦ ᓴᐃᒻᒪᖃᑎᒌᓐᓂᕐᒧᑦ ᐱᔭᕆᐊᑭᓪᓕᑎᑦᑎᔨᓂᑦ, 
ᑲᑎᑎᑦᑎᓪᓗᑎᒃ ᑎᒍᒥᐊᖅᑎᐅᖃᑕᐅᔪᓂᑦ ᐅᖃᐅᓯᖃᕐᓂᐊᕐᖓᑕ 
ᑲᑐᔾᔨᖃᑎᒌᓪᓗᑎᒃ ᐱᓇᓱᐊᕈᑎᒋᓂᐊᖅᑕᖓᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒥᒃ 25ᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ 
ᐊᒻᒪᓗ ᐋᖅᑭᔅᓱᐃᓂᐊᕐᖓᑕ ᑐᕌᒐᕆᓂᐊᖅᑕᖏᓐᓂᒃ 
ᐱᔾᔪᑎᒋᓂᐊᖅᑕᖏᓐᓂᓪᓗ. ᐱᔭᕆᐊᑭᓪᓕᑎᑦᑎᔨᓂᑦ ᐱᖃᑕᐅᔪᔪᑦ 
ᑭᒡᒐᑐᖅᑏᑦ ᐅᑯᓇᙶᕐᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑲᓇᑕᐅᑉ ᒐᕙᒪᒃᑯᖏᑦ (ᐃᓄᓕᕆᔨᑐᖃᒃᑯᓐᓂ), ᓄᓇᕗᑦ 
ᒐᕙᒪᒃᑯᖏᑦ (ᓯᕗᓕᖅᑎᓂᑦ ᒐᕙᒪᐅᖃᑎᒌᓕᕆᔨᓂᓪᓗ), ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ (ᐃᓅᓯᓕᕆᔨᓂᑦ), ᐊᒻᒪᓗ ᐸᓖᓯᒃᑯᓐᓂᑦ. 
ᓯᕗᓪᓕᕐᐹᒥ ᑲᑎᒪᓂᖓᓐᓂ, ᐱᔭᕆᐊᑭᓪᓕᑎᑦᑎᔨᐅᖃᑕᐅᔪᑦ 
ᐱᕕᖃᔪᔪᑦ ᓇᓗᓇᐃᕐᓯᓂᕐᒥᒃ ᑲᑦᑐᖓᐃᕈᑎᖃᕐᓯᒪᒻᒪᖔᕐᒥᒃ 
ᐱᔭᕆᐊᑭᓪᓕᑎᑦᑎᔨᓄᑦ ᐃᓚᒋᔭᐅᓂᕐᒥᒃ. ᐱᔭᕆᐊᑭᓪᓕᑎᑦᑎᔩᑦ 
ᐱᔭᕇᕐᓯᔪᔪᑦ ᐊᑐᐊᒐᔅᓴᖏᓐᓂᒃ ᐊᑐᐊᖃᑦᑕᓂᐊᖅᑕᖏᓐᓂᒃ 
ᐊᑐᓕᖅᑎᑦᑎᕙᓪᓕᐊᓂᖏᓐᓂᒃ. ᐱᔭᕆᐊᑭᓪᓕᑎᑦᑎᔩᑦ 
ᓇᓗᓇᐃᕐᓯᔪᒻᒥᔪᑦ ᐸᕐᓇᐅᑎᖏᓐᓂᒃ ᐊᒻᒪᓗ 
ᓯᕗᓪᓕᐸᐅᑦᑎᐅᑎᓂᐊᖅᑕᖏᓐᓂᒃ ᐊᑐᓕᖁᔨᔾᔪᑕᐅᓯᒪᔪᓂᑦ.  

ᐃᓕᓴᕆᔭᐅᑦᑎᐊᕐᓗᑎᒃ ᐃᓄᐃᑦ ᐸᓖᓯᒥᐅᖑᖃᑦᑕᕐᓯᒪᔪᑦ

ᑲᑐᔾᔨᖃᑎᒌᒃᑯᑦ ᐱᓕᕆᖃᑎᓖᑦ ᐸᓖᓯᒃᑯᓐᓂᑦ ᐊᒻᒪᓗ ᑎᑎᕋᖅᑎᒥᒃ 
ᑎᐊᕗᕋ ᕿᑦᓱᐊᓕᒃ ᕙᐃᑉᓯᑕᒥᒃ ᐃᓕᓴᕆᔭᐅᑦᑎᐊᖁᔨᓪᓗᑎᒃ 
ᐃᖅᑲᓇᐃᔮᖃᖃᑦᑕᕐᓯᒪᓂᖏᓐᓂᒃ ᓄᓇᕗᒻᒥᐅᑦ ᐃᓄᐃᑦ 
ᐸᓖᓯᒥᐅᖑᓪᓗᑎᒃ ᑕᐃᒫᒃ ᐊᑐᓕᖁᔨᔾᔪᑎᖃᕐᓯᒪᒻᒪᑕ 
ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ. ᑲᑐᔾᔨᖃᑎᒌᒃᑯᑦ ᐃᑲᔪᖅᑐᑦ 
ᑭᒡᔪᒐᓕᒃ ᕙᐃᑉᓯᑕᒥᒃ ᐅᖃᓕᒫᒐᓕᐅᖅᑎᓪᓗᒍ ᐃᓄᐃᑦ 
ᐸᓖᒥᐅᑦ ᒥᔅᓵᓄᑦ ᓄᓇᕗᒥ ᑮᓇᐅᔭᖃᖅᑎᑎᓪᓗᑎᒃ 
ᖃᐅᔨᓴᕈᑎᖓᓄᑦ ᐊᐅᓪᓚᖃᑦᑕᑎᓪᓗᒍ ᓄᓇᓕᓐᓄᑦ ᕿᑭᖅᑕᓂ 
ᑲᑎᖃᑎᖃᖃᑦᑕᓂᐊᕐᖓᑦ ᐸᓖᓯᒥᐅᑕᐅᕙᑦᑐᒥᓂᕐᓂᑦ 
ᐃᓚᖏᓐᓂᓪᓗ. ᐊᐱᕐᓱᖃᑦᑕᕐᓂᖓ ᐋᖅᑭᔅᓱᐃᒍᑕᐅᓂᐊᕐᒥᒻᒪᑦ 
ᐃᖅᑲᓇᐃᔮᕆᖃᑦᑕᕐᓯᒪᔭᖏᓐᓂᒃ ᐃᑲᔫᑎᒋᓯᒪᔭᖏᓐᓂᓪᓗ 
ᓇᒻᒥᓂᖅ ᐅᖃᐅᓯᕆᔪᒪᔭᖏᓐᓂᒃ ᐅᖃᐅᓯᖃᖃᑦᑕᕐᓗᑎᒃ. ᑭᒡᔪᒐᓕᒃ 
ᕙᐃᑉᓯᑕ ᑐᑭᓯᒍᑎᖏᓐᓂᒃ ᐊᑐᓛᖅᑐᖅ ᐊᐱᕐᓱᕈᑎᒋᓯᒪᔭᖏᓐᓂᒃ 
ᑎᑎᕋᕐᓗᓂ ᐃᓅᓯᖏᑕ ᒥᔅᓵᓄᑦ ᑐᑭᓯᒍᑎᔅᓴᓂᑦ 
ᐊᑐᓂᑦ ᐸᓖᓯᒥᐅᖑᖃᑦᑕᕐᓯᒪᔪᓂᑦ ᐃᓚᒋᔭᐅᓛᕐᖓᑕ 
ᐅᖃᓕᒫᒐᓕᐊᖏᓐᓂᒃ. ᑮᓇᐅᔭᓂᑦ ᐃᑲᔫᑎᖃᕐᓂᖅ ᑕᒪᑐᒧᖓ 
ᐃᖅᑲᓇᐃᔮᖑᔪᒧᑦ ᑲᒪᔾᔪᑕᐅᓪᓚᑦᑖᕐᖓᑦ ᐊᑐᓕᖁᔨᔾᔪᑕᐅᓯᒪᔪᒥᒃ 
ᓈᓴᐅᑎᓕᒻᒥᒃ ᐱᖓᔪᐊᓂ, ᐃᒪᐃᓕᖓᓪᓗᓂ, “ᑲᑐᔾᔨᖃᑎᒌᒃᑯᑦ 
ᐸᓖᓯᒃᑯᓪᓗ ᖁᔭᓐᓇᒦᕐᓗᑎᒃ ᓇᓗᓇᐃᕐᓯᑦᑎᐊᕆᐊᓖᑦ 
ᐃᑲᔪᖃᑦᑕᕐᓯᒪᓂᒥᓂᖏᓐᓂᒃ ᐸᓖᓯᒥᐅᖑᖃᑦᑕᕐᓯᒪᔪᑦ 
ᐃᓚᖏᓐᓂᓪᓗ ᐃᖅᑲᓇᐃᔮᖏᑦ ᐸᓖᓯᒃᑯᑦ ᐱᔾᔪᑎᒋᓪᓗᒋᑦ 
ᓄᓇᑦᑎᓐᓂ.” 
 

ᑭᓪᓕᓯᓂᐊᖅᑏᑦ ᐱᔭᕇᕈᑎᖏᓐᓂ ᐅᓂᒃᑳᖏᓐᓂ ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥᒃ ᐃᒪᐃᓕᐅᖁᔨᓯᒪᒻᒪᑕ ᑲᑐᔾᔨᖃᑎᒌ$ᑯᓐᓂ, 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂ ᓄᓇᑦᑎᓐᓂᓗ ᒐᕙᒪᒃᑯᓐᓂ 
ᑲᔪᓯᑎᑦᑎᖁᓪᓗᖏᑦ ᐊᒥᓱᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ 
ᐱᔨᑦᑎᕋᐅᑎᖃᑦᑎᐊᓂᕐᓴᐅᖁᓪᓗᒋᑦ ᐃᓄᓐᓄᑦ. ᑲᑐᔾᔨᖃᑎᒌᖏᑦ 
ᑲᑐᔾᔨᖃᑎᖃᐃᓐᓇᖅᑐᑦ ᑎᒍᒥᐊᖅᑎᐅᖃᑕᔪᓂᑦ 
ᑲᔪᓯᑎᑕᐅᕙᓪᓕᐊᓪᓗᑎᒃ ᑕᒪᒃᑯᐊ ᐃᖅᑲᓇᐃᔮᖑᔭᕆᐊᓖᑦ, 
ᐅᓪᓗᒥᒧᑦ ᑎᑭᑦᑐᒍ ᐱᕙᓪᓕᐊᓯᒪᕗᒍᑦ ᐊᒥᓱᓂᑦ 
ᐊᑐᓕᖁᔨᔾᔪᑕᐅᓯᒪᔪᓂᑦ.  
 
ᐃᓚᖏᑦ ᐃᖅᑲᓇᐃᔮᕆᕙᑦᑕᕗᑦ ᑲᔪᓯᑎᑦᑎᕙᓪᓕᐊᓂᕐᒥᒃ 
ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ ᐅᑯᐊ:   

• ᐃᓄᐃᑦ ᑕᑯᔪᓐᓇᕐᓯᑎᑕᐅᓯᒪᓪᓗᑎᒃ ᑭᓪᓕᓯᓂᐊᖅᑏᑦ ᒥᔅᓵᓄᑦ 
ᑎᑎᖅᑲᓂᑦ ᑐᖅᑯᐃᕕᒻᒦᑦᑐᓂᑦ  

• ᑭᓪᓕᓯᓂᐊᖅᑏᑦ ᑕᑯᓐᓇᕋᔅᓴᓕᐊᕆᓯᒪᔭᖏᓐᓂᒃ 
ᐅᓂᒃᑳᖅᑐᓂᑦ ᑕᑯᔭᔅᓴᕈᖅᑎᑦᑎᓯᒪᓪᓗᑎᒃ ᐃᓄᓕᒫᓄᑦ 
ᑭᓪᓕᓯᓂᐊᖅᑏᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ ᐅᕙᓂ   
www.qtcommission.ca

• ᐋᖅᑮᓯᒪᔪᒍᑦ ᓴᐃᒻᒪᖃᑎᒌᓐᓂᕐᒧᑦ ᐱᔭᕆᐊᑭᓪᓕᑎᑦᑎᔨᓂᑦ
• ᐃᖅᑲᓇᐃᔮᖃᖅᑐᒍᑦ ᐸᕐᓇᐅᑎᓂᑦ ᐃᓕᓴᕐᓯᒍᑎᔅᓴᓂᑦ 

ᐃᓄᓐᓂᑦ ᐸᓖᓯᒥᐅᑕᐅᕙᑦᑐᒥᓂᕐᓂᑦ
• ᐃᓚᒋᔭᐅᖏᓐᓇᖅᑐᑎᒃ ᓇᓂᓚᕗᑦ ᐱᔭᕆᐊᑭᓪᓕᑎᑦᑎᔨᓂᑦ 

- ᓇᓂᓯᖃᑦᑕᓂᕐᒥᒃ ᐃᓗᕕᖅᑕᐅᓯᒪᕕᖏᓐᓂ 
ᐃᓄᐃᑦ ᐊᐅᓪᓚᖅᑎᑕᐅᓚᐅᕐᓯᒪᔪᒥᓃᑦ ᓄᓇᑦᑎᓐᓂ 
ᐋᓐᓂᐊᕕᓕᐊᖅᑎᑕᐅᓪᓗᑎᒃ 

• ᐃᖅᑲᓇᐃᔮᖃᖅᑐᑕ ᐸᕐᓇᐅᑎᓂᑦ ᐃᓕᖅᑯᓯᓕᕆᓂᕐᒥᒃ 
ᐃᓕᓐᓂᐊᑎᑦᑎᓛᖁᔨᓪᓗᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᑦ 

• ᐱᔭᕇᕐᓯᓪᓗᑎᒃ ᖃᐅᔨᓴᕐᓂᕐᒥᒃ ᒫᓐᓇ ᖃᓄᐃᓕᖓᓂᖏᓐᓂᒃ 
25ᓂᑦ ᑭᓪᓕᓯᓂᐊᖅᑎᓄᑦ ᐊᑐᓕᖁᔨᔾᔪᑕᐅᓯᒪᔪᓂᑦ (ᐊᐅᔭᖅ 
‘16)

ᑭᓪᓕᓯᓂᐊᖅᑏᑦ ᑎᑎᖅᑲᓄᑦ ᑐᖅᑯᕐᓯᓯᒪᕕᒃ ᒪᑯᓂᖓ 
ᐃᓗᓕᖃᐅᕐᖓᑦ ᓂᐱᓕᐅᖅᑕᐅᓯᒪᔪᑦ, ᑕᑯᓐᓇᕋᔅᓴᓕᐊᖑᓯᒪᔪᑦ, 
ᐊᒻᒪᓗ ᑎᑎᕋᖅᑕᐅᓯᒪᔪᑦ ᐅᓂᒃᑳᖑᓯᒪᔪᑦ ᑭᓪᓕᓯᓂᐊᖅᑏᑦ 
ᐊᐱᕐᓱᖃᑦᑕᑎᓪᓗᒋᑦ ᐊᒻᒪᓗᑦᑕᐅᖅ ᐃᑦᑕᕐᓂᓴᐃᑦ ᑎᑎᖅᑲᐃᑦ. 
ᑖᓐᓇ ᑎᑎᖅᑲᓄᑦ ᑐᖅᑯᕐᓯᓯᒪᕕᒃ ᐱᓕᕆᔾᔪᑎᐅᒻᒪᑦ 
ᑐᑭᓯᕕᐅᔪᓐᓇᖅᑐᓂ ᑕᐃᒃᑯᓂᖓ ᐅᓂᒃᑳᓚᐅᕐᓯᒪᔪᓂᑦ 
ᑭᓪᓕᓯᓂᐊᖅᑏᑦ ᓈᓚᒋᐊᖅᑐᖃᑦᑕᑎᓪᓗᒋᑦ ᐊᒻᒪᓗ ᐃᓚᒋᔭᐅᓪᓗᑎᒃ 
ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕈᑎᒋᓯᒪᔭᖏᓐᓄᑦ ᑭᓪᓕᓯᓂᐊᖅᑏᑦ 
ᐃᖅᑲᓇᐃᔮᕆᓯᒪᔭᖏᓐᓂᒃ ᓇᒧᓕᒫᑦᑎᐊᖅ ᑕᑯᔭᔅᓴᐅᔪᓐᓇᖁᓪᓗᒋᑦ. 
ᐃᓄᐃᑦ ᑕᑯᔪᒪᔪᑦ ᑕᕝᕙᓃᑦᑐᓂᑦ ᑐᖅᑯᖅᑕᐅᓯᒪᔪᓂᑦ 
ᑎᓕᐅᖅᑕᕗᑦ ᑎᑎᕋᖃᑦᑕᖁᓪᓗᒋᑦ ᑕᑯᔪᒪᓂᕐᒧᑦ ᑎᑎᕋᕐᕕᔅᓴᒥ 
ᑭᓪᓕᓯᓂᐊᖅᑏᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ. 
ᑕᑯᓐᓇᕋᔅᓴᓕᐊᖑᓯᒪᔪᑦ ᑕᑯᔭᔅᓴᐅᒻᒥᔪᑦ ᑕᕝᕙᓂ ᐃᑭᐊᖅᑭᕕᖓᓐᓂ 
ᐃᓚᒋᔭᐅᓪᓗᓂ ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕈᑎᒋᓯᒪᔭᖏᓐᓄᑦ 

ᓇᓂᓚᕗᑦ ᐱᔭᕆᐊᑭᓪᓕᑎᑦᑎᔩᑦ

ᓇᓂᓚᕗᑦ ᐱᔭᕆᐊᑭᓪᓕᑎᑦᑎᔩᑦ ᐃᖅᑲᓇᐃᔮᖃᖃᑦᑕᕐᖓᑕ 
ᖃᐅᔨᓇᓱᑉᐸᑦᑐᑎᒃ ᐃᓄᓐᓂᑦ ᑐᖁᓚᐅᕐᓯᒪᔪᒥᓂᕐᓂᑦ 
ᐋᓐᓂᐊᕕᓕᐊᕐᓯᒪᓪᓗᑎᒃ ᖃᓪᓗᓈᑦ ᓄᓇᖓᓐᓄᑦ 1900 
ᐊᕐᕌᒍᑦ ᐊᑐᕐᓂᖏᓐᓂ. ᑲᑐᔾᔨᖃᑎᒌᒃᑯᑦ ᐊᓯᖏᓪᓗ 
ᑎᒍᒥᐊᖅᑎᐅᖃᑕᐅᔪᑦ ᐱᓕᕆᖃᑎᖃᖃᑦᑕᕐᖓᑕ 
ᒐᕙᒪᑐᖃᒃᑯᓐᓂ (ᐃᓄᓕᕆᔨᑐᖃᒃᑯᓐᓂ) ᖃᐅᔨᓇᓱᑉᐸᑦᑐᑎᒃ 
ᐃᓗᕕᖅᑕᐅᓯᒪᕕᖏᓐᓂᒃ ᐃᓄᐃᑦ ᑐᖁᖃᑦᑕᕐᓯᒪᔪᑦ 
ᖃᓪᓗᓈᑦ ᓄᓇᖓᓐᓄᑦ ᑲᓇᑕᒥ ᐋᓐᓂᐊᕕᓕᐊᕐᓯᒪᑎᓪᓗᒋᑦ 
ᑕᐃᒫᒃ ᐊᑐᓕᖁᔨᔾᔪᑎᖃᕐᓯᒪᒻᒪᑕ ᑭᓪᓕᓯᓂᐊᖅᑏᑦ 
ᐅᓂᒃᑳᖏᓐᓂᒃ. ᒪᐃ 2017ᖑᑎᓪᓗᒍ ᑲᑎᒪᑎᓪᓗᒋᑦ 
ᐱᔭᕆᐊᑭᓪᓕᑎᑦᑎᔩᑦ, ᐃᓄᓕᕆᔨᑐᖃᒃᑯᑦ ᓇᓗᓇᐃᕐᓯᓚᐅᕐᓯᒪᔪᑦ 
ᑮᓇᐅᔭᖃᖅᑎᑦᑎᓂᐊᕐᓂᕋᖅᑐᑎᒃ ᓄᓇᓕᓐᓂᑦ 
ᑐᓴᐅᒪᑎᑦᑎᔨᐅᒐᔭᖅᑐᒥᒃ ᐊᑐᓂᑦ ᑎᓴᒪᓂᑦ ᐃᓄᓐᓄᑦ 
ᐊᕕᑦᑐᕐᓯᒪᓂᐅᔪᓂᑦ ᑲᒪᖃᑦᑕᕋᔭᖅᑐᓂᑦ ᑐᑭᓯᒋᐊᕈᑕᐅᔪᓂᑦ 
ᐃᓚᒋᔭᐅᔪᓂᑦ ᐊᒻᒪᓗ ᑲᒪᖃᑦᑕᕋᔭᖅᑐᓂᑦ ᐃᖅᑲᐅᒪᑎᑦᑎᓂᕐᒧᑦ 
ᐊᑐᖅᑕᐅᓂᐊᖅᑐᓂᑦ ᐊᕕᑦᑐᕐᓯᒪᕕᒻᒥ. ᓄᓇᕗᒥ, 
ᐃᓂᖃᖁᔭᐅᓯᒪᓪᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ 
ᐊᒻᒪᓗ ᑲᑐᔾᔨᖃᑎᒌᒃᑯᑦ ᐃᑲᔪᕋᔭᖅᑐᑦ ᕿᑭᖅᑕᓂ ᓄᓇᓕᓐᓂᑦ 
ᐊᖅᑯᑎᒋᓗᒋᑦ ᓄᓇᓕᓐᓂᑦ ᑐᓴᐅᒪᑎᑦᑎᔩᑦ. 
   
ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᑎᑦᑎᓂᖅ

ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖓᓐᓂ 12 ᐃᒫᒃ 
ᐊᑐᖁᔨᓯᒪᒻᒥᔪᑦ ᖃᐅᔨᒪᑦᑎᐊᕆᐊᖁᔨᓪᓗᑎᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᕙᑦᑐᑦ ᐃᖅᑲᓇᐃᔮᖃᕐᐸᑦᑐᑦ ᐊᑦᑐᐊᕙᑦᑐᓂᑦ 
ᐃᓄᓐᓄᑦ ᑐᑭᓯᐅᒪᑦᑎᐊᓂᕐᓴᐅᖁᓪᓗᒋᑦ ᐃᓄᐃᑦ 
ᐃᓕᖅᑯᓯᖓᓐᓂᒃ. ᑕᐃᒫᒃ ᐅᖃᐅᓯᕆᓪᓗᒍ, ᑲᑐᔾᔨᖃᑎᒌᒃᑯᑦ 
ᐱᓕᕆᖃᑎᖃᓕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂ (ᐱᓕᒻᒪᒃᓴᕐᕕᒃ ᐊᖅᑯᑎᒋᓪᓗᒍ, ᐱᓕᒻᒪᒃᓴᕐᕕᒃ 
ᐃᓄᓐᓄᑦ ᐃᖅᑲᓇᐃᔭᕐᓂᕐᒧᑦ ᓄᓇᕗᒥ) ᐋᖅᑭᔅᓱᐃᖃᑦᑕᓂᐊᕐᖓᑕ 
ᑲᔪᓯᑎᑦᑎᖃᑦᑕᓂᐊᕐᖓᑕᓗ ᐃᓕᖅᑯᓯᕐᒥᒃ ᐃᓕᓐᓂᐊᑎᑦᑎᓂᕐᒥᒃ 
ᐃᓘᓐᓇᖏᓐᓄᑦ ᐃᖅᑲᓇᐃᔭᖅᑎᓄᑦ. ᑕᒪᓐᓇ 
ᑲᒪᒋᔭᐅᕙᓪᓕᐊᓕᑕᐃᓐᓇᕐᖓᑦ ᑭᓯᐊᓂ ᑲᑐᔾᔨᖃᑎᒌᒃᑯᑦ 
ᑲᑦᑐᖓᒋᐊᒃᑲᓐᓂᕈᑎᖃᕐᓯᒪᔪᑦ ᐊᖏᕐᓯᒪᓂᖏᓐᓄᑦ ᒐᕙᒪᒃᑯᑦ 
ᐱᓕᕆᖃᑎᖃᕈᒪᓂᕐᒧᑦ ᑕᒪᑐᒥᖓ ᓴᖅᑭᖅᑕᐅᓯᒪᔪᒥᒃ. 

ᑎᓴᒪᐅᔪᙱᒐᖅᑐᑦ ᖃᓂᒋᔮᓂ ᐊᕐᕌᒍᑦ ᐊᓂᒍᕐᓯᒪᔪᑦ 
ᑕᐃᒪᙵᑦ ᑲᑎᒪᔩᑦ ᐊᖏᓚᐅᕐᓯᒪᒻᒪᑕ ᑭᓪᓕᓯᓂᐊᖅᑏᑦ 
ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ. ᑲᔪᓯᑎᑦᑎᒋᐊᕈᓐᓇᓂᐊᕐᖓᑕ 
ᐊᑐᓕᖅᑎᑦᑎᕙᓪᓕᐊᑎᐊᕐᓗᑎᒃ, ᑲᑐᔾᔨᖃᑎᒌᒃᑯᑦ ᖃᐅᔨᓴᔪᔪᑦ 
ᑎᒍᒥᐊᖅᑎᐅᖃᑕᐅᔪᓄᑦ ᐊᑐᖅᑕᐅᖁᔭᐅᓯᒪᔪᓂᑦ 25ᓂᑦ 
ᐊᑐᓕᖁᔨᔾᔪᑕᐅᓯᒪᔪᓃᙶᕐᓯᒪᔪᓂᑦ ᑐᑭᓯᓇᓱᓐᓂᐊᕐᖓᑕ ᒫᓐᓇ 
ᐊᑐᐊᒐᐅᕙᑦᑐᓂᑦ ᐃᑲᔫᑎᐅᕙᑦᑐᓂᓪᓗ ᐃᑲᔫᑎᖃᕐᓂᐊᖅᑐᓂᑦ 
ᐊᑐᓕᖅᑎᑎᕙᓪᓕᐊᓂᕐᒥᒃ ᐊᑐᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ. 
ᖃᐅᔨᓴᕐᓂᕐᒥ ᐃᓚᖃᕐᒥᔪᑦ ᑭᐅᔾᔪᑎᒋᓯᒪᔭᖏᓐᓂᒃ 
ᐃᓱᒪᒋᔭᖏᓐᓂᓪᓗ ᐅᖃᐅᓯᕆᓯᒪᔭᖏᓐᓂᒃ ᐃᓚᒋᔭᐅᔪᑦ 
ᐱᔭᕆᐊᑭᓪᓕᑎᑦᑎᔨᓂᑦ. ᑕᒪᓐᓇ ᐊᑐᖅᑕᐅᔪᖅ 
ᑐᙵᕕᓕᐅᕈᑕᐅᓯᒪᔪᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᐸᕐᓇᐅᒻᒥᑦ ᐊᒻᒪᓗ ᓴᖅᑭᑎᑦᑎᓯᒪᓪᓗᓂ ᑐᙵᕕᐅᓂᐊᖅᑐᒥᒃ 
ᐃᖅᑲᓇᐃᔮᕆᓂᐊᖅᑕᖏᓐᓄᑦ ᓴᐃᒻᒪᖃᑎᒋᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔩᑦ.

qia.ca

35



ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐅᔾᔨᖅᓱᕐᓂᖅ ᖃᐅᔨᓴᕈᑕᐅᔪᖅ
2014ᒥ 2017ᒧᑦ, ᑲᑐᔾᔨᖃᑎᒌᒃᑯᑦ 
ᓯᕗᓕᕐᓯᔪᒻᒪᑕ ᐱᕙᓪᓕᐊᓂᖓᓂᒃ 
ᐊᒻᒪᓗ ᖃᐅᔨᓴᕈᑕᐅᓂᖓᓂᒃ 
ᓄᓇᓕᓐᓃᑦᑐᓄᑦ, ᓄᓇᓕᓐᓄᑦ-
ᒪᑭᒪᓇᓱᐊᕈᑕᐅᕙᑦᑐᓂᑦ, 
ᑐᙵᕕᔅᓴᓂᑦ 
ᖃᐅᔨᓴᕈᑎᖃᖅᑎᓪᓗᒋᑦ 
ᖃᐅᔨᓴᓗᐊᖅᑐᑎᓪᓕ ᑎᓴᒪᓂᑦ 
ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᑦ 
ᐱᓇᓱᐊᕈᑎᔅᓴᓕᕆᔪᓄᑦ, 
ᐱᓗᐊᖅᑐᒥᑦ ᓄᓘᔮᓂᑦ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑐᓄᑦ.   

ᐅᔾᔨᖅᓱᕐᓂᖅ ᒪᕐᕉᓐᓂᒃ ᐱᔾᔪᑎᖃᓪᓗᐊᑕᔪᔪᖅ: 
ᓄᐊᑦᑎᓪᓗᑎᒃ ᑐᑭᓯᒍᑎᔅᓴᓂᑦ ᐱᔾᔪᑎᓕᓐᓂᑦ, 
ᐊᑑᑎᖃᖅᑐᓂᑦ, ᐊᑑᑎᓕᓐᓂᓪᓗ ᓄᓇᓕᓐᓄᑦ: ᐊᒻᒪᓗ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᒍᑕᐅᓗᑎᒃ ᓄᓇᓕᓐᓂᑦ 
ᖃᐅᔨᓴᖅᑎᓄᑦ. ᓄᓇᓐᓂᑦ ᖃᐅᔨᓴᖅᑎᑦᑎᓂᕐᒥ ᐊᑐᔪᔪᑦ 
ᓄᓇᖓᓐᓃᙶᕐᓯᒪᔪᓂᑦ ᖃᐅᔨᓴᖅᑎᓂᑦ ᑭᖑᖃᑦᑕᓂᐊᕐᖓᑕ 
ᓄᓇᓖᑦ ᐊᐱᖅᑯᑎᖏᓐᓂᒃ. ᑖᔅᓱᒥᖓ ᐱᓕᕆᐊᕐᒥ 
ᖃᐅᔨᔪᒪᔪᒍᑦ: ᖃᓄᐃᒻᒪᖔᑕ ᐃᓄᐃᑦ? ᖃᓄᐃᒻᒪᖔᑕᓗ 
ᓄᓇᖅᑲᑎᒌᑦ? ᐃᓘᓐᓇᑎᒃ ᑐᑭᓯᒍᑕᐅᔪᑦ ᓄᐊᑕᐅᔪᔪᑦ 
ᐄᐳᓗᒥ ᔪᓚᐃᒧᑦ 2016ᖑᑎᓪᓗᒍ.

ᓯᕗᓪᓕᕐᐹᕐᓯᐅᑏᑦ ᐅᓂᒃᑳᑦ ᓇᐃᓈᕐᓯᒪᔪᓂᑦ 
ᖃᐅᔨᒍᑎᒥᓂᖏᓐᓂᒃ ᐱᔾᔪᑎᓖᑦ ᐱᔭᕇᖅᑕᐅᓚᐅᕐᓯᒪᔪᑦ 
ᕖᕝᕗᐊᓕ 2017ᖑᑎᓪᓗᒍ. ᐅᓂᒃᑳᕆᐊᖅᑐᓚᐅᕐᓯᒪᔪᑦ 
ᑐᓴᖅᑎᑦᑎᔭᖅᑐᖅᑐᑎᒃ ᓄᓇᓕᓐᓄᑦ ᕖᕝᕗᐊᓕᒥ-ᒫᑦᓯᒧᑦ 
2017ᖑᑎᓪᓗᒍ. ᐃᓄᓕᒫᖅᑎᑎᓪᓗᑎᒃ ᑲᑎᒪᑎᑦᑎᔪᔪᑦ 
ᐊᑐᓂᑦ ᓄᓇᓕᓐᓂᑦ ᐊᒻᒪᓗᑦᑕᐅᖅ ᑕᑯᖅᑯᔾᔨᓪᓗᑎᒃ 
ᓇᓕᖅᑲᖏᓐᓂᒃ ᖃᐅᔨᒍᑎᒥᓂᖏᑕ Hᐊᒪᓚᒃᑯᑦ 
ᑲᑎᒪᔨᖏᓐᓄᑦ. 

ᐱᔭᕇᕈᑏᑦ ᐅᓂᒃᑳᑦ, ᓇᓗᓇᐃᔭᐃᓯᒪᔪᑦ ᐃᓘᓐᓇᖏᓐᓂᒃ 
ᐅᔾᔨᕐᓱᕈᑕᐅᓯᒪᔪᓂᑦ ᖃᐅᔨᒍᑎᒋᓯᒪᔭᖏᓐᓂᓪᓗ, 
ᑎᑎᕋᕐᓯᒪᓕᖅᑐᑦ. ᓇᓕᖅᑲᖏᑦ ᓇᐃᓈᕐᓯᒪᓪᓗᒋᑦ ᐅᓂᒃᑲᑦ 
ᐊᒻᒪᓗ ᐱᔭᕇᕈᑎᖏᑦ ᐅᓂᒃᑳᑦ ᑕᑯᔭᔅᓴᕈᖅᑎᑕᐅᓛᖅᑐᑦ 
ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ 
ᐊᒻᒪᓗᑦᑕᐅᖅ ᑎᒍᒥᐊᖅᑎᐅᖃᑕᐅᔪᓄᑦ ᓲᕐᓗ ᓄᓇᕗᒥ 
ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑎᓄᑦ, ᕿᑭᖅᑖᓗᒃ ᓄᓇᓖᑦ-
ᒪᑭᒪᓇᓱᐊᕈᑎᖏᓐᓂᒃ ᖃᐅᔨᓴᖃᑦᑕᓂᕐᒧᑦ ᑲᑎᒪᔨᕋᓛᕐᓄᑦ, 
Hᐊᒪᓚᒃᑯᖏᓐᓄᑦ ᒥᑦᑎᒪᑕᓕᒻᒥᐅᑦ, ᑲᖏᖅᑐᒑᐱᒻᒥᐅᑦ, 
ᐃᒡᓗᓕᒻᒥᐅᑦ ᑭᙵᕐᒥᐅᓪᓗ, ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑎᓄᑦ, ᐱᓕᕆᐊᖓᓐᓂ ᑲᑐᔾᔨᖃᑎᖏᓐᓄᑦ, 
ᐊᓯᖏᓐᓄᓪᓗ ᐃᓚᐅᔪᒪᓯᒪᔪᓄᑦ ᑲᑐᔾᔨᖃᑎᖏᓐᓄᑦ.

ᑕᐃᔅᓱᒪᓂ, ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ 
ᐃᖅᑲᓇᐃᔭᖃᑎᖃᔪᔪᑦ ᑎᓴᒪᐅᔪᖅᑐᓂᑦ ᓄᓇᓕᓐᓂᑦ 
ᖃᐅᔨᓴᖅᑎᐅᔪᓂᑦ ᖃᐅᔨᓴᕈᑎᒋᓂᐊᖅᑕᖓᓐᓂᒃ 
ᐋᖅᑭᔅᓱᐃᕙᓪᓕᐊᓪᓗᑎᒃ ᓇᒻᒥᓂᖅ ᐋᖅᑭᔅᓱᐃᓪᓗᑎᒃ. 
ᐃᑲᔪᖅᑎᖃᖅᑐᑎᒃ ᐱᓕᕆᐊᖓᓐᓄᑦ ᑲᑐᔾᔨᖃᑎᖏᓐᓂᒃ 
ᓯᕗᓪᓕᕐᐹᒥ ᐊᕐᕌᒍᖓᓂ, ᖃᐅᔨᓴᖅᑏᑦ ᐊᖏᖃᑎᒌᓚᐅᕐᓯᒪᔪᑦ 
ᐱᖓᓱᐃᓕᖅᑲᖓᔪᒥᒃ ᐃᓚᐅᕕᒋᔪᒪᓂᐊᖅᑕᖓᓂ 
ᑐᑭᓯᒍᑎᒋᔪᒪᓗᐊᕐᓂᐊᖅᑕᖏᓐᓂᒃ. ᑕᒪᒃᑯᐊ ᖃᐅᔨᓴᕈᑕᐅᔪᑦ 
ᐱᔾᔪᑎᖃᔪᔪᑦ ᐃᓱᒫᓗᒋᔭᐅᔪᓂᑦ, ᓄᓇᖅᑲᑎᒌᑦ ᐃᓅᓯᖏᑕ 
ᒥᔅᓵᓄᑦ ᖃᐅᔨᓴᖅᑏᑦ ᐊᓯᖏᓐᓄᓪᓗ ᓄᓇᖅᑲᑎᒋᔭᐅᔪᓄᑦ 
ᐃᓱᒫᓗᒋᔭᐅᔪᓂᑦ ᐊᓯᔾᔨᕐᓂᐊᕆᐊᔅᓴᖏᓐᓂᒃ 
ᐱᓇᓱᐊᕈᑎᔅᓴᓕᕆᔪᖃᖅᑎᓪᓗᒍ. ᑕᒪᒃᑯᐊ ᑐᑭᓯᔭᐅᓯᒪᔪᔪᑦ 
ᑕᕝᕗᖓᓪᓗᐊᑯᓗᒃ ᓱᕐᕋᐃᓂᐊᕋᓱᒋᔭᐅᒐᓂ 
ᐅᔭᕋᓐᓂᐊᕐᕕᐅᓕᕋᑖᖅᑐᖅ, ᑭᓯᐊᓂᓕ ᐱᐅᓯᕆᔭᐅᔪᓂᑦ 
ᐊᒻᒪᓗ ᐱᓕᕆᖃᑎᒌᒍᓯᐅᕙᑦᑐᓂᑦ ᐊᒥᓱᓄᑦ 
ᓯᕘᕋᒋᔭᐅᓯᒪᔪᓂᑦ ᐃᓱᒫᓗᓇᕋᔭᕆᐊᔅᓴᖏᓐᓂᒃ. 
 
ᐱᓕᕆᐊᖅ, ᑕᐃᔭᐅᓪᓗᓂ ᐃᓅᓯᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐅᔾᔨᖅᓱᕐᓂᖅ (IAU), ᐋᖅᑮᒍᑕᐅᒍᒫᕐᓂᐊᕐᓯᒪᔪᖅ 
ᑐᙵᕕᔅᓴᓂᑦ ᓄᓇᖅᑲᑎᒌᑦᑎᐊᓂᕐᒧᑦ ᐊᒻᒪᓗ ᓄᓇᓖᑦ 
ᐊᑕᐅᓯᐅᖃᑎᒌᓐᓂᖏᓐᓄᑦ ᐋᖅᑭᓱᖅᑕᐅᓯᒪᓗᑎᒃ 
ᓄᓇᓖᑦ ᓯᕗᓪᓕᐸᐅᑦᑎᐅᑎᓯᒪᔭᖏᓐᓄᑦ. ᑕᐃᒫᒃ 
ᐃᑲᔫᑎᖃᕐᓂᐊᕐᖓᑦ ᐃᓄᓐᓄᑦ ᑲᑐᔾᔨᖃᑎᒌᓄᑦ, 
ᐅᑭᐅᖅᑕᖅᑐᒥ, ᒐᕙᒪᑐᖃᒃᑯᓐᓂ, ᓄᓇᓕᓐᓂᓪᓗ ᒐᕙᒪᐅᔪᓄᑦ 
ᑐᑭᓯᓂᕐᒧᑦ ᖃᓄᖅ ᓄᓇᖅᑲᑎᒌᑦᑎᐊᕐᓂᖅ ᐊᒻᒪᓗ ᓄᓇᓖᑦ 
ᐊᑕᐅᓯᐅᖃᑎᒌᓐᓂᖏᑦ ᐊᓯᔾᔨᐸᓪᓕᐊᖃᑦᑕᕐᒪᖔᑕ 
ᓯᕗᓂᑦᑎᓐᓄᑦ ᐱᕙᓪᓕᐊᓂᑦᑎᓐᓄᑦ.   

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᓵᓚᔅᓴᖅᑐᖅ ᑲᑐᔾᔨᖃᑎᒌᒃᑯᓐᓂ 2017-2018ᒥ 
ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ 
ᓇᓗᓇᐃᖅᑕᐅᕗᖅ 
2017-2018ᒥ 
ᐃᑲᔫᓯᐊᖅᑖᓂᐊᖅᑐᖅ 
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᔮᓐ 
ᐊᒪᕈᐊᓕᒃ ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᓂᑦ, 
ᐅᐱᒍᓲᑕᐅᓪᓗᑎᒃ ᐃᑲᔫᑏᑦ 
ᐱᓇᓱᐊᕈᑎᒋᖃᑦᑕᕐᓯᒪᔭᖏᓐᓂᒃ 
ᔮᓐ ᐊᒪᕈᐊᓕᐅᑉ 
ᐃᓅᓯᖃᑦᑎᐊᖁᓪᓗᒋᑦ ᐃᓄᐃᑦ 
ᓄᓇᕗᒻᒥᐅᑕᐅᑦ, ᓈᔅᑖᓐᓂᐊ 
ᒧᓕᓐ.  ᐊᒻᒪᓗ ᔮᓐ ᐊᒪᕈᐊᓕᐅᑉ ᐃᖅᑲᓇᐃᔮᕆᓯᒪᔭᖏᓐᓂᒃ 

ᐋᔩᖃᑎᒌᒐᓱᐊᖅᑎᐅᓯᒪᔪᓂᑦ ᐱᙳᖅᑎᑦᑎᓯᒪᔪᓂᑦ 
ᓄᓇᕗᒻᒥᑦ. 

“ᓇᒻᒥᓂᕐᓱᕐᓂᖅ ᑖᓐᓇ ᐊᑐᖅᑕᐅᙳᓱᒻᒪᑦ ᑕᒪᑐᒥᖓ 
ᐱᕙᓪᓕᐊᓂᐅᔪᒥᑦ,” ᐅᖃᖅᑐᖅ ᒧᓕᓐ. 

ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ 
ᐱᓇᓱᐊᕋᔅᓴᐅᕙᒻᒪᑕ ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᕿᑭᖅᑕᓂ ᓄᓇᓕᓐᓂᑦ ᐃᓕᓐᓂᐊᕆᐊᕐᓂᐊᖅᑐᓄᑦ 
ᓯᓚᑦᑐᓴᕐᕕᒻᒥ. ᑲᑐᔾᔨᖃᑎᒌᒃᑯᑦ ᓯᕗᓪᓕᐸᐅᑦᑎᐅᔾᔨᕙᒻᒪᑕ 
ᑐᔅᓯᕋᐅᑎᓂᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᕐᓂᐊᖅᑐᓂᑦ 
ᐊᑐᖅᑎᑦᑎᒋᐊᒃᑲᓂᕐᓂᐊᖅᑐᓂᑦ ᐃᓄᑦᑎᑐᑦ ᐅᖃᐅᓯᕐᒥᒃ 
ᐃᓕᖅᑯᓯᕐᒥᓪᓗ.  

“ᖁᕕᐊᓱᑦᑐᖓ ᑕᑯᔭᕆᐊᔅᓴᖅ ᐃᓐᓇᓵᓂᑦ ᐃᓕᓐᓂᐊᖅᑎᓂᑦ, 
ᓲᕐᓗ ᓇᔅᑖᓐᓂᐊ ᒧᓕᓐᑎᑐᑦ, ᑲᔪᓯᑎᑦᑎᕙᓪᓕᐊᓂᖏᓐᓂᒃ 
ᐃᖅᑲᓇᐃᔮᖑᓯᒪᔪᓂᑦ ᐱᒋᐊᖅᑎᑕᐅᓯᒪᔪᓂᑦ ᐅᕙᒍᑦ 
ᑕᐃᒪᐃᒃᑯᐊᖏᓐᓄᑦ ᓄᓇᕗᑦ ᒪᑭᑕᑦᑎᐊᖁᓪᓗᒍ, 
ᓇᒻᒥᓂᕐᓱᖁᓪᓗᒍ ᐊᒻᒪᓗ ᐱᕙᓪᓕᐊᑦᑎᐊᖏᓐᓇᖁᓪᓗᒍ,” 
ᐅᖃᖅᑐᖅ ᔮᓐ ᐊᒪᕈᐊᓕᒃ.  

“ᐃᓕᓐᓂᐊᕐᓂᖅ ᐃᓐᓇᓵᓄᑦ ᐱᓕᕆᔾᔪᑕᐅᒍᓐᓇᓂᐊᕐᖓᑦ 
ᐊᑐᕆᐊᖃᕐᓂᐊᖅᑕᖏᓐᓂᒃ ᓯᕗᓂᔅᓴᑎᓐᓂ 
ᓯᕗᓕᖅᑎᐅᓂᐊᖅᑎᓪᓗᒋᑦ ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᒃᑯᓐᓂ 
ᐃᓕᓐᓂᐊᕈᓯᐊᔅᓴᑦ ᐊᑐᕐᓗᒋᑦ ᐃᓕᓐᓂᐊᖅᑎᓂᑦ ᓇᔅᑖᓐᓂᐊ 
ᒧᓕᓐᑎᑐᑦ ᐃᑲᔪᖃᑦᑕᓂᐊᖅᑐᒍᑦ ᑲᔪᓯᑎᑦᑎᓇᓱᐊᖅᑎᓪᓗᒋᑦ 
ᐊᑐᕈᒪᓯᒪᔭᖏᓐᓂᒃ.”   

ᒧᓕᓐ, ᖃᐅᓱᐃᑦᑐᕐᒥᐅᑕᔅᓴᔭ, ᐊᖏᖅᑕᐅᓯᒪᒻᒪᑦ 
ᐃᓕᓐᓂᐊᖃᑕᐅᓂᐊᖅᑐᓂ ᓄᓇᕗᒥ ᒪᓕᒐᓕᕆᓂᕐᒥᒃ 
ᐃᓕᓐᓂᐊᖅᑕᐅᓂᐊᖅᑐᒥ. ᐃᓕᓐᓂᐊᖃᑕᐅᓂᐊᖅᑐᖅ 
ᖁᕝᕙᓯᓐᓂᕐᓴᒥ ᒪᓕᒐᓕᕆᓂᕐᒥ ᓯᓚᑦᑐᓴᕐᕕᔾᔪᐊᖓᓂ 
ᓴᔅᑳᑦᑐᐊᓐ ᐃᓕᓐᓂᐊᑎᑦᑎᒍᑕᐅᓂᐊᖅᑐᓂ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᓯᑎᐱᕆ 2017ᒥ. 

“ᑖᓐᓇ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖅ 
ᐃᑲᔫᑎᖃᓪᓚᕆᓐᓂᐊᖅᑐᖅ ᐅᕙᓐᓄᑦ ᓅᓐᓂᐊᑎᓪᓗᖓ 
ᐃᖅᑲᓇᐃᔮᕆᓚᐅᖅᑕᕐᓂᒃ ᒪᓕᒐᓕᕆᓂᕐᒥᒃ 
ᐃᓕᓐᓂᐊᖔᕐᓂᐊᓕᖅᑐᖓ, ᐱᓗᐊᖅᑐᒥᒃ ᐃᓄᑑᔾᔨᓪᓗᖓ 
ᕿᑐᕐᖓᖃᕐᓂᕐᓄᑦ,” ᐅᖃᖅᑐᖅ ᓇᔅᑖᓐᓂᐊ ᒧᓕᓐ. 

ᒧᓕᓐ ᐃᓄᑑᔾᔨᓪᓗᓂ-ᕿᑐᕐᖓᓕᒃ ᐱᖓᓱᓂᑦ, ᒫᓐᓇ 
ᐃᖃᓗᓐᓂ ᓄᓇᓕᒃ ᐃᑲᔫᑎᓄᑦ ᐊᖏᔪᖅᑳᖑᓚᐅᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓂ ᓇᒻᒥᓂᕐᓱᓂᕐᒧᑦ ᑎᑎᕋᕐᕕᐊᓂ.  

ᓵᓚᖃᓚᐅᖅᑐᖅ ᐅᓂᒃᑳᓕᐊᒥᓂᖓᓂᒃ, ᐃᓚᖓᓂ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᑐᔅᓯᕋᐅᑎᖓᓂ, ᒧᓕᓐ 
ᑲᓲᒪᑎᑦᑎᓚᐅᕐᖓᑦ ᐃᖅᑲᓇᐃᔮᕆᕙᑦᑕᖓᓂ ᓇᒻᒥᓂᕐᓱᓂᕐᒥᒃ 

ᐊᕐᕌᒍᑕᒫᑦ ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᐅᕙᑦᑐᑦ ᐊᒥᓲᓂᖃᕐᐸᑦᑐᑦ 
$5,000.00.

ᑎᓴᒪᐅᔪᙱᒐᖅᑐᓂᑦ ᐊᕐᕌᒍᓂᑦ, ᑲᑐᔾᔨᖃᑎᒌᒃᑯᑦ ᐊᑐᕐᓯᒪᒻᒪᑕ 
ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᓄᓇᖃᖅᑳᕐᓯᒪᔪᓄᑦ ᐅᖃᐅᓯᓕᕆᓂᕐᒧᑦ 
ᐸᕐᓇᐅᒻᒧᑦ ᓴᓇᒍᑕᐅᓂᐊᕐᖓᑕ ᑐᓂᓯᐅᖅᑲᐃᒍᑕᐅᓗᑎᓪᓗ 
ᐃᓕᖅᑯᓯᑦᑎᓐᓄᑦ ᓈᒻᒪᑦᑐᓂᑦ ᐃᓄᒃᑎᑑᖓᔪᓂᑦ ᐱᓇᓱᐊᕈᑎᔅᓴᓂᑦ 
ᐅᖃᓕᒫᕆᐅᕐᓴᖃᑦᑕᓕᕋᑖᖅᑐᓄᑦ. ᑲᑐᔾᔨᖃᑎᖃᖅᑐᑎᒃ ᐅᖃᓕᒫᒐᓕᐅᖅᑎᓂᑦ 
(Inhabit Media), ᑲᑐᔾᔨᖃᑎᒌᒃᑯᑦ ᑲᒪᒋᔭᖃᓗᐊᖅᑐᑦ 
ᐅᖃᓕᒫᕆᕐᓴᐅᖃᑦᑕᓕᕋᑖᖅᑐᓄᑦ ᐊᒻᒪᓗ ᐃᓄᒃᑎᑐᑦ ᐃᓕᓐᓂᐊᐸᑦᑐᓄᑦ 
ᓱᕈᓯᕐᓄᑦ ᐊᑯᓐᓈᕿᔪᒥᓪᓗ ᐃᓕᓴᕕᓐᓂᑦ ᐃᓕᓐᓂᐊᐸᑦᑐᓄᑦ.
   
ᐊᒥᓱᑦ ᑲᑐᔾᔨᖃᑎᒌᒃᑯᓐᓂ ᐅᖃᓕᒫᒐᓕᐊᖑᓯᒪᔪᑦ ᑲᓇᑕᒥ 
ᐃᑉᐱᒋᔭᐅᓯᒪᓪᓚᕆᒻᒪᑕ ᐊᒻᒪᓗ ᐅᐱᒋᔭᐅᓯᒪᓪᓗᑎᒃ ᐅᖃᓕᒫᒐᓕᐊᒥᓂᕐᓂᑦ 
ᕿᒥᕐᕈᔨᓪᓚᕆᐅᕙᑦᑐᓂᑦ ᐊᒻᒪᓗ ᖃᕋᓴᐅᔭᒃᑯᑦ ᕿᒥᕐᕈᕕᐅᕙᑦᑐᓂᑦ ᓇᒥᓕᒫᖅ 
ᑲᓇᑕᒥ, ᐊᒻᒪᓗᑦᑕᐅᖅ ᐃᓕᓴᕆᔭᐅᔪᔅᓴᓂᑦ ᓂᕈᐊᕋᔅᓴᓕᐅᕐᐸᑦᑐᓄᑦ. ᑕᕝᕙᐅᑯᐊ 
ᐃᓚᖏᑦ ᒫᓐᓇ ᐃᓕᓴᕆᔭᐅᓯᒪᓗᐊᙳᐊᖅᑐᑦ:   

• ᓇᒡᓕᖕᓇᕐᓂᖅᐹᓗᒃ (#1 Bedtime Book, Huffington Post 2014)
• ᐊᕙ ᐃᓄᒐᕈᓪᓕᒐᓪᓗ (2014 Silver Birch Express Nomination)
• ᑕᕐᕋᐃᑦ ᐊᖅᑯᓵᓵᖅᐸᒃᑐᑦ (2014 Rocky Mountain Book Award)
• ᑕᕐᕋᐃᑦ ᐊᖅᑯᓵᓵᖅᐸᒃᑐᑦ (2013 Silver Birch Award Nomination)
• ᐱᕈᖅᑐᑦ ᒥᒃᓵᓄᑦ (2013 Children’s Literature Roundtable 

Information Book Award Nomination)
• ᐅᓂᒃᑳᖅᑐᐊᕈᓯᖅ ᑕᒃᓯ (2012 CLA Amelia Frances Howard-Gibbon 

Award Nominations)
• ᖃᓗᐸᓕᒃ (2012 CLA Amelia Frances Howard-Gibbon Award 

Nominations)
• ᐆᒪᔪᑦ: ᐅᑭᐅᖅᑕᖅᑑᑉ ᐆᒪᔪᖏᓐᓂᒃ ᐃᓕᑦᓯᓗᓯ! (2012 Silver Birch 

Express Award Nomination)
• ᐱᙳᐊᕈᓰᑦ ᐆᒪᓇᓱᐊᕐᓂᕐᒧᑦ (Canadian Children’s Book Centre Best 

Books for Kids and Teens Selections 2012-2013)

ᐊᒻᒪᓗᑦᑕᐅᖅ, ᐊᒥᓱᓂᑦ ᑐᓴᕈᒥᓇᖅᑐᓂᑦ ᑐᓴᖅᑎᑕᐅᖃᑦᑕᕐᓯᒪᒻᒥᔪᒍᑦ 
ᕿᒥᕐᕈᓯᒪᓂᖏᓐᓄᑦ ᑲᓇᑕᒥᐅᑦ ᓱᕈᓯᕐᓄᑦ ᐅᖃᓕᒫᒐᓕᐊᖑᓯᒪᔪᓂᑦ. ᑕᐃᒫᖏᓛᒃ 
ᑕᑯᔪᓐᓇᕋᔅᓯᐅᒃ, ᐅᖃᓕᒫᒐᓕᐊᖑᕙᑦᑐᑦ ᐋᖅᑭᐸᓪᓕᐊᖏᓐᓇᖃᑦᑕᕐᖓᑕ 
ᐊᕐᕌᒍᑕᒫᑦ.  

ᑕᒫᓂ ᐊᕐᕌᒍᒥ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐅᖃᓕᒫᒐᓕᐅᖅᑏᑦ Inhabit Media 
ᐅᖃᓕᒫᒐᓕᐅᓛᕐᖓᑕ ᐱᖓᓱᓂᑦ: ᕿᕋᑕᔪᓂᑦ ᓯᓚᐱᐊᓕᓐᓂᑦ ᓱᕈᓯᓛᕐᓯᐅᑎᓂᑦ 
ᐅᖃᓕᒫᒐᕐᓂᑦ, ᓱᕈᓯᕐᓯᐅᑎᓂᑦ ᐅᓂᒃᑳᓕᐊᖑᓯᒪᔪᓂᑦ ᐅᖃᓕᒫᒐᕐᓂᑦ, ᐊᒻᒪᓗ 
ᑎᑎᖅᑐᒐᖃᐅᖅᑐᓂᑦ ᐅᖃᓕᒫᒐᕐᓂᑦ.

ᐱᒋᐊᕈᑎᑦᑎᐊᕙᐃᑦ 2017
ᑲᑐᔾᔨᖃᑎᒌᒃᑯᑦ ᐃᓄᒃᑎᑐᑦ 
ᐱᓇᓱᐊᕈᑎᔅᓴᓕᕆᓂᕐᒧᑦ ᐸᕐᓇᐅᑎᖓᑦ 
ᑕᐃᔭᐅᔪᖅ “ᐱᒋᐊᕈᑎᑦᑎᐊᕙᐃᑦ,” ᐃᒫᒃ 
ᑐᑭᓕᒃ “ᐱᒋᐊᕈᑎᔅᓴᑦᑎᐊᕙᐃᑦ.” ᑖᓐᓇ 
ᓈᒻᒪᑦᑐᓂ ᐱᓕᕆᐊᑉ ᑕᐃᔭᐅᓂᖓ, ᐸᕐᓇᓯᒪᔭᕗᑦ 
ᐃᖅᑲᓇᐃᔮᔅᓴᐃᑦ ᐊᑐᓂᑦ ᓴᓇᒍᑕᐅᖃᑦᑕᓂᐊᕐᖓᑕ 
ᐃᓕᓐᓂᐊᕈᑎᔅᓴᓂᑦ ᓯᕗᓪᓕᕐᐹᒥ ᐊᒻᒪᓗ 
ᐃᓕᑉᐸᓪᓕᐊᑎᓪᓗᒋᑦ ᐃᓄᒃᑎᑐᑦ 
ᐅᖃᓕᒫᕆᐅᕐᓴᐅᑎᔅᓴᓂᑦ.   

2016-17 ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᓵᓚᔅᓴᔪᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᖏᖏᓐᓄᑦ ᐃᙱᐅᓯᐅᕐᓂᕐᒥ/
ᐅᖃᓗᕋᐅᔭᐅᑎᓕᐅᕐᓂᕐᒥ ᐊᑭᑦᑐᕋᐅᑎᑎᑦᑎᓂᕐᒥ
2017ᒥ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) 
ᖁᕕᐊᓲᑎᖃᔪᒻᒪᑕ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒧᑦ ᑕᖅᑭᕐᒥ 
ᓴᖅᑭᔮᖅᑎᑦᑎᕈᓘᔭᕐᐸᑦᑐᑎᒃ ᐊᒻᒪᓗ 
ᐱᓕᕆᑎᑦᑎᕈᓘᔭᕐᐸᑦᑐᑎᒃ ᐊᓪᓛᑦ 
ᐃᓄᒃᑎᑐᑦ ᐃᙱᐅᓯᐅᕐᓂᕐᒥᒃ 
ᐅᖃᓗᕋᐅᔭᐅᑎᓕᐅᕐᓂᒥᓪᓗ 
ᐊᑭᑦᑐᕋᐅᑎᑎᑦᑎᓪᓗᑎᒃ. 
ᓂᕈᐊᕐᓂᕐᒧᑦ ᑲᑎᒪᔨᕋᓛᑦ ᓂᕆᐅᙱᑦᑎᐊᔪᒻᒪᑕ 
ᐊᒥᓱᕐᔪᐊᕌᓗᓐᓂᑦ ᑐᓂᓯᔭᐅᖃᑦᑕᕐᓂᐊᔅᓴᖅ ᑲᒪᓇᕈᑎᒋᔪᔭᖓ 
ᑐᓂᓯᔭᐅᖃᑦᑕᔪᒐᑦᑕ ᓇᑭᑐᐃᓐᓇᓕᒫᑦᑎᐊᖅ ᕿᑭᖅᑕᓂ 
ᓄᓇᓕᓐᓂᑦ. ᐅᐱᒍᓱᓗᐊᔪᔪᑦ ᐊᒥᓲᓂᖏᓐᓂᒃ ᐃᓅᓱᑦᑐᐃᑦ 
ᑐᓂᓯᖃᑦᑕᔪᔪᑦ ᐅᕙᑦᑎᓐᓄᑦ.

ᓵᓚᖃᔪᔪᖅ ᓄᕐᓗᑦᑐᓂ $400ᓂᑦ ᓵᓚᖃᐅᓯᐊᔅᓴᐅᔪᔪᓂᑦ 
18ᓂᒃ ᐅᑭᐅᓕᒃ ᓖᑎᐊ ᑲᓪᓗᒃ ᐃᒃᐱᐊᕐᔪᒻᒥᐅᑕᔅᓴᔭ 
ᒫᓐᓇ ᐋᑐᕚᒥ ᐃᓕᓐᓂᐊᖅᑐᖅ ᓄᓇᕗᑦ ᓯᕗᓂᒃᓴᕗᑦ 
ᐃᓕᓐᓂᐊᕕᒻᒥ. ᓖᑎᐊᑉ ᐃᙱᐅᓯᐊᒥᓂᖓ 
ᑐᓴᕐᓂᖅᑐᕕᔾᔪᐊᑯᓘᓪᓗᓂ ᐱᔾᔪᑎᓕᒃ ᓇᓪᓕᒍᓱᓐᓂᕐᒥᒃ 
ᐅᖓᓂᕐᒥᓪᓗ ᑖᓐᓇ ᐱᐅᒋᔭᐅᓗᐊᕈᑎᒋᔪᔭᖓ ᓂᕈᐊᕐᓂᕐᒧᑦ 
ᑲᑎᒪᔨᕋᓛᕐᓄᑦ. 

ᑐᖏᓕᐊᓂ ᓵᓚᖃᔪᔪᖅ $300ᓂᑦ 21ᓂᒃ ᐅᑭᐅᓕᒃ 
ᔨᐅᕆ ᓚᐃᓴ ᑖᓐᓇ ᐸᓐᓂᑑᕐᒥᐅᑕᔅᓴᔭ ᒫᓐᓇ 
ᓄᓇᖃᓕᖅᑐᖅ ᐃᖃᓗᓐᓂ. ᐃᙱᐅᓯᐊᒥᓂᖓ ᐱᔾᔪᑎᓕᒃ 
ᐆᒻᒪᑎᒃᑯᑦ ᐃᑉᐱᓂᕐᓂᕐᒥᒃ ᐋᓐᓂᓇᖅᑐᒥᒃ ᑖᓐᓇ 
ᑐᓴᕐᓂᕆᔭᐅᓯᑦᑕᐅᑎᒋᔪᔪᖅ ᓂᕈᐊᕐᓂᕐᒧᑦ ᑲᑎᒪᔨᕋᓛᕐᓄᑦ 
ᑖᒃᑯᐊᓗ ᑕᑯᕋᓐᓂᕈᓱᑦᑎᐊᔪᓪᓗᑎᒃ ᓇᒻᒥᓂᖅ 
ᑕᕐᕆᔭᐅᓯᐊᒥᓂᖓᓂᒃ ᑐᓂᓯᒪᓪᓗᓂᐅᒃ ᖃᕋᓴᐅᔭᒃᑯᑦ 
ᕙᐃᔅᐳᒃᑯᑦ ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ. 
ᐃᓅᓱᓐᓂᕐᐹᖑᓪᓗᓂ ᓵᓚᔅᓴᖅᑐᖁᑎᒋᔪᔭᕗᑦ $200ᓂᑦ 
14ᓂᑦ ᐅᑭᐅᓕᒃ ᕕᐊᓐ ᖃᖅᑲᓯᖅ ᐸᓐᓂᖅᑑᕐᒥᐅᑕᖅ. 
ᕕᐊᓐ ᑖᓐᓇ ᓱᓕ ᐃᓕᓐᓂᐊᖅᑐᖅ ᐃᓕᓐᓂᐊᕐᕕᐊᓗᒻᒥ 
ᐃᙱᑎᑦᑎᒍᓐᓇᑎᐊᖅᑐᖅ ᐱᐊᓇᑦᑎᐅᓪᓗᓂᓗ 
ᑖᓐᓇ ᐃᙱᑎᑦᑎᓚᐅᕐᓯᒪᔪᖅ 2016ᒥ ᐊᓕᐊᓇᐃᑦ 
ᑕᑯᕋᓐᓈᑎᑦᑎᑎᓪᓗᒋᑦ. ᕕᐊᓐ ᑐᓂᓯᔪᔪᖅ ᐃᓅᓯᐅᑉ ᒥᔅᓵᓄᑦ 
ᓈᒻᒪᑦᑐᓕᓂᕐᒥᒃ ᐅᖃᓗᕋᐅᔭᐅᒻᒥᑦ ᖃᕋᓴᐅᔭᒃᑯᑦ ᑐᐃᑐᒃᑯᑦ 
ᑐᓴᐅᒪᖃᑦᑕᐅᑎᒍᑕᐅᕙᑦᑐᒃᑯᑦ. ᑲᑎᒪᔨᕋᓛᕗᑦ ᑲᒪᑦᑎᐊᔪᒻᒪᑕ 
ᑎᑎᕋᑦᑎᐊᕐᓯᒪᕕᐅᑎᓐᓂᖓᓂᒃ, ᐱᓗᐊᖅᑐᒥᓪᓕ ᕕᐊᓐ 
ᐅᑭᐅᖏᑦ ᐃᓱᒪᒋᓪᓗᒋᑦ ᐅᐱᒋᔭᐅᓗᐊᙳᐊᔪᒻᒪᑦ. 

ᑲᑐᔾᔨᖃᑎᒌᒃᑯᑦ ᖃᐅᑕᒫᑦ 
ᐅᖃᐅᓯᓕᕆᔾᔪᑎᖃᖃᑦᑕᓂᕐᒧᑦ 
ᐱᒋᐊᖅᑎᓯᒪᔭᖓ
ᐃᓚᒋᔭᐅᓪᓗᓂ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᑕᖅᑭᕆᔪᔭᖓᓐᓂ 2017ᒥ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᕐᓯᒪᒻᒪᑕ 
ᓄᑖᕐᒥᒃ ᖃᕋᓴᐅᔭᒃᑯᑦ ᐊᔾᔨᙳᐊᓕᕆᔾᔪᑎᒧᑦ 
ᐃᓚᐅᕕᒋᖃᑦᑕᓂᐊᖅᑕᖓᓐᓂᒃ 
@Qikiqtani_Inuit ᖃᐅᑕᒫᑦ 
ᐅᖃᐅᓯᓕᕆᔾᔪᑎᒋᕙᑦᑕᑎᓐᓂᒃ 
ᐱᒋᐊᖅᑎᓯᒪᔭᑦᑎᓐᓄᑦ ᐊᑐᖃᑦᑕᓂᐊᖅᑐᒥᒃ.  

ᖃᐅᑕᒫᕐᓯᐅᑦ ᑲᔪᓯᑎᑕᐅᒍᓐᓇᕐᓯᓯᒪᔪᖅ ᑲᑐᔾᔨᖃᑎᖃᖅᑐᑎᒃ 
ᑐᑭᓕᐅᕆᔨᑦᑎᓐᓂᒃ ᑐᓴᐅᒪᖃᑦᑕᐅᑎᑎᑦᑎᔨᑦᑎᓂᓪᓗ, 
ᐃᑲᔫᑎᖃᕐᐸᑦᑐᖅ ᐃᓅᓱᑦᑐᖁᑎᑦᑎᓐᓄᑦ 
ᐃᓕᓐᓂᐊᑎᑦᑎᖃᑦᑕᓂᕐᒥᒃ ᐃᓄᒃᑎᑐᑦ ᐅᖃᐅᓯᕐᓂᑦ ᐊᒻᒪᓗ 
ᐅᖃᖅᑕᐅᔾᔪᓯᖏᓐᓂᒃ ᐊᒻᒪᓗᑦᑕᐅᖅ ᖃᐅᔨᑎᑉᐸᓪᓕᐊᓪᓗᒋᑦ 
ᐃᓄᓐᓂᑦ ᑎᑎᖅᑐᒐᖅᑎᓂᑦ ᐊᒻᒪᓗ ᐊᔾᔨᓕᐅᕆᔨᓂᑦ. 

ᑖᓐᓇ ᖁᕕᐊᒋᔭᐅᓗᐊᙳᐊᐸᑦᑐᖅ ᑕᑯᔭᔅᓴᐅᕙᑦᑐᖅ 
ᐃᓘᓐᓇᖏᓐᓂᒃ ᐃᓄᓕᒫᓄᑦ ᑐᓴᕋᔅᓴᓕᕆᒍᑎᒋᕙᑦᑕᑎᓐᓂᒃ 
ᐅᑯᐊ ᐃᓚᒋᔭᐅᓪᓗᑎᒃ ᕙᐃᔅᐳᒃ ᐊᒻᒪᓗ ᑐᐃᑐ ᖃᕋᓴᐅᔭᒃᑯᑦ 
ᐃᑭᐊᖅᑭᔾᔪᑎᕗᑦ ᓇᓗᓇᕈᓐᓃᕐᒥᔪᖅ ᖁᕕᐊᓇᖅᑑᓪᓗᒍ 
ᐃᑲᔫᑎᖃᖃᑦᑕᕐᓂᖓᓂᒃ ᐃᓄᒃᑎᑑᕆᐅᕐᓴᖃᑦᑕᓂᕐᒧᑦ. 

ᐃᓚᖏᑦ ᖃᐅᑕᒫᑦ ᓴᖅᑭᖅᑎᖃᑦᑕᖅᑕᕗᑦ 
Hᐊᓐᓇᓚᖏᓐᓃᑦᑐᓄᑦ ᑕᑯᖅᑯᔾᔭᐅᒋᐊᒃᑲᓐᓂᖃᑦᑕᖅᑐᑦ 
ᐊᒻᒪᓗ ᖁᕕᐊᒋᔭᐅᕙᑦᑐᑎᒃ.  

ᓯᑎᐱᕆ 2017ᖑᑎᓪᓗᒍ, ᐊᑐᓚᐅᖅᑕᕗᑦ ᖃᐅᑕᒫᕐᓯᐅᑎᕗᑦ 
ᓴᖅᑭᑎᑦᑎᒍᑎᒋᕙᑦᑐᒋᑦ ᐊᔾᔨᙳᐊᓂᑦ ᐊᔾᔨᓕᐅᖅᑕᐅᓂᑯᓂᑦ 
ᑲᖏᖅᑐᒑᐱᒻᒥ ᓂᐅᕆ ᐃᖃᓗᔾᔪᐊᕐᒧᑦ, ᒫᓐᓇ 
ᐃᒃᐱᐊᕐᔪᒻᒥᐅᑕᐅᓪᓗᓂ. ᐊᔾᔨᓕᐅᖃᑦᑕᕐᓯᒪᔭᖏᑦ ᑕᒫᓂ 
2013ᒥ-2016ᒧᑦ ᑲᖏᖅᑐᒑᐱᒻᒥ, ᐃᒡᓗᓕᒻᒥ, ᐃᒃᐱᐊᕐᔪᒻᒥᓗ 
ᓄᓇᐃᑦ, ᓂᕐᔪᑏᑦ, ᐊᒻᒪᓗ ᐃᓄᑦᑎᑐᑦ ᐱᖅᑯᓯᑦᑎᓐᓂᒃ 
ᐱᓕᕆᔪᑦ ᕿᑭᖅᑕᓂ ᓄᓇᑦᑎᓐᓂ.  

ᒫᑦᓯ 2017ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(ᑲᑐᔾᔨᖃᑎᒌᖏᑦ) ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 
ᑲᒪᒋᔭᖃᔪᒻᒪᑕ ᐊᒥᓱᐊᖅᑎᖅᑐᑎᒃ ᑮᓇᐅᔭᓕᕆᔾᔪᑎᓂᑦ 
ᐅᖃᓕᒫᖃᑦᑕᓂᕐᒧᑦ ᐃᓕᓐᓂᐊᕐᓂᐅᔪᔪᓂᑦ 
ᐃᒃᐱᐊᕐᔪᒻᒥ, ᐃᒡᓗᓕᒻᒥ, ᓴᓂᕋᔭᒻᒥ ᒥᑦᑎᒪᑕᓕᒻᒥᓗ.  

ᑖᒃᑯᐊ ᐃᓕᓐᓂᐊᑎᑦᑎᒍᑕᐅᔪᔪᑦ, 
ᑮᓇᐅᔭᖃᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ 
ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᓂᑦ, 
ᐋᖅᑭᓱᖅᑕᐅᓯᒪᔪᔪᑦ ᐊᑐᖅᑕᐅᒐᔪᑦᑐᓂᑦ 
ᑮᓇᐅᔭᓕᕆᔾᔪᑎᓂᑦ ᑐᑭᓯᐊᔪᓐᓇᕐᓯᖁᓪᓗᒋᑦ ᐃᓄᐃᑦ 
ᐃᖅᑲᓇᐃᔭᕐᐸᑦᑐᑦ ᐅᔭᕋᓐᓂᐊᕐᕕᓐᓂᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕆᐊᕈᒫᕐᓂᐊᖅᑐᓂᑦ ᐅᔭᕋᓐᓂᐊᕐᕕᓐᓄᑦ 
ᑎᓴᒪᓂᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓂᑦ.  
   
ᐃᓕᓐᓂᐊᕐᓂᐅᔪᓂᑦ ᒪᕐᕈᐊᑎᖅᑐᑎᒃ 
ᐃᓕᓐᓂᐊᑎᑦᑎᖃᑦᑕᔪᔪᑦ. 
ᓯᕗᓪᓕᕐᒥ ᐃᓕᓐᓂᐊᑎᑦᑎᓂᖓᓐᓂ ᑲᒪᒋᔭᖃᖃᑦᑕᔪᔪᑦ 
ᒪᑯᓂᖓ: 
• ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑕᐅᕙᑦᑐᓂᑦ 

ᓄᓇᓕᓐᓂᑦ 
• ᕿᒥᕐᕈᓂᕐᒥᒃ ᑮᓇᐅᔭᒃᑯᕕᒻᒥᑦ ᓇᓕᖅᑲᓂᑦ
• ᑮᓇᐅᔾᔭᔅᓴᓂᖅ
• ᑭᒃᑯᑐᐃᓐᓇᕐᓄᑦ ᐃᑲᔫᓯᐊᔅᓴᓂᑦ
• ᑖᒃᓰᔭᕈᑎᓂᑦ
• ᐊᑭᓕᔅᓴᓕᕆᔩᑦ
• ᑮᓇᐅᔭᓕᕆᔾᔪᑎᓂᑦ ᑲᒪᖃᑦᑕᕐᓂᖅ

ᑐᖏᓕᐊᓂ ᐃᓕᓐᓂᐊᑎᑦᑎᓂᖓᓐᓂ 
ᑲᒪᒋᔭᖃᖃᑦᑕᔪᔪᑦ ᒪᑯᓂᖓ: 
• ᑮᓇᐅᔭᓕᕆᔾᔪᑎᓄᑦ ᑐᑭᑖᕈᑎᖃᖃᑦᑕᓂᕐᒥᒃ:

• ᖃᓄᖅ ᓄᐊᑦᑎᕕᔅᓴᐅᒻᒪᖔᖅ
• ᖃᓄᖅ ᑮᓇᐅᔭᓂᑦ ᐊᑐᖃᑦᑕᕆᐊᖃᕐᒪᖔᖅ
• ᖃᓄᖅ ᐱᕈᕐᐸᓪᓕᐊᑎᑦᑎᕕᔅᓴᐅᒻᒪᖔᖅ 

ᐊᑐᖃᑦᑕᕕᔅᓴᐅᒻᒪᖔᕐᓗ

ᑮᓇᐅᔭᓕᕆᔾᔪᑎᓂᑦ 
ᐅᖃᓕᒫᖃᑦᑕᓂᕐᒧᑦ 
ᐃᓕᓐᓂᐊᕐᓂᖅ

“ᐃᓕᑉᐹᓪᓕᕈᑎᒋᕕᐅᑎᓚᐅᖅᑕᕋ 
ᓇᑭᑦ ᖃᓄᕐᓗ 
ᑐᔅᓯᕋᖃᑦᑕᕕᔅᓴᐅᒻᒪᖔᖅ 
ᐃᑲᔫᑎᓂᑦ. ᐃᓕᓚᐅᕐᒥᔪᖓ 
ᖃᓄᖅ ᑮᓇᐅᔭᓂᑦ 
ᓄᐊᓴᐃᔪᖃᓲᖑᒻᒪᖔᖅ.”  

- ᐃᓕᓐᓂᐊᖃᑕᖅ ᑲᑎᒪᓂᕐᒥ ᐃᒡᓗᓕᒻᒥ

ᓄᓇᖃᖅᑳᕐᓯᒪᔪᓄᑦ ᑮᓇᐅᔭᑦ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᑦ ᐱᔾᔪᑎᒋᓪᓗᒋᑦ

ᑕᒫᓂ ᐊᐅᔭᖅ ᑲᑐᔾᔨᖃᑎᒌᒃᑯᑦ ᑮᓇᐅᔭᖅᑖᔪᔪᑦ 
$106,227ᓂᑦ ᐃᒪᕐᒥᐅᑕᓕᕆᔨᒃᑯᓐᓂᑦ 
ᒪᕐᕉᓐᓂᒃ-ᐊᕐᕌᒎᓐᓂᒃ ᐱᓕᕆᐊᖑᓂᐊᖅᑐᒧᑦ 
ᓄᓇᖃᖅᑳᕐᓯᒪᔪᓄᑦ ᑮᓇᐅᔭᑦ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᑦ ᐱᔾᔪᑎᒋᓪᓗᒋᑦ. 
ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᕐᓂᐊᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓂᒃ (ᐊᕙᑎᓕᕆᔨᒃᑯᓐᓂᑦ), 
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ, 
ᐊᒻᒪᓗ ᐅᖃᓕᒫᒐᓕᐅᖅᑎᓂᑦ Inhabit Media 
ᓴᓇᓗᑎᒃ ᐃᓕᓐᓂᐊᕈᑎᔅᓴᓂᑦ ᕿᓚᓗᒐᕐᓂᑦ 
ᑑᒑᓕᓐᓂᑦ ᐊᖑᓇᓱᖃᑦᑕᕐᓂᐅᑉ ᒥᔅᓵᓄᑦ. ᑖᒃᑯᐊ 
ᐃᓕᓐᓂᐊᕈᑎᔅᓴᐃᑦ ᐃᓚᓕᐅᔾᔭᐅᒐᔭᕐᖓᑕ 
ᐊᒥᓱᕈᕐᐸᓪᓕᐊᑐᐃᓐᓇᖅᑐᓄᑦ ᓄᐊᑕᐅᕙᓪᓕᐊᔪᓄᑦ 
ᐊᖑᓇᓱᑦᑎᓄᑦ ᐃᓕᓐᓂᐊᕈᑎᔅᓴᓄᑦ, ᐊᒻᒪᓗ 
ᐊᑐᕋᔅᓴᕈᖅᑎᑕᐅᓛᖅᑐᑎᒃ ᐊᕙᑎᓕᕆᓂᕐᒥ 
ᐃᓕᓐᓂᐊᕐᕕᐅᕙᑦᑐᒥ, ᐊᖑᓇᓱᑦᑐᓕᕆᔨᒃᑯᓐᓄᑦ, 
ᐊᓯᖏᓐᓄᓪᓗ ᑎᒍᒥᐊᖅᑎᐅᖃᑕᐅᔪᓄᑦ.   

ᑲᑎᑦᑐᒋᑦ ᐃᑲᔫᑎᓄᑦ ᐊᑭᓕᕐᓱᐃᔾᔪᑕᐅᓯᒪᔪᑦ 
5 ᐅᖓᑕᓂ ᐊᕐᕌᒍᓂᑦ

$2,000,000

2013 2014 2015 2016 2017

$2,727,786
$3,037,770

$2,822,466

ᐃᖅᑲᓇᐃᔭᕐᕕᓕᕆᓂᖅ

ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔮᓄᓪᓗ

ᐸᐃᕆᕕᓕᕆᓂᕐᒧᑦ, ᐃᓅᓱᑦᑐᓕᕆᓂᕐᒧᑦ 
ᑎᒥᒃᑯᓪᓗ ᐊᔪᕈᑎᓕᓕᕆᓂᕐᒧᑦ , s

ᑲᑎᑦᑐᒋᑦ ᐃᑲᔫᑎᓄᑦ ᐊᑭᓕᕐᓱᐃᔾᔪᑕᐅᓯᒪᔪᑦ 
5 ᐅᖓᑕᓂ ᐊᕐᕌᒍᓂᑦ
2016-17

ᑲᑭᕙᒃ ᑲᑐᔾᔨᖃᑎᒌᑦ ᐃᑲᔫᑎᓄᑦ ᐊᑭᓕᕐᓱᐃᔾᔪᑎᒋᕙᑦᑕᖏᑦ 
ᐊᒥᓱᕈᕐᐸᓪᓕᐊᖏᓐᓇᕐᓯᒪᒻᒪᑕ ᐃᓚᓯᒪᓕᖅᑎᓪᓗᒋᑦ ᓄᑖᓂᑦ ᐃᑲᔫᑎᓂᑦ.

ᐃᖅᑲᓇᐃᔮᕆᕐᓯᒪᔭᖏᑕ ᒥᔅᓵᓄᑦ ᐅᓂᒃᑳᖏᑦ:
ᑲᑭᕙᒃ ᑲᑐᔾᔨᖃᑎᒌᑦ
ᐊᒥᓲᓂᕐᐹᕆᔪᓐᓇᖅᑑᔮᖅᑕᖏᓐᓄᑦ ᑎᑭᓯᒪᑦᑕᑕᐃᓐᓇᓚᐅᖅᑯᑦ ᑲᑭᕙᒃ ᑲᑐᔾᔨᖃᑎᒌᒃᑯᓐᓂ! ᐅᖓᑖᓂ $8.5 
ᒥᓕᐊᓐ ᐃᑲᔫᑎᓄᑦ ᑮᓇᐅᔭᓂᑦ ᐊᑭᓕᕐᓱᐃᔾᔪᑎᖃᔪᔪᑦ ᐃᑲᔪᖅᑐᑎᒃ ᐃᓕᓐᓂᐊᓂᕐᒧᑦ ᓯᓚᑦᑐᓴᕐᕕᒥᓪᓗ 
ᐃᓕᓐᓂᐊᖅᑐᓄᑦ, ᐸᐃᕆᕕᒻᒥ ᐃᓂᒋᔭᐅᕙᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ, ᐃᓅᓱᑦᑐᓄᑦ ᐸᕐᓇᐅᑎᓄᑦ 
ᐊᒻᒪᓗ ᐃᖅᑲᓇᐃᔭᕐᕕᓕᕆᓂᕐᒧᑦ. ᐅᖓᑖᓂ 5 ᐊᕐᕌᒍᑦ ᑲᑭᕙᒃᑯᑦ ᐃᑲᔫᑎᖃᕐᓯᒪᔪᑦ ᐅᖓᑖᓃᑦᑐᓂᑦ $34 ᒥᓕᐊᓐ 
ᐃᑲᔫᑎᒋᕙᑦᑕᖏᑎᒍᑦ.  

ᑲᑭᕙᒃ ᑲᑐᔾᔨᖃᑎᒌᑦ ᐱᔨᑦᑎᕋᐅᑎᖃᖃᑦᑕᕐᓯᒪᒻᒪᑕ 
ᐱᕙᓪᓕᐊᔪᓕᕆᓂᕐᒨᖓᔪᓂᑦ ᐊᕐᕌᒍᑦ 25 ᐅᖓᑖᓂ ᐊᒻᒪᓗ 
ᐃᑲᔪᖃᑦᑕᕐᓯᒪᓪᓗᑎᒃ ᐊᒥᓱᓂᑦ ᐃᓄᓐᓂᑦ ᐱᙳᖅᑎᑦᑎᓂᕐᒥᒃ 
ᐊᑐᕈᒪᓯᒪᔭᖏᓐᓂᒃ ᓯᕗᓂᔅᓴᖏᓐᓂ ᒪᑭᑕᑦᑎᐊᖁᓪᓗᒋᑦ. 2016-17ᒥ ᑕᒪᓐᓇ 
ᐃᖅᑲᓇᐃᔮᕆᕙᑦᑕᖓ ᑲᔪᓯᓚᐅᖅᑐᖅ $3 ᒥᓕᐊᓐᓂᑦ ᐊᖏᕐᓯᓯᒪᓪᓗᑎᒃ 
ᐃᑲᔫᑕᐅᓂᐊᖅᑐᓂᑦ ᐃᓕᓐᓂᐊᓂᕐᒧᑦ ᐸᕐᓇᐅᑎᓄᑦ, $2.7 ᒥᓕᐊᓐ 
ᐃᑲᔫᑕᐅᓯᒪᔪᑦ ᐱᕙᓪᓕᐊᑎᑦᑎᓂᕐᒧᑦ ᐃᓄᓐᓄᑦ-ᓇᒻᒥᓂᕆᔭᐅᔪᓂᑦ 
ᐃᖅᑲᓇᐃᔭᕐᕕᓐᓂᑦ, $1.7 ᒥᓕᐊᓐ ᐊᑐᖅᑕᐅᓯᒪᔪᑦ ᐸᐃᕆᕕᓐᓄᑦ ᐊᒻᒪᓗ 
ᐅᖓᑖᓃᑦᑐᑦ $1 ᒥᓕᐊᓐ ᐃᑲᔫᐅᓪᓗᑎᒃ ᐃᓅᓱᑦᑐᓄᑦ ᑐᕌᖓᔪᓂᑦ 
ᐱᓕᕆᐊᓄᑦ.

ᑲᑭᕙᒃᑯᑦ ᑲᑎᒪᔨᖏᑦ ᔮᓇᑦ ᑭᖕ, ᐊᖏᔪᖅᑳᖅ ᑲᓇᑕᒥᐅᓂᑦ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂ (ᑳᓐᓄᐊ) ᑲᑎᒪᓂᖓᑦ 
ᑲᔪᓯᑦᑎᐊᓚᐅᖅᑎᓪᓗᒍ (ᓴᐅᒥᐊᓂ-ᑕᓕᕐᐱᐊᓄᑦ ᔫᓯ ᐃᓄᐊᕋᖅ, 
ᒪᐃᑯ ᖄᐱᒃ, ᐋᓂ ᑰᒃ, ᔮᓇᑦ ᑭᖕ, ᐃᓅᑭ ᐃᓄᐊᕋᖅ. ᔮᓂ ᒫᓂᖕ 
ᐊᔾᔨᓕᐅᖅᑕᐅᖃᑕᐅᔪᙱᑦᑐᖅ)  

ᑲᑭᕙᒃᑯᑦ 
ᐃᖅᑲᓇᐃᔮᔅᓴᐅᓯᕐᕕᖓᑦ 
ᐊᑐᖅᑎᑦᑎᓲᖑᒻᒪᑕ 
ᖃᕋᓴᐅᔭᕐᓂᑦ ᐊᒻᒪᓗ 
ᐃᑲᔪᓲᖑᓪᓗᑎᒃ 
ᐱᔪᒐᕐᓴᐅᑎᓕᐅᕐᓂᕐᒥᒃ 
ᐊᒻᒪᓗ ᑐᓂᓯᖃᑦᑕᓂᕐᒥᒃ 
ᐃᖅᑲᓇᐃᔮᔅᓴᓄᑦ 
ᐱᓇᓱᐊᕈᑎᓂᑦ. 

ᑲᑭᕙᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᓯᒃᑭᑖᖅᑎᑕᐅᔪᔪᑦ ᔫ 
ᐊᑕᒍᑦᑖᓗᒻᒧᑦ, ᑮᓇᐅᔭᓕᕆᔨ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᕐᕌᒍᑕᒫᕐᓯᐅᒻᒥᑦ ᑲᑎᒪᕕᔾᔪᐊᓂᕐᒥ. ᑮᓇᐅᔭᑦ ᐃᑲᔫᑕᐅᔪᔪᑦ 
ᑲᑐᔾᔨᖃᑎᒌᒃᑯᑦ ᐃᑲᔫᑎᒋᕙᑦᑕᖏᓐᓂᒃ ᓲᕐᓗ ᓯᕗᒧᑦ ᐃᑲᔫᓯᐊᔅᓴᑦ 
ᐊᒻᒪᓗ ᓴᓇᕐᕈᑎᕋᓛᕐᓄᑦ ᐃᑲᔫᑎᔅᓴᓄᑦ ᓴᓇᙳᐊᖅᑎᓄᑦ.  

ᐃᖅᑲᓇᐃᔭᖃᑎᖃᕐᓂᖅ ᑲᑐᔾᔨᖃᑎᒋᕙᑦᑕᑎᓐᓂᒃ

ᐃᓄᖃᕈᓘᔭᖅᑐᑯᓘᑎᓪᓗᒍ ᐃᖅᑲᓇᐃᔮᔅᓴᓯᐅᕐᕕᒃ 
ᑲᑭᕙᒃᑯᓐᓂ

ᑲᑭᕙᒃᑯᑦ ᐃᖅᑲᓇᐃᔭᖅᑎᖏᑦ ᔭᐃᒥᓯ ᐸᐃᑕᓐ ᐊᒻᒪᓗ ᓯᐅᓪᓯ ᓯᖒᕆ 
ᐃᓚᒋᔭᐅᓪᓗᓂ ᕿᑭᖅᑕᔪᐊᕐᒥᐅᖅ ᑐᓴᐅᒪᑎᑦᑎᔨ ᐅᓛᓇ ᓄᕿᙵᖅ 
ᓄᓇᓕᓐᓄᑦ ᓂᐅᕐᕈᓯᒪᑎᓪᓗᒋᑦ.  

ᐃᑲᔫᑎᖃᖃᑦᑕᕐᓂᖅ ᐃᑲᔫᑎᓂᑦ ᐱᔨᑦᑎᕋᐅᑎᓂᓪᓗ 
ᓄᓇᓕᓐᓄᑦ 

ᐊᒥᓲᓂᕐᓴᐃᑦ ᑮᓇᐅᔭᑦ ᐃᑲᔫᑎᓄᑦ

ᐃᖅᑲᓇᐃᔮᕆᕐᓯᒪᔭᖏᑕ ᒥᔅᓵᓄᑦ ᐅᓂᒃᑳᖏᑦ:
ᕿᑭᖅᑖᓗᒃ ᑯᐊᐳᕇᓴ

  
• ᔭᓂᕗ ᐊᒪᕈᐊᓕᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ 

ᐃᓕᓐᓂᐊᓂᕐᒧᑦ ᐊᕙᑎᓕᕆᓂᕐᒥᒃ. 
• ᒥᐊᓕ ᓇᐸᑦᓯ ᑎᑭᕕᒃ ᕿᑭᖅᑖᓗᒃ ᓇᒻᒥᓂᖁᑎᖏᑦ 

ᑎᒥᖓᓐᓂ ᐃᓕᓐᓂᐊᓂᕐᒧᑦ ᐃᖅᑲᓇᐃᔭᕐᕕᓕᕆᓂᕐᒥᒃ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᖁᕕᐊᓱᔪᒻᒥᔪᑦ ᑕᒫᓂ ᐊᕐᕋᖑᒥ 
ᑐᓂᓯᒍᓐᓇᔪᒻᒪᑕ ᓯᒃᑭᒥᒃ ᐊᒥᓲᓂᖃᖅᑐᑎᒃ ᑐᓂᔭᐅᔪᑦ 
$1,063,157.00ᓂᑦ ᐅᕙᑦᑎᓐᓂᑦ ᑎᒥᖁᑎᓕᓐᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᑲᑐᔾᔨᖃᑎᒌᖏᑦ) 
ᐊᕐᕌᒍᑕᒫᕐᓯᐅᒻᒥᑦ ᑲᑎᒪᕕᔾᔪᐊᕐᓂᖓᓐᓂ ᐅᑐᐱᕆᐅᑎᓪᓗᒍ 
ᐊᕐᕌᓂ ᓂᖏᖅᑕᕈᑎᓄᑦ ᐊᑐᐊᒐᑦ ᒪᓕᑦᑐᒋᑦ. 
ᖁᕕᐊᓱᓪᓚᕆᔪᔪᒍᑦ ᐃᑲᔫᑎᖃᕆᐊᔅᓴᖅ ᑖᒃᑯᓂᖓ 
ᑮᓇᐅᔭᓂᑦ ᐃᖅᑲᓇᐃᔮᕆᕙᑦᑕᖏᓐᓄᑦ ᑲᑐᔾᔨᖃᑎᒌᑦ 
ᐊᒻᒪᓗ ᒪᑭᑕᑦᑎᐊᕈᑎᑦᑎᓐᓂᒃ ᐃᑲᔫᑎᖃᕈᓐᓇᓂᑦᑎᓐᓂᒃ 
ᓄᓇᑖᖃᑕᐅᓯᒪᔪᓄᑦ.  

ᑕᒫᓂ ᐊᕐᕌᒍᒥ ᕿᑭᖅᑕᓂ ᓂᐅᕕᕐᕕᓕᕆᔩᑦ ᓕᒥᑎᑦ 
ᑕᒫᓂ ᐊᕐᕌᒍᒥ ᐊᒥᓱᓂᑦ ᐊᓯᔾᔨᖅᑐᓂᑦ ᖃᐅᔨᓚᐅᕐᒥᒻᒪᑕ, 
ᐋᖅᑭᓱᐃᑦᑎᐊᕐᓂᖓᑦ ᐲᔭᐃᒍᑕᐅᓚᐅᕋᓗᐊᖅᑎᓪᓗᒍ 
ᐊᐅᓚᓂᖏᓐᓂ ᑎᒥᐅᔪᖅ ᓱᓕ ᐋᖅᑭᔅᓱᐃᑦᑎᐊᖏᓐᓇᖃᑦᑕᕐᖓᑕ 
ᒫᓐᓇ ᐃᓂᒋᕙᑦᑕᖓᓂ ᐊᑐᖅᑎᑦᑎᒋᐊᒃᑲᓂᕐᐸᑦᑐᑎᒃ 
ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ ᖁᕝᕙᐸᓪᓕᐊᑎᑦᑎᓂᕐᒥᒃ 
ᐃᖅᑲᓇᐃᔭᖅᑎᖏᓐᓂᒃ. ᐱᓗᐊᖅᑐᒥᓕ ᓂᐅᕕᕐᕕᓕᕆᔩᑦ 
ᐊᑐᓕᕐᓯᒪᔪᑦ ᐅᖅᓱᐊᓗᒻᒥᒃ ᑯᕕᔪᖃᕐᓂᖅᑲᑦ ᓴᓗᒻᒪᕐᓴᐃᓂᕐᒧᑦ 
ᐸᕐᓇᐅᑎᓂᑦ ᐊᒻᒪᓗ ᐃᓕᓐᓂᐊᕈᑕᐅᔭᕆᐊᓕᓐᓂᑦ 
ᐃᓕᓐᓂᐊᑎᑦᑎᔪᔪᑦ ᐃᖅᑲᓇᐃᔭᖅᑎᖏᓐᓂᒃ ᑲᑎᒪᔨᓂᓪᓗ 
ᑲᒪᒋᔭᖃᕐᓂᐊᕐᖓᑕ ᑕᒪᒃᑯᓂᖓ ᐱᔾᔪᑕᐅᓗᐊᕐᐸᑦᑐᓂᑦ 
ᖃᓄᐃᓐᓂᐅᕙᑦᑐᓂᑦ.   
ᕿᑭᖅᑕᓂ ᓴᓇᔪᓕᕆᔩᑦ ᓱᓕ ᑳᓐᑐᓛᒃᑯᑦ ᐱᔨᑦᑎᕋᐅᑎᖃᕐᐸᑦᑐᑦ 
ᐹᕕᓐᓛᓐᑯᓐᓄᑦ ᐊᓯᖏᓐᓄᓪᓗ ᑲᑐᔾᔨᖃᑎᒌᓄᑦ 
ᓱᓇᒃᑯᑖᖃᖅᑎᑦᑎᓂᕐᒧᑦ ᐊᓪᓚᕝᕕᕗᑦ ᓱᓇᒃᑯᑖᓂᑦ 
ᐊᑐᖅᑐᐊᑎᑦᑎᕙᑦᑐᑎᒃ, ᐊᐅᓪᓛᖅᑎᕆᓂᕐᒥᒃ ᐊᒻᒪᓗ ᓄᓇᑦᑎᓐᓂ 
ᐅᓯᖃᑦᑕᓂᕐᒥᒃ ᐱᔨᑦᑎᕋᐅᑎᖃᕐᐸᑦᑐᑎᒃ, ᐃᖏᕐᕋᔾᔪᑎᓂᑦ 
ᐊᒻᒪᓗ ᐅᖁᒪᐃᑦᑐᓕᕆᔾᔪᑎᓂᑦ ᓴᓇᖃᑦᑕᓂᕐᒥᒃ, ᐱᓕᕆᐊᕐᒧᑦ 
ᓱᓇᒃᑯᑖᖃᖅᑎᑦᑎᖃᑦᑕᓂᕐᒥᒃ, ᐊᒻᒪᓗ ᒐᕙᒪᒃᑯᓐᓂ 
ᑎᑎᖅᑲᓕᕆᖃᑦᑕᓂᕐᒥᒃ.  

ᕿᑭᖅᑖᓗᒃ ᓇᒻᒥᓂᖁᑎᖏᑦ ᓱᓕ ᐱᔨᑦᑎᕋᐅᑎᖃᕐᐸᑦᑐᑦ 
ᐊᑦᑕᓇᙱᑦᑐᒥᒃ, ᐋᖅᑭᓯᒪᑦᑎᐊᖅᑐᒥᒃ, ᐊᑐᕋᔅᓴᐅᑎᐊᖅᑐᓂᑦ 
ᐊᑐᕈᒥᓇᖅᑐᓂᑦ ᐃᓪᓗᓂᑦ ᐊᑐᖅᑐᐊᖅᑎᖃᑦᑕᑕᑦᑎᓐᓄᑦ 
ᐃᓪᓗᖁᑎᒋᔭᐅᕙᑦᑐᓂᑦ, ᑮᓇᐅᔭᓕᐅᕋᓱᐊᕈᑕᐅᕙᑦᑐᓂᑦ 
ᐊᒻᒪᓗ ᓴᓇᕕᓕᕆᓂᕐᒧᑦ ᐊᑐᖅᑐᐊᑎᑦᑎᒍᑎᒋᕙᑦᑕᖏᓐᓂᒃ. 
ᑕᒫᓂ ᐊᕐᕌᒍᒥ ᓇᒻᒥᓂᖁᑎᖏᑦ ᐃᓚᓯᔪᔪᑦ ᓯᕐᓗᐊᕋᓛᕐᒥᑦ 
ᑲᒪᒋᔭᑦᑕᖏᓐᓄᑦ ᓯᕐᓗᐊᖃᕆᐊᖃᕐᓂᖏᑦ ᒪᓕᑦᑐᒋᑦ ᑕᒫᓂ 
ᐃᖃᓗᓐᓂ. 

ᐊᕐᕌᒍᒋᕋᑖᖅᑕᑎᓐᓂ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᑎᒥᖁᑎᖏᓪᓗ ᑲᔪᓯᓯᒪᔪᑦ ᐸᕐᓇᐅᓯᐅᖅᑐᑎᒃ ᐊᒻᒪᓗ 
ᓯᕗᓂᔅᓴᑎᓐᓂᒃ ᐃᓱᒪᒋᔭᖃᖅᑐᑎᒃ ᐊᑐᓯᓪᓗᑎᒃ ᓄᑖᓂᑦ 
ᑕᓪᓕᒪᓄᑦ (5) ᐊᕐᕌᒍᓄᑦ ᑐᑭᒧᐊᒍᑎᔅᓴᓂᑦ ᐸᕐᓇᐅᑎᓂᑦ. 
ᑲᔪᓯᕙᓪᓕᐊᑦᑎᐊᖏᓐᓇᕐᓯᒪᓪᓗᑎᒃ ᑕᕆᐅᓕᕆᓂᕐᒧᑦ 
ᐊᓪᓚᕝᕕᖓᑦ ᐊᒻᒪᓗ ᓯᕗᓂᔅᓴᑎᓐᓄᑦ ᐸᕐᓇᐅᑎᖏᓐᓂᒃ 
ᐃᓄᐃᑦ ᓄᓇᖁᑎᖏᓐᓄᑦ ᐊᒻᒪᓗ ᑐᕐᔪᒥᕕᔅᓴᒧᑦ ᑎᒥᖁᑎᖏᑦ 
ᐱᕙᓪᓕᐊᑦᑎᐊᖏᓐᓇᖅᑐᑦ. ᓱᓕᔪᒥᒃ ᐊᑐᖅᑐᑎᒃ ᐱᓇᓱᐊᕋᔅᓴᕗᑦ 
ᐱᔾᔪᑎᒋᓪᓗᒍ “ᐋᖅᑭᔅᓱᐃᔪᒪᓪᓗᑎᒃ ᐊᑑᑎᓕᒻᒥᒃ 
ᒪᑭᒪᓇᓱᐊᕈᑎᓂᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᐃᖅᑲᓇᐃᔮᔅᓴᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ ᐱᔾᔪᑎᒋᓪᓗᒋᑦ” ᕿᑭᖅᑕᓂ 
ᓂᐅᕐᕕᕐᕕᓕᕆᔩᑦ ᐋᖅᑭᓱᖅᑕᐅᑦᑎᐊᔪᒻᒪᑕ ᑕᐃᒫᒃ ᒪᑐᔭᐅᔪᔪᑦ 
ᐱᖓᓱᑦ (3) ᓂᐅᕕᕐᕕᕋᓛᖁᑎᖏᑦ ᑕᒫᓂ ᐃᖃᓗᓐᓂ.
ᑕᒫᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕇᓴᒃᑯᑦ ᑎᒥᖁᑎᖏᑦ 
ᓱᓕ ᑲᒪᒋᔭᖃᓗᐊᙳᐊᖃᑦᑕᒥᒻᒪᑕ ᖁᔭᓐᓇᒦᕈᑎᖃᖅᑐᑎᒃ 
ᐃᑲᔫᑎᖃᖃᑦᑕᓂᕐᒥᒃ ᕿᑭᖅᑖᓗᒻᒥᐅᓄᑦ ᑭᒡᒐᑐᖅᐸᑦᑕᖏᓐᓄᑦ 
ᐃᑲᔫᑎᖃᕐᐸᑦᑐᑎᒃ $102,223ᓂ ᐃᑲᔫᑕᐅᕙᑦᑐᓂᑦ, ᑕᓪᓕᒪᓂᑦ 
ᐊᕐᕌᒍᓂᑦ ᐊᒥᓲᓂᖃᖅᑐᑎᒃ ᑲᑎᑦᑐᒋᑦ $369,822.97 
ᓄᓇᓕᓐᓄᑦ ᐃᑲᔫᑎᒋᕙᑦᑕᖏᑎᒍᑦ. 

ᐊᒻᒪᓗᑦᑕᐅᖅ ᖁᕕᐊᓱᔪᔪᒍᑦ ᓇᓗᓇᐃᕐᓯᔭᕆᐊᔅᓴᖅ 
ᒪᕐᕉᓐᓂᒃ $6,000ᓂᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ 
ᑐᓂᔭᐅᓚᐅᖅᑑᓐᓂᒃ ᐃᓅᓐᓄᒃ ᕿᑭᖅᑕᓂ ᓄᓇᓕᓐᓂᑦ: 

ᓴᓇᐅᒐᕐᓂᑦ ᑲᑎᒍᑎᖃᕐᓃᑦ 
ᐊᒻᒪᓗ ᐱᓕᕆᓂᕆᕙᑦᑕᖏᑦ

$7,600

ᖁᕕᐊᓱᕝᕕᒻᒥ ᐃᑲᔫᑕᐅᕙᑦᑐᑦ $7,000

ᓄᓇᓕᓐᓂᑦ ᐊᑐᖅᑕᐅᕙᑦᑐᑦ $15,358

ᓂᖀᑦ ᐃᑲᔫᑕᐅᕙᑦᑐᑦ $3,000

ᐊᑐᓂᑦ ᐃᑲᔫᑕᐅᕙᑦᑐᑦ $3,325

ᐃᓅᓱᑦᑐᓄᑦ ᑐᕌᖓᔪᑦ ᐃᑲᔫᑏᑦ $5,500

ᐅᑭᐅᖅᑕᖅᑐᒥ ᐃᓅᓱᑦᑐᐃᑦ 
ᓇᑭᑐᐃᓐᓈᕐᓯᒪᔪᑦ

$5,000

ᐃᓕᓴᕕᒻᒥ 
ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᖅ

$16,000

ᐱᙳᐊᖅᑎᐅᖃᑎᒌᑦ ᐊᒻᒪᓗ 
ᐱᓕᕆᓂᕆᕙᑦᑕᖏᑦ

$32,940

ᐃᓕᓐᓂᐊᖅᑏᑦ ᓯᑯᓕᒻᒥ $11,500

$102,223

ᐊᒻᒪᓗᑦᑕᐅᖅ ᑕᒫᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᖁᕕᐊᓱᑦᑐᑦ ᓇᓗᓇᐃᕐᓯᔭᕆᐊᔅᓴᖅ ᐋᖅᑭᑦᑕᐅᓂᕆᓚᐅᖅᑕᖓᓂᒃ 
ᕿᑭᖅᑖᓗᒃ ᓇᒻᒥᓂᓕᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ 
ᐄᐳᓗ 1, 2016ᖑᑎᓪᓗᒍ ᐱᓇᓱᐊᕋᔅᓴᖃᖅᑐᑎᒃ ᓄᑖᓂᑦ 
ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐱᖁᑎᕐᔪᐊᓂᑦ ᐊᐅᓚᔾᔪᑎᔅᓴᓂᑦ 
ᐃᑲᔪᕐᓗᑎᒃ ᖁᓕᓂᑦ ᐱᖓᓱᓂᓪᓗ ᕿᑭᖅᑕᓂ ᓄᓇᓕᓐᓂᑦ 
ᐱᕈᕐᐸᓪᓕᐊᑎᑦᑎᓗᑎᒃ, ᓄᑖᓂᓪᓗ ᐊᑐᕐᓗᑎᒃ ᐊᒻᒪᓗ 
ᑲᑐᔾᔨᖃᑎᖃᖃᑦᑕᕐᓗᑎᒃ.  

ᕿᑭᖅᑖᓗᒃ ᓇᒻᒥᓂᓕᓐᓄᑦ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕇᓴᓐ ᖁᕕᐊᓱᑦᑐᑦ ᓇᓗᓇᐃᕐᓯᔭᕆᐊᔅᓴᖅ 
ᐃᓚᖏᓐᓂᒃ ᐱᓕᕆᐊᕆᓯᒪᔭᑦᑎᓐᓂᒃ ᓯᕗᓪᓕᕐᐹᒥ ᐊᕐᕌᒍᒥ 
ᐊᐅᓚᓂᖃᖅᑎᓪᓗᒋᑦ ᒪᑯᐊᖑᓯᒪᓪᓗᑎᒃ: 
 
ᐃᖃᓗᐃᑦ - ᐃᓄᐃᑦ ᓄᓇᖁᑎᖓᓐᓂ ᐱᕙᓪᓕᐊᑎᑦᑎᓂᖅ 

ᑲᑐᔾᔨᖃᑎᖃᖅᑐᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᐊᒻᒪᓗ ᐱᔾᔪᑎᒋᓪᓗᒋᑦ ᕿᑭᖅᑕᓗᒃ ᑯᐊᐳᕇᓴᒃᑯᑦ, 
ᓇᒻᒥᓂᓕᓐᓄᑦ ᐱᕙᓪᓕᐊᔪᓕᕆᔩᑦ ᐃᖅᑲᓇᐃᔮᖃᕐᓯᒪᔪᑦ 
ᓯᕗᒧᐊᑦᑎᑦᑎᕙᓪᓕᐊᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ ᐃᖃᓗᓐᓂ 
ᐃᓄᐃᑦ ᓄᓇᖁᑎᖏᓐᓂ. 

ᓄᓇᕗᒥ ᑐᔪᕐᒥᕕᒃ ᑲᑎᒪᕕᓪᓗ

ᑕᒫᓂ ᐊᕐᕌᒍᒥ ᖃᐅᔨᓚᐅᖅᑐᒍᑦ ᓴᓇᔭᐅᓂᖓ ᓄᓇᕗᒥ 
ᓯᕗᓪᓕᕐᐹᖑᓗᓂ ᐃᓄᓐᓄᑦ ᑲᑐᔾᔨᖃᑎᒌᓄᑦ ᑐᔪᕐᒥᕕᔅᓴᐅᑉ 
ᑲᑎᒪᕕᔅᓴᐅᓪᓗᓂ ᐱᔭᕇᖅᑕᐅᕙᓪᓕᐊᓂᖓᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔪᓐᓇᐅᒻᒥᒃ ᑐᔅᓯᕋᐅᑦ 
ᑐᓂᔭᐅᔪᔪᖅ ᔮᓐᓄᐊᓕ 2017ᖑᑎᓪᓗᒍ ᓯᕗᓪᓕᖅ 
ᐃᓪᓗᔅᓴᖅ ᓴᓇᔭᐅᒍᒫᕐᓂᐊᖅᑐᓂ ᐃᓄᐃᑦ ᓄᓇᖁᑎᖓᓐᓂ 
ᐱᕙᓪᓕᐊᑎᑦᑎᕕᐅᔪᒥ. 95,000-ᑭᑉᐹᕆᑦᑐᓂᑦ ᐊᖏᓂᓕᒃ 
ᐃᓪᓗᔅᓴᖅ 92ᓂᑦ ᐃᓪᓗᕈᓯᖃᕋᔭᖅᑐᖅ ᒪᑯᓂᖓ ᐃᓚᖃᕐᓗᓂ 
12 ᐃᓗᕈᓰᑦ ᓈᒪᔪᑦ, ᓂᕆᕕᒃ ᐃᒥᕐᕕᓪᓗ, ᑲᑎᒪᕕᒃ ᐊᒻᒪᓗ 
ᑲᑎᒪᕕᔅᓴᐃᑦ ᐃᓪᓗᕈᓰᑦ. 

ᓱᕈᕐᓇᖏᑦᑐᒥᒃ ᐆᒻᒪᖅᑯᑎᖃᕐᓗᓂ ᐸᕐᓇᑕᐅᓯᒪᔪᖅ

ᐱᕙᓪᓕᐊᔪᓕᕆᔩᑦ ᓯᕗᒧᐊᑉᐸᓪᓕᐊᓯᒪᐃᓐᓇᖅᑐᑦ 
ᖃᐅᔨᓴᖃᑦᑕᕐᓂᖏᓐᓂᒃ ᐊᒥᓱᓂᑦ ᓱᕈᕐᓇᖏᑦᑐᓂᑦ 
ᐆᒻᒪᖅᑯᑎᖃᕐᓗᓂ ᐸᕐᓇᐅᑎᓂᑦ ᐊᒻᒪᓗ ᐅᑉᐱᕈᓱᑦᑐᑎᒃ 
ᐃᓘᓐᓇᑎᒃ ᓄᓇᓕᕗᑦ ᐊᑐᙱᓂᕐᓴᐅᔪᓐᓇᕐᖓᑕ 

ᐊᑐᕆᐊᖃᖃᑦᑕᓂᑦᑎᓐᓂᒃ ᐅᖅᓱᐊᓗᒻᒥᒃ 
ᑎᑭᑎᑕᐅᔭᕆᐊᖃᕐᐸᑦᑐᒥᒃ ᐊᑐᓯᖔᕈᑎᒃ 
ᐊᑐᖅᑕᐅᖏᓐᓇᕈᓐᓇᖅᑐᒥᒃ ᐆᒻᒪᖅᑯᑎᓂᑦ 
ᐊᑐᖅᑕᐅᔪᓐᓇᐸᑦᑐᓂᑦ ᐊᑐᓂᑦ ᓄᓇᓕᓐᓂᑦ.  
 
ᓴᓂᑭᓗᐊᖅ – ᐊᓄᕆᒥᒃ ᐆᒻᒪᖅᑯᑎᖃᕐᓗᓂ ᐸᕐᓇᑕᐅᓯᒪᔪᖅ

ᐱᕙᓪᓕᐊᔪᓕᕆᔩᑦ ᐱᓕᕆᖃᑎᖃᕐᓯᒪᔪᑦ ᓴᓂᑭᓗᐊᕐᒥᐅᓂᑦ 
ᐋᖅᑮᓂᐊᕐᖓᑕ 34-ᒦᑕᓂᑦ ᑕᑭᓂᓕᒻᒥᒃ ᓇᐸᕈᑕᕐᒥᒃ 
ᖃᐅᔨᓴᐅᑕᐅᓂᐊᖅᑐᒥᒃ ᖃᓄᑎᒋ ᐊᓄᕆ ᓴᙱᓂᖃᖅᑎᓪᓗᒍ 
ᑐᑭᓯᒍᑎᔅᓴᒥᒃ ᐊᑐᕋᔭᕐᖓᑕ ᖃᕋᓴᐅᔭᒃᑯᑦ 
ᒪᑭᒪᓇᓱᐊᕈᑕᐅᓂᐊᖅᑐᒥᒃ ᐊᒻᒪᓗ ᐊᓄᕆᒥᒃ ᐊᑐᖅᑐᓂᑦ 
ᐆᒻᒪᖅᑯᑎᒋᖃᑦᑕᓂᐊᖅᑕᖏᓐᓂᒃ. ᐃᓱᒪᒋᔭᖅ ᑖᓐᓇ 
ᐱᓕᕆᐊᔅᓴᖅ ᐊᑐᖃᑦᑕᕋᔭᕆᐊᔅᓴᖓᓂᒃ ᑕᒫᓂ ᐱᖓᓲᔪᖅᑐᓂᑦ 
ᑎᓴᒪᐅᔪᖅᑐᓄᑦ 100 KW ᐸᐅᕋᐅᔮᓗᓐᓂᑦ.  ᓂᕆᐅᑦᑐᒍᑦ 
ᑲᔪᓯᑎᑦᑎᓂᐊᕆᐊᔅᓴᖅ ᐃᖅᑲᓇᐃᔮᑦᑎᓐᓂᒃ ᓄᓇᓕᓐᓂᑦ 
ᑲᑎᒪᔨᓄᑦ ᐊᕐᕌᒍᒋᓂᐊᖅᑕᑎᓐᓂᒃ.

ᐃᖃᓗᐃᑦ - ᐊᓄᕆᒥᒃ ᐆᒻᒪᖅᑯᑎᖃᕐᓗᓂ ᐸᕐᓇᑕᐅᓯᒪᔪᖅ

ᐱᕙᓪᓕᐊᔪᓕᕆᔩᑦ ᐃᑲᔪᕐᓯᖅᑕᐅᓯᒪᔪᑦ 
ᓄᓇᓕᐸᐅᔭᓕᕆᔨᒃᑯᓐᓂ ᐃᖃᓗᓐᓂ ᐊᒻᒪᓗ 
ᐊᒪᕈᖅ ᐊᖑᓇᓱᑦᑐᓕᕆᔨᒃᑯᓐᓂ ᓂᕈᐊᖅᑎᓪᓗᒋᑦ 
ᐃᓂᒋᓂᐊᖅᑕᖓᓂᒃ ᐋᖅᑭᔅᓯᓛᖅᑎᓪᓗᒋᑦ 60-
ᒦᑕᓂᑦ ᑕᑭᓂᓕᒻᒥᒃ ᓇᐸᕈᑕᕐᒥᒃ ᖃᓄᑎᒋ ᐊᓄᕆ 
ᓴᙱᓂᖃᖅᑎᓪᓗᒍ ᑐᑭᓯᒍᑎᔅᓴᒥᒃ ᐊᑐᕋᔭᕐᖓᑕ 
ᖃᕋᓴᐅᔭᒃᑯᑦ ᒪᑭᒪᓇᓱᐊᕈᑕᐅᓂᐊᖅᑐᒥᒃ ᐊᒻᒪᓗ ᐊᓄᕆᒥᒃ 
ᐊᑐᖅᑐᓂᑦ ᐆᒻᒪᖅᑯᑎᒋᖃᑦᑕᓂᐊᖅᑕᖏᓐᓂᒃ. 

ᐃᖃᓗᐃᑦ – ᐃᓄᐃᑦ ᓄᓇᖁᑎᖓᓐᓂ ᓯᕿᓂᕐᒧᑦ 
ᓄᒃᑭᔅᓴᐃᖃᑦᑕᕐᓗᑎᒃ ᐆᒻᒪᖅᑯᑎᖃᕐᓂᕐᒥᒃ 
ᖃᐅᔨᓴᕈᑎᖃᕐᓂᖅ

ᓴᓇᔭᐅᓯᒪᓂᕆᓂᐊᖅᑕᖓᓂᒃ ᑲᒪᑎᓪᓗᒋᑦ ᐸᕐᓇᓯᒪᔭᖓᓐᓂᒃ 
ᑐᔪᕐᒥᕕᔅᓴᒥᒃ ᑲᑎᒪᕕᖃᔅᓴᒥᓪᓗ ᐱᕈᕐᐸᓪᓕᐊᑎᑦᑎᓂᕐᒧᑦ 
ᐃᑲᔪᖅᑕᐅᓪᓗᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ ᖃᐅᔨᓴᔪᒐᑦᑕ 
ᓯᕐᓂᕐᒧᑦ ᓄᒃᑭᔅᓴᐃᖃᑦᑕᕐᓗᑎᒃ ᐆᒻᒪᖅᑯᑎᖃᕐᓂᕐᒥᒃ 
ᐋᖅᑭᑕᐅᓯᒪᒐᔭᖅᑐᓂᑦ ᖁᓛᓂ ᐃᓪᓘᑉ ᐊᒻᒪᓗ ᓂᒋᐊᓄᑦ 
ᓵᙵᓗᑎᒃ. ᖃᐅᔨᓴᕈᑎᕗᑦ ᖃᐅᔨᒍᑎᒋᔪᔭᕗᑦ ᐊᑐᕈᓐᓇᕋᔭᕋᑦᑕ 
25%ᒥᒃ ᓄᑭᓪᓚᐅᑎᓄᑦ ᐆᒻᒪᖅᑯᑎᓂᑦ ᐋᖅᑭᔅᓯᓯᒪᓗᑕ 
ᓯᕿᓂᕐᒧᑦ ᓄᒃᑭᔅᓴᐅᑎᓂᑦ ᐊᒻᒪᓗ ᐃᑯᒪᖏᓐᓄᑦ 
ᓯᕐᓗᐊᖑᒐᔭᖅᑐᒥᒃ ᓴᓇᓗᑕ. ᐊᒻᒪᓗ ᓱᓕ ᓂᕆᐅᒋᔭᖃᔪᒻᒥᔪᒍᑦ 
ᐋᖅᑭᔅᓯᒍᓐᓇᕋᔭᕆᐊᔅᓴᑎᓐᓂᒃ ᑕᒫᓂ ᐊᑯᓐᓂᖏᓐᓃᑦᑐᓂᑦ 1.5 
MW ᐊᒻᒪᓗ 2 MW ᓯᕿᓂᕐᒧᑦ ᐆᒻᒪᑯᑎᖃᐅᑎᒋᒐᔭᖅᑕᑎᓐᓂᒃ 
ᐃᓘᓐᓇᖏᓐᓂᒃ ᖄᖓᓃᒃᑲᔭᖅᑐᓂᑦ ᐃᓪᓗᐃᑦ ᖁᓕᖏᓐᓂ 
ᐊᒻᒪᓗ ᓂᒋᐊᓄᑦ ᓵᙵᔪᓂᑦ ᐃᓚᒋᔭᐅᓗᑎᒃ ᓄᓇᒦᑦᑐᑦ 
ᓯᕿᓂᕐᒧᑦ ᓄᒃᑭᔅᓴᐅᑏᑦ.

ᓯᕿᓂᕐᒥᒃ ᐊᓄᕆᒥᓪᓗ ᐆᒻᒪᖅᑯᑎᖃᕐᓂᕐᒥᒃ 
ᖃᐅᔨᓴᕈᑎᖃᓚᐅᖅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 
ᐊᔪᕐᓇᕋᔭᙱᒻᒪᖔᖅ ᖃᐅᔨᓴᓯᔪᔪᑦ. 

ᕿᑭᖅᑕᓂ ᐊᐅᓚᐅᑎᖃᕐᕕᒋᒐᔭᖅᑕᖓᓂ 
- ᑐᑭᒧᐊᒍᑎᔅᓴᖏᓐᓄᑦ ᐸᕐᓇᐅᑏᑦ ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑦ
 
ᐊᑐᕐᓗᑎᒃ ᖃᐅᔨᓴᕈᑕᐅᓯᒪᔪᓂᑦ ᓯᕿᓂᕐᒥᒃ, 
ᐊᓄᕆᒥᒃ ᐆᒻᒪᖅᑯᑎᖃᕐᓂᕐᒥᒃ ᐃᖅᑯᓪᓕᐅᑕᐅᓯᒪᔪᓂᑦ 
ᖃᐅᔨᓴᕈᑎᒋᓯᒪᔭᖏᓐᓂᒃ ᖁᓪᓕᖅ ᐆᒻᒪᖅᑯᓯᕆᔨᒃᑯᓐᓂ 
ᐃᒥᕐᒥᒃ-ᐆᒻᒪᖅᑯᑎᖃᕐᓂᕐᒥᒃ ᖃᐅᔨᓴᕆᐊᓯᑎᑦᑎᔪᒐᑦᑕ 

ᑐᑭᓯᔪᒪᓪᓗᑕ ᖃᓄᑎᒋ ᐊᖏᑎᒋᔪᒥᒃ ᐊᑐᕆᐊᖃᕋᔭᕐᒪᖔᑦᑕ 
ᖃᐅᒻᒪᖅᑯᑎᖏᓐᓄᑦ ᐃᑯᒪᒧᑦ ᓯᕐᓗᐊᕐᒥᒃ 
ᐊᒻᒪᓗ  ᐊᐅᓚᐅᑎᖓᓃᙶᖃᑦᑕᕋᔭᖅᑐᒥᒃ ᑖᓐᓇ 
ᐊᑐᓪᓗᐊᑕᖃᑦᑕᕋᔭᕐᖓᑦ ᐃᓚᓕᐅᔾᔭᐅᓯᒪᑎᓪᓗᒋᑦ 
ᐊᑐᖅᑕᐅᑲᓐᓂᕈᓐᓇᖅᑐᑦ ᐆᒻᒪᖅᑯᑎᑦ ᐊᒻᒪᓗ 
ᐅᕐᓱᐊᓗᖃᐅᑎᑐᖅᑐᑦ ᐊᐅᓚᐅᑏᑦ. ᖃᐅᔨᓴᕈᑕᐅᓯᒪᔪᖅ 
ᐊᑐᕐᓯᒪᒐᓗᐊᖅᑎᓪᓗᒍ ᐃᖃᓗᓐᓄᑦ ᑐᕌᖓᓗᐊᖅᑐᒥᒃ 
ᖃᐅᔨᒪᕙᓪᓕᐊᑐᐃᓐᓇᖅᑐᒍᓪᓕ ᐱᕚᓪᓕᕈᑕᐅᓂᐊᕐᓂᖓᓂᒃ 
ᕿᑭᖅᑕᓂ ᓄᓇᓕᓐᓄᑦ ᐊᑐᖃᑦᑕᕈᒪᓯᓛᖅᑐᓄᑦ 
ᓱᕈᕐᓇᖏᔾᔫᒥᓂᕐᓴᓂᑦ ᐆᒻᒪᖅᑯᑎᓂᑦ ᓯᕗᓂᔅᓴᑎᓐᓂ. 

ᖃᐅᔨᓴᕐᕕᒃ - ᓄᓇᓕᓐᓂᑦ ᒥᑭᔫᑎᓂᑦ ᓴᓇᖃᑦᑕᓂᕐᒧᑦ 
ᐸᕐᓇᐅᑦ

ᐊᕐᕌᒍᒋᓚᐅᖅᑕᑎᓐᓂ ᐱᕙᓪᓕᐊᔪᓕᕆᔩᑦ ᐱᔭᕇᕐᓯᔪᔪᑦ 
ᐊᑕᐅᕐᓯᒥᒃ-ᐊᕐᕌᒍᒥ ᖃᐅᔨᓴᐅᑎᓂᖓᓂᒃ ᖃᐅᔨᒍᒪᓪᓗᑎᒃ 
ᖃᐅᔨᓴᕐᕕᒻᒥ ᐊᒻᒪᓗ ᖃᕋᓴᐅᔭᒃᑯᑦ ᕿᒥᕐᕈᒍᑕᐅᓯᒪᔪᒥ 
ᑐᑭᓯᒍᒪᓪᓗᑎᒃ ᐅᖅᑰᔪᓐᓇᕐᓂᖓᓂᒃ ᑕᐃᒫᒃ ᓴᓇᔭᐅᓯᒪᑎᓪᓗᒍ 
ᐃᑭᐊᖅᑎᓕᕐᓱᕐᓯᒪᑦᑕᐅᑎᒋᓪᓗᓂ. ᑐᓴᕈᒥᓇᖅᑐᓂᑦ 
ᖃᐅᔨᑎᑕᐅᓯᒪᑎᓪᓗᑕ ᐱᕙᓪᓕᐊᑎᑦᑏᓇᕐᓂᐊᖅᑐᒍᑦ 
ᐱᓕᕆᓂᕐᒧᑦ ᕿᒥᕐᕈᒍᑕᐅᓯᒪᔪᒥᒃ ᐋᖅᑮᒍᑕᐅᓐᓇᕋᔭᖅᑐᔅᓴᐅᔪᒥᒃ 
ᓄᑖᕐᒥᒃ ᐱᓇᓱᐊᕈᑕᐅᔪᓐᓇᕋᔭᖅᑐᒥᒃ ᐃᓪᓗᓕᐅᖃᑦᑕᓂᕐᒧᑦ 
ᓄᓇᑦᑎᓐᓂ ᓴᓇᔭᐅᓯᒪᔪᓂᑦ. ᐃᓚᑐᐃᓐᓇᕆᐊᖃᕐᒥᔪᒍᑦ 
ᐊᓯᖏᓐᓂᒃ ᐃᓗᓕᕆᓂᐊᖅᑕᖏᓐᓂᒃ ᖃᐅᔨᓴᕈᑎᑦᑕ 
ᐃᑲᔪᕐᓗᑕ ᐱᓇᓱᐊᕈᑎᑦᑎᓐᓂᒃ ᖃᐅᔨᓇᓱᓪᓗᑕ 
ᐊᑭᑭᔾᔫᒥᓂᕐᓴᓂᑦ ᐃᓪᓗᓕᕆᓂᕐᒧᑦ ᓇᓖᕌᕋᔅᓴᓂᑦ ᐃᒻᒪᖃᓗ 
ᐱᒻᒪᕆᐅᓗᐊᙳᐊᕐᒥᔪᕐᓕ ᖃᐅᔨᓇᐊᓱᕐᓗᑕ ᓇᐅᒃᑯᑦ 
ᐋᖅᑭᔅᓱᐃᒐᔭᕋᑦᑕ ᓄᓇᓕᓐᓂᑦ ᐱᓕᕆᕕᓕᕆᓂᕐᒧᑦ ᐊᒻᒪᓗ 
ᐃᖅᑲᓇᐃᔮᔅᓴᓄᑦ ᐱᓇᓱᐊᕈᑎᔅᓴᓂᑦ ᐸᓚᕐᓯᐅᒥᒍᑕᐅᒐᔭᖅᑐᓂᑦ 
ᑐᙵᕕᖃᖃᑦᑕᓂᕐᒥᒃ ᑎᑭᑉᐸᑦᑐᓂᑦ ᐃᓕᓐᓂᐊᕐᓯᒪᔪᓂᑦ 
ᓴᓇᔨᐅᕙᑦᑐᓂᑦ. 

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
2016-17 ᑮᓇᐅᔭᓕᕆᔾᔪᑏᑦ ᓇᐃᓈᕐᓯᒪᓪᓗᒋᑦ

ᓄᓇᕗᑦ 
ᑐᙵᕕᒃᑯᑦ
$9,579,583
ᓄᓇᕗᑦ ᑐᙵᕕᒃᑯᓐᓂ 
ᑮᓇᐅᔭᑦ 
ᑲᑐᔾᔨᖃᑎᒌᒃᑯᓐᓄᑦ 
ᓄᓇᕗᒥ ᑮᓇᐅᔭᓂᑦ 
ᐸᐸᑦᑎᔨᓃᙶᖅᑐᑦ 
ᐊᒥᓲᓂᖃᔪᔪᑦ 
$9,579,583. $6,696,116 
ᑮᓇᐅᔭᑐᕈᑎᓴᓪᓗᐊᑕᖏᑦ 
ᐊᑭᓕᐅᑕᐅᓲᑦ 
ᐊᐅᓚᓂᕐᒧᑦ 
ᐊᑭᓕᐅᑕᐅᔭᕆᐊᓕᓐᓄᑦ; 
$1,503,625 
ᑮᓇᐅᔭᑦ ᓄᓇᓕᓐᓂᑦ 
ᑐᓴᐅᒪᑎᑦᑎᔨᓄᑦ 
ᑮᓇᐅᔾᔭᔅᓵᓄᑦ; $605,442 
ᐊᑭᓕᐅᑕᐅᕙᑦᑐᑦ 
ᐃᓚᐃᖅᑐᓄᑦ 
ᖃᖓᑦᑕᐅᑎᓄᑦ 
ᐃᑲᔫᑎᓄᑦ; $774,400 
ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᕙᑦᑐᑦ

ᓄᓇᒥᒃ
ᐊᑐᖅᑐᐊᕈᑎᓂᑦ 
ᐊᑭᓕᐅᑕᐅᕙᑦᑐᓂᓪᓗ
$3,534,047
ᑲᑐᔾᔨᖃᑎᒌᒃᑯᑦ 
ᑮᓇᐅᔭᖅᑖᔪᔪᑦ 
$3,355,698 
ᐹᕕᓐᓛᓐᑯᓐᓂ ᓄᓇᒥᒃ 
ᐊᑐᖅᑐᐊᕈᑎᓂᑦ 
ᐊᒻᒪᓗ ᑐᐊᐸᑦᑕᕈᑎᓂᑦ 
ᐊᒻᒪᓗ ᐃᒥᖅᑐᕈᑎᓂᑦ. 
ᐊᒥᐊᒃᑯᖏᑦ  $178,349 
ᐃᓚᖃᔪᔪᑦ $148,794 
ᐊᔾᔨᒌᙱᑐᒡᒍᑎᓄᑦ 
ᐃᓄᐃᑦ ᓄᓇᖁᑎᖏᓐᓂᒃ 
ᐊᑐᖅᑐᐊᕈᑎᓄᑦ 
ᐃᖃᓗᓐᓂ ᐊᒻᒪᓗ 
$29,555 ᓄᓇᒥᒃ 
ᐊᑐᕐᓂᕐᒧᑦ 
ᐊᑭᓕᐅᑕᐅᔪᓂᑦ.  

ᓄᓘᔮᓕᕆᓂᕐᒥ 
ᐊᖏᕈᑎᓂᑦ
$3,399,411
ᐹᕕᓐᓛᓐᑯᑦ ᑐᓂᓯᔪᔪᑦ 
$2,362,199 
ᑲᑐᔾᔨᖃᑎᒌᒃᑯᑦ 
ᓄᓘᔮᕆᓂᕐᒧᑦ 
ᐊᖏᕈᑎᓄᑦ ᑮᓇᐅᔭᓂᑦ, 
$67,912 ᐃᓚᒌᒃᑐᓄᑦ 
ᓄᓇᓕᓐᓄᓪᓗ 
ᐱᕙᓪᓕᐊᔾᔪᑎᔅᓴᐃᑦ 
ᑮᓇᐅᔭᑦ ᐊᒻᒪᓗ  
$745,805 
ᐊᐅᓚᓂᖏᓐᓄᑦ 
ᐊᖏᕈᑏᑦ. ᐊᒥᓲᓂᓖᑦ 
$223,495 
ᑮᓇᐅᔭᖅᑖᖑᔪᔪᑦ 
ᕿᑐᕐᖏᐅᕈᑎᓂᑦ 
ᐃᓕᔭᐅᓪᓗᑎᓪᓗ 
ᓄᓘᔮᓕᕆᓂᕐᒧᑦ 
ᐊᖏᕈᑎᓂᑦ ᑮᓇᐅᔭᓄᑦ. 

ᕿᑐᕐᖏᐅᕈᑎᓂᑦ
ᐊᓯᖏᓐᓂᓪᓕ 
ᑮᓇᐅᔭᓕᐊᓂᑦ
$994,886
ᕿᑐᕐᖏᐅᕈᑎᓂᑦ 
ᑮᓇᐅᔭᓕᐊᖏᑦ 
ᐊᒥᓲᓂᖃᔪᔪᑦ 
$106,788; ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂᑦ 
ᐅᑎᕐᕕᐅᔾᔪᑎᖏᑦ 
ᐊᒥᓲᓂᖃᔪᔪᑦ  
$853,157.  ᐊᒥᐊᒃᑯᖏᑦ 
$34,941 ᐊᒥᓲᙱᑦᑐᑦ 
ᑭᓱᑐᐃᓐᓇᕐᓅᖓᔪᑦ 
ᑮᓇᐅᔭᑦ ᐃᓯᕐᑐᒥᓃᑦ 
ᑖᒃᑯᓇᙶᕐᓯᒪᔪᔪᑦ. . 

ᐊᓯᖏᓐᓂᒃ 
ᐃᑲᔫᑎᓂᑦ
$892,759
$322,850 
ᐃᓄᓕᕆᔨᑐᖃᒃᑯᓐᓂ 
ᑲᓇᑕᒥ ᐱᖓᓱᓄᑦ 
ᐱᓕᕆᐊᔅᓴᓄᑦ. $66,265 
ᐃᑦᑕᕐᓂᓴᓕᕆᔨᒃᑯᓐᓂ 
ᑲᓇᑕᒥ 
ᑮᓇᐅᔭᖃᖅᑎᑦᑎᒍᑕᐅᔪᔪᑦ 
ᐊᑕᐅᓯᕐᒥᒃ ᐱᓕᕆᐊᕐᒥᒃ. 
ᑐᙵᕕᒃᑯᑦ 
ᑮᓇᐅᔭᖃᖅᑎᑦᑎᔪᔪᑦ teo 
ᐱᓕᕆᐊᓂᑦ ᑲᑎᑦᑐᒋᑦ 
ᐊᒥᓲᓂᖃᖅᑐᑎᒃ 
$283,486. ᐊᓯᖏᓐᓂᒃ 
ᑲᑐᔾᔨᖃᑎᖏᓐᓂᒃ 
ᐃᑲᔫᑕᐅᔪᓂᑦ ᐊᓯᖏᓐᓄᑦ 
ᐱᓕᕆᐊᖏᓐᓄᑦ 
ᐊᒥᓲᓂᖃᔪᔪᑦ  
$220,158.

ᑲᑎᑕᐅᓯᒪᙱᑦᑐᑦ ᑲᑐᔾᔨᖃᑎᒌᒃᑯᓐᓄᑦ ᑮᓇᐅᔭᑦ ᐃᓯᕐᐸᑦᑐᑦ 2016/2017

ᑲᑎᑕᐅᓯᒪᙱᑦᑐᑦ ᑲᑐᔾᔨᖃᑎᒌᒃᑯᑦ 2016-2017ᒥ ᑮᓇᐅᔭᑦ ᐃᓯᖅᑐᑦ = $18,400,686

ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᑦ ᓇᐃᓪᓕᑎᕐᓯᒪᔪᑦ ᓇᓗᓇᐃᕐᔭᕐᓯᒪᓂᖏᑦ 
ᐊᐅᓚᔾᔪᑎᒋᕙᑦᑕᖏᑦ 2016-2017

ᐃᓘᓐᓇᖏᓐᓅᖓᔪᑦ
ᑮᓇᐅᔭᑦ

ᐱᕙᓪᓕᐊᑎᑦᑎᓂᕐᒧᑦ
ᑮᓇᐅᔭᑦ

ᓄᓘᔮᓕᕆᓂᕐᒧᑦ
ᐊᖏᕈᑎᓂᑦ 
ᑮᓇᐅᔭᑦ

ᑲᑎᑦᑐᒋᑦ
2017

ᑲᑎᑦᑐᒋᑦ 
2016

ᑮᓇᐅᔭᑦ ᐃᓯᖅᑐᑦ (Re-stated)

ᓄᓇᕗᑦ ᑐᙵᕕᒃᑯᑦ ᑎᒥᖓᑦ $8,805,182 $774,401 - $9,579,583 $9,217,290

ᓄᓘᔮᓕᕆᓂᕐᒥ ᐃᓚᒌᒃᑐᓄᑦ
(ᓄᓇᓕᓐᓂᑦ ᐱᕙᓪᓕᐊᔾᔪᑎᔅᓴᑦ 
ᑮᓇᐅᔭᑦ)

- 67,912 -  67,912  274,210

ᐊᓯᖏᑦ ᐃᑲᔫᑏᑦ  432,581 460,178  853,157  1,745,916  1,057,807

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ 
ᐊᑭᓕᐅᑏᑦ

-  3,534,047 -  3,534,047  3,972,167

ᓄᓘᔮᓕᕆᓂᕐᒥᑦ ᐊᖏᕈᑏᑦ -  745,805  2,362,199  3,108,004 2,029,983

ᕿᑐᕐᖏᐅᕈᑏᑦ ᐊᓯᖏᓪᓗ 
ᑮᓇᐅᔭᓕᐊᑦ

 34,941  106,788  223,495  365,224  990,385

ᑲᑎᑦᑐᒋᑦ ᑮᓇᐅᔭᑦ ᐃᓯᖅᑐᑦ  9,272,704 $5,689,131 $3,438,851 $18,400,68 $17,541,84

ᐊᑭᓕᐅᑏᑦ

ᑮᓇᐅᔾᔭᔅᓵᑦ ᐃᑲᔫᓯᐊᓪᓗ  5,762,238  847,704  -    6,609,942  6,453,861 

ᑮᓇᐅᔾᔭᔅᓴᐅᑕᐅᙱᑦᑐᑦ 
ᐊᐅᓚᓂᕐᓄᑦ

 3,066,526  3,249,057  -    6,315,583  5,829,758 

ᐃᑲᔫᑎᓄᑦ ᐃᑲᔫᑏᑦ  988,411  1,420,042  -    2,408,453  2,716,595 

ᑲᑎᑦᑐᑦ ᐊᑭᓕᐅᑏᑦ  9,817,175  5,516,803  -   15,333,978  15,000,214 

ᐊᑭᓕᐅᑕᐅᓯᒪᙱᑦᑐᑦ ᑮᓇᐅᔭᑦ 
ᐃᓯᖅᑐᑦ

-$544,471 $172,328 $3,438,851 $3,066,708 $2,541,628

ᓇᐃᓪᓕᑎᕐᓯᒪᒧᑦ ᓇᓗᓇᐃᔭᕐᓯᒪᓂᖏᑦ ᐊᐅᓚᓂᕐᓅᖓᔪᑦ ᓴᖅᑭᖅᑕᐅᔪᑦ ᖁᓛᓂ ᐊᒻᒪᓗ ᓇᐃᓪᓕᑎᕐᓯᒪᔪᑦ ᓇᓗᓇᐃᔭᕐᓯᒪᓂᖏᑦ ᑮᓇᐅᔭᑎᒍᑦ 
ᖃᓄᐃᓕᖓᓂᖏᑦ ᓄᐊᑕᐅᓯᒪᔪᑦ ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᓂᑦ 2016-2017ᒥ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᒥᓂᕐᓂᑦ 
ᑲᑐᔾᔨᖃᑎᒌᒃᑯᑦ ᐊᑐᓲᑦ ᓅᑦᑎᒍᑕᐅᓲᒥᒃ ᑮᓇᐅᔭᓕᕆᔾᔪᑎᓂᑦ. 

ᐃᓘᓐᓇᖏᓐᓅᖓᔪᑦ ᑮᓇᐅᔭᑦ ᐊᑐᖅᑕᐅᕙᑦᑐᑦ ᑲᑐᔾᔨᖃᑎᒌᒃᑯᑦ ᐊᐅᓚᓂᕆᕙᑦᑕᖏᓐᓄᑦ ᐊᐅᓚᑦᑎᔾᔪᑎᒋᕙᑦᑕᖏᓐᓄᓪᓗ. ᑖᒃᑯᐊ ᑮᓇᐅᔭᑦ 
ᑐᓴᖅᑎᑦᑎᒍᑕᐅᓯᒪᔪᑦ ᐃᑲᔫᑕᐅᓯᒪᔪᓂᑦ ᑐᙵᕕᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ, ᕿᑐᕐᖏᐅᕈᑎᓂᑦ ᐊᓯᖏᓐᓂᓪᓗ ᑮᓇᐅᔭᓂᑦ ᐃᓯᕐᐸᑦᑐᓂᑦ 
ᐊᒻᒪᓗ ᐃᓘᓐᓇᐸᓗᖏᑦ ᑭᓪᓕᖃᕋᑎᒃ ᐱᓇᓱᐊᕈᑎᔅᓴᖃᖃᑦᑕᓲᑦ.

ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᑦ ᐅᓂᒃᑳᓖᑦ ᐃᖅᑲᓇᐃᔮᖑᓯᒪᔪᓂᑦ ᐃᓄᓐᓂᑦ ᒪᑭᒪᓇᓱᐊᕈᑎᓄᑦ ᒪᑭᑕᑦᑎᐊᖁᓪᓗᒋᑦ ᓇᒻᒥᓂᕐᓱᕈᓐᓇᖁᓪᓗᒋᓪᓗ. 

ᓄᓘᔮᓕᕆᓂᕐᒥ ᐊᖏᕈᑎᓂᑦ ᑮᓇᐅᔭᑦ ᐅᓂᒃᑳᓖᑦ ᐃᖅᑲᓇᐃᔮᖑᓯᒪᔪᓂᑦ ᐃᑲᔫᑎᖃᕐᐸᑦᑐᓂᑦ ᐱᕚᓪᓕᕈᑕᐅᓂᐊᖅᑐᓂᑦ ᐊᒻᒪᓗ 
ᐱᓇᓱᐊᕋᔅᓴᖃᖅᑎᑦᑎᒍᑕᐅᓂᐊᖅᑐᓂᑦ ᓄᓘᔮᓕᕆᓂᕐᒦᙶᖅᑐᓂᑦ.

ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᑦ 
ᓇᐃᓪᓕᑎᕐᓯᒪᔪᑦ ᓇᓗᓇᐃᔭᕐᓯᓂᖏᑦ 
ᑮᓇᐅᔭᑎᒍᑦ ᖃᓄᐃᓕᖓᓂᖏᓐᓂᒃ 
ᒫᑦᓯ 31, 2017ᖑᑎᓪᓗᒍ

ᐱᖁᑏᑦ

ᑮᓇᐅᔭᑦ $29,885,610

ᓂᐅᕐᕈᑕᐅᔪᓐᓇᖅᑐᑦ ᓇᓪᓕᐅᒃᑯᒫᖏᑦ  8,008,674

ᑮᓇᐅᔭᑦ ᐅᑎᖅᑐᔅᓴᑦ  4,413,688 

ᐊᑭᓕᖅᑕᐅᕙᒌᕐᓯᒪᔪᑦ  30,689

ᓇᒻᒥᓂᖏᑦ ᓱᓇᒃᑯᑖᓪᓗ  452,684  

ᐱᕈᕐᐸᓪᓕᐊᑎᑕᖏᑦ ᑎᒥᖁᑎᖏᓐᓂ  7,170,14

ᑲᑎᑦᑐᒋᑦ ᐱᖁᑎᖏᑦ 49,961,486  

ᑕᑯᓗᒋᑦ ᖃᐅᔨᒪᔭᐅᔭᕆᐊᓖᑦ ᓯᕗᓪᓕᐅᖅᑲᐅᔪᒥ ᒪᑉᐱᒐᕐᒥ.

ᐊᑭᓕᕆᐊᓖᑦ

ᐊᑭᓕᕆᐊᓖᑦ  2,503,770

ᓅᑕᐅᓯᒪᔪᑦ ᑮᓇᐅᔭᑦ ᐃᓯᖅᑐᑦ  10,537,956

ᑲᑎᑦᑐᒋᑦ ᐊᑭᓕᕆᐊᓖᑦ  13,041,726  

 
$36,919,760

ᑮᓇᐅᔭᐃᑦ ᐊᒥᓲᓂᖏᑦ

ᓇᒻᒥᓂᖏᑦ ᓱᓇᒃᑯᑖᓪᓗ $452,684

ᐃᓘᓐᓇᖏᓐᓅᖓᔪᑦ ᑮᓇᐅᔭᑦ (1,193,090)

ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᑦ 8,020,072  

ᓄᓘᔮᓕᕆᓂᕐᒥ ᐊᖏᕈᑎᓂᑦ ᑮᓇᐅᔭᑦ  29,640,094 

ᑲᑎᑦᑐᒋᑦ ᑮᓇᐅᔭᐃᑦ ᐊᒥᓲᓂᖏᑦ $36,919,760  

ᐃᓚᐃᖅᑐᓄᑦ ᐃᓚᓕᐊᕆᐊᓕᓐᓄᑦ 
ᖃᖓᑦᑕᐅᑎᓄᑦ ᐃᑲᔫᑏᑦ

$605,442

ᐃᓚᒌᒃᑐᓄᑦ - ᓄᓇᓕᓐᓂᑦ 
ᐱᕙᓪᓕᐊᔾᔪᑎᔅᓴᑦ

135,825

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 
ᐱᓕᕆᐊᖅ

446,536

ᑲᑭᕙᒃ ᑲᑐᔾᔨᖃᑎᒌᑦ 
ᐱᕙᓪᓕᐊᔪᓕᕆᓂᕐᒧᑦ

774,401

ᓱᕈᓯᕐᓄᑦ ᐊᐅᔭᒃᑯᑦ 
ᑭᐱᙳᐃᔭᐃᑎᑦᑎᖃᑦᑕᓂᕐᒧᑦ

27,709

ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ

82,717

ᓄᓇᖃᖅᑳᕐᓯᒪᔪᓂᑦ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑦ

66,265

ᓄᓇᕗᒥ ᖃᐅᔨᓴᖃᑦᑕᓂᕐᒧᑦ 81,285

ᐊᓯᖏᑦ ᐱᓕᕆᐊᔅᓴᓄᑦ ᐃᑲᔫᑏᑦ 
ᐱᓕᕆᐊᓪᓗ

188,273

ᐃᓚᖏᑦ ᑲᑐᔾᔨᖃᑎᒌᑦ ᐱᓕᕆᐊᕆᕙᑦᑕᖏᑦ 
ᑮᓇᐅᔭᖃᖅᑎᑕᐅᕙᑦᑐᑦ ᐊᓯᖏᓐᓂᒃ.                                                                                                            
ᑲᑐᔾᔨᖃᑎᒌᒃᑯᑦ ᖁᔭᓐᓇᒦᖅᑐᑦ ᐊᒥᓱᓂᑦ 
ᑲᑐᔾᔨᖃᑎᒋᕙᑦᑕᖏᓐᓂᒃ ᑕᒪᒃᑯᓂᖓ 
ᑲᔪᓯᑎᑦᑎᒍᓐᓇᐸᒻᒪᑕ.

ᐱᓕᕆᐊᑦ ᐃᑲᔫᑏᓪᓗ 2016-2017 $2,408,453

ᑲᑐᔾᔨᖃᑎᒌᒃᑯᑦ ᐱᓕᕆᐊᓄᑦ 
ᐃᑲᔫᑎᓄᓪᓗ ᐊᑭᓕᐅᑎᒋᕙᑦᑕᖏᑦ 
2016-2017 

qia.ca

ᐃᒃᐱᐊᕐᔪᒃ
ᔮᒃ ᐅᐃᓕ
(867) 439-8277
jwillie@qia.ca

ᑭᙵᐃᑦ
ᐅᓘᓯ ᒫᓂᖕ
(867) 897-8638
omanning@qia.ca

ᑲᖏᖅᑐᒑᐱᒃ
ᓃᓇ ᕿᓪᓚᖅ
(867) 924-6119
nqillaq@qia.ca

ᐊᐅᓱᐃᑦᑐᖅ
ᐃᙳ-ᓖᔅ ᑯᕆᑎᐊᓐᓴᓐ
(867) 980-4076
ichristensen@qia.ca

ᓴᓂᕋᔭᒃ
ᓕᓕ ᐊᕐᓇᕐᔪᐊᖅ
(867) 928-8103
larnaqjuaq@qia.ca

ᐃᒡᓗᓕᒃ
ᓯᑐᓂ ᐅᖔᓛᖅ
(867) 934-8760
sungalaq@qia.ca

ᐃᖃᓗᐃᑦ
ᒪᕇ ᒪᐃᑯ 
(867) 975-8420
mmichael@qia.ca

ᑭᒻᒥᕈᑦ
ᐱᐅᕆ ᐃᑭᓪᓗᐊᖅ
(867) 939-2135
pikkidluaq@qia.ca

ᐸᓐᓂᖅᑑᖅ
ᓰᓇ ᒫᒃᒧ
(867) 473-8991
smachmer@qia.ca

ᒥᑦᑎᒪᑕᓕᒃ
ᔫᐱ ᐆᑦᑐᕙ
(867) 899-8640
jootova@qia.ca

ᕿᑭᖅᑕᕐᔪᐊᖅ
ᐅᓛᓇ ᓄᕿᙵᖅ
(867) 927-8195
onuqingaq@qia.ca

ᖃᐅᓱᐃᑦᑐᖅ
ᓲᓴᓐ ᓴᓪᓗᕕᓂᖅ
(867) 252-3127
ssalluviniq@qia.ca

ᓴᓂᑭᓗᐊᖅ
ᔫᓕ ᐃᒥᖅᑯᑕᐃᓚᖅ
(867) 266-8162

ᓇᑭᙶᖃᑦᑕᕐᒪᖔᑕ ᑮᓇᐅᔭᑦ

ᑐᙵᕕᒃᑯᓐᓂᐊ ᐊᕐᕌᒍᑕᒫᑦ 
ᑮᓇᐅᔭᖅᑖᖑᕙᑦᑐᑦ

$11,008,121

ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᕐᕕᒃ 
- ᐊᑐᖅᑐᐊᕈᑏᑦ ᐊᑭᓕᐅᑏᓪᓗ

 3,209,900

ᐹᕕᓐᓛᓐ ᓄᓘᔮᓕᕆᓂᕐᒧᑦ 
- ᐊᖏᕈᑎᓂᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ

 1,838,316 

ᐊᓯᖏᓐᓂᒃ 
ᑮᓇᐅᔭᖃᖅᑎᑕᐅᔾᔪᑎᒋᕙᑦᑕᖏᑦ

 447,000

ᓄᓇᒥᒃ ᐊᑐᖅᑐᐊᓂᕐᒧᑦ 
ᐊᑭᓕᐅᑎᓄᓪᓗ

503,465  

ᕿᑐᕐᖏᐅᕈᑎᓄᑦ ᐊᒻᒪᓗ ᐊᓯᖏᓐᓄᑦ 
ᑮᓇᐅᔭᓕᐊᑦ 

260,000

ᑲᑐᔾᔨᖃᑎᒌᒃᑯᓐᓂ 
ᓴᓂᕐᕙᖅᑕᐅᓯᒪᔪᓂᑦ

 1,550,147

$18,816,949  

ᓄᓇᓕᓐᓂᑦ ᑐᓴᐅᒪᑎᑦᑎᔩᑦᑮᓇᐅᔭᑦ ᐊᑐᖅᑐᔅᓴᑦ 
2017/18
ᑮᓇᐅᔭᖃᖅᑎᑦᑎᓂᖅ ᑮᓇᐅᔭᓂᑦ ᐊᑐᖅᑐᔅᓴᓂᑦ

ᑲᑐᔾᔨᖃᑎᒌᒃᑯᑦ ᑮᓇᐅᔭᑦ 
ᐊᑐᖅᑐᔅᓴᖁᑎᖏᓐᓂ ᐊᑭᓕᐅᕐᓱᐃᔾᔪᑕᐅᔪᑦ  
2017/18 

ᐱᓕᕆᐊᕐᓄᑦ ᐃᑲᔫᑎᓄᓪᓗ
$3,237,400

ᑮᓇᐅᔾᔭᔅᓵᓄᑦ ᐃᑲᔫᓯᐊᔅᓴᓪᓗ
$7,831,269

ᑮᓇᐅᔾᔭᔅᓴᒍᑕᐅᒐᑎᒃ ᐊᐅᓚᓃᑦ 
$4,760,325

ᓄᓘᔮᓕᕆᓂᕐᒥ ᐊᖏᕈᑏᑦ ᐊᒻᒪᓗ 
ᐱᓕᕆᐊᕐᒥ ᐊᐅᓚᑦᑎᓂᕐᒧᑦ
$2,987,951

ᑲᑐᔾᔨᖃᑎᒌᒃᑯᑦ ᑲᑎᑕᐅᓯᒪᙱᑦᑐᑦ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ 
2017-2018 =  $18,816,949

2016-17  ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ

50


